
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

(ᐊᒥᑦᑐᖅ)  

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 25, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᐅᓪᓛᒃᑯᑦ. 

ᐊᐱᕆᔪᒪᓪᓗᒍ ᒥᔅᑐ ᕿᓐᖑᖅ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᕐᒪᖔᑦ. ᒥᔅᑐ ᕿᓐᖑᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒪᓕᒐᓕᐅᖅᑎᑦ 

ᐅᓐᓄᓴᒃᑯᑦ. ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, 

ᑕᓚᕖᓴᒃᑯᑦ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᐊᒻᒪ ᐅᕙᓂ ᐳᓛᕐᕕᖕᒥᑦᑐᑦ 

ᑕᐅᑐᒋᐊᖅᑐᖅᓯᒪᔪᑦ ᑕᒪᔅᓯ ᑐᓐᖓᓱᒋᑦᑎ. 

 

ᐅᑯᓄᖓ ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂ 

ᑐᓴᖅᑎᑦᑎᔪᒪᓪᓗᖓ ᖁᕕᐊᓱᖃᑎᒋᔪᒪᓪᓗᓯᓗ ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕗᑦ, ᒥᔅᑐ ᕋᒻᐴᑦ, ᐅᓪᓗᒥ 

ᓇᓪᓕᐅᑎᓯᒪᖕᒪᑦ. 

 

>>ᐸᑦᑕᑐᖅᑐᑦ 

 

>>ᐃᓪᓚᖅᑐᑦ 

 

ᐅᖃᐅᑎᖅᑲᐅᖕᒪᖓ 44-ᓐᖑᕋᒥᒎᖅ ᑭᓯᐊᓂ  

ᐅᖃᐅᑎᔪᒪᔭᕋ ᒥᔅᑐ ᕋᒻᐴᑦ 

44-ᖑᐃᓐᓇᕈᓐᓇᖏᑦᑐᑎᑦ. 

 

>>ᐃᓪᓚᖅᑐᑦ 

 

ᐅᓪᓗᖃᑦᑎᐊᕆᑦ.  

 

ᒫᓐᓇ ᑲᑎᒪᔾᔪᑎᒃᓴᓄᐊᓚᐅᖅᑕ. ᑲᑎᒪᔾᔪᑎᒃᓴᖅ. 2. 

ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 076 - 5(2): ᓱᕈᓯᕐᓄᑦ 

ᑭᒍᓯᕆᔭᐅᓂᕐᒧᑦ ᐱᓕᕆᐊᒃᓴᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᒍᓯᕆᔭᐅᔪᒪᔪᑦ ᓄᓇᕘᒥ ᓱᓕ 

ᐊᒥᓲᖕᒪᑕ, ᐱᓗᐊᖅᑐᒥᒃ ᓱᕈᓯᕐᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᓯᕋᓱᐊᖅᑐᑦ 

ᑲᔪᖏᖅᓴᐃᓪᓗᑎᒃ ᑭᒍᑎᑦᑎᐊᕙᓕᕆᓂᕐᒥᒃ 

ᐊᒻᒪᓗᑦᑕᐅᖅ ᐱᔨᑦᓯᕈᑎᐅᖃᑦᑕᖅᑐᓂᒃ ᑭᒍᓯᕆᓂᕐᒧᑦ 

ᓄᓇᕗᒥᐅᑦ ᑕᒪᒃᑯᐊ ᐊᔭᐅᖅᑐᐃᔪᑦ ᒪᒃᑯᖕᓂᖅᓴᓄᑦ 

ᑲᓄᐃᖏᑦᑎᐊᕐᓂᖅᓴᐅᖁᓪᓗᒋᑦ 

ᑭᒍᑎᖃᑦᑎᐊᕐᓂᖅᓴᐅᓂᐊᕐᒪᑕ.  

 

ᓱᕈᓰᑦ ᑕᒪᒃᑯᐊ ᐊᕐᕌᒍᑦ ᑕᓪᓕᒪᑦ ᐊᓂᒍᖅᓯᒪᓕᖅᑐᑦ 

ᑭᒍᓯᕆᓂᖏᑦ ᑲᒪᒋᔭᐅᖃᑦᑕᓚᐅᖅᑐᑦ 

ᑲᔪᖏᖅᓴᐅᑎᖃᖅᖢᑎᒃ  ᑭᒍᑎᕐᓗᒃᑕᐃᓕᒪᓂᕐᒧᑦ 

ᐊᒻᒪᓗᑦᑕᐅᖅ ᐱᔨᔅᓯᕈᑎᖃᖅᖢᑎᒃ ᓱᕈᓯᓛᓄᑦ 0-ᒥᒃ 

10-ᓄᑦ ᐊᕐᕌᒍᖃᓕᖅᑎᓪᓗᒋᑦ. ᐊᒻᒪᓗᑦᑕᐅᖅ ᑖᒃᑯᐊ 

ᐱᓕᕆᐊᖃᓕᕐᒥᔪᖅ ᑖᒃᑯᓂᖓ 12-ᒥᒃ 

ᐅᑭᐅᖃᖅᑐᓄᑦ ᖁᑦᑎᖕᓂᓕᖕᓄᑦ 7-ᒧᑦ ᑎᑭᖦᖢᒋᑦ 

ᑭᒍᑎᑦᑎᐊᕆᒃᓴᐅᑎᓄᑦ ᐊᑐᖃᑦᑕᖅᑐᑦ. ᓱᕈᓰᑦ 

ᐅᑭᐅᖃᖅᑐᑦ 13-ᒥᒃ, 17-ᒥᒃ. 

 

ᓄᓇᓕᖏᑦ ᑭᒍᓐᓂᐊᖅᑎ 

ᐋᓐᓂᐊᖃᕐᓇᖏᑦᑐᓕᕆᔨᐅᖃᑦᑕᖅᑐᑦ, 

ᑭᒍᓐᓂᐊᖅᑏᓪᓗ ᓄᓇᕗᒥ ᐃᓅᓪᓗᑎᒃ. ᑕᒪᒃᑯᐊ 

ᑕᐃᒪᓐᓇᐃᑦᑐᓂᒃ ᐱᓕᕆᐊᖃᖅᑏᑦ 

ᐃᖅᑲᓇᐃᔭᖅᑎᑕᐅᓕᖅᑐᑦ ᓄᓇᓕᖕᓂ 

ᑭᒍᑎᑦᑎᐊᕙᓕᕆᔨᐅᓪᓗᑎᒃ ᓄᓇᓕᖕᓂ ᐊᒻᒪ 

ᐱᔨᑦᑎᕈᑎᖃᖅᑎᓪᓗᒋᑦ ᓄᓇᓕᖕᓄᑦ.  

ᑖᒃᑯᐊ ᐅᑕᖅᑭᒐᓗᐊᖅᑎᓪᓗᒋᑦ ᑭᒍᓯᕆᔭᐅᔭᕆᐊᓖᑦ 

ᐅᓄᖅᑐᑦ ᓯᓂᒃᑎᑕᐅᔭᕆᐊᓖᓪᓗ. ᐊᕐᕌᒍᑕᒫᑦ ᓯᕈᓰᑦ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ 

ᓱᖏᐅᑎᕙᓪᓕᐊᓪᓗᑎᒡᓗ ᑭᒍᓯᕆᔨᐅᔪᓂ. ᐅᖃᖅᑏ. 

ᑕᒪᑐᒧᖓ ᐱᓕᕆᐊᕆᔭᐅᔪᖅ ᐊᒃᑐᐃᓂᖃᖅᑐᖅ 

ᓱᕈᓯᕐᓂᒃ ᐃᓕᑉᐹᓪᓕᖃᑦᑕᖅᑐᖅ ᑭᒍᓐᓂᐊᖅᑎᓂᒃ 

ᐃᓕᓐᓂᐊᖅᑎᑦᑎᔪᓂᒃ ᑭᒍᓯᕆᔨᐅᖃᑦᑕᖅᑐᓂᒃ ᐊᒻᒪ 

ᑭᒍᑎᓕᕆᔨᓂᒃ ᖃᓄᐃᓐᖏᑦᑎᑦᑎᒐᓱᐊᕐᓂᕐᒧᑦ. 

ᑭᒍᑎᑦᑎᐊᕙᓕᕆᔨᐅᖃᑦᑕᖅᑐᑦ ᓂᕆᐅᒃᑐᑦ 

ᑕᒪᒃᑯᓂᖓ ᐱᐅᓯᒋᐊᖅᑎᑦᑎᓂᐊᕐᒪᑕ 

ᑭᒍᑎᑦᑎᐊᕙᓕᕆᓂᕐᒧᑦ ᖃᐅᔨᒪᑦᑎᐊᕐᓗᑎᒡᓗ 

ᒪᒃᑯᒃᑐᑦ ᓄᓇᕗᒻᒥᐅᑦ ᓇᖕᒥᓂᖅ ᑕᒪᒃᑯᓂᖓ 

ᑲᒪᔪᓐᓇᖃᑦᑕᕐᓂᐊᕐᒪᑕ.  

 

ᐱᒋᐊᓕᓵᖅᑎᓪᓗᒍ ᑕᒪᒃᑯᐊ 41-ᖑᔪᑦ 

ᖃᐅᔨᓴᖅᑕᐅᓚᐅᖅᑐᑦ ᓱᕈᓰᑦ 0-ᒥᒃ 10-ᓄᑦ 

ᐅᑭᐅᖃᖅᑐᑦ. 21-ᓂᒃ ᓄᓇᓕᖕᓂ, 3,000 16-ᖑᔪᑦ 

ᓱᕈᓰᑦ ᑕᑯᔭᐅᓚᐅᖅᑐᑦ 26-ᖑᔪᓂ, 

ᖃᐅᔨᓴᖅᑕᐅᓪᓗᑎᒃ 15-ᖑᔪᓪᓗ ᑕᒪᒃᑯᐊ 

ᐃᓕᓐᓂᐊᕐᕕᖕᓂ ᑲᒪᒋᔭᐅᓪᓗᑎᒃ 

ᒪᑐᔭᐅᓚᐅᑲᒃᑎᓪᓗᒋᑦ 2018-ᖑᑎᓪᓗᒍ. 

ᐱᔾᔪᑎᒋᓪᓗᒍ ᓯᕗᒧᐊᑦᑎᐊᕐᓇᖓ ᑕᒪᑐᒧᖓ 

ᖃᐅᔨᓴᐃᖃᑦᑕᖅᑎᓪᓗᒋᑦ ᑕᒪᑐᒥᖓ 

ᑭᒍᑎᑦᑎᐊᕙᓕᕆᔩᑦ ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᑦ 

ᓄᓇᖃᖅᑳᖅᓯᒪᔪᓄᑦ ᐱᔨᔅᓯᕈᑎᒋᖃᑦᑕᖅᑕᖏᓐᓄᑦ 

ᓄᓇᕗᒥ. ᑖᓐᓇ ᐊᑐᖅᑕᐅᖏᓐᓇᕐᓂᐊᖅᑐᖅ ᒫᑦᓯ 

31, 2021-ᖑᑎᓪᓗᒍ ᑎᑭᓐᓇᓱᖕᓂᖓᓂ.  

 

ᑖᒃᑯᐊ ᑎᓕᐅᖅᐸᒃᑲ ᓄᓇᕗᒻᒥᐅᑦ 

www.nunavutsmiles.ca-ᒧᐊᖁᓪᓗᒍᑦ 

ᕿᓂᖁᓪᓗᒋᑦ ᐊᒻᒪ ᑭᒍᑎᑦᑎᐊᕙᓕᕆᓂᕐᒧᑦ 

ᑐᓴᕋᒃᓴᓂᒃ ᑕᐃᑲᓐᖓᑦ ᑎᒍᓯᔪᓐᓇᕐᓂᐊᕐᒪᑕ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, 

ᒥᓂᔅᑐ ᐊᕿᐊᕈᖅ. 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 077 - 5(2): 

ᐅᑭᐅᖅᑕᖅᑐᒥ ᖃᖓᑕᓲᓕᕆᓂᕐᒧᑦ 

ᐃᓕᓐᓂᐊᓂᕐᒧᑦ ᓵᓚᒃᓴᐅᓯᐊ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᑦᑎᑦᑐᒥᐅᑦ ᐅᓪᓗᒃᑰᐸᒃᑲ 

ᐱᓗᐊᖑᐊᖅᑐᒥ ᐃᒃᐱᐊᔪᒻᒥ ᐅᓪᓗᒥᐅᔪᖅ 

ᐅᑯᐊᕆᔭᐅᔪᒥᒃ ᓄᓇᒨᖅᓯᓂᐊᕐᒪᑕ 

ᐃᖅᑲᐅᒪᑦᑎᐊᖅᐸᔅᓯ.  
 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᐃᒡᓗᕐᔪᐊᒧᑦ 

ᑕᕝᕗᖓ ᓇᖏᖅᓯᔪᓐᓇᕋᒪ ᑕᒫᓂ ᐊᕐᕌᒎᔪᒥ ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᑖᒃᑯᓄᖓ ᐅᑭᐅᖅᑕᖅᑐᒥ 

ᑲᖓᑕᓲᓕᕆᓂᕐᒧᑦ ᐃᓕᓐᓂᐊᕈᑎᒃᓴᒃᑲᓐᓂᐅᔪᒥᒃ 

ᑐᓂᔭᐅᖃᑦᑕᖅᑐᓄᑦ. ᑖᓐᓇ ᐅᑭᐅᖅᑕᖅᑐᒥ 

ᑲᖓᑕᓲᓕᕆᓂᕐᒧᑦ 

ᐃᓕᓐᓂᐊᕈᑎᒃᑲᓐᓂᐅᒍᓐᓇᖅᑐᒥᒃ 

ᐊᑐᐃᓐᓇᖃᖅᑎᑦᑎᖃᑦᑕᕋᑦᑕ $7,500 

ᐃᓕᓐᓂᐊᕈᑎᔅᓴᖏᓐᓄᑦ ᑖᒃᑯᓄᖓ 

ᑲᖓᑕᓲᓕᕆᔨᔅᓴᓄᑦ, ᑲᖓᑕᓲᓂᒃ 

ᓴᓇᔾᔪᑎᔅᓴᖏᓐᓂᒃ ᐅᕝᕙᓘᓐᓃᑦ ᑖᒃᑯᓄᖓ 

ᐊᒡᓚᕕᓐᓄᑦ ᑐᕌᖓᔪᓂ. 

 

ᑖᓐᓇ ᐃᓕᓴᕆᔭᐅᔾᔪᑎ ᐃᓕᓐᓂᐊᕈᑎᔅᓴᑲᓐᓂᕐᒧᑦ 

ᑕᕝᕙᓂ ᐊᕐᕌᒍᓂ ᐊᒥᓱᕈᖅᐸᓪᓕᐊᒻᒪᑕ ᐊᒻᒪᓗ 

ᐃᓕᓐᓂᐊᖅᓯᒪᔪᐃᑦ ᐊᒥᓲᒍᓐᓃᐸᓪᓕᐊᒻᒪᑕ 

ᑲᖓᑕᓲᖅᑏᑦ ᐊᒻᒪᓗ ᑲᖓᑕᓲᓂᒃ ᓴᓇᖃᖅᑕᖅᑐᐃᑦ. 

ᑲᓇᑕᓕᒫᒥ ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᑦ 

ᓂᕆᐅᑉᐳᑦ $3,000-ᓂᒃ ᐊᒥᒐᖅᓯᓛᖅᑐᑦ 

ᑲᖓᑕᓲᑎᓂᒃ ᑕᕝᕙᓂ 2025-ᖑᓕᖅᐸᑦ. ᐊᒻᒪᓗ 

$55,000 ᑕᒪᒃᑯᓂᖓ ᐃᓕᓐᓂᐊᖅᓯᒪᔪᓂᒃ 

ᐃᖅᑲᓇᐃᔭᖅᑎᓂᒃ ᑖᒃᑯᓄᖓ ᑲᖓᑕᓲᓕᕆᓂᕐᒧᑦ 

ᑐᕌᖓᔪᓂᒃ. 
 

ᖁᕕᐊᓱᑦᑎᐊᖅᐳᖓ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑕᕝᕙᓂ 

ᐊᒥᓱᕈᕆᐊᖅᑎᑦᑎᓯᒪᒻᒪᑕ ᓄᓇᕘᒥᐅᓂᑦ 

ᐃᑲᔪᖅᑐᐃᓪᓗᑎᑦ ᑖᔅᓱᒥᖓ ᑖᔅᓱᒥᖓ 

ᐃᖅᑲᓇᐃᔮᒧᑦ ᑐᕌᖓᔪᓂᑦ ᐱᓇᓱᒃᑎᓪᓗᒋᑦ. ᑖᓐᓇ 

ᐱᓇᓱᑉᐸᓪᓕᐊᑎᓪᓗᒋᑦ ᑖᔅᓱᒥᖓᓗ ᓄᓇᕘᒥ ᐊᒻᒪᓗ 

ᓄᓇᕗᒻᒥᐅᓄᑦ ᐃᑲᔫᑎᒋᔭᐅᑦᑎᐊᕐᓂᐊᖅᑐᖅ. 
 

ᑕᕝᕙᓂ ᐊᕐᕌᒎᔪᒥ ᐅᐱᑉᐳᒍᑦ ᑖᒃᑯᐊ ᑕᓪᓕᒪᐃᑦ 

ᐃᓕᓐᓂᐊᕈᑎᔅᓴᒃᑲᓐᓂᖏᓐᓂᑦ ᑐᓂᓂᐊᕋᑦᑎᒍᑦ. 

ᑖᒃᑯᐊᖑᕗᑦ:  
 

 ᕼᐃᓗᕆ ᐊᖏᓪᓕᖅ ᑲᖏᖅᖠᓂᕐᒥᐅᑕᖅ. ᑖᓐᓇ 

ᑲᔪᓯᒃᑲᓐᓂᕐᓂᐊᕐᒪᑦ 

ᖃᖓᑕᓲᖅᑎᓐᖑᕋᓱᓐᓂᖓᓂᒃ. 

http://www.nunavutsmiles.ca/


ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᔭᒦᓚ ᒍᐊᑕᓐ, ᑲᖏᖅᖠᓂᕐᒥᐅᑕᖅᑕᐅᖅ 

ᑖᔅᓱᒥᖓᑦᑕᐅᖅ ᑲᔪᓯᓂᐊᕐᒥᒻᒪᑦ 

ᐃᓕᓐᓂᐊᕈᑎᖓᓂᒃ 

ᖃᖓᑕᓲᓕᕆᔨᓐᖑᕋᓱᓐᓂᖓᓂᒃ.  

 

 ᑐᐊᕆ ᐊᐃᐱᓕ ᐃᖃᓗᓐᓂ, ᑕᕝᕗᖓ 

ᖃᖓᑕᓲᓕᕆᓂᕐᒧᑦ ᐃᓕᓐᓂᐊᐸᓪᓕᐊᒐᓱᓯᓪᓗᓂ.  

 

 ᔫᓯᐱ ᐋᑯᓗᔾᔪᒃ ᐸᖕᓂᖅᑑᒥᐅᑕᖅ. ᑖᔅᓱᒧᖓ 

ᐃᓕᓐᓂᐊᕋᓱᓐᓂᐊᕐᒥᒻᒪᑦ ᖃᖓᑕᓲᓕᕆᓂᕐᒧᑦ.  

 

 ᑯᕆᔅᑕᐳᕐ ᕼᐊᕐᑎᖕ ᐃᖃᓗᓐᓂ. ᑖᓐᓇᑦᑕᐅᖅ 

ᖃᖓᑕᓲᓂᑦ ᓴᓇᓇᓱᓐᓂᕐᒧᑦ 

ᐃᓕᓐᓂᐊᕋᓱᑉᐸᓪᓕᐊᓂᐊᕐᒪᑦ.  

 

ᑖᒃᑯᐊ ᐅᐱᒋᔪᒪᑦᑎᐊᖅᐸᒃᑲ ᐃᓕᓴᕆᔭᐅᖁᓪᓗᒋᓪᓗ 

ᐊᒻᒪᓗ ᖁᔭᓐᓇᒦᑦᑎᐊᖅᓱᒋᑦ ᑖᔅᓱᒥᖓ 

ᐱᓇᓱᒍᒪᒻᒪᑕ ᐃᖅᑲᓇᐃᔮᒧᑦ ᑐᕌᖓᔪᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒥᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 078 - 5(2): ᓄᓇᕗᒻᒥ 

ᓇᓄᕐᓂᑦ ᕿᒫᑎᑦᑎᒐᓲᑎᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᕙᑎᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᑐᑦ ᐆᒪᔪᕐᓂᒃ 

ᐊᑲᐅᓐᖏᓕᐅᕈᑎᖃᓗᐊᓐᖏᑦᑐᒪᖕᒪᑕ ᓄᓇᕗᒻᒥ 

ᑖᒃᑯᐊ. ᐊᕙᑎᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ 

ᐅᓄᕈᓐᓃᕆᐊᖅᑎᑦᑎᔭᕆᐊᖃᖅᖢᑎᒃ ᐊᒻᒪ 

ᐊᔪᕈᓐᓃᖅᓴᑎᑦᑎᔭᕆᐊᖃᖅᖢᑎᒃ ᐆᒪᔪᓂᒃ.  

 

ᑖᒃᑯᓂᖓ ᓂᕐᔪᑎᓂᒃ ᐊᑐᖅᑕᐅᖃᑦᑕᕐᓗᑎᒃ 

ᓂᕐᔪᑎᓂᒃ ᐋᓐᓂᖅᓯᑦᑕᐃᓕᒪᓂᕐᒧᑦ ᑖᒃᑯᐊ 

ᓄᓇᕗᒻᒥᐅᓄᑦ ᑐᕌᖅᑎᑕᐅᓇᓱᒃᑐᑦ, ᓂᕐᔪᑎᓂᒃ 

ᓱᕋᐃᑦᑕᐃᓕᒪᑎᑦᑎᓇᓱᖕᓂᐊᖅᑐᑦ ᐱᖁᑎᒋᔭᖏᓪᓗ 

ᓴᐳᒻᒥᓗᒋᑦ.

 ᑕᐃᒪᓐᓇ ᐊᖅᑯᓯᐅᕐᓗᑎᒃ ᓂᐅᕕᕈᓐᓇᕐᓂᐊᕐᒪᑕ 

ᑕᒪᒃᑯᓂᖓ ᓱᑲᓐᓇᖅᑐᖃᖅᑐᓂᒃ ᓴᐃᒎᓂᒃ 

ᐊᒻᒪᓗᑦᑕᐅᖅ ᓇᓄᕐᓂᒃ ᕿᒫᑎᑦᑎᔾᔪᑎᓂᒃ ᐊᒻᒪ 

ᓂᕿᒃᑯᕕᓕᐅᕐᓗᑎᒃ. ᐊᒻᒪᓗᑦᑕᐅᖅ ᑕᒪᒃᑯᐊ 

ᐃᒡᓗᕋᓛᑦ ᐋᖅᑭᒃᓱᖅᑕᐅᑦᑎᐊᒃᑲᓐᓂᕐᓗᑎᒃ. ᐊᕐᕌᒍᑦ  

ᐊᓂᒍᕋᑖᖅᑎᓪᓗᒋᑦ ᐊᑐᕐᓂᖅᓴᐅᓕᕋᑦᑕ ᑖᔅᓱᒧᖓ 

ᐱᓕᕆᐊᒥᒃ ᐊᒻᒪᓗᑦᑕᐅᖅ ᐊᑐᖃᑦᑕᓚᐅᖅᑑᒐᓗᐊᑦ 

$9,000-ᓂᒃ. ᒫᓐᓇ $60,000-ᕌᓕᕐᒪᑦ 

ᐱᓕᕆᔭᐅᔪᓄᑦ ᐊᑐᕈᒫᖅᑕᖏᑦ 2015-ᖑᑎᓪᓗᒍ 

$42,000-ᖑᓕᖅᑐᖅ ᐱᓕᕆᔾᔪᑎᒋᔭᐅᔪᖅ 

ᐊᕐᕌᒍᒋᔭᑦᑎᓐᓂ ᑕᒪᑐᒪᓂ. 

 

ᐃᓚᒋᓪᓗᓂᒋᑦ ᑕᒪᒃᑯᐊ ᕿᒫᑎᑦᑎᔾᔪᑏᑦ ᓇᓄᕐᓄᓪᓗ 

ᓂᕐᔪᑎᓄᑦ ᑎᑭᕋᖅᑕᐅᑦᑕᐃᓕᒪᔾᔪᑏᑦ ᑖᒃᑯᐊ 

ᑐᕌᖅᓯᒪᖕᒪᑕ ᓄᓇᓕᐅᔪᑦ ᓄᓇᓕᖕᓂ 

ᓇᓄᓕᕆᓂᕐᒧᑦ ᐸᕐᓇᐅᔾᔪᑎᖃᑦᑎᐊᖁᓪᓗᒋᑦ 

ᒥᐊᓂᖅᓯᖃᑦᑕᕐᓂᐊᕐᒪᑕ ᑎᑭᕋᖅᑕᐅᔭᕌᖓᑕ 

ᓂᕐᔪᑎᓄᑦ ᓄᓇᓕᖕᓂ. ᓄᓇᓕᖕᓂ ᑕᒪᒃᑯᐊ 

ᐸᕐᓇᐅᑏᑦ ᓴᓇᔭᐅᓯᒪᔪᑦ ᐱᖃᑎᒋᔭᐅᓪᓗᑎᑦ ᓲᕐᓗ 

ᐊᖑᓇᓱᒃᑐᓕᕆᔩᑦ ᑎᒥᖁᑎᒋᔭᖏᑦ, ᓄᓇᓕᖕᓂᓗ 

ᐆᒪᔪᓕᕆᔩᑦ ᐊᒻᒪ ᐸᓖᓯᒃᑯᑦ. ᐸᕐᓇᒃᓯᒪᔪᖅ ᑖᓐᓇ 

ᓇᓗᓇᐃᖅᓯᓯᒪᔪᖅ ᖃᓄᖅ ᑎᑭᕌᖅᑐᖃᖅᑎᓪᓗᒍ 

ᐆᒪᔪᓂᒃ ᑲᒪᒋᔭᐅᔪᓐᓇᕐᒪᖔᑕ ᓄᓇᓕᖕᓂ ᐊᑐᓂ.  

 

ᑭᖑᓪᓕᖅᐹᒥ ᐱᓕᕆᕕᕗᑦ ᓴᓇᕙᓪᓕᐊᓕᖅᑐᖅ 

ᓇᓄᕐᓂᒃ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᒻᒪ 

ᕿᒫᑎᑦᑎᔾᔪᑎᒃᓴᓄᑦ ᐃᓕᓐᓂᐊᖅᑎᑕᐅᓂᐊᖅᑐᑦ 

ᓄᓇᕗᒻᒥ ᑕᒪᓐᓇ ᐃᓕᓴᐃᔾᔪᑎᒃᓴᖅ 

ᐊᑐᓕᖅᑎᑕᐅᓂᐊᖅᑐᑦ ᓄᓇᕘᒥ. ᓄᕕᐱᕆ 12-15-

ᒧᑦ ᑎᑭᓪᓗᒍ ᑎᑭᕋᕐᔪᐊᕐᒥᐅᑦ ᑕᐃᒃᑯᐊ ᐱᓕᕆᕕᖓᑦ 

ᐊᕙᑎᓕᕆᔨᒃᑯᓐᓂᑦ ᐃᓕᓐᓂᐊᖅᑎᑕᐅᓚᐅᖅᑐᑦ. 

ᑐᕌᒐᒃᓴᖃᖅᖢᑎᒃ ᓄᓇᖃᖅᑐᓂᒃ ᐃᓕᓴᐃᔪᒪᓪᓗᑎᒃ 

ᐊᑦᑕᕐᓇᓐᖏᑦᑐᓂᒃ ᕿᒫᑎᑦᑎᔾᔪᑎᖃᕈᓐᓇᖁᓪᓗᒋᑦ 

ᖃᓄᕐᓗ ᐊᑐᖅᑕᐅᑦᑎᐊᕈᓐᓇᕐᒪᖔᑕ ᑕᒪᒃᑯᐊ 

ᐆᒪᔪᓂᒃ ᕿᒫᑎᑦᑎᔾᔪᑎᐅᔪᑦ 

ᑎᑭᕋᓗᐊᓐᖏᓐᓂᖅᓴᐅᓂᐊᕐᒪᑕ. ᑕᒪᑐᒧᖓ 

ᐱᓕᕆᐊᕆᔭᐅᔪᖅ ᑕᒪᓐᓇ ᓄᓇᓕᖕᓂ 

ᐊᑦᑕᕐᓇᔾᔭᐃᖅᓯᓯᒪᓇᓱᒃᑑᒐᓗᐊᖅ. ᓄᓇᕗᒻᒥᐅᑕᐃᑦ 

ᑐᓂᔭᐅᖕᒥᔪᑦ ᐱᓕᒻᒪᒃᓴᐅᑎᒃᓴᐅᓂᐊᖅᑐᓂᒃ 

ᓇᓄᕐᓂᒃ ᓇᐅᑦᑎᖅᓱᐃᔨᐅᖃᑦᑕᖁᓪᓗᒋᑦ. 

ᓇᖕᒥᓂᕆᔭᐅᔪᓂᒃ ᐊᒻᒪ ᑲᒻᐸᓂᐅᔪᓂᒃ, ᑖᒃᑯᐊ 

ᐃᖅᑲᓇᐃᔮᒃᓴᑦ ᐅᓄᖅᓯᒋᐊᕐᓂᐊᖅᑐᑦ ᓄᓇᕗᒥ 

ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᑦ ᓯᕗᓕᖅᑎᖓᑦ, ᒥᔅᑐ ᓴᕕᑲᑖᖅ 

 

ᐊᖓᔪᖅᑳᑉ ᐅᖃᐅᓯᖓ 079 - 5(2): 2018-ᒥ 

ᑲᓇᑕᒥ ᑲᑎᒪᔨᕐᔪᐊᑦ ᑎᑎᕋᕆᐅᖅᓴᓂᕐᒥ 

ᓵᓚᒃᓴᖅᑐᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᐅᑉᓗᒃᑯᑦ ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐅᓪᓗᒥ ᖁᕕᐊᓱᑉᐳᖓ 

ᓂᑯᕕᑦᑕᕆᐊᒃᓴᖅ 2018-ᖑᑎᓪᓗᒍ ᑲᑎᒪᔨᖏᑕ 

ᑎᑎᕋᕆᐅᖅᓴᓂᕐᒧᑦ ᐃᓕᔅᓯᓐᓄᑦ 

ᑐᓐᓂᖅᑯᑕᐅᓯᒪᓕᖅᑐᖅ ᖃᒪᓂᖅᑐᐊᕐᒥᐅᑕᖅ ᑖᒃᑯᐊ 

ᐊᖏᖅᓯᒪᑦᑎᐊᕐᒪᑕ ᓴᓇᕙᓪᓕᐊᖁᓪᓗᒍ 

ᐅᖃᓕᒫᒐᒃᓴᓂᒃ ᐅᕙᑦᑎᓐᓄᑦ ᑕᒪᒃᑯᐊ 

ᑐᓱᓐᓇᖅᑐᓂᒃ.  

 

ᐅᖃᖅᑏ, ᐃᓄᒃᑎᑐᑦ ᐅᖃᐅᓯᓕᕆᔨᐅᓪᓗᓂ, 

ᐃᓕᓴᐃᔨᐅᓪᓗᓂ ᕋᐃᑦᓱᓪ ᐊᒻᒪ ᒪᒃᑭᒃ 

ᐃᓕᓐᓂᐊᕐᕕᖓᓂ ᖃᒪᓂᑦᑐᐊᕐᒥ ᐊᖅᐸᓯᖕᓂᖅᓴᓂᒃ 

ᐃᓕᓯᔭᐅᖁᓪᓗᒋᑦ ᐃᓕᓐᓂᐊᖅᑎᖏᑦ 

ᐅᖃᓕᒫᕈᓐᓇᖅᓯᕚᓪᓕᖁᓪᓗᒋᑦ ᐃᓕᕝᕕᐅᑉ ᑖᓐᓇ 

ᑐᕌᒐᒃᓴᕆᖕᒪᒍ. ᓴᓐᖏᔫᓪᓗᓂᓗ 

ᑲᔪᖏᖅᓴᐃᔾᔪᑎᖃᖃᑦᑕᖅᑐᖅ ᐃᓄᒃᑎᑐᑦ, 

ᐃᓐᓇᑐᖃᕐᓂᒡᓗ ᐃᖅᑲᓇᐃᔭᖃᑎᖃᖅᖢᓂ 

ᐃᓕᓴᐃᔨᓂᒡᓗ ᑲᔪᖏᖅᓴᐃᖃᑦᑕᖅᑐᖅ 

ᐅᖃᓕᒫᕆᐅᖅᓴᑎᑦᑎᖃᑦᑕᖅᖢᓂ ᐃᓄᒃᑎᑐᓪᓗ 

ᐅᖃᓕᒪᖃᑦᑕᖅᖢᑎᒃ ᐊᒻᒪᓗᑦᑕᐅᖅ ᑎᓕᐅᕆᓪᓗᑎᒃ 

ᐃᓄᒃᑎᑐᑦ ᐅᖃᓪᓚᖃᑦᑕᖁᔨᓪᓗᑎᒃ.  

 

ᐃᓕᓴᐱ ᐊᖏᖅᓯᒪᑦᑎᐊᖅᑐᖅ ᑕᒪᒃᑯᓂᖓ 

ᐃᓕᓐᓂᐊᕈᑎᒃᓴᓂᒃ ᐊᖏᖅᓯᒪᔾᔪᑎᖃᑦᑎᐊᖅᑐᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᖢᓂ ᐊᒻᒪᓗ 

ᑎᓕᐅᕋᐃᖃᑦᑕᕐᒥᔪᖅ ᓱᕈᓯᕐᓂᒃ ᒪᒃᑯᒃᑐᓂᒡᓗ 

ᐃᓕᓐᓂᐊᕐᕕᐅᑉ ᓯᓚᑖᓂ ᐃᓕᓐᓂᐊᖅᑎᒃᓴᓂᒃ 

ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᓲᕐᓗ 

ᑲᑐᔾᔨᖃᑎᒃᓴᖏᓐᓂᒃ ᕿᓚᐅᔾᔭᖅᖢᑎᒃ ᐊᒻᒪᓗᑦᑕᐅᖅ 

ᐊᔮᔮᖅᖢᑎᒃ. 

 

ᐅᖃᖅᑏ, ᐊᕐᕌᒍᑕᒪᑦᑎᐊᖅ 2004-ᖑᑎᓪᓗᒍ 

ᑕᐃᒃᑯᐊ ᑲᑎᒪᔩᑦ ᑎᑎᕋᕆᐅᖅᓴᓂᕐᒧᑦ 

ᐃᓱᒪᒐᔪᒃᑑᓪᓗᑎᒃ ᐱᒻᒪᕆᐅᔪᒃᑯᑦ 

ᑎᑎᕋᕆᐅᖅᓴᑎᑦᑎᖃᑦᑕᕐᒪᑕ ᐊᕐᕌᒍᑕᒫᕐᓗ 

ᑐᓐᓂᖅᑯᑎᒋᔭᐅᖃᑦᑕᖅᑐᑦ ᐃᓕᓴᐃᔨᓄᑦ, 

ᐊᑭᖃᓐᖏᑦᑐᓂᒃ ᐃᑲᔪᖅᑐᐃᔨᓄᑦ, ᐃᓕᓴᐃᔨᓄᑦ, 

ᐃᓕᓐᓂᐊᖅᑎᓄᑦ, ᓄᓇᓕᖕᓂᑦ ᑎᒥᖁᑎᒋᔭᐅᔪᓄᑦ, 

ᒐᕙᒪᐅᓐᖏᑦᑐᓪᓗ ᑎᒥᖁᑎᒋᔭᖏᓐᓄᑦ 

ᕕᓯᓇᔅᓯᐅᔪᓄᑦ, ᓄᓇᕗᒻᒥ ᓯᓚᑖᓂᓗ. ᑖᒃᑯᐊ 

ᖁᕕᐊᓲᑎᖃᖃᑦᑕᖅᑐᑦ ᑲᓇᑕᒥ ᑎᑎᕆᐅᖅᓴᓂᕐᒧᑦ 

ᐊᑐᓂᓪᓗ ᑐᓂᔭᐅᖃᑦᑕᖅᑐᑦ ᑐᓐᓂᖅᑯᓯᐊᖅᑐᑦ 

ᐊᑎᓕᐅᖅᑕᐅᓯᒪᔪᒥᒃ ᐃᓕᓴᕆᔭᐅᔾᔪᑎᖃᖅᖢᑎᒃ 

ᓯᕗᓕᖅᑎᖓᑕ ᒐᕙᒪᒃᑯᑦ ᐊᑎᓕᐅᖅᓯᒪᓪᓗᓂᐅᒃ 

ᐊᒻᒪᓗ ᑐᓐᓂᖅᑯᑕᐅᓯᒪᓪᓗᓂ ᓴᕕᕋᔭᖕᒦᑦᑐᒥᒃ. 

 

ᐅᖃᖅᑏ, ᖁᔭᓐᓇᒦᖃᑎᒋᔪᒪᓪᓗᑎᑦ ᑕᐃᒃᑯᐊ 

ᐅᐱᒋᔪᒪᓪᓗᒋᑦ ᑕᐃᒃᑯᐊ ᑐᓐᓂᖅᑯᓯᐊᖅᑕᐅᕋᑖᖅᑐᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 080 - 5(2): ᐃᖃᓗᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᒃᓴᐃᑦ 

2017-2018 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᑕᒪᐃᓐᓂ ᑕᒫᓃᖅᑰᓕᕐᒪᑕ, 

ᑐᓐᖓᓱᑦᑐᐃᓐᓇᐅᓕᑦ. ᒥᔅᑕ ᒥᑭᓐᖑᐊᖅ ᑭᓯᐊᓂ 

ᐃᓚᒋᓐᖏᑦᑕᕋᓗᐊᕗᑦ. 

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᑖᒃᑯᐊ 

ᐃᖃᓗᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᓴᖅᑭᑦᑎᓚᐅᕐᒪᑕ ᐃᓱᒫᓘᑎᖏᓐᓂᒃ 

ᑮᓇᐅᔭᖃᖅᑎᑦᑎᓂᕆᖃᑦᑕᖅᑕᖏᓐᓄᑦ 

ᐃᓕᓐᓂᐊᖅᑐᓕᕆᔩᑦ. ᑖᓐᓇ ᐊᒃᑐᐊᖕᒪᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐅᓄᕐᓂᖏᓐᓄᑦ 

ᐃᓕᓐᓂᐊᕐᕕᖕᓂᑦ. ᑖᓐᓇ ᓈᓴᐅᓯᕆᓂᕐᒧᑦ 

ᐱᖁᔭᖅᑎᒍᑦ ᐃᓕᓯᒪᖕᒪᑦ ᐊᒻᒪᓗ ᒫᓐᓇᐅᔪᖅ 

ᐃᓕᓴᐃᔨᖃᕐᓂᖅᐹᖑᖕᒪᑦ ᑲᓇᑕᒥ. ᓄᓇᕗᒻᒥ 

ᐃᓕᓴᐃᔨᓄᑦ ᐃᓄᖕᓄᑦ ᑮᓇᐅᔭᖃᖅᑎᑦᑎᓂᖏᑦ 

ᓴᓂᕐᕙᖅᑕᐅᖃᑦᑕᕐᒪᑕ ᑖᒃᑯᐊ ᓈᓴᐅᓯᕆᔾᔪᑏᑦ.  
 

ᒪᐃ 2018-ᖑᑎᓪᓗᒍ ᑲᑎᖃᑎᒋᓛᖅᐸᒃᑲ 

ᐃᖃᓗᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᐊᒻᒪᓗ ᐅᖃᖅᓯᒪᓚᐅᖅᖢᓂᓗ ᑖᓐᓇ 

ᑕᒻᒪᖅᓯᒪᔪᖅᓯᐅᖅᑕᐅᓂᐊᕐᓂᕋᖅᖢᓂᐅᒃ ᓯᑎᐱᕆ 

30, 2017-ᒥ ᐃᓕᓐᓂᕆᐊᖃᑦᑕᖅᑐᑦ 

ᐅᓄᕐᓂᖏᓐᓄᑦ. ᔫᓂᐅᑎᓪᓗᒍ ᑕᒫᓂ 

ᐊᐅᔭᐅᕋᑖᖅᑐᒥ ᐱᓕᕆᕝᕕᑦᑎᓐᓂᑦ 

ᐃᖅᑲᓇᐃᔭᖅᑎᖏᑦ ᐊᖏᔪᖅᑳᖏᓪᓗ  

ᐃᓕᓐᓂᐊᖅᑎᑦᑎᖃᑕᐅᕙᓚᐅᖅᐳᑦ 

ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑭᐅᓪᓗᑎᒡᓗ 

ᐊᐱᖅᑯᑎᖏᓐᓄᑦ.  
 

ᐅᖃᖅᑏ, ᑖᒃᑯᐊ ᖃᐅᔨᔭᐅᔪᑦ, 

ᑕᒻᒪᖅᓯᒪᔪᖅᓯᐅᕐᓂᕐᒥᑦ ᖃᐅᔨᔭᐅᖕᒪᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒻᒪᖅᓯᒪᓐᓂᕐᒪᑕ 

ᐊᑕᐅᓯᕐᒥᒃ ᐃᓄᑭᓛᓄᑦ ᑖᔅᓱᒧᖓ 

ᓈᓴᐅᓯᕆᔾᔪᑎᓄᓪᓗ ᐊᑐᖅᖢᑎᒃ ᑖᓐᓇ 

ᑕᒻᒪᖅᓯᒪᓂᖅ ᑮᓇᐅᔭᖅᑖᕈᑕᐅᒃᑲᓐᓂᓚᐅᕋᑎᒃ 

ᐅᕝᕙᓘᓐᓃᑦ ᐃᓕᓴᐃᔩᑦ ᐃᓂᖏᓐᓂᒃ ᑖᔅᓱᒧᖓ, 

ᐃᓕᓴᐃᔩᑦ ᐃᓕᓐᓂᐊᖅᑏᓪᓗ 

ᓈᓴᐅᓯᓕᕆᔾᔪᑎᖏᓐᓂᒃ. ᑕᐃᒪ ᐱᒻᒪᕆᐅᕗᖅ 

ᐅᔾᔨᕆᒐᑦᑎᒍ.  
 

ᐅᖃᖅᑏ, ᐱᓕᕆᕝᕕᑦᑕ ᑖᔅᓱᒥᖓ ᐃᓕᓴᐃᔨᓂᒃ 

ᐅᓄᕈᓐᓃᖅᓯᒋᐊᕈᒪᓯᒪᓂᖓᑕ ᑮᓇᐅᔭᓂᒡᓗ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓄᑦ ᑲᔪᓰᓐᓇᖅᑐᒥᒃ 

ᐊᔭᐅᖅᓲᕆᓂᐊᕐᒪᑕ ᐃᖅᑲᓇᐃᔭᖅᑎᒃᓴᓂᒃ 

ᐃᓕᓐᓂᐊᕐᕕᖕᓄᑦ ᑖᒃᑯᐊ ᐃᑲᔪᖅᓱᖅᑕᐅᓯᒪᖁᓪᓗᒋᑦ 

ᐸᐃᑉᐹᑎᒍᑦ ᐃᓕᓐᓂᐊᑦᑎᐊᖃᑦᑕᖁᓪᓗᒋᑦ.  
 

ᐅᖃᖅᑏ, ᐱᓕᕆᕕᒐ ᐃᓕᓴᖅᓯᔫᒐᓗᐊᑦ 

ᕿᓗᖅᑭᑖᕐᓂᖃᕋᑦᑕ ᒫᓐᓇ 

ᑮᓇᐅᔭᖅᑖᕆᕙᒃᑕᑦᑎᓐᓂᒃ ᐊᒻᒪ ᐱᓕᕆᓇᓱᒃᖢᑕ 

ᓄᑖᒥᒃ ᑮᓇᐅᔭᓄᑦ 

ᑐᓂᔭᐅᖃᑦᑕᕐᓂᕆᓂᐊᖅᑕᑎᓐᓂᒃ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᒃ. ᐃᓗᐊᓐᖏᓕᐅᕈᑎᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐊᓯᖏᓐᓂᒡᓗ ᐱᔭᕇᖅᑕᐅᓚᐅᖅᑐᐃᑦ ᐋᒍᓯ 2018-ᒥ 

ᐊᒻᒪ ᓄᑖᖅ ᑮᓇᐅᔭᓄᑦ ᑐᓂᔭᐅᖃᑦᑕᕐᓂᐊᖅᑐᑦ. 

ᐃᓗᐊᖅᓯᕚᓪᓕᖅᑎᑦᑎᓂᐊᖅᑐᖅ ᐊᒥᓱᓂᒃ 

ᐃᓱᒫᓘᑕᐅᓚᐅᖅᑐᓂᒃ ᐃᓕᓐᓂᐊᖅᑏᑦ 

ᐊᒥᓲᓂᕆᓲᖏᓐᓂᒃ ᐊᑐᓂ ᐃᓕᓴᐃᔨᓄᑦ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 081 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑖᖏᑦ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑎᐊᖅᑐᖓ 

ᑐᓴᖅᑎᑦᑎᔭᕆᐊᒃᓴᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑲᑎᒪᔨᑖᕐᓂᐊᓕᕐᒪᑕ ᐱᖓᓱᓂᒃ. ᒥᔅᑕ ᔪᐊᓂ 

ᐸᓪᓗᖅ, ᒥᔅ ᐅᖄᒃᓵᓐ ᐅᕉᑎᑯ ᐊᒻᒪᓗ ᒥᔅᑕ 

ᓇᑖᓐᓂᐅ ᒪᓕᓐ. ᑖᒃᑯᐊ ᑲᑎᒪᔨᓐᖑᖅᑐᐃᑦ 

ᓈᒻᒪᓈᑦᑎᐊᖅᑐᒥᒃ ᑕᒪᓐᓇ ᐆᒻᒪᖅᑯᑎᓕᕆᓂᖅ 

ᐱᕈᖅᐸᓪᓕᐊᑎᓪᓗᒍ ᐊᒻᒪ ᖁᓪᓕᒃᑯᑦ ᓄᑖᓂᑦ 

ᑎᒍᓯᕙᓪᓕᐊᑎᓪᓗᒍ ᐆᒻᒪᖅᑯᑎᓕᕆᔾᔪᑎᓂᒃ 

ᐃᑲᔫᑕᐅᑦᑎᐊᕐᓂᐊᖅᑐᒥᒃ ᐱᔨᑦᑎᕋᖅᑕᓕᒫᖏᓐᓄᑦ. 

 

ᔪᐊᓂ ᐸᓪᓗᖅ ᐆᒻᒪᖅᑯᑎᓕᕆᓂᕐᒧᑦ 

ᓴᓇᔨᒻᒪᕆᐅᕗᖅ ᖃᐅᔨᒪᔭᖃᒻᒪᕆᑦᑐᓂ 

ᐆᒻᒪᖅᑯᑎᓕᐅᕈᑎᓂᑦ ᐅᑭᐅᖅᑕᖅᑐᒥ. ᑖᓐᓇ 

ᐃᖅᑲᓇᐃᔭᖅᑎᐅᕙᓚᐅᖅᑐᖅ ᖁᓪᓕᒃᑯᓐᓂ 

ᐱᓕᕆᖃᑎᖃᖅᓯᒪᔪᒻᒪᕆᐅᕗᖅ ᑕᖅᑲᒃᑯᓇᓃᑦᑐᓂᑦ 

ᓇᒻᒥᓂᖃᖅᑐᓂᓪᓗ ᐊᒻᒪᓗ ᒐᕙᒪᐅᔪᓂᑦ 

ᒥᐊᓕᒐᓵᓗᓐᓂᑦ ᐊᑭᖃᖅᑐᓂᑦ ᐱᓕᕆᐊᖑᔪᓂᑦ 

ᓄᓇᕘᓕᒫᒥ. ᑖᓐᓇᓗ ᔪᐊᓂ ᖃᐅᔨᒪᓂᕐᒥᒍᑦ 

ᑐᕌᖓᓂᖃᕐᓂᖓ ᐆᒻᒪᖅᑯᑎᓂᑦ 

ᐊᑐᓗᐊᖅᑕᐃᓕᒪᓂᕐᒧᑦ ᐊᒻᒪ ᐅᖅᓱᐊᓗᒃᑐᖏᑦᑐᓂᑦ 

ᐆᒻᒪᖅᑯᑎᓕᐅᕈᑎᓂᑦ ᐃᑲᔫᑎᖃᕐᒪᕆᓐᓂᐊᖅᑐᖅ 

ᓄᓇᕘᑦ ᐅᖅᓱᐊᓗᖅᑐᖏᑦᑐᓂᑦ 

ᑐᕌᖅᐸᓪᓕᐊᖁᓪᓗᒍ. 

 

ᐅᕌᒃᓵᓐ ᐅᕉᑎᑯ ᑲᖏᖅᖠᓂᕐᒥᐅᖅ 

ᐃᖅᑲᓇᐃᔭᖅᑎᐅᕙᓚᐅᕐᒥᔪᖅ ᖁᓪᓕᒃᑯᓐᓂ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᓚᒋᔭᐅᓕᓚᐅᖅᐳᖅ ᐊᒻᒪ ᖃᐅᔨᒪᑎᑦᑎᕙᒃᑐᑎ 

ᐊᖏᔪᖅᑲᐅᑕᐅᔪᓂᑦ ᐊᑐᓕᖅᑎᑕᐅᓂᖓᓄᑦ 

ᐅᖃᓕᒫᕐᕕᒃ 23 ᖁᓪᓕᒃᑯᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖏᓐᓂᒃ. ᑖᓐᓇ 

ᑮᓇᐅᔭᓂᒃ ᐊᓪᓚᑦᑎᒻᒪᕆᐅᕗᖅ ᐊᓪᓚᑦᑎᐅᓯᒪᓪᓗᓂ 

ᐊᕐᕌᒍᓂᑦ ᖁᓕᑲᓴᓐᓂᒃ ᐊᒻᒪ 

ᐊᖓᔪᖅᑲᐅᑎᐅᖃᑕᐅᓪᓗᓂ ᓄᓇᕗᑦ 

ᑐᓐᖓᕕᒃᑯᓐᓂ. 

 

ᑭᖑᓪᓕᖅᐹᖅ ᐱᖓᔪᖓᑦ 

ᑲᑎᒪᔨᓐᖑᖅᑎᑕᐅᓚᐅᖅᑐᖅ



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᔅᑖᓂᐊ ᒪᓕᓐ, ᐱᓕᕆᐊᖑᔪᓂᑦ ᐊᐅᓚᑦᑎᔨᐅᔪᖅ 

ᓄᓇᕗᑦ ᒐᕙᒪᒃᑯᓐᓂ ᐊᒻᒪ 

ᐃᓕᓐᓂᐊᖅᑎᐅᖃᑕᐅᓪᓗᓂ ᓄᓇᕗᒻᒥ 

ᒪᓕᒐᓕᕆᔨᐅᓂᒃᓴᒧᑦ ᐃᓕᓐᓂᐊᕈᑎᒥ. ᑖᓐᓇ 

ᐃᓗᐊᓐᖏᓕᐅᕈᑎᓂᑦ ᐋᖅᑭᒃᓱᐃᔨᒻᒪᕆᐅᕗᖅ 

ᐃᑲᔫᑎᖃᒃᑲᓐᓂᕐᓂᐊᖅᑐᖅ ᓯᕗᓕᐅᕆᖃᑕᐅᓂᕐᒥᒃ.. 

ᒥᔅᑕ ᒪᓕᓐ ᑲᑎᒪᔨᐅᖃᑦᑕᖅᓯᒪᕗᖅ 

ᐊᖓᔪᖅᑳᖑᓪᓗᓂ ᓄᓇᕗᒻᒥ ᒪᓕᒐᓕᕆᔩᑦ 

ᑲᑐᔾᔨᖃᑎᒌᖓᓐᓄᑦ ᑕᒫᓂ ᐃᖃᓗᖕᓂ ᐊᒻᒪ 

ᑲᑎᒪᔨᐅᖃᑕᐅᓪᓗᓂ ᐃᖅᑲᖅᑐᐃᔪᓕᕆᓂᕐᒧᑦ 

ᕿᒥᕐᕈᔨᐅᔪᓂᑦ ᐊᒻᒪ ᓄᓇᕗᑦ ᓇᖕᒥᓂᖃᖅᑐᓂᑦ 

ᑎᒥᖓᓐᓄᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐱᖃᑎᒋᔪᒪᕙᒃᑯ 

ᑖᒃᑯᐊ ᐱᒃᑯᒋᔭᐅᖁᓪᓗᒋᑦ 

ᑲᑎᒪᔨᓐᖑᖅᑎᑕᐅᓚᐅᖅᑐᑦ, ᔪᐊᓂ, ᐅᕌᒃᓵᓐ ᐊᒻᒪ 

ᓇᑖᓂᐊ. ᓂᕆᐅᑦᑎᐊᖅᐳᖓ 

ᑐᓴᖅᑎᑦᑎᖃᑦᑕᓛᕐᓂᖏᓐᓂᒃ 

ᓯᕗᓕᐅᕐᓂᐊᕐᓂᕆᔭᖏᓐᓄᓪᓗ ᑖᒃᑯᐊ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ 

ᐆᒻᒪᖅᑯᑎᖃᖅᑎᑦᑎᕙᓪᓕᐊᑎᓪᓗᒋᑦ 

ᖁᓚᕐᓇᖏᑦᑐᒥᒃ ᐊᑦᑕᕐᓇᓐᖏᑦᑐᒥᓪᓗ 

ᓄᓇᕗᒻᒥᐅᓄᑦ ᐊᒻᒪ ᐸᕐᓇᐅᑎᓕᐊᕆᓂᐊᖅᑕᖏᓐᓄᑦ 

ᓄᓇᕗᑦ ᓯᕗᓂᒃᓴᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᑎᓕᖕᒧᑦ, ᒥᔅᑐ ᕿᓐᖑᖅ. ᒪᒥᐊᓇᖅ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

2018-ᒥ ᑭᕙᓪᓕᕐᒥ ᒪᐃᔭᐃᑦ ᑲᑎᒪᓂᖓᑦ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᑕᒫᓃᓕᕋᒪ 

ᖁᔭᓐᓇᒦᒃ. ᑕᒪᐅᓐᖓᕈᓐᓇᐃᓪᓕᐅᖅᑲᓚᐅᕋᑦᑕ 

ᐅᖓᓯᒃᑐᒦᓐᖔᖅᑐᐊᓘᖅᑲᐅᒐᒪ. 
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᑐᓴᖅᑎᑦᑎᑐᒪᓪᓗᓯ 44-ᓂᒃ 

ᐅᑭᐅᖃᓕᕐᒪᑦ ᒥᔅᑕ ᕋᒻᐴᑦ.  
 

>>ᐃᒡᓚᖅᑐᑦ 
 

ᖃᓄᐊᓗᑭᐊᖅ 44-ᖑᐃᓐᓇᕈᓐᓇᕈᓂ 26-

ᖑᓕᖅᑐᓂᖃᐃ 18 ᐊᕐᕌᒍᓂᒃ 

ᐱᓕᕆᓕᒻᒪᒃᓯᒪᓪᓗᓂ. 

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᑐᓴᖅᑎᑦᑐᒪᓪᓗᒋᑦ 

ᒪᓕᒐᓕᐅᕐᕕᒃ ᑖᔅᓱᒥ 

ᑲᑎᒪᓂᑦᑎᐊᕙᒻᒪᕆᐅᓚᐅᖅᑐᒥ ᑭᕙᓪᓕᕐᒥ 

ᒪᐃᔭᐅᔪᓂᒃ ᓂᕈᐊᖅᑕᐅᕕᒋᓯᒪᔭᕐᓂ.  

 

ᐅᖃᖅᑏ, ᑖᒃᑯᐊ ᓇᐅᔮᓂ ᓄᓇᓕᖓ 

ᐅᐱᑦᑐᒻᒪᕆᐅᓚᐅᖅᐳᑦ ᑐᓐᖓᓱᒃᑎᑦᑐᒪᓪᓗᑎᑦ 

ᑲᑎᒪᓂᕐᒥᒃ ᐊᕕᒃᑐᖅᓯᒪᔪᓂ ᓂᕈᐊᖅᑕᐅᓯᒪᔪᑦ 

ᓯᕗᓕᖅᑎᓂᒃ ᐊᒻᒪ ᖁᕕᐊᓱᒃᑐᒻᒪᕆᐅᕗᖓ 

ᐃᓚᐅᔪᓐᓇᓚᐅᕋᒪ ᑕᐃᑲᓂ.  

 

ᓯᕗᓕᖅᑎᓗ ᖁᔭᒋᔪᒪᓪᓗᒍ ᑖᒃᑯᐊ ᒥᓂᔅᑕᖑᔪᐃᑦ 

ᓇᒃᓴᕈᓐᓇᓚᐅᕐᒪᑦ ᑕᐃᑯᖓ ᑲᑎᒪᔪᓅᕈᓐᓇᓚᐅᕐᒪᑦ 

ᐱᒻᒪᕆᖕᒧᑦ. 

 

ᐄ, ᑕᐃᒪ ᐅᒃᐱᕈᓱᒃᓯᒪᔪᒻᒪᕆᐅᕗᖓ ᐅᖃᖅᑏ 

ᐱᒻᒪᕆᐅᓂᖓᓂᑦ ᑐᓴᐅᒪᑎᑕᐃᓐᓇᕐᓂᑦ ᓄᓇᓕᖕᓂᑦ 

ᐊᒻᒪᓗ ᐊᔪᖅᓯᖁᓐᖏᓪᓗᖓ ᐅᖃᐅᓯᕆᔭᓐᓂᑦ ᓄᓇ 

ᑐᖅᑲᖅᑕᕐᕕᖕᒥᑦ ᔮᓐᒧᑦ.  

 

ᓂᐱᖃᑦᑎᐊᓐᖏᑦᑐᖅ ᐅᕙᓂ. 

 

>>ᐃᒡᓚᖅᑐᑦ 

 

ᐅᖃᖅᑏ, ᑖᓐᓇ ᑲᑎᒪᓂᖅ ᐱᕕᖃᖅᑎᑦᑎᔪᖅ ᑖᒃᑯᐊ 

ᑭᒡᒐᖅᑐᐃᔩᑦ ᑕᒪᒃᑯᓄᖓ ᓇᖕᒥᓂᖃᖅᑎᐅᔪᓄᑦ 

ᐊᒻᒪᓗ ᐊᕕᒃᑐᖅᓯᒪᔪᓂᑦ ᑲᑐᔾᔨᖃᑎᒌᖏᓐᓂᑦ 

ᐃᓱᒪᒋᔭᒥᓐᓂᒃ ᑕᐅᖅᓱᐃᔪᓐᓇᖃᑦᑕᓚᐅᕐᒪᑕ 

ᒪᑯᓄᖓ ᐱᒋᐊᖅᑎᑕᐅᓯᒪᔪᓄᑦ ᐱᒻᒪᕆᐅᔪᓄᑦ 

ᑭᕙᓪᓕᕐᒥᐅᓪᓗ ᐱᖃᓯᐅᑎᓪᓗᒍ 

ᖃᖓᑕᓲᒃᑰᖃᑦᑕᕐᓂᐊᕐᓂᕆᔭᖏᓐᓂᒃ ᐊᒻᒪᓗ ᑖᒃᑯᐊ 

ᑕᓯᐅᔭᕐᔪᐊᕐᒥ ᑲᑎᒪᔨᐅᖃᑎᒌᒃᑐᓄᑦ.  

 

ᐅᖃᖅᑏ, ᖁᕕᐊᓱᑦᑐᖓ ᐅᖃᐅᑎᒋᐊᕈᓐᓇᖃᒃᑭᑦ 

ᒪᓕᒐᓕᐅᖅᑎᐅᖃᑎᒐᓗ ᑖᒃᑯᐊ 

ᐱᖁᔨᕗᖔᕐᓂᖅᑕᖃᓚᐅᕐᒪᑕ ᑕᕝᕙᓂ 

ᑲᑎᒪᓂᕐᒥᑦ ᐊᒻᒪᓗ ᖃᐅᔨᒋᐊᒃᑲᓐᓂᖅ ᖃᔅᓯᑲᓪᓚᐃᑦ 

ᑕᕝᕙᓂ ᐅᑭᐊᒃᓵᒥᑦ ᑲᑎᒪᕐᔪᐊᕐᓂᑦᑎᓐᓂᑦ.  

 

ᐅᖃᖅᑏ, ᑕᐃᒪ ᐃᓱᓕᑦᑐᒪᓪᓗᒍ ᑖᒃᑯᐊ ᓄᓇᓖᑦ  

ᐃᓚᐅᖃᐅᑕᓚᐅᕐᒥᒻᒪᑕ ᖃᓄᐃᓕᐅᕐᓂᑯᓘᔭᕐᓂᑦ, 

ᑖᒃᑯᐊ ᑳᓐᑐᕌ ᖃᓄᐃᓕᐅᕐᓂᑯᓘᔭᖏᑦ ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓ ᐊᓗᑭ 

ᓂᕆᕕᔾᔪᐊᖅᑎᑦᑎᓚᐅᕐᒪᑦ ᓇᐅᔮᕐᒥᐅᓪᓗ 

ᒧᒥᕈᓐᓇᖅᑐᒻᒪᕆᐅᖕᒪᑕ. (ᑐᓵᔨᑎᒎᕈᓐᓃᖅᑐᖅ) 

ᖁᕕᐊᓇᑲᑦᑕᐅᓚᐅᖅᑐᐃᑦ ᑕᐃᒃᑯᐊ ᑕᐅᑐᒃᖢᒋᑦ 

ᐅᖃᖅᑎ. (ᑐᓵᔨᑎᒍᑦ) ᑕᐃᒪ 

ᖃᓄᐃᓕᐅᕐᓂᕆᔭᐅᖃᑦᑕᓚᐅᖅᑐᑦ ᑖᒃᑯᐊ 

ᑎᔪᓂᖅᑏᑦ ᓄᓇᓕᖕᓂ ᐊᓯᖏᓐᓂᒃ ᖁᕕᐊᓱᒃᐳᖓᓗ 

ᑖᓐᓇ ᑲᔪᓯᑦᑎᐊᓚᐅᕐᒪᑦ ᑮᓇᐅᔭᒥᒃ 

ᐱᕈᖅᓴᐃᓇᓱᑦᑐᑎᒃ ᓄᓇᓕᖕᓂᑦ.  

 

ᑕᐃᒪᓕ ᑖᒃᑯᓄᖓ ᐋᖅᑭᒃᓱᐃᔨᐅᓚᐅᖅᑐᓄᑦ 

ᐅᐱᒋᓯᒪᕙᕋ ᑕᕝᕙᓂ ᓴᓐᖏᓂᑦᑎᓐᓂᑦ ᑲᓇᑕᒥ 

ᒪᒃᑯᑦᑐᓄᑦ ᑖᒃᑯᐊ ᐅᑭᐅᖅᑕᖅᑐᒥ 

ᐱᓕᕆᑦᑎᐊᕐᓂᑯᓄᑦ.  

 

ᑖᒃᑯᐊ ᒪᓕᒐᓕᐅᖅᑎᓕᒫᑦ ᐅᐱᒋᖃᑎᒋᔪᒪᕙᒃᑲ 

ᒪᓕᒐᖅᑖᕈᒪᖕᒪᑕ ᐊᒻᒪᓗ ᓄᓇᖃᖅᑐᓕᒫᑦ ᓇᐅᔮᓂᑦ 

ᐱᓕᕆᑦᑎᐊᕐᓂᕆᓚᐅᖅᑕᖏᑦ ᑖᒃᓱᒥᖓ 

ᐱᒻᒪᕆᐅᔪᒥᒃ ᐊᒻᒪᓗ ᑲᔪᓯᑦᑎᐊᖅᑐᒥᑦ 

ᖃᓄᐃᓕᐅᕐᓂᐅᔪᓂᒃ ᒪᐃᔭᒋᔭᐅᔪᖅ ᓵᓚᒪᓐ ᒪᓕᑭ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 132 - 5(2): 

2018-ᒥ ᖁᑦᓯᓂᖅᓴᓂ ᐃᓕᓐᓂᐊᖅᑐᑦ 

ᐃᓱᓕᒃᓯᔪᐃᑦ ᑎᑭᕋᕐᔪᐊᒥᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᑐᑭᓯᑎᑦᑎᔪᓐᓇᕋᔅᓯ 

ᐅᕙᑦᑎᓐᓂᑦ ᖁᕕᐊᓇᑯᓂ, ᐃᓚᑰᓚᐅᕋᑦᑕ, 

ᐃᓚᑰᓗᐊᕈᓐᓃᕋᑦᑕ ᖁᕕᐊᓇᑯᓂ.  

 

ᐅᖃᖅᑎᑦᑎᔩ, ᓂᑯᕕᑦᑐᖓ ᑎᑭᕋᕐᔪᐊᕐᒥᐅᑦ 

ᐅᕕᐊᓱᖃᑎᒋᒋᐊᖅᑐᓚᐅᕋᒃᑭᑦ ᓯᑎᐱᕆᐅᑎᓪᓗᒍ,  

ᓯᑎᐱᕆ 7 ᑕᐅᕙᓂ ᐃᓕᓐᓂᐊᕌᓂᒃᓱᖅᕼᐃᐅᑎᓂᑦ 

ᐊᑐᓚᐅᕐᒪᑕ ᐃᓕᓐᓂᐊᕐᕕᒻᒥᑦ, ᐃᓄᓪᓚᒃ 

ᐃᓕᓐᓂᐊᕐᕕᐊᓂᑦ. ᖁᕕᐊᓇᓪᓚᕆᓚᐅᕐᒪᑦ ᑕᓪᓕᒪᑦ 

ᐃᓕᓐᓂᐊᕌᓂᓚᐅᕐᒪᑕ ᒪᒃᑯᒃᑐᑦ 

ᒪᒃᑯᓪᓗᐊᕈᕐᓃᕐᓇᕐᓂᐊᖅᑑᒐᓗᐃᑦ ᒪᒃᑯᒃᑑᔪᑎᑦ 

ᕼᐅᓕ. ᑖᒃᑯᐊᖑᓚᐅᖅᖢᑎᒃ:  

 

 ᓯᒥᐅᓂ ᕗᐃᓯ,  

 ᑖᓂ ᔪᓂᐊ ᐋᒃᔪᒃ,  

 ᔮᓐ ᕗᐃᓯ,  

 ᒪᐃᑭ ᐅᑲᓕᖅ, ᐊᒻᒪᓗ 

 ᐋᑕᒻ ᓇᑖᖅ.  

 

ᑖᒃᑯᐊ ᐊᖑᑕᐃᓐᓇᐅᓚᐅᖅᑑᒐᓗᐃᑦ ᑭᕼᐃᐊᓂ 

ᒪᕐᕈᐃᑎᒍᑦ ᖄᖏᖅᓯᒪᓕᖅᑐᑦ, 

ᐊᕐᓇᐃᓐᓇᐅᓚᐅᕐᒥᔪᑦ ᐃᓕᓐᓂᐊᕌᓂᒃᑐᑦ, 

ᖃᓄᐃᒻᒪᒃᑭᐊᖅ, ᓇᓗᒋᓚᐅᒐᖅᐳᑦ ᑕᒪᓐᓇ 

ᑕᐃᒪᐃᒻᒪᖔᑦ.  

 

ᐃᓕᓐᓂᐊᕌᓂᒃᑐᖅᕼᐃᐅᒻᒥᒃ ᐊᑐᖅᑎᓪᓗᑕ 

ᖁᕕᐊᓇᓪᓚᕆᓚᐅᖅᑐᖅ, 

ᓂᕆᑎᑕᐅᑦᑎᐊᓚᐅᖅᖢᑕᓗ. ᐊᒻᒪᓗ ᑎᑭᕋᕐᔪᐊᕐᒥᐅᑦ 

ᒪ’ᓈᕈᐊᒐᒃᑲ ᑐᓐᖓᕼᐅᑎᑦᑎᓚᐅᕐᒪᑕ ᐅᕙᓐᓂᑦ 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᕐᕕᐅᑉ ᐃᓗᐊᓂ 

ᐱᓕᕆᔪᓗᑦᑖᑦ ᒪ’ᓈᕈᐊᖅᑐᒋᑦ ᐃᓕᓐᓂᐊᕌᓂᑦᑐᓪᓗ 

ᐊᖓᔪᖅᑳᖏᑦ ᒪ’ᓈᕈᐊᖅᑐᒋᑦ 

ᐊᔭᐅᖅᑐᐃᖏᓐᓇᖅᑕᖅᕼᐃᒪᒻᒪᑕ, 

ᐊᒃᕼᐅᕈᐃᓐᓇᑦᑕᖅᕼᐃᒪᒻᒪᑕᓗ ᓇᓗᓇᓐᖏᒻᒪᑦ ᑕᕝᕙ 

ᐊᒃᕼᐅᕈᕐᓂᑯᕕᓃᑦ ᕼᐊᖅᑭᖅᐳᑦ 

ᐱᓕᕆᕐᔪᐊᕐᓂᑯᕕᓃᑦ ᕼᐊᖅᑭᖅᐳᑦ ᑕᓪᓕᒪᑦ ᑖᒃᑯᐊ 

ᐃᓕᓐᓂᐊᕌᓂᒃᕼᐃᒪᓕᕐᒪᑕ.  

 

ᐊᒻᒪᓗ ᒫᓐᓇ ᐃᓕᓐᓂᐊᕐᕕᐅᑉ ᐃᓗᐊᓃᓇᐅᖅᑐᑦ, 

ᐃᓄᕐᓚᒃ ᐃᓕᓐᓂᐊᕐᕕᐊᓂ ᐃᑲᔪᖅᑐᑲᓐᓂᖅᑐᒋᑦ 

ᐅᖃᐅᕼᐃᒃᑰᒐᓗᐊᖅ, ᐅᖃᐅᕼᐃᕗᑦ 

ᐊᔾᔨᒌᓐᖏᓐᓂᐊᕆᐊᒃᓴᖅ ᑕᒪᓐᓇ ᐃᓅᕼᐃᕐᒧᑦ 

ᐱᕚᓪᓕᕈᑕᐅᓪᓚᕆᒻᓂᒪᑦ. ᒪ’ᓇ, ᐅᖃᖅᑎᑦᑎᔩ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, 

ᒥᔅᑐ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 133 - 5(2): 

ᐃᓅᒍᓐᓃᖃᑖᖅᑐᑦ ᐅᖅᓱᖅᑑᒥ ᐊᒻᒪ 

ᖁᔭᓕᓂᖅ ᐃᑲᔪᖅᑎᓂᑦ (ᐋᖁᐊᖅ) 

 

ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᓯᔩ. 

ᑲᑎᒪᔨᐅᖃᑎᒃᑲᓪᓗ ᐅᑉᓗᒃᑰᖅᐸᒃᑲᑦ. ᑖᒃᑯᐊᓪᓗ 

ᐃᓚᒃᑲᑦ ᐊᐃᑉᐸᕋ ᑕᐅᑐᖕᓂᖅᐸᑦ ᓄᑕᖅᑲᒃᑲᓪᓗ 

ᐃᓐᖑᑕᒃᑲᓪᓗ ᒍᑦᐋᕝᑕᓅᓐᐸᕝᕕ.  

 

ᐅᖅᓱᖅᑑᕐᒥᐅᑕᓪᓗ ᐊᒻᒪᓗ ᐊᖓᒐ ᕗᐊᑦᓯᑖᖅᑕᑦ 

ᖁᕐᓗᖅᑐᕐᒦᑦᑐᖅ ᑕᐃᑲᓂ ᐱᒻᒪᕈᕼᐅᒃᑐᖃᕐᕕᖕᒥ 

ᐊᐅᓪᓚᕐᒪᑦ ᖁᖅᓗᖅᑑᒥ ᑕᐅᑐᖕᓂᕿᓂᖃᖃᑦᑕᕐᒪᑦ 

ᑕᒫᓃᓕᕌᖓᑉᑕ. 

 

>>ᐃᓪᓚᖅᑐᑦ 

 

ᓄᓗᕋᖅᐸᒃᑲᓗᐊᖅᖢᓂᓗᒎᖅ ᓇᖏᖅᕼᐃᔭᕌᖓᒪ 

ᐅᑎᖅᑎᔪᐃᓐᓇᒃᑯ, ᓄᓗᕋᖅᐸᒋᑦ ᐃᕿᑉᐸᒋᓪᓗ, 

ᐋᑉᐸᒐᓗ ᑕᐅᑐᖕᓂᖅᐸᑦ ᓇᒡᓕᒋᕙᒋᑦ.  

 

ᓇᖏᖅᓯᔾᔪᑎᒋᔭᕋ ᑖᒻᓇ ᐅᖅᕼᐅᖅᑑᕐᒥᐅᖃᑎᒃᑲᑦ 

ᐃᓱᒪᒋᕝᓗᒋᑦ ᐅᑭᐅᖅ ᑕᑉᖅᑭᑦ ᖄᖏᖅᑐᑦ ᓵᓕ 

ᕕᐅᒥᒃ ᐱᒋᐊᖅᖢᒍ ᓴᑉᑕᒻᐳ ᓄᓐᖑᐊᓄᑦ ᑎᑭᑦᑐᒍ 

ᐃᓚᐃᔭᖅᐸᓪᓛᖅᕼᐃᒪᓕᕋᑉᑕ ᐊᒡᒐᒃᑲ 

ᐃᒪᐃᒐᓗᐊᕈᒃᑭᑦ ᖄᖏᐅᑎᒪᔪᑦ ᓄᓇᖃᑎᕗᑦ 

ᐃᓅᒍᐃᖅᑐᑦ.  

 

ᐅᐱᒋᔪᒪᑉᓗᒋᑦ ᓄᓇᖅᑲᑎᒃᑲᑦ ᐃᑲᔪᖅᐸᖕᒪᑕ 

ᐃᓚᐃᔭᖅᑐᓂᒃ ᓂᕿᒥᒃ ᐊᒡᔭᖅᐸᒃᑐᑎᒃ 

ᓴᐃᒻᒪᖅᑎᑦᓯᓇᕼᐅᐊᖅᐸᒃᕼᐅᑎᒡᓗ ᓄᓇᖃᑎᒥᓂᒃ. 

ᐃᑲᔪᐃᓐᓇᕐᒪᑕ ᐃᓚᐃᔭᖅᑐᓂᒃ ᑕᑉᑯᓇᓐᖓᑦ. 

ᖁᔭᓐᓇᒦᕈᒪᑉᓗᒋᑦ ᐊᖏᔪᒥᒃ ᐆᒻᒪᑎᖃᕐᒪᑕ. 

ᓄᓇᕘᓕᒫᒥᐅᑦ ᑕᐃᒪᐃᑦᑐᐃᓐᓇᐅᖕᒪᑕ 

ᖃᐅᔨᒪᔪᐃᓐᓇᐅᖕᒪᑕ. ᖁᔭᓕᔪᒪᑉᑲᒃᑭᑦ ᐃᑲᔪᕐᒪᑕ 

ᓄᓇᖃᑎᒥᖕᓂᒃ. ᖁᐊᓐᓇᖅᑯᕼᐃᑦ, ᐅᖃᖅᑎᑦᓯᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 134 - 5(2): 

ᖁᔭᓕᓂᖅ ᑐᑦᑐᕐᔪᐊᕋᐅᔭᓂᑦ 

ᕿᑐᕐᒪᖅᓴᐃᓂᕐᒧᑦ ᐃᓕᓐᓂᐊᓯᓐᓈᑦ 

ᑲᑎᒪᓂᕐᒧᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᔭᒋᔪᒪᓪᓗᒋᑦ  

ᖁᕐᓗᖅᑐᑉ ᐃᓱᒪᒋᔭᐅᑦᑎᐊᖅᑐᖅ ᐃᓐᓇᖅ ᕕᐊᓯ 

ᓯᑖᑦᑎᖅ. ᑖᓐᓇ ᑐᑭᒧᐊᒃᑎᑦᑎᔨᐅᔪᓐᓇᓚᐅᕐᒪᑦ. 

ᒫᓐᓇ ᑐᒃᑐᕐᔪᐊᑦ ᐊᒥᖏᓐᓂᒃ ᐱᓕᕆᓚᐅᖅᑐᖅ.  

 

ᑖᓐᓇ ᕕᐊᓯᐅᑉ ᕕᐅᓯᓚᐅᖅᑐᖅ ᑖᒃᑯᐊ 

ᐃᓚᐅᓕᒃᑲᓐᓂᖁᓪᓗᒋᑦ ᑖᒃᑯᐊ ᒥᖅᓱᖅᓂᕐᒧᑦ 

ᑕᒪᒃᑯᐊ ᑐᒃᑐᕐᔪᐊᕐᒧᑦ ᐊᒥᓕᕆᓂᖅ ᑖᒃᑯᐊᓗ 

ᐱᓂᕋᖏᑦ ᐊᒡᓚᒃᓯᒪᑦᑎᐊᖅᑐᑦ ᑲᒦᓪᓗ.  

 

ᑕᐃᒪ ᐃᓕᓐᓂᐊᕐᓂᖅᑕᖃᓚᐅᖅᑎᓪᓗᒍ ᖁᕐᓗᖅᑐᖅ 

ᖃᔅᓯᑲᓪᓚᖕᓂᒃ ᐱᓕᒻᒪᒃᓯᒪᔪᑦ ᒪᑯᓂᖓ 

ᐃᓕᖅᑯᓯᑐᖃᒃᑯᑦ ᐳᔫᖅᑎᑦᑎᓂᕐᒧᑦ ᐊᒥᕐᓂᒃ. ᑖᒃᑯᐊ 

ᖁᔭᓕᔪᒪᓪᓗᒍ ᒫᒡᒍᓚ ᑐᕚᓪ ᔫᑳᓐ-ᒦᓐᖔᓚᐅᖅᑐᖅ 

ᐃᓕᓐᓂᐊᖅᑎᑦᑎᔪᓐᓇᓚᐅᖅᑐᖅ ᐃᓕᖅᑯᓯᑐᖃᕐᓄᑦ. 

 

ᐅᖃᖅᑏ, ᐃᓕᓴᕆᔪᒪᕙᕋ ᐃᓚᐅᓚᐅᖅᑐᓕᒫᑦ 

ᑕᕝᕙᓂ ᐱᒋᐊᖅᑎᑦᑎᔪᑦ ᕕᐊᓯ ᓯᑖᑦᑎ-ᖑᓚᐅᖅᑐᖅ, 

ᒥᓕ ᖁᓕᒃᑖᓇ, ᑯᐃᓐᑎᓐ ᕌᕗᑦ, ᔪᐊᓐ ᑕᑉᑑᓇ, 

ᑐᐊᑎ ᐃᕕᐊᖅᑯᑕᐃᓪᓚᒃ, ᕉᔅ ᒥᔪᒃ, ᑦᓯᐊᓚ ᐲᑕᓴᓐ, 

ᓕᐅᕆ ᐊᓐᔪᓐ ᐊᒻᒪᓗ ᑕᐃᒃᑯᐊ 

ᐃᑲᔪᕆᐊᖃᑦᑕᓚᐅᖅᑐᑦ 

ᐃᑲᔪᖅᑕᐅᔭᕆᐊᖃᒃᑲᓐᓂᓕᕌᖓᑦᑕ. ᖁᔭᓐᓇᒦᒃ, 

ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 135 - 5(2): 

ᓂᕈᐊᖅᑏᑦ ᐊᑯᓂᐅᔪᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓲᑎᖃᕐᓂᐊᕋᑦᑕ 

ᒫᓐᓇᕈᓘᓚᐅᖅᑐᖅ, ᒫᓐᓇᕈᓗᖏᓛᒃ, ᒐᕙᒪᒃᑯᓐᓄᑦ  

ᐊᑯᓂ ᐃᖅᑲᓇᐃᔭᖅᑐᕕᓂᕐᓂᒃ ᖁᕕᐊᓲᑎᒋᔪᒪᔭᒃᑲ  

ᑕᐃᒃᑯᐊ ᓂᕈᐊᖅᑎᒃᑲ ᐊᖏᕐᕋᖅᓯᒪᑦᑎᐊᖅᖢᑎᒃ 

ᐱᔨᑦᑎᖃᑦᑕᕐᒪᑕ ᓄᓇᑦᑎᓐᓄᑦ ᐊᒻᒪᓗ 

ᐱᓕᕆᕕᖕᓄᑦ. ᑖᒃᑯᐊ 30-ᓂᒃ ᐊᕐᕌᒍᓂᒃ 

ᐃᖅᑲᓇᐃᔭᖅᑐᕕᓂᖅ:  

 

 ᐹᑎ ᒍᕇᓐᓕ,  

 ᐃᕚᓐ ᐅᕼᐅᖅᑲᖅ,  

 ᑖᓄᓪᑦ ᐆᓪᑕ-ᐊᖁᓐᖔᖅ  

 

25-ᓄᑦ ᐊᕐᕌᒍᓄᑦ:  

 

 ᑎᐅᕆ ᒪᑲᓚᒻ,  

 ᐊᒪᐃᔭ ᐃᒥᓐᖔᖅ,  

 ᓈᓐᓯ ᒥᒃᕼᐋᖅ,   

 ᐊᐃᒥ ᐊᕐᓇᕕᒐᖅ.  

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 136 - 5(2): 

ᖁᔭᓕᓂᖅ ᖃᑕᓐᖑᑎᒋᔭᓄᑦ ᓂᕈᐊᖅᑎᓄᓪᓗ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓯᕗᓪᓕᕐᒥ ᖁᔭᓐᓇᒦᒃ, 

ᑐᑭᓯᐅᒪᓚᐅᕋᑉᓯ ᓲᖅ ᑕᒫᓃᑦᑐᓐᓇᓚᐅᓐᖏᒻᒪᖔᕐᒪ 

ᑲᑎᒪᒋᐊᓵᖅᑎᓪᓗᓯ.  

 

ᑕᐃᒃᑯᐊᓗ ᐃᓚᕗᑦ ᑕᐃᑲᓂ ᓇᐅᔮᓂᑦ 

ᑕᑯᓚᐅᖅᑕᒃᑲ ᖁᔭᒋᕙᒃᑲ ᑐᓐᖓᓇᖅᐸᖕᒪᑕ 

ᓄᓇᕗᒻᒥᐅᑦ ᓇᓂᓗᒃᑖᖅ ᑎᑭᖦᖢᒋᑦ. ᑕᐃᒃᑯᐊᓕ 

ᓂᕈᐊᖅᑕᐅᓯᒪᕝᕕᒋᔭᒃᑲ ᖃᐅᔨᑎᑦᑐᒪᕙᒃᑲ 

ᑎᑎᕋᕐᕕᒃᐳᑦ ᑲᖏᖅᖠᓂᕐᒥ ᐅᒃᑯᐃᖔᕐᒪᑦ 

ᑕᒫᓃᓕᕐᒥᒐᒪᓗ ᖃᖓᒥᐊᖅ ᐅᖃᓗᖃᑦᑕᕆᑦᓯ.  

 

ᐊᒻᒪ ᐅᖃᖅᑎᑦᓯᔩ, ᖁᔭᓐᓇᒦᕈᒪᕙᒋᑦ 

ᐸᐃᕆᑦᓯᐊᓚᐅᕋᕕᑦ ᑕᒫᓃᓐᖏᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ 

ᑲᔪᓯᓚᐅᖅᑕ. 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑎᑦ. 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ 

ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᕐᒥ 

ᑕᑯᓇᓵᑦᑎᐊᖅᑕᕋ ᓄᑕᕋᐅᖃᑎᕕᓂᕋ ᓕᐅ ᐃᑦᓱᒃ 

ᐃᓕᑕᕆᔪᒪᓪᓗᒍ. ᐊᒻᒪᑦᑕᐅᖅ ᐱᓕᕆᖃᑎᖃᖅᓯᒪᒐᒪ 

ᐸᐅᒃᑑᑎᒃᑯᑦ ᐊᖓᔪᖅᑳᖓᓂᒃ ᕕᐊᑭ ᑲᓪᓗᒃ. 

ᖁᔭᓐᓇᒦᒃ. ᐊᒻᒪ ᐸᓂᒐ, ᐊᕿᐊᕈᖅ, ᖁᔭᓐᓇᒦᒃ. 

ᐊᒻᒪ ᕉᔅᒥᐊᕆ ᑰᐳᕐ. ᐅᖃᕈᒪᑐᐃᓐᓇᖅᓱᖓ 

ᐊᖓᔪᑯᓗᒐ ᒪᓃᑦᑐᖅ ᑖᒻᑉᓴᓐ 

ᑭᐱᓐᖑᐃᔭᐃᖃᑦᑕᕋᕕᑦ ᑕᐃᔅᓱᒥᖓ, 

ᖁᔭᓐᓇᒦᖅᐸᒋᑦ. ᑕᐃᒪ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᑕᒪᔅᓯᑦᑎᐊᖅ ᐅᕙᓃᑦᑐᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓕᓴᖅᓯᔪᒪᔪᖓ ᐊᒻᒪᓗ 

ᖁᔭᓐᓇᒦᕈᒪᓪᓗᖓ ᑕᐃᒃᑯᐊ ᖁᓪᓕᒃᑯᓐᓄᑦ 

ᑲᑎᒪᔨᓐᖑᓵᖅᑐᖅ. ᐱᓕᑉ ᐆᑦᑐᑯᓪ, ᐋᓐᔨᓚ ᒥᒃᐴᓴᓐ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐃᖅᑲᓇᐃᔭᖅᑎᖓ 

ᑕᐃᒥᔭᓐ ᓚᔅᕈᐃᔾ, ᐊᒻᒪᓗ ᐅᑯᐊᑯᓗᒐ ᐸᓂᒐ 

ᐊᕿᐊᕈᖅ ᑕᒫᓃᑦᑐᑯᓘᒐᕕᑦ, ᐊᒻᒪᓗ ᓕᐅ ᐃᑦᓱᒃ 

ᐊᓕᐊᓇᐃᑦ ᑕᑯᔮᓐᓄᒋᒐᒃᑭᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᔪᒪᔭᕋ ᐸᓂᒐ ᐊᕿᐊᕈᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᓐᓄᓴᒃᑯᑦ. ᐅᓪᓗᒃᑰᖅᑲᒃᑲ 

ᐸᓐᓂᖅᑑᒥᐅᑦ.  

 

ᐃᓕᓴᖅᓯᒍᒪᓪᓗᖓ ᐊᒻᒪ ᑐᓐᖓᓱᖁᔨᓪᓗᖓ 

ᐸᓐᓂᖅᑑᕐᒥᐅᑕᕐᓂᑦ ᑕᕝᕙᓃᑦᑐᖃᕐᖓ, ᒪᐃᓇ ᕚᑎ 

ᐊᒻᒪ ᐄᕙ ᐄᓯᒪᐃᓕ. ᑐᓐᖓᓱᒋᔅᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, 

ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓐᖓᓱᑦᑎᐊᕆᑦᑎ ᓄᓇᖅᑲᑎᒃᑲᓗ ᐊᒻᒪᓗ ᑖᒃᑯᐊ 

ᐃᓕᑕᕆᔪᒪᔭᒃᑲ ᓄᓇᖅᑲᑎᕕᓂᑐᖃᕆᓚᐅᖅᓯᒪᔮᓗᒐ 

ᐃᓕᓴᕆᔭᐅᖅᑲᐅᔫᒐᓗᐊᖅ ᕇᐱᑲ, ᑐᓐᖓᓱᑦᑎᐊᕆᑦ. 

ᐊᒻᒪᓗ ᑖᓐᓇ ᓄᑕᕋᑯᓘᑎᓪᓗᒍ 

ᖃᐅᔨᒪᕙᓚᐅᕐᒥᒐᒃᑯ ᐃᓕᓴᕆᒃᑲᓐᓂᕈᒪᑐᐃᓐᓇᕐᒥᔭᕋ 

ᑕᐃᒥᐊᓐ. ᐃᖅᑲᐅᒪᒐᒪ ᐊᒻᒪᓗ ᖃᐅᔨᒪᓪᓗᒍᓗ 

ᑕᐃᒃᑯᓂᖓ ᐊᒃᓴᓗᐊᓂᒃ ᒪᕐᕉᖕᓂᒃ 

ᐊᖁᑦᑐᓐᓇᕐᔪᐊᖅᑐᖅ ᐊᔪᓐᖏᕐᔪᐊᖅᑐᖅ ᑖᓐᓇ 

ᑐᓴᐅᒪᒐᒃᑯ. ᑐᓐᖓᓱᑦᑎᐊᕆᑦ ᑕᐃᒥᐊᓐ ᐊᒻᒪᓗ 

ᕇᐱᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. 

ᐃᓕᑕᕆᔭᐅᕌᓂᖅᑲᐅᔫᒐᓗᐊᖅ ᑖᓐᓇ 

ᓱᕈᓯᐅᖃᑎᕕᓂᓪᓚᕆᐊᓗᒐ 

ᐊᕕᑐᐃᑦᑑᕙᓕᓚᐅᖅᓯᒪᔪᒍᒃ 

ᓴᓪᓕᕐᒥᐅᑕᐅᖃᑎᒋᒐᒃᑯ ᑕᐃᔅᓱᒪᑉ ᐊᓈᓇᑦᓯᐊᖓ 

ᓂᖏᐅᕆᓚᐅᖅᑕᖓ ᐊᑖᑕᒪ ᓇᔭᒋᓚᐅᕐᒪᒍ 

ᐊᕕᑦᑐᐃᑦᑐᒐᓚᒻᒪᕆᐅᓚᐅᖅᑐᒍ ᑖᓐᓇᑯᓗᒡᓗ 

ᑐᓐᖓᓱᖁᒻᒪᕆᒃᐸᕋ ᓕᐅ ᐃᑦᓱᒃ 

ᐃᓐᓇᕈᖅᐸᓪᓕᐊᒐᓗᐊᖅᑐᒍᒃ ᐃᕐᖑᑕᖃᐅᓕᖅᑐᒍᒃ 

ᐊᒡᓛᑦ ᓇᓗᓇᓐᖏᑦᑐᖅ ᐃᓗᓕᖅᑖᖅᐸᓪᓕᐊᓪᓗᑕᓗ. 

ᑐᓐᖓᓱᖁᒻᒪᕆᑉᐸᕋ ᓱᕈᓯᐅᖃᑎᕕᓂᐊᐱᒐ ᑕᒪᐅᖓ, 

ᑕᕝᕗᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᐊᓕᐊᓇᐃᑦ ᒪᓕᒐᓕᐅᕐᕕᒻᒥ 

ᓯᕗᓕᖅᑎᐅᓪᓗᖓ ᑕᕝᕙᓂ ᐊᒥᓲᓕᕋᑦᑕ. 

(ᑐᓵᔨᑎᒍᑦ) ᓈᓴᐃᑭᑕᒋᐊᑐᖏᑦᑐᒍ 12-ᒧᑦ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᒥᓂᔅᑑᓪᓗᖓ 

ᐊᕐᓇᐃᑦ ᑲᑎᒪᔨᖏᑦ ᓂᑯᕕᕈᓐᓇᕋᒪ 

ᐅᐱᖅᑲᔾᔪᐊᖅᑐᖓ ᐊᒥᓲᒻᒪᑕ ᐊᕐᓇᐃ ᑕᕝᕙᓂ 

ᐱᒋᐊᕈᑎᒋᓚᖓᔭᕋ ᒪᐃᔭᕗᑦ ᒫᓚᓐ ᕋᑦᐳᓪᓐ 

ᓴᓂᐊᓃᑐ ᐊᐅᓚᑦᓯᔨᖓ ᖁᓕᖅ ᐊᕐᓇᐃᑦ 

ᑲᑎᒪᔨᖏᑦ ᐊᒻᒪ ᐱᓗᐊᓐᖑᐊᖅᑐ ᐸᐅᑦᑑᑎᒃᑯᑦ 

ᑎᑭᓯᒪᒻᒪᑕ. ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 

ᑕᕝᕙᓃᒍᓐᓇᕐᖓᑕ ᑐᓴᐅᒪᖑᔨᓪᓗᖓ ᐱᒻᒪᕆᓐᓂᒃ 

ᑳᓇᑕᐅᑉ ᐃᓗᐊᓂ ᐃᑲᔪᖅᓱᖃᑦᑕᕐᖓᑕ ᐊᕐᓇᓄᑦ. 

 

ᐊᒻᒪᓗ ᖃᐅᑉᐸᑦ ᑲᑎᓛᕋᑦᑕ ᖁᕕᐊᓱᑦᑐᖓ 

ᓇᓗᓇᖏ ᑕᒫᓂᒍᓐᓇᑎᓪᓗᒋᑦ ᑲᑎᒍᓐᓇᕋᑦᑕ  

ᖁᔭᓐᓇᒦᒃ. ᐅᓖᐱᑲ ᑲᓪᓗ ᐊᖓᔪᖅᑳᖅ, ᐸᓂᒐ 

ᐊᕿᐊᕈ ᐃᓕᓴᕆᔭᐅᕇᖅᑲᐅᔫᒐᓗᐊᖅ ᐃᖃᓗᓐᓄᑦ 

ᐊᔭᐅᑦᓱᐃᒻᒪᑦ ᐊᒻᒪ ᕉᔅ ᒥᐊᓕ ᑰᐳᑦ ᓄᑖᖑᓐᖏ 

ᑕᒫᓂ ᐃᖃᓗᓐᓂ ᐊᒻᒪ ᒐᕙᒪᑯᓐᓄᑦ 

ᐃᖅᑲᓇᐃᔭᖃᑦᑕᖅᓯᒪᔪᖅ ᒫᓐᓇ ᐸᐅᒃᑑᑎᑯᓐᓂ 

ᓂᕈᐊᖅᑕᐅᓯᒪᔪᓂᑦ ᐅᖃᐅᔾᔨᒋᐊᖅᑎ. ᑐᓐᖓᓱᕆᑦᓯ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᑯᐊ 

ᐅᐱᓐᓇᖅᑐᐊᓗᐃᑦ ᑕᕝᕙᓃᒻᒪᑕ ᐅᓪᓗᒥ ᑭᓯᐊᓂ 

ᐱᕕᖃᕐᓂᓐᓂ ᐃᓕᓴᕆᔪᒪᔭᒃᑲ ᐃᓕᓴᕆᔪᒪᔭᕋ ᑖᓐᓇ 

ᒪᐃᔭᕆᔭᐅᔪᖅ ᒪᐃᔭᕗᑦ ᒫᓚᓐ ᕋᑦᐳᓪᓐ ᐊᒃᓱᐊᓗᒃ 

ᐱᔭᕐᓂᖏᑦᑐᓂᑦ  ᐊᓂᒍᐃᖃᑦᑕᖅᓯᒪᔪᖅ 

ᑖᓐᓇᐅᖏᓐᓂᖅᐸᑦ ᐊᒻᒪᓗ ᓯᑎᒃᑯᑦ ᓄᓇᓕᐸᐅᔭᐃᑦ 

ᐊᒃᓱᕈᕐᓂᖏᑉᐸᑕ ᑮᓇᐅᔭᖅᑖᕈᓐᓇᕋᔭᓚᐅᓐᖏᑦᑐᑦ 

ᒫᑦᓚᓐ ᐊᒻᒪ ᑲᑎᒪᔨᖏᑦ ᑖᒃᑯᐊᖑᓐᖏᓐᓂᖅᐸᑦ 

ᑲᓇᑕᐅᑉ ᒐᕙᒪᑯᖏᓐᓂ 

ᑮᓇᐅᔭᖅᑖᕈᓐᓇᕋᔭᓚᐅᖏᑦᑐᑦ ᑐᓚᑦᑕᕐᕕᒻᒧᖅ 

ᐅᒥᐊᕐᔪᐊᓄᑦ ᐊᑐᖅᑕᐅᖃᑦᑕᕐᓂᐊᑐᒥᒃ. 

ᖁᔭᓐᓇᒦᕐᔪᐊᕌᓗᒃ ᑕᐃᓐᓇ ᑐᓚᑦᑕᕐᕕᒃ ᐊᒃᓱᐊᓗᒃ 

ᐅᕙᑦᑎᓐᓂ ᐊᒃᑐᐃᓂᖃᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖃᖁᑎᖃᕈᓐᓃᕋᒪ. 

 

ᑲᔪᓯᒋᐊᖏᓐᓂᑦᑎᓐᓂ ᑖᒃᑯᐊ ᒪᓕᒐᓕᐅᕐᕕᐅᑉ 

ᐃᓗᐊᓃᑦᑐᑦ ᐳᓛᕆᐊᖅᓯᒪᔪᑦ ᑐᓐᖓᓱᒋᑦᑎ 

ᖃᖓᑐᐃᓐᓇᑯᓪᓗ ᐅᕗᖓ ᒪᓕᒐᓕᐅᕐᕕᖁᑎᔅᓯᓐᓄᑦ 

ᑐᓐᖓᓱᖃᑦᑕᕆᑦᑎ ᐊᒻᒪᓗ ᑕᐃᒃᑯᐊ ᓄᓇᕗᒻᒥᐅᑦ 

ᐃᖅᑲᐃᑎᒃᑲᓐᓂᕐᓗᒋᑦ ᐃᖃᓗᖕᒥᐅᓪᓗ ᑕᕝᕙᓂ  

ᑲᑎᒪᑎᓪᓗᑕ ᑕᐃᒪᓐᖓᓕᒫᖅ ᑐᓐᖓᓱᖃᑦᑕᕆᑦᑎ 

ᑲᑎᒪᕕᖁᑎᓯᓐᓄᑦ. 

 

>>ᐸᑦᑕᑐᖅᑐᑦ 

 

ᑲᔪᓯᓚᐅᖅᑕ. 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 181 - 5(2): ᑲᑎᑕᐅᓂᐊᕐᓂᒃᓴᖏᑦ 

ᕘᔅ ᐃᐊᒃᑯᑦ ᑲᓇᐃᑎᐊᓐ ᓄᐊᑦᑯᓪᓗ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᒧᑦ 

ᐊᐱᖅᑯᑎᒋᓂᐊᖅᑕᕋ. 

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑕᐃᓐᓇ 

ᐃᖃᓗᓐᓅᓐᖓᐅᔾᔪᑎᒋᓂᐊᓚᐅᖅᑕᕋ ᖃᖓᑕᓲᖅ 

ᐊᔪᓕᓚᐅᕐᒪᑦ ᐊᐅᓚᐅᓯᕆᓪᓗᓂ ᐊᒻᒪᓗ 

ᑕᒡᕙᓖᒍᓐᓇᓚᐅᖏᖦᖢᖓ ᑕᐃᒪᐃᒃᑲᓗᐊᖅᑎᓪᓗᖓ 

ᑖᓐᓇ ᐱᔾᔪᑎ 

ᐊᐱᖅᑯᑎᒋᔾᔮᖏᑦᑕᕋ ᐃᖏᕐᕋᔾᔪᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

>>ᐃᓪᓚᖅᑐᑦ 

 

ᐅᖃᖅᑏ, ᔪᓚᐃ 6, 2018-ᖑᑎᓪᓗᒍ ᒪᑭᕕᒃ 

ᑯᐊᐳᕇᓴᒃᑯᑦ ᐊᒻᒪᓗ ᐃᓄᕕᐊᓗᐃᑦ 

ᑮᓇᐅᔭᓕᐅᕋᓱᐊᖅᑎᖏᑦ ᓇᓗᓇᐃᖅᓯᓚᐅᖅᓯᒪᔪᑦ 

ᑲᑎᑎᑕᐅᓂᐊᕐᓂᕋᖦᖢᓂᒋᑦ ᕘᔅᑎᐊᒃᑯᑦ ᐊᒻᒪᓗ 

ᑲᓃᑎᐊᓐ ᓄᐊᑦᑯᑦ. ᓇᓗᓇᐃᖅᓯᒐᒥᑦ ᑖᒃᑯᐊ 

ᑯᐊᐳᕇᓴᓐ ᑕᒪᒃᑮᒃ ᐃᒪᐃᓕᓚᐅᖅᓯᒪᔪᑦ. ᐅᓂᒃᑳᖏᑦ 

ᓴᖅᑭᑕᐅᖁᔭᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᓱᐃᕗᑦ ᓄᓇᕗᒻᒥ ᐃᖏᕐᕋᔾᔪᑎᓄᑦ 

ᐱᔨᑦᑎᕈᑏᑦ ᐱᐅᓂᖅᓴᐅᔭᕆᐊᖃᖅᖢᑎᒃ. ᕘᔅ 

ᐃᐊᒃᑯᓪᓗ ᑲᓇᐃᑎᐊᓐ ᓄᐊᑦᑯᓪᓗ ᑲᑎᑉᐸᑕ ᑭᓯᐊᓂ 

ᑕᒪᒃᑯᐊ ᑭᓐᖒᒪᔭᓪᓚᕇᑦ ᐊᓐᖑᑎᔪᓐᓇᕐᓂᐊᖅᑕᕗᑦ. 

ᑕᕝᕗᖓ ᐃᓱᓕᓪᓗᒍ.  

 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᖃ 

ᒥᓂᔅᑕᒧᑦ ᑐᑭᓯᓇᑦᑕᐅᑎᒋᔪᖅ. ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐃᑲᔪᖅᓱᐃᕚᑦ ᑲᑎᑦᑐᒪᑎᓪᓗᒋᑦ ᕘᔅ 

ᐃᐊᒃᑯᑦ ᐊᒻᒪᓗ ᑲᓇᐃᑎᐊᓐ ᓄᐊᑦᑯᑦ? ᐄᓘᓐᓃᑦ 

ᐋᒡᒐᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

(ᑐᓵᔨᑎᒍᑦ) ᐅᖃᖅᑏ. ᑖᒃᑯᐊ ᑲᑎᓐᓂᐊᖅᐸᑕ 

ᐃᓱᒪᓕᐅᕈᑕᐅᓚᐅᖅᑐᖅ ᑕᐃᒃᑯᓄᖓ ᕘᔅ 

ᐃᐊᒃᑯᓐᓄᑦ ᐊᒻᒪᓗ ᑲᓇᐃᑎᐊᓐ ᓄᐊᑦᑐᓐᓄᑦ. 

ᑕᐃᒪᐃᑦᑑᓂᖓᓄᑦ ᒐᕙᒪᐅᓪᓗᑕ 

ᓇᓗᓇᐃᖅᓯᔪᓐᓇᓐᖏᑦᑐᒍᑦ ᐃᑲᔪᖅᑐᒻᒪᖔᑦᑎᒃᑯ 

ᐅᕝᕙᓘᓐᓃᑦ ᐋᒡᒐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐅᖃᓕᒫᒐᓛᑲᐃᓐᓇᕈᒪᒐᒃᑯ 2018-ᒥ ᑕᖅᓴᓕᒃ 38 

ᓯᕗᓪᓕᖅᐹᖅ ᒪᑉᐱᖅᑐᒐᖓ ᑐᓪᓕᐊ ᐊᒡᒍᖅᓯᒪᔪᖅ 

ᐊᑕᐅᓯᑯᓘᓪᓗᓂ, ᓄᓇᕗᑦ ᒐᕙᒪᒃᑯᑦ ᐃᓕᖅᓴᕗᑦ 

ᐊᒃᓱᐊᓗᒎᖅ ᐱᕐᔪᐊᖑᒻᒪᑕ ᑕᒪᒃᑯᐊ ᐱᔨᑦᑎᕈᑏᑦ 

ᖃᖓᑕᓲᖅᑎᓄᑦ ᐊᐅᓚᑕᐅᖃᑦᑕᖅᑐᑦ ᑕᒫᓂ 

ᓄᓇᕗᒻᒥ. ᑕᒪᒃᑯᐊ ᐱᔨᑦᑎᕈᑎᑦ ᐊᒻᒪᓗ 

ᑮᓇᐅᔭᖅᑐᕐᓂᕋᖃᑦᑕᖅᑕᖏᑦ 

ᐊᑦᑐᐃᓂᖃᓪᓚᕆᓕᖃᑦᑕᖅᑐᑦ ᓄᓇᕗᒥᐅᓂᑦ 

ᐃᓅᓯᖏᓐᓂᒃ. ᑕᕝᕙ ᐅᖃᓕᒫᑐᐃᓐᓇᖅᐸᕋ 

ᐃᓱᓕᓪᓗᒍ. 

 

ᐅᓇ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ, ᐅᖃᖅᑏ, 

ᓄᓇᕗᑦ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᑳᓐᑐᕌᒃᓴᓂᑦ 

ᑕᖅᑲᐅᓐᖓᐃᓚᐅᖅᓯᒪᔪᑦ 

ᓂᓪᓕᐅᑎᒋᔭᐅᔪᓐᓇᕐᓂᐊᕐᒪᑦ ᓄᓇᕗᒥ ᖃᖓᑕᓲᓄᑦ 

ᑐᑭᒧᐊᕈᑏᑦ. ᑖᒃᑯᐊ ᑎᑎᖅᑲᑦ ᑕᖅᑲᐅᓐᖓ 

ᒪᑐᐃᖓᔪᑦ ᐃᓚᖏᓐᓂᒃ ᑐᓴᐅᒪᔾᔪᑎᓂᒃ 

ᐃᓗᓕᖃᐅᖅᑐᑦ ᐊᒻᒪᓗ ᑕᐃᓐᓇ ᐅᓂᒃᑳᖅ 

ᑐᓐᓂᖅᑯᑕᐅᓚᐅᖅᓯᒪᔪᖅ ᒐᕙᒪᒃᑯᓐᓄᑦ ᓚᕝᓯᑖᓐᔭ 

ᖃᐅᒪᔨᑕᖏᓐᓄᑦ ᐊᒻᒪᓗ ᑳᓐᑐᕌᒃᑖᔭᐅᓚᐅᖅᑐᓂ 

ᐊᑭᖃᓪᓗᐊᖅᑐᓂ $698,000-ᓂᒃ ᑕᒪᑦᓱᒥᖓ 

ᐃᖅᑲᓇᐃᔮᕆᔭᐅᔭᕆᐊᓕᒻᒥᒃ ᐱᓕᕆᖁᓪᓗᒍ. 

 

ᐅᖃᖅᑏ, ᐅᓇ ᒥᓂᔅᑕᒧᑦ ᐊᐱᖅᑯᑎᒋᓂᐊᕐᒥᔭᕋ  

ᑐᑭᓯᓇᑲᐅᑎᒋᓂᐊᕐᒥᔪᖅ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᖅᐸ  

ᓚᕝᓯᑖᓐᔭ ᐅᓂᒃᑳᖏᓐᓂᒃ ᑕᒪᓐᓇ ᐅᑭᐊᒃᓵᖅ 

ᑲᑎᒪᕐᔪᐊᕐᓇᖅ ᐃᓱᓕᓚᐅᖅᑎᓐᓇᒍ? ᐄᓘᓐᓃᑦ 

ᐋᒡᒐᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᓂᒃᑳᑦ 

ᓴᖅᑭᑕᐅᓚᐅᖅᓯᒪᔪᑦ ᐊᑕᐅᓯᐅᓐᖏᑦᑐᓄᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓄᑦ ᑖᓐᓇ ᐱᓕᕆᐊᕆᔭᐅᓪᓗᓂ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᓐᓄᑦ 

ᐃᓚᒋᔭᐅᖃᑕᐅᔪᖅ. ᑖᒃᑯᐊ ᐅᓂᒃᑳᑦ 

ᐱᔭᕇᖅᑕᐅᑉᐸᑕ ᒐᕙᒪᒃᑯᓐᓄᑦ 

ᕿᒥᕐᕈᓇᒃᑕᐅᓚᐅᖅᑳᕐᓗᑎᒃ ᓴᖅᑭᑕᐅᓂᐊᖅᑐᑦ 

ᐅᕝᕙᓘᓐᓃᑦ ᓴᖅᑭᑕᐅᔾᔮᖏᑦᑐᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᐃᓛᒃ ᐊᑦᑐᐃᓗᐊᑲᓪᓚᓐᓂᕆᓂᐊᖅᑕᖓ 

ᑮᓇᐅᔭᓕᐅᕋᓱᓐᓂᕐᒧᑦ ᓄᑲᑎᑉᐸᑎᒃ ᖃᖓᑕᓲᓕᕆᔩᑦ 

ᐊᑦᑐᐃᓪᓚᕆᓐᓂᐊᕐᒪᑦ ᓄᓇᕗᒻᒥ ᐅᑭᐅᖅᑕᖅᑐᒥᓪᓗ. 

ᓂᕆᐅᒻᒥᔪᖓᑦᑕᐅᖅ ᒐᕙᒪᑐᖃᒃᑯᑦ 

ᐊᑭᑦᑐᕋᐅᑎᖃᑎᒌᓐᓂᕐᒧᑦ ᑲᑎᒪᔨᖏᑦ 

ᕿᒥᕐᕈᓂᐊᖅᑐᓴᐅᒻᒥᔪᑦ ᑖᔅᓱᒥᖓ ᑐᒃᓯᕋᐅᑎᐅᔪᒥᒃ. 

 

ᐅᖃᖅᑏ, ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ 

ᑐᑭᓯᓇᑐᐃᓐᓇᕐᒥᔪᖅᑕᐅᖅ. ᐊᖏᕈᓐᓇᓂᐊᖅᑳ 

ᒪᓕᒐᓕᐅᕐᕕᒻᒨᕈᔾᔨᒍᓐᓇᕐᓗᓂ ᓄᓇᕗᑦ ᒐᕙᒪᒃᑯᖏᑕ 

ᑐᓂᕐᕈᑎᒥᓂᖏᓐᓂᒃ ᒐᕙᒪᑐᖃᒃᑯᑦ 

ᐊᑭᑦᑐᕋᐅᖃᑎᒌᓐᓂᕐᒧᑦ ᑲᑎᒪᔨᖏᑕ 

ᐊᓪᓚᕝᕕᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᐊᖏᕈᓐᓇᖏᑦᑐᖓ ᑖᔅᓱᒥᖓ 

ᒫᓐᓇ. ᑖᒃᑯᐊ ᑭᓯᐊᓂ ᐊᑭᑦᑐᕋᐅᑎᖃᑎᒌᓐᓂᕐᒧᑦ 

ᑲᑎᒪᔩᑦ ᕿᒥᕐᕈᓂᐊᕐᓇᕋᖅᐸᑕ ᑭᓯᐊᓂ. 

ᕿᒥᕐᕈᓂᐊᖅᐸᑕ ᒐᕙᒪᕗᑦᑕᐅᖅ 

ᑐᓂᓯᖃᑕᐅᔪᒪᕕᐅᑎᒃᑲᔭᕐᒥᔪᑦ. 

ᐊᑐᐃᓐᓇᕈᐃᓯᒪᓐᖏᑦᑐᒍᑦ ᓱᓕ ᑐᓂᒐᔅᓴᑎᓐᓂ 

ᖃᐅᔨᒪᖏᓐᓇᑕ ᐅᖃᐅᔾᔨᒍᓐᓇᓐᖏᓐᓇᑕ 

ᕿᒥᕐᕈᖁᔨᓗᑕ ᑖᒃᑯᓂᖓ ᒐᕙᒪᕗᑦ 

ᓇᓗᓇᐃᖅᓯᓯᒪᔪᖅ ᑖᒃᑯᓗᖓ 

ᐊᑭᑦᑐᕋᐅᑎᖃᑎᒌᑦᑐᓕᕆᔨᓄᑦ. ᕿᒥᕐᕈᓂᖅᑕᖃᖅᑲᑦ 

ᒐᕙᒪᕗᑦ ᑐᓂᓯᖃᑕᐅᒍᒪᓛᕐᒥᔪᐃᑦᑕᐅᖅ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᖏᓐᓂᑦᑎᓐᓂ 

ᐃᖅᑲᐃᑎᑦᑎᓚᐅᑲᓪᓚᖓ ᐃᓛᓐᓂᑦ 

ᑭᐅᒪᖃᑎᒌᒃᑎᓪᓗᓯ ᓂᓪᓕᑲᐅᑎᒋᖏᑦᑕᕌᖓᒪ 

ᐅᔾᔨᕈᓱᖃᑦᑕᕆᑦᑎ ᑐᓵᔨᖃᕋᑦᑕ ᐊᔪᖏᑦᑎᐊᕐᒃᑐᓂᒃ. 

ᑖᒃᑯᐊ ᐱᔭᕇᑦᑎᐊᖅᑎᑦᑐᒪᖃᑦᑕᕋᒃᑭᑦ 

ᐅᖃᓪᓚᒃᑎᓪᓗᒋᑦ. ᑕᐃᒪᓐᓇ ᐃᓛᓐᓂᑯᑦ 

ᓂᓪᓕᑲᐅᑎᒋᖃᑕᖏᓪᓚᖓ 

ᓄᓇᕗᒻᒥᐅᑦ ᑐᓵᖃᑕᐅᑦᑎᐊᕆᐊᖃᕐᒪᑕ. 

 

ᑲᔪᓯᓚᐅᖅᑕ. ᐅᖃᐅᓯᒃᑯᑦ ᐊᐱᖅᑯᑎᑦ ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᐊᐱᖅᑯᑦ 182 - 5(2): ᑐᔪᕐᒥᕕᒻᒥ 

ᐃᓂᒃᓴᖃᓐᖏᓗᐊᕐᓂᖅ ᐋᓐᓂᐊᕕᓕᐊᕈᔾᔭᓄᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑯᒑᕐᔪᒥᐅᑕᑦ 

ᐅᑉᓗᑰᖅᐸᒃᑲᑦ ᐅᑉᓛᒃᑰᖅᒐᒃᑲ ᑕᓗᕐᔪᐊᕐᒥᐅᓪᓗ. 

ᒪᓕᒐᓕᐅᖅᑎᐅᖃᑎᑲᑦ ᒥᓂᔅᑕᕆᔭᕗᑦ 

ᕼᐃᕗᓕᐅᖅᑎᕗᑦ. 

 

ᐊᐱᖅᑯᑎᒋᓂᐊᖅᑕᕋ ᑖᒻᓇ ᐋᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ ᐅᑉᓗᒥ ᐊᐱᖅᑯᑎᒋᔪᒪᔭᕋ.  

 

(ᑐᓵᔨᑎᒍᑦ) ᐅᖃᖅᑏ, 

ᐋᓐᓂᐊᖃᕐᓇᓐᖏᑦᑐᓕᓂᕆᓂᖅ ᐱᓪᓗᒍ 

ᖃᐅᔨᒪᓂᖅᓴᖅᑕᖃᓐᖏᒻᒪᑦ ᐊᓈᓇᒋᔭᐅᔪᒥᒃ 

ᐃᓲᒫᓗᑎᖃᖅᑎᓪᓗᒍ ᕿᑐᕐᖓᖏᑦᑕ  

ᖃᓄᐃᓕᕋᓗᐊᕐᒪᖔᑕ ᑭᓯᐊᓂᐅ ᓂᕈᐊᖅᑎᒋᓯᒪᔭᒻᒪ 

ᐃᓚᖏᑦ ᐅᖃᐅᔾᔨᖃᑦᑕᖅᓯᒪᒻᒪᑕ 

ᑐᔪᕐᒥᕕᒃᓴᓐᖏᓗᐊᕐᓂᑯᐃᑦ ᐊᒻᒪ 

ᑕᑯᔭᐅᔭᖅᑐᕆᐊᓕᐅᒐᓗᐊᑦ ᑕᑯᔭᐅᖐᓐᓇᖃᑦᑕᕐᖓᑕ 

ᐃᓂᔅᓴᑭᓗᐊᕐᓂᑯᒧᑦ ᑐᔪᕐᒥᕕᒻᒥ ᐃᓱᒫᓘᓐᓇᖅᓯᔪᖅ 

ᑕᒪᓐᓇ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ 

ᐋᓐᓂᐊᕕᓕᐊᕋᓱᑦᓯᒪᔪᐃᑦ ᑕᑯᔭᐅᕕᔅᓴᖏᓐᓂᑦ 

ᖁᔭᓈᖅᑕᐅᓚᕿᑦᑎᓯᒪᔪᑦ ᐅᕝᕙᓘᓐᓃᑦ 

ᖄᖏᐅᑎᓯᒪᔪᐃᑦ ᑕᑯᔭᐅᕕᔅᓴᒥᓐᓄᑦ 

ᑐᔪᕐᒥᕕᔅᓴᖃᑦᑎᐊᖏᓐᓂᖓ ᔭᓗᓇᐃᑉ-ᒥ 

ᐊᑦᒪᓐᑕᓐᒥᓗ ᐱᔾᔪᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑕᐅᖅ ᑕᒪᑐᒥᖓ 

ᐅᖃᐅᓯᖃᕐᖓᑦ ᖁᔭᓕᔭᕋ. ᑕᖅᑲᐅᖓ ᑕᒪᓐᓇᐃᓛᒃ 

ᑕᖅᑲᒃᑯᓄᖓ ᐅᖃᐅᓯᐅᕈᓘᔭᖅᓯᒪᕕᐅᑎᑦᑐᖅ 

ᔭᓗᓇᐃᑉ-ᒥ ᑐᔪᕐᒥᕕᒃ ᐃᓂᑭᔅᓴᕕᐅᑎᓯᒪᒻᒪᑦ 

ᑕᐃᒫᓪᓗ ᑐᔪᕐᒥᕕᓴᖅᓯᐊᕈᓐᓇᑦᑎᐊᖃᑦᑕᕐᒥᓇᑎᓪᓗ 

ᐳᓚᕋᓐᓇᐅᑎᓪᓗᒍ ᔭᓗᓇᐃᑉ-ᒥ 

ᑕᑕᒃᑲᕕᔾᔪᐊᕌᓘᒻᒪᑕ ᑐᔪᕐᒥᕕᖏᑦ. 

 

ᖃᐅᔨᒪᔭᖃᖏᑦᑐᖓᓕ ᖄᖏᐅᔾᔪᖃᖅᓯᒪᒻᒪᖔᖅ 

ᑕᑯᔭᐅᕕᒃᓴᖏᓐᓄᑦ ᑐᔪᕐᒥᔾᔪᑎᖃᖏᓐᓂᖓ 

ᐱᔾᔪᑎᒋᓪᓗᒍ ᑐᔪᕐᒥᕕᑐᐃᓐᓇᕐᓂᓐᓂ 

ᐃᓂᖃᖅᑎᑎᕙᒻᒥᒪᑕᑕᐅᖅ ᑕᑕᒐᐃᒻᒪᑕ 

ᐋᓐᓂᐊᕕᓕᐊᖅᑐᓄᑦ ᓇᔪᒐᐅᔪᐃᑦ. ᐋᖅᑭᒍᑎᔅᓴᓂᒃ 

ᓄᓇᑦᓯᐊᕐᒥᐅᑕᐃᑦᑕᐅᖅ ᑖᕙᒃᑯᐊ 

ᕿᓂᖁᓯᒪᔭᕋᓗᐊᕗᑦ ᐱᓕᕆᐊᖑᔫᒐᓗᐊᖏᓛᖅ, 

ᐅᖃᖅᑏ.  

 

ᖃᑦᑎᐅᓂᖏᓪᓕ ᖄᖏᐅᑎᓯᒪᒻᒪᖔᑕ 

ᐱᓯᒪᓐᖏᓐᓇᒃᑭᑦ ᑖᒃᑯᐊ ᐅᕋᕙᖓ ᓵᖓᓂ ᑭᓯᐊᓂ 

ᐅᖃᐅᔾᔨᒍᓐᓇᕋᓗᐊᖅᑐᖓ ᐊᑕᐅᓯᖅ  

ᖄᖏᐅᑎᓯᒪᑉᐸᑦ ᐊᒥᓲᓗᐊᖅᑯᖅ. 

ᐃᓂᔅᓇᓕᕋᓱᒋᐊᖃᓲᖑᒻᒪᑕᐃᓛᒃ ᐃᓛᓐᓂᒃᑯᓪᓕ 

ᑕᖅᑭᖕᒐᓛᓗᓐᓂᑦ ᐅᖃᖅᑭᓲᒍᓪᓗᑎᒃ ᐃᓂᔅᓴᒥᓐᓄᑦ 

ᑕᐃᒫᑕᕝᕙ 

ᐅᖃᖃᑎᒌᒋᐊᖃᓪᓚᕆᑦᑐᐊᓘᒋᐊᖃᓕᖅᓯᒪᕗᒍᑦ 

ᑕᐃᒪᐃᑦᑐᑕᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒥᖓ. (ᑐᓵᔨᑎᒍᑦ) 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓇᔾᔨᔪᐃᑦ 

ᐊᐅᓪᓚᕆᐊᖃᓲᖑᒻᒪᑕ ᓄᓇᒥᓂᒃ ᑕᖅᑭᑉᐸᓗᒃ 

ᐃᕐᓂᓱᕕᔅᓴᖓ ᑎᑭᓚᐅᖅᑎᓐᓇᒍ. 

ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖃᑦᑕᕆᐊᖃᓲᖑᒻᒪᑕ 

ᓄᓇᓕᖅᐸᐅᓂᖅᓴᓄᑦ ᕿᑐᕐᖓᑖᖅᓯᒪᓕᖅᑐᑎᒃ 

ᖃᐅᔨᓴᖅᑕᐅᑲᓐᓂᕆᐊᖃᕋᐃᒻᒪᑕ. ᑐᔪᕐᒥᕕᔅᓴᖏᑦ 

ᑐᔪᕐᒥᕕᔅᓴᑭᓗᐊᖃᑦᑕᓕᖅᑐᐃᑦ 

ᓛᒐᒦᒐᓱᒃᑲᓗᐊᖅᑐᑎᒃ 

ᐊᒻᒪᑦᑕᐅ ᑐᔪᕐᒥᕕᖏᑦᑕᐅᖅ ᑕᑕᖃᑦᑕᒥᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕋᓱᒻᒪᒡᖓᖅ 

ᖃᐅᔨᒪᑦᑎᐊᕋᓱᐊᕐᓗᓂ ᓈᒻᒪᑦᑐᓂᒃ 

ᐃᓂᔅᓴᖃᖅᐸᒃᑲᓗᐊᕐᒪᖔᑕ ᐃᓘᓐᓇᖏᑦ 

ᐋᓐᓂᐊᕕᓕᐊᖅᑐᑦ ᐊᐅᓪᓚᕆᐊᓖᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑭᐅᔭᕋᓗᐊᖓ, 

ᑐᑭᓯᓐᓇᖅᓯᑦᓯᐊᕈᒪᓪᓗᒍ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᓪᓚᕆᑦᑕᕋ ᐱᒻᒪᕆᐊᓗᒻᒥᒃ 

ᑕᐃᒪᐃᑦᑐᒥᒃ ᐊᐱᖅᑯᑎᖃᕐᖓ. 

ᓴᖅᑭᔮᕆᐊᓪᓚᑲᓐᓂᑎᑦᑎᒻᒪᕆᒃᐳᖅ ᑕᒪᓐᓇ. 

ᐱᐅᔪᐊᓗᒻᒥᒃ ᒐᕙᒪᑐᖃᒃᑯᑦ 

ᐅᖃᐅᓯᖃᓚᐅᕋᓗᐊᖅᑎᓪᓗᒋᑦ ᓇᔾᔨᔪᐃᑦ 

ᐊᐃᑉᐸᖃᖃᑦᑕᕈᓐᓇᕐᓂᐊᓕᕐᖓᑕ ᐊᐅᓪᓚᑎᓪᓗᒋᑦ 

ᑭᓯᐊᓂ ᐱᔭᕆᐊᑐᓕᖅᑎᑦᑎᓯᒪᒻᒪᑦ  

ᐃᓂᔅᓴᑭᓗᐊᓕᖅᑎᑦᑎᓯᒪᒻᒪᑦ.  

 

ᐊᑕᐅᓯᐅᓐᖏᑦᑐᒥᒃ ᕿᒥᕈᐊᕋᓗᐊᖅᑐᒍᑦ ᑕᒪᓐᓇ 

ᐋᓐᓂᐊᕕᓕᐊᖃᑦᑕᖅᑐᐃᑦ ᐊᐅᓚᕆᐊᖃᖅᐸᑦᑐᐃᑦ 

ᕿᒥᕐᕈᔭᐅᓂᖓᓄᑦ ᐃᓚᒋᔭᐅᓪᓗᓂ. 

ᐃᖃᓗᓐᓂᑦᑕᐅᖅ ᐱᒋᐊᖅᑎᑦᑎᒐᓱᒃᓯᒪᔪᖃᕐᒥᔪᖅ 

ᑐᔪᕐᒥᐊᖃᖃᑦᑕᕈᒪᔪᓂᒃ ᕿᓂᒃᑲᓂᖅᑐᓂ 

ᑐᔅᓯᕋᖅᑐᖃᒃᑲᓂᖅᑐᓂ.  

 

ᑲᔪᓯᒋᐊᕈᓴᓪᓗᑕᐃᓛᒃ 

ᕿᒥᕐᕈᐊᖅᑎᐊᓪᓚᕆᒋᐊᖃᑦᑎᒍᑦ ᑕᒪᓐᓇ. ᑕᒪᒃᑯᐊᓗ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᐋᑐᕚᒥ ᕕᓂᐱᒡ-ᒥ 

ᐃᓂᖏᑦ ᐃᓂᑭᓗᐊᑦᑕᐅᑎᒋᓚᐅᖅᓯᒪᓪᓗᑎᒃ ᓱᓕ 

ᐃᓂᑭᓗᐊᖃᑦᑕᕐᖓᑕ ᐅᓪᓗᒥᒧᑦ. ᑖᓐᓇ 

ᓇᓗᓇᐃᖅᑕᐅᓯᒪᔪᖅ ᐱᑕᖃᕆᐊᖃᕐᓂᖓᐃᓛᒃ.  

 

ᐊᒻᒪᓗ ᓇᓗᓇᐃᕈᒪᔭᕋ ᑕᒪᒃᑯᐊ ᓇᔾᔨᔪᐃᑦ 

ᐊᐅᓪᓚᖃᑦᑕᖅᑐᐃᑦ ᕿᑎᕐᒥᐅᓂ 

ᐊᐅᓚᑦᑎᐊᖃᑦᑕᖅᓯᒪᔪᐃᓪᓕ ᐃᕐᓂᓱᔅᓰᔨᖃᕐᖓᑕ 

ᐃᖃᓗᑦᑑᖅᑎᐊᕐᒥ. ᐃᖃᓗᑦᑑᖅᑎᐊᕐᒥ 

ᐃᕐᓂᓱᔅᓰᔨᖏᑦ ᐊᐅᓚᑲᑕᖃᑦᑕᖅᑐᐃᑦ 

ᐃᕐᓂᓱᔅᓰᔭᖅᑐᖃᑦᑕᖅᑐᑎᒃ ᐃᑲᔪᕆᐊᖅᐸᑦᑐᑎᓪᓗ 

ᓇᔾᔨᔪᓂᑦ. ᑖᓐᓇ ᖁᔭᓕᒍᒪᔭᕋ ᑕᒪᓐᓇᓗ 

ᓴᖅᑭᑕᐅᒃᑲᓐᓂᖁᓛᖅᑕᕋᓗᐊᕗᑦ ᓄᓇᓕᓐᓂ 

ᐊᓯᖏᓐᓂᑦ. ᑕᒪᒃᑯᐊ ᐊᓈᓇᒋᔭᐅᔪᐃᑦ ᑕᒪᒃᑯᓂᖓ 

ᖃᐅᔨᒪᓂᖅᓴᐅᒻᒪᑕᓖ ᐊᒻᒪ ᑕᒪᓐᓇ 

ᐱᕈᖅᐸᓪᓕᐊᖏᓐᓇᖁᔭᕋᓗᐊᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒡᓗ 

ᒥᓂᔅᑕ. ᑖᑉᓱᒥᖓ ᑐᑭᓯᐅᒪᑦᓯᐊᕐᒪᑦ ᐅᖃᐅᓯᕆᔭᕐᓂ 

ᐊᐱᖅᑯᑎᒋᔭᐅᔪᓂᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓄᐃᑦ ᐃᓱᒫᓘᑎᖃᖅᐸᒻᒪᑕ 

ᐃᓅᓯᒥᓂᒃ ᐊᒻᒪ ᐃᓚᖏᑕ ᐱᖃᑎᒋᑕᓗ 

ᖃᓄᐃᓐᖏᒃᑲᓗᐊᕐᒪᖔᑕ ᑕᒪᒃᑯᐊᓗ ᓇᔾᔨᔪᐃᑦ 

ᐊᐅᓪᓚᖅᓯᒪᓕᕋᐃᒻᒪᑕ 

ᐊᐃᑉᐸᖃᕈᓐᓇᖅᑎᑕᐅᓕᕋᓗᐊᖅᑐᑎᒃ 

ᐊᐅᓪᓚᖅᓯᒪᒋᐊᖃᖅᐸᒻᒪᑕ ᐊᖏᕐᕋᒥᓂᒃ 

ᕿᒪᐃᓯᒪᓪᓗᑎᒃ ᐃᓚᒥᓂᓪᓗ ᐊᑯᓂᐊᓗᒃ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᒧᑦ. ᐄ, ᖃᐅᔨᒪᔪᒍᑦ ᑕᑲᓇᓂ ᔭᓗᓇᐃᑉ-ᒥ 

ᐳᓛᕆᐊᕼᐃᒪᔪᑦ ᐊᒥᕼᐅᑦᑑᖃᑕᓕᕐᒪᑕ ᐊᓪᕌᒍᑕᒫᑦ. 

ᑕᐃᒪ ᐋᓐᓂᐊᕕᓕᐊᖅᑐᓄᑦ 

ᐃᓂᑭᓪᓕᐅᕈᑕᐅᖃᑦᑕᕐᒪᑦ. ᐆᒥᖓ 

ᐊᐱᖅᑯᑎᖃᕈᒪᔪᖓ, ᖃᑯᒍᓕ 

ᑐᑭᓯᓐᓇᕼᐃᔪᒫᖅᑐᖃᖅᐸ ᑕᐃᒃᑯᓄᖓ 

ᐋᓐᓂᐊᕐᕕᓕᐊᖅᑐᓄᑦ ᓇᔪᒐᒃᕼᐊᐅᖃᑦᑕᓂᐊᖅᑐᓂᒃ 

ᖃᓂᑦᑐᒃᑯᑦ ᐅᕝᕙᓘᓐᓃᑦ ᑕᐅᕗᖓ ᕼᐃᕕᑐᔪᒧᑦ 

ᑐᑭᕼᐃᓐᓇᕼᐃᔪᒫᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᐅᖃᖅᑏ ᐅᖃᖅᑲᐅᒐᒪ ᑖᓐᓇ 

ᐃᓕᓴᕆᔭᐅᓯᒪᔪᖅ ᑕᐃᒪᐃᒻᒪᑦ. ᑕᐃᒃᑯᐊ 

ᒪᓕᑦᑎᖃᖃᑦᑕᕈᓐᓇᖅᓯᓂᖏᑦ ᓇᔾᔨᔪᐃᑦ 

ᓂᕆᐅᓇᓐᖏᑦᑐᒥᒃ ᐊᒃᓱᕈᕐᓇᖅᑎᑦᑎᓯᒪᒻᒪᑦ 

ᒐᕙᒪᒃᑯᓪᓗ ᓴᖅᑮᑲᓪᓚᓚᐅᖅᓯᒪᓪᓗᑎᒃ ᑖᔅᓱᒥᖓᑦ 

ᐊᖑᒻᒪᑎᒐᓱᒋᐊᖃᖅᓯᒪᒐᑦᑕ 

ᐋᖅᑭᑦᑎᕆᒐᓱᐊᖅᓯᒪᓪᓗᑕᓗ.  

 

ᑕᐃᒃᑯᐊᓕ ᓇᔾᔨᔪᓄᑦ ᑐᔪᕐᒥᕕᖃᖅᑎᑦᑎᓂᖅ 

ᕿᒥᕐᕈᔭᑦᑎᓐᓄᑦ ᐃᓚᒋᔭᐅᔪᖅ ᐋᓐᓂᐊᕕᓕᐊᖅᑐᐃᑦ 

ᐊᐅᓚᖃᑦᑕᖅᑐᐃᑦ ᕿᒥᕐᕈᔭᐅᓂᖓᓄᑦ ᐃᓚᒋᔭᐅᔪᖅ. 

ᑕᐃᒃᑯᐊ ᐱᔨᑦᑎᕋᐅᑎᐅᕙᑦᑐᐃᑦ 

ᐊᖏᓪᓕᕆᐊᕆᐊᖏᑕ ᕿᒥᕐᕈᔭᐅᓯᓐᓈᕐᖓᑕ ᑕᐃᒪ 

ᐋᓐᓂᐊᕕᓕᐊᖅᑐᖃᕋᐃᑉᐸᓂᓛᒃ, ᐱᓗᐊᖅᑐᒥ 

ᓇᔾᔨᔪᐃᑦ ᐊᐅᓪᓚᖃᑦᑕᕆᐊᖃᓐᖏᑉᐸᑕ 

ᐱᐅᓂᖅᓴᐅᒐᔭᕋᓗᐊᕐᖔᑦ. ᐃᒫᒃ 

ᑐᔪᕐᒥᕕᒻᒦᑦᑕᓚᐅᖅᑐᓂ ᐊᒻᒪ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᖓᓄᑦ ᐅᑎᖅᑕᕋᐅᔭᖃᑦᑕᓲᖑᒻᒥᒻᒪᑕ 

ᐃᓚᖏᑦ.  

 

ᑕᐃᒪ ᓇᔾᔨᔪᓄᑦ ᑐᔪᕐᒥᕕᔅᓴᖅᑕᖃᓛᕐᒪᖔᖅ 

ᐅᖃᐅᓯᐅᒃᑲᓐᓂᕆᐊᖃᓛᖅᑐᖅ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᑖᒃᑯᐊ 

ᐃᓚᒋᔭᓪᓚᕆᐅᒻᒪᑕ 

ᐋᓐᓂᐊᕕᓕᐊᖅᑐᖅᓯᐅᑎᓕᕆᓂᐅᖃᑦᑕᖅᑐᓄᑦ 

ᑕᒫᓂ ᓇᓪᓕᐅᒃᑯᒫᖃᓐᖏᑦᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᑎᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 183 - 5(2): 2018-ᒥ ᑭᕙᓪᓕᕐᒥ 

ᒪᐃᔭᐃᑦ ᑲᑎᒪᓂᖓᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, 

ᐅᖃᖅᑏ. ᐅᓇ ᐅᖃᖅᑏ ᐊᐱᖅᓱᕈᒪᔭᕋ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓ. 

 

ᓇᐅᔮᓃᖃᑎᒋᓚᐅᕋᒃᑯ ᑕᐃᑲᓂ 

ᑕᖅᑭᕆᖅᑲᐅᔭᑦᑎᓐᓂ ᑖᒃᑯᐊ ᒪᐃᔭᐅᔪᑦ 

ᑲᑎᒪᑎᓪᓗᒋᑦ. ᐊᒥᓱᓂᒃ ᓴᖅᑮᓚᐅᕐᒪᑕ 

ᐱᖁᔨᕗᖔᕈᑎᓂᒃ ᑖᒃᑯᐊ ᒪᐃᔭᐃᑦ ᐃᓚᖓ ᑖᓐᓇ 

ᐱᖁᔨᕗᖔᕈᑦ ᐃᓚᒋᔭᐅᓚᐅᖅᑐᖅ ᑕᒪᒃᑯᓄᖓ 

ᓄᓇᓖᑦ ᕿᓂᕆᐊᖅᑎᖏᑦ ᕼᐋᒻᓚᒃᑯᑦ 

ᐃᑲᔪᖅᑕᐅᒃᑲᓐᓂᕈᒪᓪᓗᑎᒃ ᓴᖅᑭᓚᐅᖅᑕᖓ ᑖᓐᓇ 

ᕿᓂᕈᑎᐅᑉ ᒥᒃᓵᓄᑦ ᑕᑯᒃᑲᓐᓂᕈᒪᓪᓗᑎᒃ. 

ᖃᓄᐃᓕᖓᓕᖅᑲᑭᐊᖅ ᐅᓪᓗᒥᒧᑦ ᑖᓐᓇ ᒥᓂᔅᑐ 

ᐊᐱᖅᑯᑎᒋᔭᕋ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓖᑦ ᒐᕙᖏᓐᓄᑦ 

ᐱᔨᑦᑎᐊᖅᑎᒃᑯᓪᓗ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ,  

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑕᒪᒃᑯᐊᖏᓛᒃ 

ᐱᖁᔨᕗᖔᕈᑎᓕᐊᖑᓚᐅᖅᑐᑦ ᑕᐃᑲᓂ ᑭᕙᓪᓕᕐᒥ 

ᒪᐃᔪᖏᑦ ᑲᑎᒪᑎᓪᓗᒋᑦ ᐅᕙᑉᑎᓐᓄᑦ 

ᐊᔾᔨᒌᓐᖏᑦᑐᓄᑦ ᒐᕙᒪᐅᔪᓄᑦ ᐊᑦᑐᐊᓂᖃᖅᑐᓄᑦ 

ᑕᒃᑯᓂᖓ ᐱᖁᔨᕗᖔᕈᑎᓄᑦ ᑎᑭᑉᐸᓪᓕᐊᓕᕐᒪᑕ. 

ᑖᒻᓇᓕ ᐊᐱᖅᑯᑎᒋᔭᐃᑦ ᑖᒃᑯᐊ 

ᐱᖏᖕᓇᖅᑐᓕᕆᓂᐅᑉ ᒥᒃᓵᓄᑦ ᑕᐃᒻᓇ 

ᐱᓚᐅᕐᒥᒐᑦᑎᒍ ᑕᒪᒃᑯᐊ ᐃᓗᐊᓂ 

ᑐᒃᓯᕋᐅᑎᒋᔭᖏᑦᑕ ᖃᓄᖅ ᐋᖅᑭᒋᐊᖁᔨᓂᕆᔭᖏᑦ 

ᐱᔪᒪᓂᕆᔭᖏᓪᓗ ᒫᓐᓇ ᐱᓕᕆᐊᕆᔭᕗᑦ ᖃᓄᖅ 

ᐋᖅᑭᒋᐊᕐᕕᒃᓴᖃᒃᑲᓐᓂᕈᓐᓇᕐᒪᖔᑕ. ᑖᓐᓇ 

ᓅᑦᓯᒋᐊᕐᓂᕆᓚᐅᖅᑕᖓ ᒫᓐᓇ ᑎᒍᒥᐊᖅᑕᕗᑦ 

ᐱᓕᕆᐊᕆᕙᓪᓕᐊᓪᓗᑎᒍᓪᓗ. ᑕᑯᔪᒪᔭᖓᓂᑦᑕᐅᖅ 

ᑕᑯᔪᒪᒐᓗᐊᕐᒥᒐᑦᑕ ᑕᕝᕗᖓ ᐊᖅᑯᒧᑦ ᐃᖏᕐᕋᔪᒍᑦ 

ᒫᓐᓇ, ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ, 

ᒥᓂᔅᑐ. ᓂᕆᐅᖕᓂᐊᖅᑐᒍᑦ ᑕᒪᒃᑯᓄᖓ 

ᑭᐅᔾᔪᑎᒃᓴᖏᓐᓄᑦ ᒥᓂᔅᑐ. (ᑐᓵᔨᑎᒍᑦ) ᐃᓚᖓᑦ 

ᑕᐃᒪᑦᑕᐅᖅ ᐱᖁᔨᕗᖔᕈᑎᒃ ᐊᖏᖅᑕᐅᓚᐅᕐᒥᔪᖅ 

ᑕᕝᕙᓂ ᑲᑎᒪᔭᖅᑐᖅᓯᒪᔪᓕᒫᓄᑦ ᑭᕙᓪᓕᕐᒥ 

ᒪᐃᔭᐃᑦ ᑲᑎᒪᔭᖅᑐᖅᓯᒪᑎᓪᓗᒋᑦ. ᑕᓯᐅᔭᕐᔪᐊᕐᒥ 

ᑕᐃᒃᑯᐊ ᓯᕗᓕᖅᑏᑦ ᑲᑎᒪᓂᕆᓲᖓᑕ ᓱᓕᕆᓂᖓᑦ 

ᐱᖁᔨᕗᖔᕈᑎᒃ ᐅᖃᖅᓯᒪᓚᐅᕐᒥᒻᒪᑦ ᐱᖓᓱᓂᒃ 

ᓵᓐᖓᑦᑎᒋᐊᖁᔨᓪᓗᑎᒃ ᐊᖅᑯᑎᓂᒃ, ᐅᐊᔭᓕᕆᓂᕐᒥ 

ᐊᓕᒍᐃᔭᕐᒥ ᐊᒻᒪᓗᑦᑕᐅᖅ 

ᓄᑭᓪᓚᐅᓯᖅᓱᑐᐃᓐᓇᕐᓂᕐᒥᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᒐᕙᒪᒃᑯᑦ ᖃᓄᖅ 

ᑭᐅᓂᐊᕐᒪᖔᑕ ᑖᔅᓱᒥᖓ ᐱᖁᔨᕗᖔᕈᒻᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐃᓛᒃ ᑖᒃᑯᐊ ᐅᖃᖅᑲᐅᒐᒪ 

ᐱᖁᔨᕗᖔᕈᑎᑦ ᓴᖅᑭᑕᐅᓚᐅᖅᑐᑦ 

ᐱᓕᕆᐊᕆᕙᓪᓕᐊᒐᑦᑎᒍ. ᑖᒃᑯᐊ 

ᓯᕗᓪᓕᐅᑎᖁᔭᖏᑦ ᑕᓯᐅᔭᕐᔪᐊᒥ ᑲᑎᒪᑎᓪᓗᒋᑦ 

ᑕᕝᕙᓐᖓᑦ ᓄᓇᕗᒻᒦᖔᖅᑐᑎᒍᑦ ᓇᓗᓇᓐᖏᑦᑐᖅ  

ᑖᒃᑯᐊ ᓯᕗᓪᓕᐅᑎᓂᐊᕋᑦᑎᒍ ᑕᐃᑲᓂ 

ᑲᑎᒪᓕᕌᖓᑦᑕ. ᑭᓯᐊᓂ ᑖᓐᓇ ᑲᑎᒪᓂᐅᖕᒪᑦ 

ᐊᕗᓐᖓᓚᐅᕐᒪᑦ ᐋᓪᓕᕋᐅᔭᖅ 

ᐊᔾᔨᒌᓐᖏᑦᑐᓂᑦᑕᐅᖅ ᓯᕗᓪᓕᐅᑎᑦᑎᔪᒪᓂᐊᕐᒥᖕᒪᑕ 

ᓇᓗᓇᓐᖏᑦᑐᖅ ᑕᐃᒃᑯᐊ ᑲᑎᒪᖃᑎᒋᖃᑦᑕᖅᑕᕗᑦ. 

ᑕᒪᒃᑯᓂᖓᓕ ᑐᐊᕕᕆᔭᑦᑎᓐᓂᒃ 

ᓯᕗᓪᓕᐅᖁᔭᑉᑎᓐᓂᒃ ᐊᖅᑯᓯᐅᕐᓂᖅ 

ᐊᖅᑯᑎᓪᓚᑦᑖᓂᒃ ᐃᖏᕐᕋᕝᕕᒋᔪᓐᓇᖅᑕᖏᑦ 

ᐊᖅᑯᓯᐅᕐᓂᖅ ᖃᕆᑕᐅᔭᒃᑯᑦ ᓯᓚᐃᓐᓇᒃᑯᑦ 

ᐊᖅᑯᓯᐅᕐᓂᖅ ᑕᒪᒃᑯᐊ. ᐄ, ᓯᕗᓪᓕᐅᑎᓂᐊᖅᑕᕗᑦ 

ᖁᓚᕐᓇᖏᑦᑐᖅ ᐊᒻᒪ ᑖᒃᑯᐊ ᑕᐃᒪᓐᓇ 

ᓅᑦᑎᒋᐊᕐᓂᕆᔭᖓᑦ ᖃᐅᔨᒪᔪᖓ ᒐᕙᒪᐅᑎᓪᓗᑕᓕ 

ᑕᒪᒃᑯᐊ ᓯᕗᓪᓕᐅᑎᖃᑕᐅᓂᐊᕋᑉᑎᒍᑦ. 

ᑲᑐᔾᔨᖃᑎᒌᓪᓗᑕ ᑭᓯᐊᓂ ᑕᒪᓐᓇ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. 

ᑭᖑᓪᓕᖅᐹᖑᓕᕇᖅᑐᖅ. ᐅᓇᑦᑕᐅᖅ 

ᐃᓱᒫᓗᒋᔭᐅᓪᓚᕆᓚᐅᕐᒪᑦ ᑲᑎᒪᑎᓪᓗᒋᑦ. 

ᑕᐃᒪᐃᓛᒃ ᑭᕙᓪᓕᕐᒥᐅᑦᑕᐃᑦ ᕼᐋᒻᓚᒃᑯᖏᑦ 

ᑲᖏᖅᓯᓂᕐᒧᑦ ᑐᑦᑕᕐᕕᖃᖃᑦᑕᕐᒪᑕ. ᑕᐃᓐᓇ 

ᑐᑭᒧᐊᖅᑎᑦᑎᔨ ᒐᕙᒃᑯᑦ ᑐᑭᒧᐊᖅᑎᑦᑎᔨᖁᑖ 

ᕼᐋᒻᓚᒃᑯᓐᓄᑦ ᐱᓕᕆᖃᑎᒋᔭᐅᔾᔪᐊᖃᑦᑕᖅᑐᖅ 

ᐱᑕᖃᓐᖐᓐᓇᕐᓇᕋᖅᑕᐅᓚᐅᕐᒪᑦ ᑕᑯᒪᓚᐅᕐᒥᖕᒪᑕ 

ᑕᒪᔅᓱᒥᖓ ᐊᐅᓚᑦᑎᔨᒧᑦ ᐊᕕᑦᑐᖅᓯᒪᔪᓂ ᑕᐃᑲᓂ 

ᑭᕙᓪᓕᕐᒥ. ᖃᓄᐃᓕᖓᓕᖅᐸᓪᓕᑭᐊᖅ, ᐅᖃᖅᑏ, 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1294 

ᑕᐃᔅᓱᒪᓂ ᑕᐃᑲᓃᑎᓪᓗᑕ ᐱᑕᖃᓚᐅᓐᖏᒻᒪᑦ. 

ᐱᑕᖃᓐᖏᓚᖅ ᓱᓕ ᑖᓐᓇ ᐃᖅᑲᓇᐃᔭᖅᑎᐅᔪᖅ 

ᒐᕙᒪᒃᑯᓐᓄᑦ ᑐᑭᒧᐊᖅᑎᑦᑎᔨᖓᑦ ᑕᐃᑲᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ ᒫᓐᓇᒧᑦ ᑎᑭᖦᖢᒍ 

ᑕᐃᒻᓇᓪᓚᕆᒃ ᐃᓂ ᑕᐃᒪᓐᓇᐃᑦᑑᓂᐊᕐᒪᖔᖅ 

ᖃᓄᕐᓗ ᐋᖅᑭᐅᒪᓂᐊᕐᒪᖔᑦ ᐱᓕᕆᐊᕆᒐᑉᑎᒍᑦ 

ᑐᑭᒧᐊᑦᑎᑦᑎᔨᖃᖅᐸ ᑕᐃᑉᓱᒥᖓ ᐃᓂᓪᓚᑖᒥᑦ 

ᑭᐅᓇᔭᕈᒃᑭᑦ ᐋᒡᒐ ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 184 - 5(2): ᐱᓕᕆᓂᖅ 

ᑲᓐᖑᓇᖅᑎᑕᐅᔪᓂᑦ ᓯᖁᒥᔾᔪᑕᐅᔪᓂᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ. 

 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᓯᕗᓕᐅᖅᑎᒧᑦ 

ᖃᓗᓐᓇᐅᔭᕐᓗᖓᖃᐃ. 

 

(ᑐᓵᔨᑎᒍᑦ) ᐅᖃᖅᑏ, ᓯᑎᐱᕆᐅᑎᓪᓗᒍ 

ᐊᕐᕋᒍᕆᔭᑦᑎᓐᓂ ᑎᑎᕋᕐᕕᖓᑦ ᓄᓇᕗᒻᒥ ᒥᓂᔅᑕᐃᑦ 

ᑲᑎᒪᔨᖏᓐᓃᓐᖔᖅᑐᑦ ᑲᓐᖑᓇᖅᑐᒥᑦ 

ᓴᖅᑭᑦᑎᓚᐅᕐᒪᑕ ᒪᓕᒐᒃᓴᒥᒃ 

ᓇᓗᓇᐃᖅᓯᓯᒪᑦᑎᐊᖁᓪᓗᒍ ᑎᑎᕋᕐᕕᒻᒧᑦ 

ᒪᓕᒐᓕᐅᕐᕕᐅᑉ ᓯᓚᑖᓃᑦᑎᓪᓗᒍ ᑖᓐᓇ 

ᓯᖁᒥᑎᑲᐅᑎᒋᓚᐅᖅᑐᖅ ᑲᓐᖑᓇᖅᑐᒥᑦ.  

 

ᓯᕗᓕᖅᑎ ᓇᓗᓇᐃᖅᓯᑦᑎᐊᕈᓐᓇᖅᐹ 

ᖃᓄᐃᓕᐅᕈᑎᖃᓚᐅᖅᓯᒪᒻᒪᖔᖅ ᑲᓐᖑᓇᖅᑐᓂᑦ 

ᓴᖅᑭᑦᑎᔪᖃᓚᐅᖅᑎᓪᓗᒍ ᐃᓂᖅᑎᕆᔪᕕᓂᐅᑎᓪᓗᒍ 

ᖃᓄᐃᑦᑐᒥᑦ ᑕᐃᒪᓐᓇ ᐃᓂᖅᑎᕆᔾᔪᑎᖃᓚᐅᖅᐸ 

ᒥᓂᔅᑕᒧᑦ ᑲᒪᔪᒧᑦ ᑖᔅᓱᒧᖓ? ᖁᔭᓐᓇᒦᒃ, 

ᐅᖃᖅᑏᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓴᔩᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᑕᒻᒪᖏᑦᑐᖅ ᒪᓕᒐᓕᐅᖅᑎᐅᔪᖅ 

ᑖᓐᓇ ᓴᖅᑭᑦᑎᔪᖃᓚᐅᖅᓯᒪᒻᒪᑦ ᑎᑎᖅᑲᓂᒃ 

ᑕᐃᔅᓱᒪᓂ ᓴᖅᑭᑦᑎᓚᐅᖅᓯᒪᔪᖅ ᑕᐃᓐᓇ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖓ. 

ᒪᓂᔅᑕ ᖃᐅᔨᒪᖏᑦᑎᓪᓗᒍ ᓴᖅᑭᑦᑎᓚᐅᖅᓯᒪᒻᒪᑦ 

ᓴᖅᑭᑦᑎᕆᐊᖃᓐᖏᑕᖓᓂᒃ. ᒥᓂᔅᑕᑉ ᑲᒪᒋᓪᓗᓂᐅᒃ 

ᑕᒪᓐᓇᓗ ᐋᖅᑭᒃᑕᐅᓪᓗᓂ. 

ᐅᖃᐅᓯᕆᔪᓐᓇᓐᖏᓐᓇᑦᑎᒍ 

ᐃᖅᑲᓇᐃᔭᖅᑐᓕᕆᓂᖅ ᑕᒫᓂ ᒪᓕᒐᓕᐅᕐᕕᒻᒥ 

ᑖᓐᓇ ᑕᒡᕙ ᐅᖃᕈᓐᓇᑐᐃᓐᓇᖅᑐᖓ ᑕᐃᒪᓐᓇ. 

ᑕᐃᓐᓇ ᓴᖅᑭᑦᑎᓚᐅᖅᑐᖅ 

ᑐᓴᖅᑕᐅᔭᕆᐊᖃᓐᖏᑦᑐᓂᒃ ᑲᒪᒋᔭᐅᓚᐅᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓴᔩᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓱᖅᑯᐃᖅᓯᔪᒍᑦ ᐄ, ᓱᖁᒥᑦᑎᔪᖃᓚᐅᖅᑐᖅ 

ᖃᐅᔨᒪᔪᒍᑦ ᑐᓴᖅᑕᐅᔭᕆᐊᖃᖏᑦᑐᓂᒃ 

ᒪᒥᐊᑦᑕᕆᐊᖃᓕᖅᖢᓂᓗ.  

 

ᐅᖃᖅᑏ, ᐃᒪᓐᓇᐃᖅᑰᔨᕐᒪᑦ ᐊᔾᔨᒌᖅᑰᔨᖕᒪᑕ 

ᒥᓂᔅᑕᐃᑦ ᑲᓐᖑᓇᖅᑑᑎᑦᑕᕆᐊᖃᖅᑕᖏᑦ 

ᒪᓕᒐᓕᐅᕐᕕᖕᒥᓗ ᖃᓐᖑᓇᖅᑐᓂᒃ 

ᓴᖅᑭᑦᑎᔭᕆᐊᖃᓐᖏᓐᓂᖅ. ᐃᓚᖏᓐᓄᑦ 

ᒪᓕᒐᓕᐅᕐᕕᖕᒥ ᓄᑖᖑᖃᑕᐅᓪᓗᖓ ᑲᑎᒪᔨᐅᓪᓗᖓ 

ᖁᔭᓕᑦᑎᐊᕋᔭᖅᐳᖓ ᑖᓐᓇ 

ᓇᓗᓇᐃᖅᑕᐅᖁᑦᑎᐊᕋᓗᐊᕋᒃᑯ. ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᒫᓐᓇᕋᑖᖅ 

ᑖᒃᑯᓂᖓ ᑲᓐᖑᓇᖅᑐᓂᒃ ᓴᖅᑭᑦᑐᖃᕌᖓᑦ 

ᐊᔾᔨᒌᖃᑦᑕᓐᖏᒻᒪᑕ ᒥᓂᔅᑕᒥᑦ ᒥᓂᔅᑕᒧᑦ?  

 

ᓴᖅᑭᑦᑎᔪᖃᖅᑐᕕᓂᐅᑎᓪᓗᒍ 

ᓴᖅᑭᑦᑕᕆᐊᖃᓐᖏᑦᑐᓂᒃ 

ᓴᖅᑭᔮᑦᑎᐊᕆᐊᖃᕋᓗᐊᕋᑦᑕ ᑲᓐᖑᓇᖅᑐᓂᒃ 

ᑕᑯᒃᓴᐅᑎᑦᑎᑕᕆᐊᖃᖅᑐᒍᑦ ᑕᒪᒃᑯᓂᖓ 

ᓄᓇᑦᑎᐊᕐᒥᐅᓄᑦ. ᑕᐃᒃᑯᐊ ᓄᓇᑦᑎᐊᕐᒥᐅᑦ 

ᒐᕙᒪᒃᑯᖏᓐᓂᑦ ᑕᐃᒪᓐᓇ ᑲᒪᔾᔪᑎᑲᕐᒥᖕᒪᑕᓗ 

ᑖᒃᑯᐊ ᑕᐃᒪᓐᓇᑦᑕᐅᖅ ᐊᖏᖃᑎᒌᓐᓂᒃᑯᑦ 

ᒐᕙᒪᐅᖕᒥᖕᒪᑕ. 

 

ᓯᕗᓕᖅᑎ ᓄᓇᕗᒻᒥ ᐱᐅᓯᒋᐊᕈᑎᒃᓴᐅᔪᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᓴᖅᑭᔮᑦᑎᐊᕐᓂᕐᒥᒃ 

ᑭᐅᔪᓐᓇᑦᑎᐊᕐᓂᕐᒥᒃ ᑲᓐᖑᓇᖅᑐᓕᕆᓂᕐᒧᑦ ᑕᒪᒃᑯᐊ 

ᐃᔨᕋᖅᑑᑕᐅᔭᕆᐊᓖᑦ 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᑦᑎᐊᕈᓐᓇᕐᒪᖔᑕ ᑕᕝᕙᓂ ᒐᕙᒪᒃᑯᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓴᔩᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐊᓚᐃᓇᐃᒍᓱᒃᑐᖓ 

ᐱᕕᖃᖅᑎᑕᐅᒐᒪ ᓇᓗᓇᐃᖅᓯᓂᕕᖃᖅᑎᑕᐅᒐᒪ 

ᐃᓚᖓᑦ ᒫᓐᓇ ᐱᓂᐊᕐᓂᕆᔭᐅᔪᓂᑦ 

ᐱᕙᓪᓕᐊᔪᓕᕆᔨᒃᑯᑦ ᖃᓄᕐᓗ ᑕᖅᑲᒃᑯᐊ 

ᐃᓱᒪᖕᒪᖔᑕ ᐊᐱᖅᑯᑎᒃᓴᖅᑕᖃᖅᑐᖅ.  

 

ᑕᒻᒪᕌᖓᑦᑕ ᑖᓐᓇ ᐃᓱᒪᓕᐅᕈᑎᒋᓚᐅᖅᑕᕋ 

ᐱᓕᕆᐊᕆᓗᒍ ᐊᒃᑐᐃᓂᖃᓐᖏᑦᑐᖅ 

ᐊᕐᓇᐅᓂᖓᓄᑦ ᐊᖑᑕᐅᓂᖓᓄᓪᓗ 

ᐃᓘᓐᓇᑦᑎᐊᖏᑦ ᒥᓂᔅᑕᐃᑦ ᐊᔾᔨᒌᒻᒥᑦ 

ᐱᓂᐊᕐᓂᕕᒋᖃᑦᑕᖅᑕᒃᑲ ᐊᕐᓇᐊᒐᓗᐊᖅᐸᑦ 

ᐊᖑᑕᐅᒐᓗᐊᖅᐸᑦ ᐊᔾᔨᒌᑦᑎᖃᑦᑕᖅᑕᒃᑲ.  

 

ᐊᔾᔨᒌᖏᓐᓂᕆᔭᖓ ᑖᒃᑯᐊ ᒪᕐᕉᒃ ᑖᒃᑯᐊ 

ᓯᖁᒥᑦᑎᓂᐅᔪᖅ ᑲᓐᖑᓇᖅᑐᓂᒃ 

ᓴᖅᑭᑕᐅᔭᕆᐊᖃᓐᖏᑦᑐᓂᒃ. ᐄ, ᑕᒪᕐᒥᒃ 

ᑲᓐᖑᓇᖅᑐᑦ ᓴᖅᑭᑕᐅᔭᕆᐊᖃᖏᑦᑐᑦ 

ᓴᖅᑭᑕᐅᓯᒪᖕᒪᑕ.  

ᓯᕗᓪᓕᖅᐹᖅ ᐊᐅᓚᖏᖦᖢᓂᐅᒃ ᒥᓂᔅᑕᐅᑉ ᔪᐊᓇᓯ 

ᐃᖅᑲᓇᐃᔭᖅᑎᒧᑦ ᓴᖅᑭᑕᐅᓚᐅᕐᒪᑦ ᑖᓐᓇ 

ᖃᐅᔨᖏᖦᖢᓂ ᑭᓯᐊᓂ ᐱᔭᕇᕐᒪᑦ. ᒥᓂᔅᑕ 

ᐊᕐᓇᒃᑲᕐᒧᑦ ᐊᐅᓚᖦᖢᓂ ᐃᒻᒥᓂᒃ ᑕᒡᕙ 

ᐊᔾᔨᒌᓐᖏᓐᓂᕆᔭᖓ ᑖᒃᑯᐊ ᒪᕐᕉᒃ 

ᓯᖁᒥᑦᑎᓂᕆᔭᐅᓚᐅᖅᑐᖅ 

ᑐᓴᖅᑕᐅᔭᕆᐊᖃᖏᑦᑐᓂᒃ.  

 

ᒥᓂᔅᑕ ᔪᐊᓇᓯ ᒪᒥᐊᖦᖢᓂ. ᖃᓄᑐᐃᓐᓇᖅ 

ᐃᓂᖅᑎᖅᑕᐅᔾᔪᑎᖏᓐᓂᒃ ᐊᖏᖅᓯᒪᓂᕋᓚᐅᖅᖢᓂ. 

ᐊᒻᒪᓗ ᒪᓕᒐᓕᐅᖅᑎᓕᒫᑦ ᐃᓘᓐᓇᑕ 

ᑎᑎᕋᐅᓯᐊᖅᑐᐃᓐᓇᐅᓚᐅᖅᑐᒍᑦ ᑕᐃᑲᓐᖔᖅᑐᒥᒃ. 

ᑖᓐᓇ ᐊᐅᓚᓚᐅᓐᖏᒻᒪᒍ ᓴᖅᑭᑦᑕᕆᐊᖃᓐᖏᑦᑐᖅ.  

ᑖᒃᑯᐊ ᑲᓐᖑᓇᖅᑐᑦ ᓴᖅᑭᑕᐅᔭᕆᐊᖃᓐᖏᑦᑐᑦ 

ᐊᖏᖃᑎᒋᔾᔪᑎᒋᓚᐅᖅᓯᒪᔭᖏᑦ 

ᓴᖅᑭᑦᑎᖃᑦᑕᕈᒪᓐᖏᖦᖢᓂ ᓯᖁᒥᓚᐅᕐᒪᒍ ᑖᓐᓇ 

ᐃᓱᒪᖅᓲᑎᒋᓚᐅᖅᑕᖓ ᑕᐃᒪᓐᓇ ᐋᖅᑭᓚᐅᖅᑕᖓ 

ᐃᓱᒪᓕᐅᓚᐅᕐᒪᑦ ᓴᖅᑭᓚᐅᕐᒪᒍ ᒪᓕᒐᓕᐅᕐᕕᖕᒥ 

ᓴᖅᑭᑦᑕᕆᐊᖃᓐᖏᑕᖓ. ᑕᕝᕙ ᑖᒃᑯᐊᒃ ᒪᕐᕉᒃ 

ᐊᔾᔨᒌᓐᖏᓐᓂᕆᔭᖏᒃ. 

 

ᑕᕝᕙ ᒐᕙᒪᒃᑯᑦ ᓴᖅᑭᔮᕆᐊᖃᕐᓂᖏᑦ 

ᑭᐅᔪᓐᓇᕆᐊᖃᕐᓂᖓᓗ ᒪᓕᒃᖢᒍ 

ᓄᓇᕗᒻᒥᐅᓕᒫᑦᑎᐊᓄᑦ ᑭᐅᔪᓐᓇᕆᐊᖃᕋᑦᑕ 

ᒪᓕᒐᓕᐅᖅᑎᓄᓪᓗ. ᑭᐅᔭᕆᐊᖃᓲᕆᒐᒃᑭᑦ ᓱᓕᔪᒥᒃ. 

ᐊᒻᒪᓗᑦᑕᐅᖅ ᐊᑐᕐᓗᑕ ᐱᐅᓂᖅᐹᖑᔪᓂᒃ 

ᑐᓴᒐᒃᓴᓂᒃ. ᑕᐃᒪᓕ ᒪᓕᒐᓕᐅᕐᕕᖕᒥ 

ᐅᐃᕖᕆᓐᓂᕈᑦᑕ ᑭᐅᔭᕆᐊᖃᕆᕗᒍᑦ. ᐊᒻᒪ 

ᐃᓕᔅᓯᖕᓄᑦ ᑭᐅᔪᓐᓇᖅᑎᑕᐅᔭᕆᐊᖃᕐᓂᐊᖅᑐᒍᑦ. 

 

ᑕᒫᓂᒃᑲᑦᑕ ᒐᕙᒪᒃᑯᖓᓐᓂ ᐊᐅᓚᑦᑎᔪᒪᓪᓗᑕ 

ᓴᖅᑭᔮᑦᑎᐊᕐᓗᑕ ᑭᓯᐊᓂ ᑕᒪᒃᑯᐊ ᑲᓐᖑᓇᖅᑐᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᒪᑕ ᒐᕙᒪᐅᓪᓗᑕ 

ᐃᓚᖏᓐᓂᒃ ᑕᒪᒃᑯᓇᓂ. ᑭᓯᐊᓂ 

ᓴᖅᑭᑕᐅᔪᓐᓇᖅᓯᒃᐸᑦ ᐃᓱᒪᓕᐅᓚᐅᕐᓗᑎᒃ 

ᓴᖅᑭᑦᑎᔪᓐᓇᖅᓯᒃᐸᑕ ᖃᓄᐃᓕᐅᕐᓂᐊᕐᒪᖔᑕ 

ᓴᖅᑭᑦᑎᓕᑕᐃᓐᓇᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᓯᕗᓕᖅᑎ. ᐅᖃᖅᑲᐅᒐᒪᐃᓛᒃ 

ᓄᑖᖑᓂᖅᐹᖑᒐᒪ ᒪᓕᒐᓕᐅᖅᑎᐅᓪᓗᖓ 

ᐊᐱᕆᒃᑲᓐᓂᓕᖅᐳᖓ ᐃᓕᖕᓄᑦ ᐱᒻᒪᕆᐅᖕᒪᑦ 

ᐊᒃᓱᐊᓗᒃ ᒐᕙᒪᒃᑯᑦ 

ᐱᐅᓯᒋᐊᖅᑎᑦᑎᖃᑦᑕᕆᐊᖃᕐᒪᑕ 

ᓴᖅᑭᔮᕆᐊᖃᕐᓂᕐᒥᓂᒃ ᑭᐅᔪᓐᓇᕆᐊᖃᕐᓂᕐᒥᓂᒡᓗ 

ᐊᒻᒪ ᑲᓐᖑᓇᖅᑐᓕᕆᓂᕐᒧᑦ. ᑕᐃᒃᑯᐊ ᒐᕙᒪᒃᑯᑦ 

ᑲᓐᖑᓇᖅᑑᑎᑦᑎᑎᓪᓗᒋᑦ. ᓯᕗᓕᖅᑎ 

ᐃᓱᒪᒃᓴᖅᓯᐅᕈᑎᖃᑦᑎᐊᖃᑦᑕᖅᓯᒪᓕᖅᐹ 

ᓴᖅᑭᔮᕆᐊᖃᕐᓂᕐᒥᒃ ᑭᐅᔭᕆᐊᖃᕐᓂᕐᒥᒡᓗ ᑕᒫᓂ 

ᒐᕙᒪᒃᑯᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓴᖅᑭᔮᑦᑎᐊᕋᓱᖃᑦᑕᖅᑐᒍᑦ 

ᐅᖃᖅᑲᐅᒐᒪ ᐃᓚᖏᑦ ᑎᑎᖅᑲᑦ ᑕᒪᒃᑯᐊ 

ᑲᓐᖑᓇᖅᑑᑎᑕᐅᖃᑦᑕᕐᒪᑕ ᒥᓂᔅᑕᐅᑉ 

ᑲᑎᒪᔨᖏᓐᓂᑦ ᐅᖃᐅᔾᔪᐃᒋᐊᖃᖃᑦᑕᖅᑐᑦ ᖃᓄᖅ 

ᐃᓱᒪᓕᐅᕐᓂᐊᕐᒪᖔᑦᑕ. ᐃᓱᒪᓕᐅᓚᐅᖅᑎᓪᓗᑕ 

ᑕᖅᑲᒃᑯᓄᖓ ᓴᖅᑭᑦᑎᖃᑦᑕᖅᑐᑦ. ᑭᓯᐊᓂᓕ 

ᒥᓂᔅᑕᐃᑦ ᑲᑎᒪᔨᖏᑎᒍᑦ ᑲᑎᒪᓂᕆᔭᖏᑦ 

ᑲᓐᖑᓇᖅᑑᖕᒪᑕ. ᑕᕝᕙ ᑕᐃᒪᓐᓇ ᑕᕝᕙ 

ᐊᖏᖃᑎᒌᖕᓂᒃᑯᑦ ᒐᕙᒪᐅᓪᓗᑕ ᐊᐅᓚᓂᓕᒃ. ᑖᓐᓇ 

ᑕᕝᕙ ᐊᐅᓚᓂᕆᔭᕗᑦ.  
 

ᑭᐅᔭᕆᐊᖃᕐᓂᕐᒧᑦ ᑭᐅᔪᓐᓇᕆᐊᖃᕐᓂᕐᒧᑦ 

ᓵᑕᒃᓴᐅᓂᕐᒧᑦ, ᒪᒥᐊᓇᖅᑐᖅ ᐆᒃᑑᑎ ᑕᕝᕙ 

ᓯᖁᒥᒃᑯᑎᒍᑦ ᐊᖏᕈᑎᒋᓚᐅᖅᑕᕗᑦ 

ᓱᓕᓂᐊᕐᓂᕋᐅᑎᒋᓚᐅᖅᑕᕗᑦ ᒥᓂᔅᑕᐃᓪᓗ 

ᑲᑎᒪᔨᖏᑕ ᑲᓐᖑᓇᖅᑑᑎᑕᖏᓐᓂᒃ ᓴᖅᑭᑦᑎᒃᐸᑕ 

ᑭᐅᔪᓐᓇᕆᐊᖃᕐᒪᑕ ᓵᑕᒃᓴᐅᓕᕐᓗᑎᒡᓗ. ᑕᕝᕙ 

ᒪᒥᐊᓇᖅᑑᒐᓗᐊᖅ ᑕᕝᕙ ᒫᓐᓇ 

ᐱᓕᕆᐊᕆᔭᕆᐊᖃᖅᑕᕋᓗᐊᕋ ᐃᓱᒪᓕᐅᓚᐅᕋᒪ. 

ᐊᖏᖃᑎᒌᒍᑎᖃᖅᑎᓪᓗᒋᑦ ᒥᓂᔅᑕᐃᑦ 

ᐊᐅᓚᓐᓂᖃᕐᒪᑕ ᐊᖏᖃᑎᒌᖕᓂᒃᑯᑦ 

ᑲᑐᔾᔨᖃᑎᒌᒃᖢᑎᑦ ᐊᐅᓚᑦᑎᖃᑦᑕᕋᑦᑕ 

ᒥᓂᔅᑕᐅᓪᓗᑕ.  
 

ᑭᐅᔭᕆᐊᖃᖅᖢᑕᓗ ᓵᑕᒃᓴᐅᓪᓗᑕᓗ 

ᒪᓕᒐᓕᐅᖅᑎᓕᒫᓄᑦ. ᑭᓯᐊᓂ ᐃᓘᓐᓇᖏᓐᓂᑦ 

ᐃᓘᓐᓇᔅᓯᖕᓄᑦ ᒪᓕᒐᓕᐅᖅᑎᓕᒫᓄᑦ ᓵᑕᒃᓴᐅᒐᑦᑕ. 

ᐅᕙᒍᑦ ᒥᓂᔅᑕᐃᑦ ᑲᑎᒪᔨᐅᓪᓗᑕ 

ᐃᓱᒪᖅᓲᑎᒋᔭᐅᒐᑦᑕ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ. 

ᑕᒫᓃᒃᑲᑦᑕ ᐅᕙᑦᑎᓐᓂᒃ ᑕᑎᖃᕐᓂᓕᒫᑦᑎᓐᓂᒃ 

ᐃᖅᑲᓇᐃᔭᕈᓐᓇᕐᓂᐊᕋᓱᒋᔅᓯᓐᓂᓕᒫᑦᑎᓐᓂ  

ᐱᔪᓐᓇᕐᓂᓕᒫᕗᑦ ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 

ᐊᐱᖅᑯᑦ 185 - 5(2): ᑐᑭᓯᒋᐊᖅᑎᔾᔪᑕᐅᔪᑦ 

ᐃᓕᓐᓂᐊᖅᑐᓕᕆᓂᕐᒥ (ᓚᐃᑦᓯᑑᓐ) 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ.  
 

ᓯᕗᓪᓕᖅᐹᕆᔪᒪᔭᖓ ᒥᓂᔅᑕᐅᑉ ᐅᓪᓗᒥ 

ᐅᖃᐅᓯᖃᖅᑲᐅᖕᒪᑦ ᐃᖃᓗᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑮᓇᐅᔭᖅᑐᕈᑎᒃᓴᓄᑦ 2017-18-ᒥ 

ᐊᑐᕈᒫᖅᑕᖏᓐᓂᑦ ᑮᓇᐅᔭᖅᑐᕈᑎᒃᓴᖏᓐᓂᒃ. 

ᐊᒻᒪᓗᑦᑕᐅᖅ ᓴᖅᑭᑕᐅᓯᒪᔪᓂᒃ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒋᑦ. ᓱᖅᑯᐃᖅᓯᔪᖓ 

ᑕᒻᒪᖅᓯᒪᔪᖅᓯᐅᖅᑕᐅᓂᕆᔭᖏᑦ 

ᑮᓇᐅᔭᓕᕆᔾᔪᑎᕕᓂᖏᑦ ᐃᓛᒃ ᐃᑉᐱᓐᓇᓗᐊᖅᑐᓂᒃ 

ᐃᓗᓕᖃᐅᕐᒪᑕ. ᐊᐱᕆᔪᒪᓪᓗᖓ ᒥᓂᔅᑕ 

ᐊᖏᕈᓐᓇᕐᒪᖔᖅ ᓴᖅᑭᑦᑎᔪᓐᓇᕐᒪᖔᖅ ᑕᐃᒃᑯᓂᖓ 

ᐲᖅᑕᐅᓚᐅᖅᑐᓂᒃ ᖃᐅᔨᓴᕈᑎᒋᔭᐅᖃᑦᑕᓚᐅᖅᑐᓂᒃ 

ᒪᓕᒐᓕᐅᕐᕕᒃ ᑲᑎᒪᔭᕇᓚᐅᖅᑎᓐᓇᒍ 

ᓴᖅᑭᑦᑐᓐᓇᕐᒪᖔᒍ? ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᑎᑎᖅᑲᑦ ᑕᒪᒃᑯᐊ 

ᐃᓘᓐᓇᖏᑦ ᓴᖅᑭᑕᐅᖃᑦᑕᖅᑐᑦ ᒪᓕᒐᓕᐅᕐᕕᖕᒥ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᖅᑳᕆᐊᖃᕐᒪᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᓈᓴᖅᑕᐅᔪᐃᓐᓇᐅᓂᑯᐃᑦ 

ᑕᐃᒃᑯᐊ ᑮᓇᐅᔭᖅᑐᕈᑎᕕᓃᑦ. ᐊᖏᖅᐸᑕ ᑖᒃᑯᐊ 

ᐃᖅᑲᓇᐃᔭᖅᑏᓪᓗ ᒥᓂᔅᑕᐃᑦ ᑲᑎᒪᔨᖏᑦ 

ᑕᐃᒪᐃᑦᑐᓐᓇᖅᐸᑦ ᓴᖅᑭᑦᑐᓐᓇᖅᐸᕋ ᐅᑭᐊᒃᓵᖅ 

ᑕᒪᓐᓇ ᐃᒻᒪᖄ ᓯᕗᓂᒃᓴᑦᑎᓐᓄᑦ ᓴᖅᑭᓐᖏᒃᑯᒃᑯ 

ᓯᕗᓂᒃᓴᑦᑎᓐᓂ ᓴᖅᑭᑦᑐᒫᖅᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᓇᖅᑐᖅ ᒥᓂᔅᑕᐃᑦ ᐊᖏᓚᐅᖅᑎᓪᓗᒋᑦ 

ᓂᕆᐅᒃᑲᓗᐊᖅᐳᖓ ᓴᖅᑭᑕᐅᖁᓇᖅᖢᑎᒃ ᑕᐃᒃᑯᐊ 

ᓈᓴᖅᑕᐅᓂᑯᐃᑦ ᐃᓗᓕᑯᓘᔭᖃᕐᓗᑎᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᑯᐃᑦ ᑮᓇᐅᔭᖅᑐᕈᑎᕕᓃᑦ.  
 

ᓱᖅᑯᐃᖅᓯᓯᒪᔪᖓ ᑖᒃᑯᐊ ᐃᓕᓐᓂᐊᖅᑏᑦ ᐅᓄᖅᑐᑦ 

ᑕᕝᕙᓂ ᓈᓴᖅᑕᐅᓂᑯᓂ ᑎᑎᕋᖅᑕᐅᓯᒪᖕᒪᑕ 

ᐃᓕᓐᓂᐊᕆᐊᖃᑦᑕᓐᖏᓐᓂᕋᖅᑕᐅᓪᓗᑎᑦ 

ᓈᓴᖅᑕᐅᑎᓪᓗᒋᑦ ᑕᐃᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 

ᐅᓄᕐᓂᕆᔭᖏᑦ. ᐊᐱᖅᑯᑎᒐᓕ ᒥᓂᔅᑕᒧᑦ ᐅᓇ, 

ᖃᓄᖅ ᑐᑭᖃᖅᐸᑦ ᑕᐃᒃᑯᐊ ᐅᐸᒍᑎᖃᑦᑕᓐᖏᑦᑐᑦ 

ᐃᓕᓐᓂᐊᕆᐊᕐᓂᕐᒧᑦ ᐅᐸᒍᑎᖃᑦᑕᓐᖏᑦᑐᑦ? 

ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 

ᐃᓕᓐᓂᐊᖅᑎ 60 ᐳᓴᒥᒃ 

ᐃᓕᓐᓂᐊᖃᑦᑕᕆᐊᖃᑦᑕᕆᐊᓕᒃ 

ᓈᓴᖃᓯᐅᔾᔭᐅᔪᓐᓇᕐᓂᐊᕐᒪᑕ ᐃᓕᓐᓂᐊᖅᑏᑦ 

ᐅᓄᕐᓂᖏᓐᓄᑦ. ᑕᐃᒪᓐᓇ ᐃᒻᒪᖄ 60 ᐳᓴᓪᓗᐊᒥᒃ 

ᐃᓕᓐᓂᐊᕆᐊᖃᑦᑕᕆᐊᖃᖅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᕙᓐᓄᑦ ᑐᓂᓯᓯᒪᖕᒥᖕᒪᑕ ᑕᐃᒃᑯᐊ ᑎᒍᔭᐅᓯᒪᔪᓂᒃ 

ᑲᓐᖑᓇᖅᑐᓕᕆᔨᒃᑯᑦ ᐊᑐᖅᑕᐅᓪᓗᑎᒃ ᐸᐃᑉᐹᑦ 

ᑎᒍᔭᐅᓂᑯᑦ ᑐᑭᖏᑦ.  

 

ᑕᒪᒃᑯᐊ ᐃᓕᓐᓂᐊᕆᐊᖃᑦᑕᓐᖏᑦᑐᑦ ᑐᑭᖓ, 

ᐃᓕᓐᓂᐊᖅᑎ ᐅᐸᒍᑎᖃᑦᑕᓐᖏᑉᐸᑦ 

ᑭᖑᕙᖃᑦᑕᕐᓗᑎᒃ 60 ᐳᓴᒥᒃ ᐃᓕᓐᓂᐊᖅᑐᑦ 

ᑕᖅᑭᐅᑉ ᐃᓗᐊᓂ. ᐃᒻᒪᖄ 40 ᐳᓴᒥᒃ 

ᐃᓕᓐᓂᐊᕆᐊᖃᑦᑕᕐᓂᐊᖅᐸᑕ ᐃᓚᒋᔭᐅᔪᓐᓇᖅᑐᑦ 

ᑕᐃᒃᑯᓂᖓ ᐃᓕᓐᓂᐊᕆᐊᖏᓐᓇᖃᑦᑕᖅᑐᑦ  

ᓈᓴᖅᑕᐅᓂᖏᓐᓄᑦ.  

 

ᑭᓯᐊᓂ ᐃᓕᓐᓂᐊᕆᐊᖃᑦᑕᖅᑐᑦ ᑕᕝᕙᓂ 

ᐊᑎᓕᐅᖃᑕᐅᓯᒪᖕᒥᔪᑦ ᑎᑎᕋᖅᑕᐅᓯᒪᓪᓗᑎᑦ 40 

ᐳᓴᓐ ᐅᖓᑖᓃᓐᓂᕋᖅᑕᐅᖕᒪᑕ ᑕᐃᒃᑯᐊᓗ 

ᐲᖅᑕᐅᓚᐅᖅᑐᑦ ᓈᓴᖅᑕᐅᔪᓂᒃ ᐃᓕᓐᓂᐊᖅᑎ, 

ᓄᖅᑲᖅᑎᑕᐅᑲᐃᓐᓇᖅᑐᑦ ᐊᓯᖏᓐᓄᓪᓗ 

ᐃᓕᓐᓂᐊᕐᕕᖕᒧᑦ ᓄᒃᑎᖅᑕᐅᔪᑦ ᓯᑎᐱᕆ 30 

ᐊᓂᒍᓚᐅᖅᑎᓪᓗᒍ ᓈᓴᖃᓯᐅᔾᔭᐅᓯᒪᓐᖏᒻᒪᑕ.  

 

ᑖᓐᓇ ᐱᔾᔪᑎᒋᓪᓗᒍ ᑐᓴᕈᒪᓪᓗᖓ ᖃᓄᖅ ᑖᓐᓇ 

ᒥᓂᔅᑕ ᓈᓴᐃᓐᓂᕐᒪᖔᑦ ᐃᓛᒃ ᖃᓄᖅ ᓈᓴᐅᑎᓂᒃ 

ᑭᖑᓪᓕᖅᐹᓂ ᐋᖅᑭᒃᓯᓂᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ 

ᐊᐱᖅᑯᑎᒃᑲᓐᓂᖓᓄᑦ. ᑕᐃᒪ ᑕᒻᒪᕐᓂᕋᑖᕋᒪ ᑖᒃᑯᐊ 

ᐅᐸᒃᑐᕕᓃᑦ ᐃᓕᓐᓂᐊᖅᑏᑦ ᐅᐸᒃᓯᒪᔪᕕᓂᐅᔪᕆᔭᑦ 

40 ᐳᓴᓐ ᐅᖓᑖᓅᖅᓯᒪᓗᑎᑦ 

ᓈᓴᖅᑕᐅᖃᓯᐅᔾᔭᐅᓂᐊᕈᑎᒃ ᑕᑯᖃᑦᑕᕋᑦᑎᒍᑦ 

ᐅᐸᖃᑦᑕᖅᓯᒪᓂᖏᑦ ᐃᓕᓐᓂᐊᕐᕕᓕᒫᓄᑦ ᐊᒻᒪᓗ 

ᓇᓗᓇᐃᕆᐊᖃᖅᖢᒍᓗ ᑖᒃᑯᐊ 

ᐅᐸᒃᓯᒪᐃᓐᓇᖃᑦᑕᖅᑐᑦ ᓈᓴᐅᖅᑕᐅᓂᖏᑦ 

ᒪᕐᕉᖕᒪᑎᒃ ᐊᔾᔨᒌᓐᖏᒻᒪᑎᒃ.  

 

ᑕᐃᒃᑯᐊᓗ ᒥᑭᓛᑦ ᐅᓪᓘᑉ ᐃᓚᐃᓐᓇᖓᓂᒃ 

ᐃᓕᓐᓂᐊᖃᑦᑕᕐᒪᑕ. ᐊᒻᒪᓗ ᓂᕆᐅᑦᑎᐊᖅᐳᒍᑦ 

ᐅᓪᓗᓕᒫᖅ ᒥᑭᓛᑦ ᐃᓕᓐᓂᐊᖃᑦᑕᓕᕋᔭᕐᓂᖏᑦ 40 

ᐳᓴᓪᓕ ᒫᓐᓇ ᐊᑐᖃᑦᑕᕋᑦᑎᒍᑦ 

ᓈᓴᐅᓯᕆᓂᑦᑎᓐᓄᑦ. ᑭᓯᐊᓂ ᐱᓕᕆᐊᖃᖅᑐᒍᑦ 

ᒫᓐᓇᓗ ᓄᑖᕐᒥᒃ ᓈᓴᐅᓯᕆᔾᔪᓯᕐᒥᒃ ᒥᓂᔅᑕᐃᑦ 

ᑲᑎᒪᔨᖏᓐᓅᕋᔭᓐᖑᐊᕋᓗᐊᖅᐳᑦ ᐅᑭᐅᒥᖃᐃ 

ᑲᑎᒪᕐᔪᐊᕐᓂᕆᓂᐊᖅᑕᑦᑎᓐᓂ ᐃᓱᒪᓇᕋᓗᐊᖅᐳᖅ. 

ᑕᐃᒪ ᒥᓂᔅᑕᐃᑦ ᐅᖃᐅᓯᖏᓐᓂᑦ ᐅᖃᖅᑲᐅᒐᒪ 

ᑖᒃᑯᐊ ᐋᖅᑭᒋᐊᕈᑎᑦ ᒫᓐᓇ 

ᐃᓗᐊᓐᖏᓕᐅᕈᑎᒋᔭᕗᑦ ᐃᖃᓗᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ,  

ᒥᔅᑐ ᒪᐃᓐ.  

 

ᐊᐱᖅᑯᑦ 186 - 5(2): ᐆᒪᔪᐃᑦ 

ᓱᕋᖅᑎᑦᑎᑕᐅᓕᑎᑕᐅᓇᓱᓐᓂᕐᒧᑦ 

ᐱᓕᕆᔾᔪᑎᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐊᕙᑎᓕᕆᓂᕐᒧᑦ 

ᒥᓂᔅᑕ ᐊᐱᖅᕼᐅᕈᐊᖅᖢᒍ ᓂᑯᕕᑦᑐᖓ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑐᒻᒪᕆᐅᓚᐅᖅᐳᖓ 

ᑐᓴᕈᓐᓇᕋᒪ ᑖᒃᑯᐊ ᓇᓄᕐᓄᑦ ᑖᒃᑯᐊ 

ᐱᓕᕆᐊᖑᑲᐃᓐᓇᕐᓃᑦ ᐅᖃᐅᓯᕆᖅᑲᐅᔭᖏᓐᓄᑦ 

ᐊᐱᕆᔪᒪᓪᓗᖓ ᑖᓐᓇ ᓂᕐᔪᑎᓄᑦ 

ᓴᕋᔅᓴᐅᑕᐃᓕᔪᓄᑦ ᐊᖏᖅᑏᑦ ᑕᐃᒪᐅᖅᑰᖅᑐᖅ 

ᖃᐅᔨᒪᖅᑰᕋᑦᑕ ᑖᓐᓇ ᐱᒻᒪᕆᐅᓂᖓᓂᑦ 

ᐱᓕᕆᕕᒻᒥ ᓴᖅᑭᔮᖅᑎᑕᐅᔪᓐᓇᕆᐊᒃᓴᖅ.  

 

ᓯᕗᓪᓕᖅᐹᖅ ᐊᐱᖅᑯᑎᒐᓕ ᐅᖃᐅᓯᖃᖅᑲᐅᒻᒪᑦ 

ᐅᖃᐅᓯᖏᓐᓂᑦ $42,000-ᒥᓗ ᑕᕝᕙᓂ $50,000 

ᑕᕝᕙᓂ ᓴᓂᕐᕙᖅᓯᒪᔪᓐᓂᑦ ᐊᑐᖅᑕᐅᓚᐅᖅᑐᖅ 

ᐊᕐᕌᒎᓚᐅᖅᑐᒥ. ᒥᓂᔅᑕᖃᐃ ᐱᑕᖃᖅᑎᑦᑎᔪᓐᓇᖅᐸ 

ᖃᐅᔨᒪᔾᔪᑎᒃᓴᑎᓐᓂᑦ ᑖᒃᑯᐊ ᑐᒃᓯᕋᐅᑎᐅᔪᑦ 

ᐅᓄᕐᓂᖏᓐᓂᑦ, ᐊᖏᖅᑕᐅᔪᓪᓗ ᐅᓄᕐᓂᖏᓐᓂ? 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᔅᑕ 

ᒪᐃᓐ ᐊᐱᖅᑯᑎᖓᓄᑦ. ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᓕᕆᓂᖃᖅᓯᒪᑦᑎᐊᖅᐳᑦ ᐃᑲᔪᖅᓱᐃᓪᓗᑎᒃ 

ᐊᖑᓇᓱᒃᑎᓂᒃ ᐊᒻᒪᓗ ᓴᖅᑭᔮᖅᑎᑦᑎᔪᓐᓇᕐᓂᐊᖅᐳᑦ 

ᐃᑲᔪᖅᓱᐃᔪᓐᓇᕐᓗᑎᒃ. ᑕᒪᑐᒥᖓ ᐃᑲᔫᑎᒥᒃ ᑖᒃᑯᐊ 

ᐊᕙᑎᓕᕆᔨᒃᑯᑦ ᖁᓕᓂᒃ ᓂᕐᔪᑎᓄᑦ 

ᓱᕋᑦᑕᐅᑦᑕᐃᓕᒪᔾᔪᑎᓂᑦ ᑐᒃᓯᕋᐅᑎᓂᑦ 2017-18-

ᖑᑎᓪᓗᒍ ᐊᒻᒪᓗ ᐊᖏᖅᑕᐅᔪᐃᓐᓇᓕᒫᖑᓚᐅᖅᑐᑦ 

ᑲᒪᒋᔭᐅᓪᓗᑎᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐄ, ᑐᓴᕈᒥᓇᖅᑐᒧᑦ ᑖᒃᑯᐊ ᖁᓖᑦ 

ᑐᒃᓯᕋᐅᑕᐅᔪᐃᑦ $42,000-ᓄᑦ ᑲᑎᑦᑐᒋᑦ. ᑕᐃᒪ 

ᐅᖃᓕᒫᖅᑲᐅᒐᒃᑭᑦ ᑖᒃᑯᐊ ᑕᐃᒪᐃᑦᑐᔨᒃᑯᑦ 

ᑐᓴᕈᒥᓇᖅᑐᓂᒃ ᑕᒪᕐᒥᒃ ᐊᑐᖅᓯᒪᒐᒃᑭᑦ ᑖᒃᑯᐊ 

ᑐᒃᓯᕋᐅᑏᑦ ᐊᒻᒪᓗ ᑲᒪᒋᖃᑕᐅᓯᒪᔭᕗᑦ.  

 

ᑕᐃᒪ 8-ᖑᖕᒪᑕ ᓱᕋᑦᑎᖅᑕᐅᑦᑕᐃᓕᒪᔾᔪᑏᑦ ᐊᒻᒪᓗ 

8-ᖑᓪᓗᑎᒃ ᐊᔾᔨᒌᓐᖏᑦᑐᑦ ᑐᒃᓯᕋᐅᑏᑦ. ᐄ, 

ᑐᑭᓯᐅᒪᔪᖓ ᐃᓯᑐᐃᓐᓇᕈᓐᓇᓐᖏᑦᑐᑦ 

ᑮᓇᐅᔭᖅᑖᖅᑕᐅᑎᒋᔪᓐᓇᓐᖏᑦᑐᑦ ᑭᓯᐊᓂ 

ᑐᒃᓯᕋᐅᑎᑕᖃᕆᐊᖃᕐᒪᑦ. ᒥᓂᔅᑕᖃᐃ ᐅᖃᕈᓐᓇᖅᐸ 

ᖃᓄᐃᒻᒪᑦ ᑖᓐᓇ ᓄᓇ ᐊᖏᓗᐊᓐᖏᑦᑐᓂᒃ 

ᐊᖏᔪᒻᒪᕆᓐᓂᑦ ᐊᒡᔭᖅᓯᓯᒪᖕᒪᑦ ᑖᒃᑯᐊ 

ᐅᓄᖅᑐᒻᒪᕆᐅᓪᓗᑎᒃ ᑐᒃᓯᕋᐅᑏᑦ ᑕᑕᑎᕆᐊᓖᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᔅᑕ ᒪᐃᓐ. 

ᑕᐃᒃᑯᐊ ᐃᓗᓕᑯᓘᔭᖏᓐᓂᒃ ᒫᓐᓇ 

ᑐᓂᓯᔪᓐᓇᓐᖏᓐᓇᒃᑭᑦ ᑭᓯᐊᓂ ᖃᐅᔨᔪᓐᓇᖅᐳᖓ 

ᐃᓕᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ ᐅᖃᕈᓐᓇᕋᕕᑦ ᖃᐅᔨᒋᐊᕐᓂᐊᕐᓂᕋᕐᓗᒍ. 

ᐃᓱᒪᒋᔭᒃᑯᑦ ᐃᑲᔫᑎᖃᑦᑎᐊᕋᔭᖅᑐᖃᐃ ᑖᓐᓇᓕᒫᖅ 

ᐱᓕᕆᐊᖑᔪᖅ ᕿᒥᕐᕈᐊᕐᓗᒍ 

ᑐᒃᓯᕋᐅᑎᑐᐃᓐᓇᖏᑎᒎᓐᖏᑦᑐᖅ. ᑕ 

 

ᐃᒪ ᐅᔾᔨᕆᑳᓪᓚᖅᑲᐅᖕᒥᒐᒃᑯ ᑖᒃᑯᐊ ᑕᐃᒪᓕ 

ᑐᒃᓯᕋᐅᑎᒦᑦᑐᑎᒃ ᑖᔅᓱᒥᖓᓪᓚᑦᑖᖅ 

ᓇᓂᓯᔪᓐᓇᕐᓗᑎᒃ 18 ᑖᒃᑯᓇᓂ ᑕᐃᒪᓕ 

ᐆᒪᔪᕐᓂᐊᖅᑎᒧᑦ ᑎᑭᐅᑎᑉᐸᑦ ᐅᖃᖅᓯᒪᖕᒪᑦ ᐅᓪᓗᑦ 

90 ᐊᓂᒍᓚᐅᓐᖏᓐᓂᖏᓐᓂᑦ ᑖᓐᓇ ᑐᒃᓯᕋᐅᑦ 

ᑎᒍᔭᐅᓚᐅᖅᑐᒎᖅ ᑖᓐᓇ ᑐᒃᓯᕋᖅᑐᖅ 

ᑎᑎᕋᕐᕕᐅᔭᕆᐊᓕᒃ ᖃᓄᖅ ᐋᖅᑮᔪᖅᑕᖃᕐᒪᖔᖓᑦ.  

ᑖᓐᓇ ᐊᑯᓂᒻᒪᕆᐅᖅᑰᔨᖕᒪᑦ ᐅᓪᓗᓄᑦ 90-ᓄᑦ 

ᐋᖅᑭᒃᓯᒪᑎᓪᓗᓂ ᑐᒃᓯᕋᕈᑕᐅᔪᖅ 

ᐊᖏᖅᑕᐅᓂᐊᕐᒪᖔᑦ, ᐋᒃᑲᓘᓐᓃᑦ.  

 

ᐃᓱᒪᕗᖓ ᒥᓂᔅᑕ ᐅᖃᖅᓯᒪᔪᓐᓇᖅᐸᖃᐃ 

ᖃᐅᔨᒋᐊᕐᓂᐊᕐᓗᒍ ᑖᓐᓇ 

ᐱᔭᕐᓂᖅᓯᑎᒋᐊᕐᔫᒥᔪᒪᓗᒍ ᐱᖃᕐᓂᓂᖅᓴᐅᓕᕐᓗᒍ 

ᓄᓇᕗᒻᒥᐅᓄᑦ ᑖᒃᑯᓄᖓ 

ᐊᖑᓇᓱᖃᑕᐅᖃᑦᑕᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᒪᐃᓐ ᐊᐱᖅᑯᑎᖓᓄᑦ.  

ᐄ, ᐅᖃᖅᓯᒪᔪᓐᓇᖅᐳᖓ 

ᑖᓐᓇ ᐱᔭᕐᓂᖅᓯᔾᔫᒥᑎᒋᐊᕐᓗᒍ, 

ᐅᖃᖅᓯᒪᔪᓐᓇᐳᖓᓗ ᑕᑯᒋᐊᕐᓂᐊᖅᐸᒃᑲ ᑕᒪᒃᑯᐊ 

ᐱᔭᕐᓂᖅᓯᑎᔾᔫᒥᒋᐊᕐᓗᒋᑦ ᐱᓕᕆᐊᕆᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 187 - 5(2): ᓇᓄᓕᕆᓂᕐᒥᒃ 

ᐱᕐᔪᐊᕆᔭᐅᔪᐃᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᖃᐅᔨᒪᔪᐃᓐᓇᐅᒐᑦᑕ 

ᑕᒪᓐᓇ ᐊᒃᓱᐊᓗᒃ ᐃᓱᒫᓘᑎᒋᔭᐅᓕᕐᖓᑦ ᓇᓄᐃᑦ  

ᒥᒃᓵᓄᑦ. ᖃᐅᔨᒪᒐᑦᑕ ᑐᓵᖃᑦᑕᑐᑕᓗ ᑕᒫᓂ 

ᑭᒡᒐᑐᖅᑕᑎᓐᓂᒃ, ᐅᕙᖓᓕ ᑐᓵᓗᐊᖃᑦᑕᓚᐅᖅᑕᕋ 

ᑕᐃᓐᓇ ᒫᓐᓇ ᐊᐅᔭᐅᔪᖅ ᓈᓚᐅᑎᒃᑯᑦ ᓰᐲᓰᒃᑯᑦ 

ᐊᐱᖅᓱᑎᑦᑎᑎᓪᓗᒋᑦ ᓰᐲᓰᒃᑯᑦ ᑖᒃᑯᐊ 

ᐊᐱᖅᓱᑎᑦᑎᑎᓪᓗᒋᑦ ᐅᖄᓚᖃᑦᑕᑎᓪᓗᒋᑦ ᐃᓄᐃᑦ 

ᑕᒪᑐᒪ ᒥᒃᓵᓄᑦ ᓇᓄᐃᑦ ᖃᓄᖅ 

ᐃᓱᒪᒋᔭᐅᒻᒪᖔᑕᓕ ᑕᒪᒃᑯᓇᓐᖓᑦ ᐃᓄᓐᓂᒃ. 

 

ᐅᖃᖅᑎᑦᑎᔩ, ᑕᒪᓐᓇ ᐊᒃᓱᓪᓗᐊᕌᓗᒃ 

ᐃᓱᒫᓗᒋᔭᐅᓕᖅᑐᖅ ᑕᒪᒃᑯᓇᓐᖓᑦ ᑭᒡᒐᑐᖅᑕᓐᓂ 

ᐃᓄᓐᓂᒃ. ᐊᓪᓛᑦ ᐅᖄᓚᔪᑦ ᑕᐃᒃᑯᐊ 

ᐅᖃᖅᑐᐃᓐᓇᐅᓚᐅᖅᑐᑦ 

ᒪᓕᒐᖃᕈᒪᔪᓐᓃᑦᑑᒐᓗᐊᒡᒎᖅ ᓇᓄᐃᑦ ᒥᒃᓵᓄᑦ 

ᑕᐃᔅᓱᒪᓂᑎᑐᑦ ᐅᑎᕈᒪᓪᓗᑎᑦ 

ᓇᓐᓄᒍᓐᓇᖅᐸᓚᐅᕋᒥᒃ. ᑕᐃᒪᓐᓇ ᐊᒥᓱᑦ 

ᐅᖄᓚᓚᐅᖅᑐᑦ ᑐᓵᓚᐅᖅᓯᒪᔭᕗᑦ.  

 

ᐅᖃᖅᑎᑦᑎᔩ, ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐸ 

ᐊᓪᓗᒥ ᖃᑦᓯᓂᒃ ᐃᓚᓐᖓᖅᓯᒪᓕᖅᑭᑕ ᐃᓅᓪᓗᑕ 

ᓇᓄᕐᓄᑦ ᐱᔭᐅᔪᓂᒃ ᐊᒻᒪᓗ ᖃᑦᓯᑦ 

ᐋᓐᓂᖅᑕᐅᒻᒪᕆᒃᓯᒪᔪᑦ ᐃᓄᐃᑦ ᐅᓪᓗᒥᒧᑦ ᑎᑭᒃᑐᒍ, 

ᖃᑦᓯᐅᓕᕐᒪᖔᑕ ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐳᖅ 

ᒥᓂᔅᑑᔪᖅ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᖅᑯᑎᓐᓄᑦ. 

ᓇᓄᑦᑕᐅᖃᑦᑕᕐᓂᖅ ᐱᕐᔪᐊᕌᓘᒻᒪᑦ 

ᐊᕙᑎᓕᕆᔨᒃᑯᓐᓄᑦ ᖃᐅᔨᒪᔭᐅᔪᖅ. 

ᐃᓱᒫᓗᒻᒪᕆᑉᐸᑦᑐᒍᑦ ᓄᓇᓕᖁᑎᕗᑦ ᐊᒻᒪᓗ 

ᐅᓪᓗᒥᒧᑦ ᑕᕝᕙᓂ ᒪᓕᒐᓕᐅᕐᕕᒻᒥ ᒪᕐᕉᓐᓂᒃ 

ᐅᒋᐊᖅᑕᐅᒐᓱᐊᖅᓯᒪᔫᒃ ᐊᒻᒪᓗ ᒪᕐᕉᒃ 

ᓄᓇᓕᓐᓂᒥᐅᑖᒃ ᑕᕝᕙᐅᒍᓐᓃᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᑕᒪᓐᓇ ᐱᓐᖑᐊᖑᓐᖏᓪᓚᕆᑦᑐᖅ 

ᖃᐅᔨᒪᒐᑦᑎᒍ ᐊᒻᒪᓗ ᐅᖃᐅᓯᐅᖃᑖᕐᖓᑦ ᑕᐃᒃᑯᐊ 

ᓱᕋᐃᔭᐅᖃᑦᑕᖅᑐᑦ. ᑖᕙᓂᓕ ᓄᓇᑦᑎᓐᓂ ᑕᒪᓐᓇ 

ᐊᑯᓂᕐᔪᐊᕌᓗᒃ ᐊᑐᖅᑕᕗᑦ ᕿᑭᖅᑕᕐᔪᐊᖅ 

ᐱᓗᐊᖅᑐᒍ ᑲᖏᖅᑐᒑᐱᓪᓗᖃᐃ. ᐃᓛᒃ 

ᑕᕆᐅᕐᒥᐅᑕᓪᓚᕆᐊᓘᒐᑦᑕ ᐊᒃᓱᐊᓗᒃ 

ᓇᓄᖃᖃᑦᑕᕋᑦᑕᓕ.  

 

ᒫᓐᓇ ᑕᐃᒪ ᖃᖓᑕᓲᒃᑯᑦ 

ᐊᖏᕐᕋᖅᓯᒪᑲᐃᓐᓇᕋᑖᕋᒪ ᐅᓐᓄᐊᖏᓐᓇᑯᓗᒃ. 

ᑐᒦᓐᓇᑦᑎᐊᖅ ᒥᕝᕕᒃ ᑕᒪᓐᓇ ᒥᑦᑕᕐᕕᖓ ᖃᖓᑕᓲᑦ 

ᓇᓄᕐᓄᑦ ᑐᒦᓐᓇᑦᑎᐊᖑᔪᖅ ᐅᓪᓗᒥ ᑕᕝᕙ. 

ᑕᐃᒪᐃᑦᑐᒦᑦᑐᒍᑦ ᐅᓪᓗᒥᐅᔪᖅ ᓇᓄᐃᑦ 

ᐊᒃᓱᓪᓚᕆᐊᓗᒃ ᐱᓕᕆᓕᖅᑐᑦ, ᐊᓪᓛᑦ ᓄᓇᓕᓐᓄᑦ 

ᑎᑭᓪᓚᕆᑉᐸᑦᑐᑦ. ᒥᓂᔅᑐᖃᐃ ᐊᖏᕈᓐᓇᖅᐸ 

ᐅᕝᕙᓘᓐᓃᑦ ᓇᓗᓇᐃᖅᓯᔪᓐᓇᖅᐸ ᓇᓄᖃᓗᐊᓕᖅᑳ 

ᐅᕝᕙᓘᓐᓃᑦ ᓇᓄᖃᓗᐊᓐᖏᓕᖅᖢᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᐊᓯᖏᓪᓗ 

ᒥᐊᓂᖅᓯᖃᑕᐅᔪᐃᑦ ᑕᒪᒃᑯᐊ ᐆᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᖏᑦ, ᐃᓄᑐᖃᐃᑦ, ᐆᒪᔪᓕᕆᔨᕐᔪᐊᒃᑯᑦ, 

ᐃᓱᒪᖃᓯᐅᑎᕙᑦᑕᕗᑦ 

ᑭᓪᓕᓯᓂᐊᖅᐸᒃᑐᑕᓗ ᓄᓇᓖᑦ 

ᖃᐅᔨᒋᐊᕐᕕᒋᖃᑦᑕᖅᑐᒋᑦ ᐊᒥᓱᕈᖅᐸᓪᓕᐊᒻᒪᖔᑕ 

ᓇᓄᐃᑦ ᐊᒻᒪ ᐊᑕᖏᖅᑐᒋᑦ ᖃᔅᓯᑦ 

ᐱᔭᐅᔪᓐᓇᖅᐸᒻᒪᖔᑕ ᑲᒪᒋᔭᐅᕙᑦᑐᖅ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑯᓐᓄᑦ.  

 

ᓄᓇᓕᓐᓂᓗ ᑲᑎᒪᑎᑦᑎᕙᒻᒥᔪᒍᑦ ᐊᒻᒪᓗ 

ᑲᑎᒪᑎᑦᑎᓂᐊᕆᓪᓗᑎᒃ ᑕᒫᓂ ᐃᖃᓗᓐᓂ 

ᓄᕕᐱᕆᒥ ᑕᒪᒃᑯᓂᖓ ᐱᓕᕆᐊᖃᕐᓂᐊᖅᑐᑎᒃ 

ᐃᓱᒫᓘᑕᐅᔪᓂᓪᓗ ᑕᐃᑲᓂᓗ ᐋᖅᑮᓂᐊᖅᑐᑦ 

ᓇᓐᓄᑦᑕᐅᔪᓐᓇᖅᑐᑦ ᐃᓚᔭᐅᓂᐊᕐᒪᖔᑕ 

ᐋᒡᒐᓘᓐᓃᑦ. ᑕᒪᓐᓇ ᓇᓗᓇᐃᖅᑕᐅᑉᐸᑦ 

ᐊᑐᓕᖁᔭᓕᐅᖅᑕᐅᔪᒫᖅᐳᖓ ᒥᓂᔅᑕᐅᓪᓗᖓ 

ᐊᕙᑎᓕᕆᔨᒃᑯᓐᓄᑦ ᐃᑲᔪᖅᑎᖃᕐᓗᖓ 

ᓯᕗᓕᖅᑎᐅᖃᑎᓐᓂᒃ ᑕᒪᒃᑯᐊᓗ ᑎᑎᖅᑲᐃᑦ 

ᕿᒥᕐᕈᓛᖅᑕᕗᑦ ᑕᐃᒃᑯᐊ ᓇᓐᓄᒃᑕᐅᔪᓐᓇᖅᑐᑦ 

ᐊᓯᔾᔨᓛᕐᒪᖔᑦᑎᒍ.  

 

ᑕᒪᒃᑯᐊᓕ ᓄᓇᓕᓐᓄᐊᖃᑦᑕᖅᑐᑦ ᓇᓄᐃᑦ, 

ᐊᕙᑎᓕᕆᔨᒃᑯᑦ ᐆᒪᔪᓕᕆᔨᖏᑦ ᖃᐅᔨᒪᓕᖅᐸᒃᑐᑦ 

ᐃᑲᔪᖅᑕᐅᓪᓗᑎᒃ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ 

ᑲᑎᔾᔨᖃᑎᒌᖏᓐᓂᒃ ᐊᓯᖏᓐᓂᓪᓗ ᓄᓇᖃᖅᑐᓄᑦ. 

ᐃᒪᐃᓐᓇᓱᖃᑦᑕᖅᑐᒍᑦ ᓄᓇᓕᓐᓂᒥᐅᖁᑎᕗᑦ 

ᐊᑦᑕᓇᖅᑕᐃᓕᒪᑎᑕᐅᒐᓗᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᓐᓇ ᐱᓕᕆᐊᖑᓂᐊᖅᑎᓪᓗᒍ ᖁᕕᐊᓇᖅᑐᖅ 

ᐅᖃᐅᓯᕆᖃᑖᖅᑕᖓ ᒥᓂᔅᑑᑉ ᒪᓕᒃᑐᒍ ᑕᐃᒃᑯᐊ 

ᐱᓕᕆᖃᑎᒋᓂᐊᕐᒪᒋᒡᒎᖅ ᓄᓇᕘᒧᑦ 

ᐆᒪᔪᓕᕆᔨᕐᔪᐊᒃᑯᑦ ᑕᒪᑐᒥᖓᓗ ᐱᓕᕆᔨᐅᓪᓗᑕ 

ᖃᐅᔨᒪᒐᑦᑕ. ᐱᓕᕆᐊᖑᓂᐊᖅᑎᓪᓗᒍ ᑕᒻᒪᓇ 

ᐆᒪᔪᓕᕆᓂᖅ ᓇᓄᐃᑦ ᐱᓗᐊᖅᑐᒥᒃ ᑕᒪᒃᑯᐊᖃᐃ 

ᐃᓄᐃᑦ ᖃᐅᔨᒪᓪᓚᕆᑦᑐᑦ 

ᐱᓕᕆᖃᑕᐅᓂᐊᕋᓗᐊᖅᑯᑦ ᖃᐅᔨᒪᒐᑦᑕ ᐃᓄᐃᑦ 

ᖃᐅᔨᒪᓪᓚᕆᓐᓂᖅᓵᓗᓐᓂᒃ ᐱᑕᖃᖅᑐᖅ ᐅᕙᑦᑎᓐᓂ 

ᑲᑎᒪᔨᐅᔪᑎᒍᑦ ᑕᖅᑳᓂ ᐊᓯᕙᖅᑎᓪᓚᕇᑦ ᐃᓐᓇᐃᑦ 

ᐊᒃᓱᐊᓗᒃ ᐅᕙᑦᑎᓐᓂ ᖃᐅᔨᒪᓂᖅᓴᐃᑦ ᑕᐃᒪ 

ᐱᑕᖃᐅᖅᑯᑦ ᑐᓵᔪᓪᓗ 

ᑕᐃᒃᑯᐊ ᑕᑯᓐᓇᑐᓪᓗ ᐊᒥᓱᐊᓗᐃᑦ 

ᖃᐅᔨᒪᓂᖅᓴᐃᑦ ᐅᕙᑦᑎᓐᓂ ᑕᒪᑐᒥᖓ 

ᐱᓕᕆᔭᕆᐊᒃᓴᖅ. ᑕᐃᒃᑯᐊᖃᐃ 

ᐱᓕᕆᖃᑎᒋᔭᐅᓂᐊᕋᓗᐊᖅᑯᑦ ᑕᒪᓐᓇ 

ᐱᓕᕆᐊᖑᓪᓚᕆᓕᖅᑲᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ, 

ᑭᐅᒋᐊᓚᐅᖏᓐᓂᕐᓂ ᐅᖄᓚᐅᑎᕋᓛᕐᒥᒃ 

ᖃᓂᒋᔭᖃᖅᑰᕐᒪᑦ ᑐᓴᖅᓴᐅᔪᓐᓇᐅᑏᑦ ᐃᓛᓐᓂᑦ 

ᓯᕌᓕᖃᑦᑕᕐᒪᑦ. ᖃᓄᐃᒻᒪᒃᑭᐊᖅ. 

ᐅᔾᔨᕈᓱᒋᐊᖁᔨᑐᐃᓐᓇᖅᑐᖓ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔩᑎᒍ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ 

ᐃᓱᒋᐊᖃᓯᐅᑎᖃᑦᑕᖅᑕᕗᑦ ᐃᓐᓇᐃᑦ ᐊᒻᒪᓗ 

ᑕᒪᒃᑯᐊ ᖃᐅᔨᒪᔪᑦ ᓇᓄᐃᑦ ᒥᒃᓵᓄᑦ. 

ᐱᓕᕆᖃᑎᒋᓂᐊᖅᐸᕗᑦ ᑕᐃᒃᑯᐊ ᐃᓱᒫᓗᒋᔭᖏᑦ 

ᖃᐅᔨᒪᔪᓂᓪᓗ ᖃᐅᔨᒪᔭᑐᖃᖏᓪᓗ 

ᐃᓱᒋᔭᐅᖃᓯᐅᔾᔭᐅᓗᑎᒃ ᑕᒪᓐᓇ ᓇᓐᓄᒐᒃᓴᐃᑦ 

ᐅᓄᕐᓂᖏᑦ ᕿᒥᕐᕈᓕᕋᑦᑎᒍ 

ᐊᑐᓕᖁᔨᕗᖔᓕᕈᑦᑕᓗ ᓄᓇᕘᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 188 - 5(2): ᐃᓄᑐᖃᕐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᒃ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᐃᑲᔫᓯᐊᖃᑦᑕᖅᑐᑦ 

ᐊᑖᓂ ᑖᓐᓇ ᐃᓚᖓ ᑎᒍᒥᐊᖅᑕᐅᓯᒪᒥᒻᒪᑦ.  

 

ᐅᑯᐊ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᐃᓐᓇᕐᓄᑦ 

ᑐᔅᓯᕋᐅᑎᐅᖃᑦᑕᖅᑐᐃᑦ ᐃᑲᔫᓯᐊᖑᕙᑦᑐᑦ 

ᐅᖅᓱᐊᓗᒻᒧᑦ ᑐᕌᖓᔪᑦ ᓇᒻᒥᓂᖃᖅᑎᐅᑎᓪᓗᒋᑦ 

ᐃᓇᐃᑦ $478,000-ᓂᒃ ᑮᓇᐅᔭᓂᑦ 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓂᕐᕙᐃᓯᒪᖃᑦᑕᕐᖓᑕ ᑐᔅᓯᕋᖃᑦᑕᕐᖓᑕ ᑖᓐᓇᓗ 

ᑮᓇᐅᔭᖅ ᐊᑐᖅᑕᐅᓐᓇᖃᑦᑕᖏᒻᒪᑦ ᐊᕐᕌᒎᑉ 

ᐃᓗᐊᓂ.  

 

ᑖᓐᓇ ᓯᕗᓪᓕᕐᒥᖃᐃ ᐊᐱᖅᑯᑎᒋᓗᒍ 

ᖃᓄᐃᒻᒪᒃᑭᐊᖅ ᐃᓐᓇᐃᑦ ᑐᔅᓯᕋᖅᑐᐃᑦ 

ᐊᑕᖏᕐᓗᑎᒃ ᐃᑲᔫᓯᐊᖃᑦᑕᓐᖏᓚ ᑕᕝᕘᓇ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᒃ, ᒫᒡᒍᓚᑦ. ᐊᓕᐊᓇᐃᑦ 

ᑕᕝᕙᓃᓕᕋᕕᑦ.  

 

ᑖᓐᓇ ᐃᑲᔫᑏᑦ ᐃᓄᑐᖃᕐᓄᑦ ᑕᒫᓂ ᐊᕐᕌᕈᒥ 

ᓰᑎᐱᕆᒥᓂ 155 ᐊᐱᕆᓕᕇᖅᓯᒪᔪᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ ᐃᓄᑐᖃᐃᑦ 

ᐊᐱᖅᓱᖅᑐᐃᑦ ᑖᑦᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒪᖓᑦ ᓇᓗᓇᐃᖅᓯᒍᓐᓇᕐᖓᑦ. ᐃᓛᒃ 

ᐊᐱᖅᑯᑎᒋᕋᑖᖅᑕᕋ ᑭᐅᓗᐊᖏᑕᕋᓗᐊᖓ 

ᐅᐱᓐᓇᕋᓂ. ᐊᕐᕌᒍᑉ ᐃᓗᐊᓂ ᓱᓕ ᐊᑐᕇᖏᒻᒪᑦ 

ᑭᓯᐊᓂ ᑖᒃᑯᐊ ᑐᔅᓯᕋᖅᓯᒪᔪᐃᑦ 

ᐃᓚᕙᓪᓕᐊᖑᓱᑦᑐᑎᓪᓗ ᑕᒫᓂ 

ᐅᑭᐅᖅᐸᓪᓕᐊᓂᐊᓕᕐᒥᒻᒪᑦ ᐊᒻᒪᓗ 

ᕿᒥᕐᕈᖃᑕᐅᖃᑦᑕᖅᓯᒪᓗᖓ ᑕᒪᔅᓱᒪᖓᑦ 

ᑐᔅᓯᕋᖅᑐᖃᖅᑎᓪᓗᒍ ᐃᓐᓇᕐᓂᒃ.  

 

ᐅᓇ ᑐᔅᓯᕋᖅᑐᐃᑦ ᐱᖓᓲᓕᖅᑲᖓᓲᖑᒻᒪᑕ 

ᑮᓇᐅᔭᖅᑖᕆᕙᑦᑕᖓ ᐊᕐᕌᒎᑉ ᐃᓗᐊᓂ 

ᑕᑯᓐᓇᖅᑕᐅᕙᒻᒥᒻᒪᑦ ᑮᓇᐅᔾᔭᒃᓵᖏᑕ ᑖᒃᓯᔅᖏᑦ 

ᕿᒥᕐᕈᔭᐅᓗᑎᒃ ᑲᑦᑎᓂᒃ ᐃᓯᖅᑐᖃᕐᓂᕐᒪᖔᖅ 

ᑮᓇᐅᔭᖏᑦ ᑕᑯᓐᓇᖅᑕᐅᓲᖑᒻᒪᑕ. 

ᐅᓇ ᐊᐱᖅᑯᑎᒋᔪᒪᔭᕋ ᐊᔾᔨᒌᒥᑦ 

ᑕᑯᓐᓇᖅᑕᐅᔪᓐᓇᓐᖏᒃᑲᓗᐊᕐᒪᖔᑕ ᐃᓐᓇᐃᑦ 

ᐃᓚᖏᑦ 

ᐱᔭᕆᐊᑐᔅᓴᖃᑦᑕᖅᑐᑎᒃ ᐊᒻᒪᓗ ᐃᓚᖏᑦ 

ᑐᔅᓯᕋᖅᑐᒥᓂᐅᒐᓗᐊᖅᑎᓪᓗᒋᑦ 

ᐊᖏᖅᑕᐅᓂᓐᖏᒐᐃᒻᒪᑕ ᐊᔪᐃᓐᓇᕈᓐᓃᓱᖑᒻᒪᑕ. 

ᑖᓐᓇ ᑕᑯᔭᐅᑲᓐᓂᕈᓐᓇᕐᒪᖔᖅ ᐊᐱᖅᑯᑎᒋᔭᕋ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᕿᒥᕐᕈᐊᒃᑲᓐᓂᕈᓐᓇᖅᑕᕗᑦ ᑖᓐᓇ 

ᒫᓐᓇ ᐱᖓᓲᒻᒪᑕ ᑐᐱᖅᓱᓕᕋᐃᒻᒪᑕ 

ᓄᓇᕗᒻᒥᐅᑕᐅᒋᐊᓖᑦ ᓲᖃᐃ, ᐅᖓᑖᓂᐅᒋᐊᓕᒃ 60 

ᐊᒻᒪᓗ ᓇᒻᒥᓂᖃᕆᐊᓖᑦ. ᐅᖃᕈᓐᓇᖅᑐᖓᑦᑕᐅᖅ 

ᔮᓐᓄᐊᕆ 2016-ᖑᑎᓪᓗᒍ ᐋᖅᑭᒋᐊᖅᑕᐅᔪᒻᒪᑦ 

ᒪᑯᐊ ᐊᕕᑦᑐᖅᓯᒪᓂᖏᑦ ᐲᖅᑕᐅᔪᒻᒪᑦ 

ᐋᖅᑭᒋᐊᖅᓯᒪᓕᕇᖅᑑᒐᓗᐊᖅ ᑕᐃᒪᓐᖓᓂᑦ ᑭᓯᐊᓂ 

ᑕᒪᓐᓇ ᕿᒥᕐᕈᐊᖅᑕᐅᒃᑲᓐᓂᕈᓐᓇᕐᒪᖔᑦ ᑖᒃᑯᐊ 

ᐊᓪᓚᕝᕕᒃᑲ ᐋᔩᖃᑎᒋᓛᖅᑲᒃᑲ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ ᑕᒪᔅᓱᒥᖓ ᓇᓗᓇᐃᖅᓯᒻᒪᑦ. 

ᓂᕆᐅᑦᑎᐊᕈᒥᓇᕐᓂᐊᕆᕗᖅ ᐱᓗᐊᖅᑐᒥᒃ ᐅᑭᐅᖅ 

ᐊᓯᔾᔨᖅᓯᒪᓂᐊᕐᒪᖔᖅ ᓇᓗᓇᐅᔭᖅᑑᒐᓗᐊᖅ  

ᖁᓚᕐᓇᕈᔪᑦᑐᓂᓗ, ᑭᓯᐊᓂ 

ᑐᓴᐅᒪᑎᑕᐅᒃᑲᓐᓂᕐᓂᐊᕈᒥᓇᖅᑐᖅ 

ᖃᓄᐃᑉᐸᓪᓕᐊᓂᖓᓂᒃ ᐊᒻᒪᓗ ᑮᓇᐅᔭᖏᑦ 

ᖃᓄᐃᑉᐸᓪᓕᐊᓕᕐᒪᖔᑕ ᐃᓐᓇᐃᑦ ᓄᓇᕘᒥ 

ᐊᔾᔨᒌᒥᒃ ᑕᑯᓐᓇᖅᑕᐅᔪᒥᓇᕐᖓᑕ ᓇᒻᒥᓂᓖᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑖᓐᓇ ᐊᐱᖅᓲᑎᑦᓯᐊ ᐊᓪᓛᓘᓐᓃᑦ 

ᐃᓱᒪᓕᖅᑐᖓ ᖃᑦᓯᐅᕙᑦ ᓄᓇᕗᑉ ᐃᓗᐊᓂ 

ᐅᕝᕙᓗ ᐸᖕᓂᖅᑑᑉ ᐃᓗᐊᓂ ᐃᓄᑐᖃᐅᕙᑦ 

ᑖᒃᑯᓂᖓ ᐊᑐᕈᓐᓇᕋᔭᖅᑐᒥᒃ. ᑖᒃᑯᐊ 

ᐊᐱᖅᓲᑎᒋᓛᖅᑲᒃᑲ 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅᑑᕈᑎᒋᓂᐊᕋᑦᑎᒍᑦ ᑲᔪᓯᐸᓪᓕᐊᑎᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 189 - 5(2): ᓴᖅᑭᔮᑦᑎᐊᕐᓂᖅ 

ᑭᐅᔭᕆᐊᖃᕐᓂᕐᓗ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᓐᓇ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖅᑲᐅᔭᖓ ᐊᒥᑦᑐᕐᒧᑦ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᖅᑲᐅᔭᖓ ᑖᓐᓇ ᐅᐃᒍᒃᑲᓐᓂᕈᒪᒐᒃᑯ 

ᓯᕗᓕᖅᑎᒧᑦ ᑐᕌᖅᑎᑕᕋ ᑖᓐᓇ ᐊᐱᖅᑯᑎᒐ.  

 

ᓴᖅᑭᔮᑦᑎᐊᕋᓱᖕᓂᖅ ᐊᒻᒪᓗ ᓵᑕᒃᓴᐅᓂᖅ ᑕᒪᓐᓇ 

ᓂᓪᓕᐅᑎᒋᖅᑲᐅᒐᖕᓂ ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᐊᖏᖅᐲᑦ 

ᓯᖁᒥᑦᑎᔪᖅᑕᖃᖅᑎᓪᓗᒍ ᐅᓪᓘᑉ ᐃᓱᐊᓂ ᑕᐃᓐᓇ 

ᒥᓂᔅᑕ ᑖᓐᓇᒃᓴᐅᑕᐅᕗᖅ? ᓵᑕᒃᓴᑐᐊᑦᑎᐊᖅ? 

ᐃᖅᑲᓇᐃᔭᖅᑎ ᑕᐃᒪᐃᑎᑦᑎᒐᓗᐊᖅᑎᓪᓗᒍ 

ᐃᓱᓕᑦᑎᑎᓪᓗᒍ ᑖᓐᓇ ᒥᓂᔅᑕ ᑕᕝᕙᒃᓴᑐᐊᖑᕗᖅ 

ᓵᑕᒃᓴᑐᐊᖑᕗᖅ ᐃᖅᑲᓇᐃᔭᖅᑎᐅᓐᖏᑦᑐᑦ. ᑖᓐᓇ 

ᑭᓯᐊᓂ ᒥᓂᔅᑕ ᑕᕝᕙᒃᓴᑐᐊᖑᕗᖅ 

ᓯᖁᒥᑦᑎᔪᖅᑕᖃᖅᑎᓪᓗᒍ 

ᑲᓐᖑᓇᖅᑑᑎᑕᐅᔭᕆᐊᖃᖅᑐᓂᒃ, ᐄᓘᓐᓃᑦ 

ᐋᒃᑲᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓵᑕᒃᓴᐅᓂᖅ ᐊᔾᔨᒌᓐᖏᑦᑐᓂᑦ  

ᑐᑭᑖᖅᑎᑕᐅᔪᓐᓇᕐᒪᑦ ᐊᒻᒪᓗ ᒥᓂᔅᑕᐃᑦ ᐊᑐᓂ 

ᑕᕝᕙᐅᕗᑦ ᑖᒃᑯᐊ ᑕᕝᕙ ᓯᕗᒃᑲᖅᑕᖅᑎᕆᔭᐅᔪᑦ 

ᐱᓕᕆᕝᕕᖕᓄᑦ. ᑭᓯᐊᓂᑦᑕᐅᖅ ᓵᑕᒃᓴᐅᓂᖅ ᑖᓐᓇ 

ᐊᔾᔨᒌᓐᖏᑦᑑᔪᓐᓇᕐᒪᑦ ᐅᐊᑦᑎᐊᖅ ᐅᓂᒃᑳᖅᑲᐅᒐᒪ 

ᓱᓖᓛᒃ ᒥᓂᔅᑕ ᓵᑕᒃᓴᐅᕗᖅ ᐃᕝᕕᑦ 

ᐊᐅᓚᑕᐅᔪᓐᓇᓐᖏᑦᑎᓪᓗᒍ. ᑭᓯᐊᓂ ᐊᔾᔨᒌᓐᖏᑦᑐᑦ 

ᐊᐅᓚᑦᑐᓐᓇᓐᖏᓪᓗᒍ. 

 

ᓇᖕᒥᓂᖅ ᓲᕐᓗ 

ᑲᓐᖑᓇᖅᑑᑎᑕᐅᔭᕆᐊᖃᖅᑐᒥᒃ ᓴᖅᑭᑦᑎᑉᐸᑦ 

ᒥᓂᔅᑕ ᑕᕝᕙ ᐊᐅᓚᑦᑎᕗᖅ ᑖᔅᓱᒥᖓ ᐊᒻᒪᓗ 

ᒥᓂᔅᑕ ᐃᓱᒪᖅᓱᖅᐳᖅ ᑐᑭᓯᓂᕐᓗᖕᓂᖅᐸᓪᓘᓐᓃᑦ 

ᐅᕝᕙᓘᓐᓃᑦ ᐆᑦᑐᒥᐊᕐᓗᒍ ᐅᖃᐅᓯᕆᒥᐊᕐᓗᒍ 

ᑖᒃᑯᐊ ᐊᔾᔨᒌᒃᑎᓐᖏᓐᓇᒃᑭᑦ ᑭᓇᑐᐃᓐᓇᖅ ᐃᓛᒃ 

ᑭᓇ ᐊᐅᓚᑦᑎᓐᖏᑦᑐᖅ ᑖᔅᓱᒥᖓ ᓵᓐᖓᔭᒥᓂᒃ. 

ᐆᒃᑑᑎᒋᓗᒍ ᑎᑎᖅᑲᑦ ᓴᖅᑭᑕᐅᓐᓂᖅᐸᑦ ᑕᖅᑲᐅᖓ 

ᒥᓂᔅᑕ ᖃᐅᔨᒪᓐᖏᑦᑎᓪᓗᒍ. ᑖᓐᓇᐅᖅᑲᐅᑎᓪᓗᒍ 

ᐃᖅᑲᓇᐃᔭᖅᑎᕗᑦ ᑖᒃᑯᐊ ᐊᐅᓚᑕᕗᑦ ᐃᓛᓐᓂᑦ 

ᐊᐅᓚᒍᓐᓇᓐᖏᑕᑦᑎᓐᓄᑦ ᐃᓛᒃ ᓴᖅᑭᕕᐅᖃᑦᑕᕋᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪᓐᓇ ᓴᖅᑭᔮᑦᑎᐊᕆᐊᖃᕐᓂᖅ ᐅᖃᐅᓯᕆᓗᒍ 

ᑭᓱᓕᒫᑦ ᐊᔾᔨᒌᒃᑎᑕᐅᔪᑦ ᑕᐃᒪᐃᑦᑕᕆᐊᖃᖅᖢᓂᓗ.  

 

ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᐊᒻᒪᓗ 

ᐅᖃᖅᑲᐅᒋᓪᓗᑎᑦ ᐅᕙᑦᑎᐊᖅ ᐊᐱᖅᓱᖅᑕᐅᓕᕋᕕᑦ 

ᒪᓕᒐᓕᐅᖅᑎᐅᖃᑎᓐᓄᑦ ᐊᒥᑦᑐᕐᒧᑦ 

ᒪᓕᒐᓕᐅᖅᑎᐅᔪᒧᑦ ᐅᖃᖅᑲᐅᒐᕕᑦ 

ᒪᒥᐊᑦᑐᖃᓚᐅᖅᖢᓂ. ᒫᓐᓇ ᑕᐃᒪ 

ᐊᐱᖅᑯᑎᒋᔪᒪᓕᖅᑕᕋ, ᒪᒥᐊᓐᓂᖅᐸᑦ ᑖᓐᓇ ᒥᓂᔅᑕ 

ᓯᖁᒥᑦᑎᖅᑲᐅᖕᒥᔪᖅ ᑕᐃᒪᓐᓇ 

ᐃᓕᓯᒪᑐᐃᓐᓇᕋᔭᖅᐱᐅᒃ ᐅᕝᕙᓘᓐᓃᑦ 

ᐊᖅᓵᕋᔭᓐᖏᓚᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓯᕗᓪᓕᖅᐹᒥᖃᐃ ᑖᓐᓇ 

ᓴᖅᑭᔮᑦᑎᐊᕐᓂᖅ, ᓴᖅᑭᔮᑦᑎᐊᕐᓂᖅ ᑕᑯᒃᓴᖅ 

ᑕᖏᓕᒃ ᑕᑯᔭᐃᑦ ᑕᑯᔪᓐᓇᖅᑕᐃᑦ 

ᐊᔾᔨᒌᑦᑎᑕᐅᓗᑎᒃ ᐊᔾᔨᒌᑦᑎᐊᕐᒥᓪᓗ 

ᐱᓕᕆᐊᕆᔭᐅᓗᑎᒃ, ᓴᖅᑭᔮᑦᑎᐊᕐᓂᖅ, ᓲᕐᓗ 

ᖃᓄᐃᑉᐸᓪᓕᐊᓂᕐᒥᒃ ᑕᑯᒃᓴᐅᔪᖅ ᐊᔾᔨᒌᑎᑦᑎᓂᕐᓗ 

ᑖᓐᓇ. 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᐊ ᑕᒪᑐᒪᓂ ᐊᐅᔭᖅ ᒥᓂᔅᑕ ᔪᐊᓇᓯ 

ᒪᒥᐊᓚᐅᖅᓯᒪᖕᒪᑦ ᐃᓘᓐᓇᖏᓐᓄᑦ 

ᒪᓕᒐᓕᐅᖅᑎᓕᒫᓄᑦ ᒪᒥᐊᓚᐅᖅᓯᒪᔪᖅ. ᐊᒻᒪᓗ 

ᑕᐃᓐᓇ ᑕᒻᒪᓚᐅᖅᑕᓂ ᑕᕝᕗᖓ ᐱᓕᕆᓪᓗᓂᐅᒃ, 

ᒥᓂᔅᑕ ᐊᕐᓇᒃᑲᖅ ᒪᒥᐊᓐᓂᖅᐸᑦ 

ᑕᐃᒪᓐᓇᐅᓇᔭᕆᕚ? ᓚᖅᑲᐅᒐᕕᑦ. ᐅᑯᐊ 

ᐊᔾᔨᒌᖏᑦᑎᐊᕐᒪᑎᒃ ᒥᔅᑕ ᔪᐊᓇᓯᐅᑉ ᐊᑐᓚᐅᑕᖓ 

ᐊᒻᒪᓗ ᒥᔅ ᐊᕐᓇᒃᑲᐅᑉ ᐊᑐᖅᑕᖓ, ᐃᓚᖓᑦ 

ᒥᓂᔅᑕᐅᑉ ᐊᐅᓚᑦᑐᓐᓇᖅᖢᓂᐅᒃ ᐊᒻᒪ ᐊᐃᑉᐸᖓ 

ᒥᓂᔅᑕᐅᑉ ᐊᐅᓚᔪᓐᓇᕋᓗᐊᖅᖢᓂᐅᒃ. ᑖᓐᓇ ᒥᓂᔅᑕ 

ᓯᖁᒥᑦᑎᓂᕐᒥᒃ ᖃᐅᔨᓚᐅᓐᖏᒻᒪᑦ ᑭᓯᐊᓂ 

ᐊᓂᒍᖅᓯᒪᓕᖅᑎᒡᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓂᑐᐃᓐᓇᖅ 

ᐃᓱᒫᓘᑎᒋᖏᓇᑦᑎᒍ ᑕᒪᓐᓇ ᓄᓇᕗᑦᒥᐅᓂᒃ 

ᐃᓱᒫᓘᑎᒋᔭᐅᓪᓚᕆᓕᕐᒪᑦ 

ᐃᓱᒫᓘᑎᒋᔭᐅᓪᓚᕆᓕᖅᑐᖅ ᓄᓇᕗᑦᒥᐅᓂᒃ 

ᐅᖃᐅᓯᕐᔪᐊᓕᖅᑐᖅ ᖃᓄᕐᖑᓇ 

ᐊᔾᔨᒌᖏᓪᓚᕆᒃᑐᓂᒃ ᐱᓕᕆᑎᑦᑎᓕᖅᐹ 

ᑕᒪᒃᑯᓂᖓ? ᑕᒪᓐᓇ 

ᐅᒃᐱᕆᔭᐅᔪᓐᓃᖅᐸᓪᓕᐊᖅᑰᔨᓂᖓ ᑕᑯᒃᓴᐅᓕᕐᒪᑦ 

ᐊᔾᔨᒌᖏᓗᐊᕐᓂᖏᓐᓂᒃ ᐃᓕᖅᑯᓯᖃᖃᑦᑕᕐᓂᖅ 

ᑕᒪᒃᑯᓂᖓ ᑲᑎᒪᔨᐅᖃᑎᑦᑎᓐᓂᒃ. ᑕᒪᓐᓇ 

ᐱᔾᔪᑎᒋᓪᓗᒍ ᑕᒪᒃᑯᐊ ᓄᓇᕗᑦᒥᐅᑕᐅᖃᑎᒃᑲ 

ᓄᓇᕗᒻᒥᐅᑕᐅᖃᑎᕗᑦ ᐃᓱᒫᓗᓪᓚᕆᓕᖅᑐᑦ.  

ᑐᑭᓯᒃᑲᓐᓂᕈᒪᓪᓚᕆᓕᖅᑐᑦ ᑕᒪᑐᒥᖓ.  

 

ᑕᒡᕙ ᓂᓪᓕᕈᑎᒃᑲᓐᓂᕈᒪᖅᑲᐅᔪᖓ, ᐅᖃᖅᑎᑦᑎᔩ, 

ᑕᒪᓐᓇ ᐊᔾᔨᒌᑎᑦᑎᖃᑦᑕᕐᓂᕐᒥᒃ ᑕᒪᓐᓇ 

ᐅᖃᐅᓯᐅᖃᑦᑕᖅᑎᓪᓗᒍ. ᐊᔾᔨᒌᑎᑦᑎᖃᑦᑕᕈᓐᓃᖅᐸᑦ 

ᑕᒪᓐᓇ ᒐᕙᒪᒋᔭᕗᑦ 

ᐅᒃᐱᕆᔭᐅᔪᓐᓃᑦᑎᐊᓚᕆᓐᓂᐊᖅᑐᖅ 

ᐃᓄᖁᑎᓐᓂᓐᓂᒃ ᐅᕙᓂᑐᐃᓐᓇᖅ 

ᑕᐃᒪᓐᓇᐃᓐᖏᓐᓇᑦᑕ ᑭᓯᐊᓂ ᓄᓇᕗᑦᒥᐅᑕᓕᒫᓂ 

ᑕᒪᓐᓇ ᐃᓱᒫᓘᑎᒋᔭᐅᓪᓚᕆᖕᒪᑦ ᓇᓗᓇᖏᑦᑐᖅ 

ᑕᒪᓐᓇ ᓴᖅᑭᒃᑲᓐᓂᕐᓂᐊᖅᑐᖅ ᐊᒻᒪᓗ ᑕᒪᑐᒥᖓ 

ᐅᖃᒃᑲᓐᓂᕈᒪᑐᐃᓐᓇᖅᑲᐅᕗᖓ ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᖁᐊᓴ, 

ᐊᐱᖅᑯᑎᓪᓚᕆᖕᒥᒃ ᑐᓴᖅᑰᔨᓐᖏᒃᑲᓗᐊᖅᑐᖓ 

ᑐᓴᖅᑰᔨᓐᖏᑦᑐᖓ, ᑭᓯᐊᓂ ᐱᕕᖃᕈᒪᒃᐸᑦ 

ᓯᕗᓕᖅᑎ ᓴᕕᖃᑖᖅ ᓂᓪᓕᕈᓐᓇᖅᑎᑉᐸᒋᑦ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓈᖅᑐᖓ 

ᐱᕕᖃᖅᑎᒐᖕᒪ. ᑖᒃᑯᐊ ᑕᒫᓂ ᓄᓇᕗᒻᒥᐅᑦ 

ᐃᕼᐅᒫᓘᒃᑐᑦ, ᑖᓐᓇ ᐃᕼᐅᒫᓗᑦᑕᖅᑐᑦ 

ᑐᕼᐊᐅᒪᑦᓯᐊᓐᖏᒃᑳᖓᑕ, 

ᑐᕼᐊᐅᒪᑎᑦᓯᓗᓐᓂᐊᖅᑐᖓ ᐃᓛᒃ ᐅᕙᒍᑦ ᐊᒻᒪ 

ᑖᒃᑯᐊ ᐅᑉᕼᐃᒋᔭᐅᕈᐊᖅᑐᖓ ᓄᓇᕗᒻᒥᐅᓄᑦ 

ᐃᓕᑉᕼᐃᓐᓄᑦ, ᐃᓕᑉᕼᐃᓐᓄᑦ ᐅᒃᐱᕆᔭᐅᖏᓕᕈᑉᑕ 

ᑕᐃᒪ ᑕᒫᓂ ᕼᐅᓕ ᐃᒃᕼᐃᕙᓂᖅ ᐊᔪᕋᔭᕋᑉᑕ 

ᑭᕼᐃᐊᓂ ᐅᒃᐱᕆᔭᐅᒐᑦᑕ. ᕼᐅᓕ ᑕᒫᓃᑉᐳᒍᑦ 

ᐅᒃᐱᕈᕼᐅᒃᖢᖓ.  

 

ᐊᒻᒪ ᑖᒃᑯᐊ ᐊᔾᔨᒌᖕᒥᒃ ᐱᓕᕆᐊᕋᕼᐅᖅᐸᑕ ᑖᒃᑯᐊ 

ᒥᓂᔅᑕᐅᔪᑦ ᐅᕙᒻᓂᒃ ᐃᓛᒃ ᐱᓕᕆᐊᕆᒐᕼᐅᖅᑕᒃᑯᑦ 

ᑖᒃᑯᐊ ᒥᓂᔅᑕᑦ ᐊᔾᔨᒌᒃᖢᒋᑦ. ᑖᓐᓇ ᖃᖓᓗᒃᑖᖅ 

ᐱᓕᕆᐊᖃᕋᒪ ᑖᒃᑯᐊ ᐃᓄᐃᑦ ᐊᔾᔨᒌᑦᑎᕼᐆᕋᑉᑭᑦ. 

ᑖᒻᓇ ᐅᕙᖓᐅᖕᒪᑦ. ᐅᕙᒍᓪᓕ ᑖᒃᑯᐊ ᒥᓂᔅᑕᐅᔪᑦ 

ᐱᓕᕆᐊᕆᕋᕼᐅᐊᕋᑉᑭᑦ ᐃᓕᑉᕼᐃᓕ 

ᐅᕙᑦᑎᒻᓂᓗᒃᑖᖅ ᑕᐃᒪ ᑕᑯᒃᕼᐊᐅᑦᓯᐊᖅᑐᒥᒃ 

ᓴᖅᑭᔮᑦᑎᐊᓂᒃᑯᑦ ᐃᓕᑉᕼᐃᒻᓄᑦ ᑭᐅᒋᐊᖃᑦᑕᕋᑉᑕ 

ᑭᐅᒃᑕᖅᖢᑕᓗ ᐃᓕᑉᕼᐃᖕᓄᑦ. ᑕᐃᓐᓇ 

ᓈᒻᒪᒋᓐᖏᓕᕈᑉᕼᐃᐅᒃ ᑖᓐᓇ ᑕᐃᒪ 

ᕼᐅᒋᐊᖃᕋᔭᕐᒪᖔᑉᕼᐃ ᖃᐅᔨᒪᔪᕼᐃ, ᐊᒻᒪ 

ᖃᐅᔨᒪᔪᒍᑦ. ᑖᒃᑯᐊ ᐅᕙᒎᔪᒍᑦ ᒐᕙᒪᖑᑎᒍᑦ 

ᑕᕝᕙᓂ ᒐᕙᒪᓐᖑᔪᒍᑦ ᐊᐅᓚᑦᑎᔩᑦ ᑲᑎᒪᔨᐅᔪᒍᑦ 

ᐃᓕᑉᕼᐃ, ᐱᖁᔨᒐᑉᕼᐃ. ᑕᐃᓐᓇ ᐅᖃᖅᑑᓪᓗᐊᖅᑐᖅ 

ᐅᖃᖅᑑᓪᓗᐊᖅᕼᐃ’ᓇᖅᑐᖓ ᑖᒃᑯᐊ ᓄᓇᕗᒻᒥᐅᓄᑦ 

ᑖᒃᑯᐊ ᐊᔾᔨᒌᑦᑎᑦᑎᐊᖅᕼᐆᖅᑕᒃᑲ ᑖᒃᑯᐊ 

ᒥᓂᔅᑕᐅᔪᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 

ᐱᕕᖃᕈᓐᓃᕐᒪᑦ ᑕᐃᒪᐃᒻᒪᓪᓗ ᑲᑎᒪᔾᔪᑎᒃᓴᑦᑎᓐᓄᑦ  

ᑲᔪᓯᓂᐊᖅᑐᒍᑦ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 9. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᒥᔅ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 001 - 5(2): ᐊᖓᔪᖅᑳᖅ 

ᐸᑎᑯᓗᒃ ᐊᕐᓇᒃᑲᖅ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐅᓐᓄᓴᒃᑯᑦ. 

ᑖᒃᑯᐊ ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑭᑦ.  

 

(ᑐᓵᔨᑎᒍᑦ) ᒥᓂᔅᑕᕆᔭᐅᓪᓗᖓ 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕈᑦᑎᐊᖅᖢᖓ ᐱᔨᑦᑎᕋᓱᒃᓯᒪᔪᖓ 

ᓄᓇᕗᒻᒥᐅᓄᑦ. ᐅᐱᒋᔭᐅᑦᑎᐊᕐᓗᖓ ᓱᓕᓂᕐᒥᒡᓗ 

ᑐᓐᖓᕕᖃᖅᖢᖓ. ᑕᒪᓐᓇ ᐱᔭᒃᓴᖅ ᑎᒍᓚᐅᖅᑕᕋ 

ᐱᐅᔪᒥᒃ ᑕᑯᓐᓇᖅᖢᖓ. ᐊᒻᒪᓗ ᐊᒃᓱᕈᑦᑎᐊᖅᖢᖓ 

ᐱᔪᒪᓂᖃᖅᖢᖓᓗ ᐱᓕᕆᐊᕆᓚᐅᖅᑕᒃᑲ 

ᐊᓯᔾᔨᖅᐸᓪᓕᐊᓂᕐᒥᒃ ᓯᕗᓂᒃᓴᖃᖅᖢᖓ 

ᓄᓇᕗᒻᒥᐅᓄᑦ. ᒪᒥᐊᓇᖅᑑᒐᓗᐊᖅ ᐃᑉᐸᒃᓴᖅ 

ᐅᓪᓗᖃᑦᑎᐊᓐᖏᓐᓂᖅᐹᖑᓚᐅᖅᓯᒪᒐᒪ ᑕᐃᒪᓐᓇ 

ᑕᐃᒪᓐᖓᓂᑦ ᒐᕙᒪᒃᑯᓐᓅᕋᒪ.  
 

ᐊᒻᒪᓗ ᓯᕗᓕᖅᑎ ᑕᖅᑲᐅᖓ ᑐᓴᖅᓴᐅᓪᓗᓂ 

ᓯᖁᒥᑦᑎᓂᕋᐃᓚᐅᕐᒪᑦ ᐅᕙᓐᓂᒃ. 

ᑲᓐᖑᓇᖅᑑᑎᔭᕆᐊᓕᖕᒥᒡᓗ 

ᑲᓐᖑᓇᖅᑑᑎᑦᑎᓐᖏᖦᖢᖓ 

ᑕᑎᒋᔭᐅᔪᓐᓇᓐᖏᓕᖅᖢᖓᓗ ᑕᐃᒪᐃᓕᓚᐅᖅᖢᓂ. 

ᑕᒪᓐᓇ ᐊᒃᓱᐊᓗᒃ ᖁᖅᓴᓪᓚᐅᑎᒋᓚᐅᖅᑕᕋ. 

ᑕᐃᒪᓐᓇ ᐊᖅᓵᖅᑕᐅᒐᒪ ᐱᔭᒃᓴᖅᑖᕆᓯᒪᔭᓐᓂᒃ 

ᐅᖃᐅᔾᔭᐅᓪᓗᖓᓗ ᓄᖅᑲᕆᐊᖃᓕᖅᑐᑎᑦ 

ᒫᓐᓇᑦᑕᐅᑎᒋ ᑕᐃᒪᐃᓕᔭᐅᓪᓗᖓ. ᑕᒪᓐᓇ ᓲᕐᓗ 

ᐄᔪᓐᓇᖅᓯᓚᐅᖅᓯᒪᓐᖏᓐᓇᒃᑯ ᐱᓗᐊᖅᖢᒋᑦ ᑖᒃᑯᐊ 

ᑕᐃᒃᑯᐊ ᐊᑐᖅᐸᓪᓕᐊᓕᓚᐅᖅᑐᑦ ᑭᖑᓂᐊᒍᑦ. 

ᑎᑎᖅᑐᖅᑕᐅᖁᔭᒃᑲ.  
 

ᓱᒃᑲᐃᓪᓗᖓ ᐅᖃᓕᒫᕐᓂᐊᕋᒪ. ᑭᒃᑯᓕᒫᑦ 

ᑐᓵᖁᒐᒃᑭᑦ ᑐᑭᓯᓂᐊᕐᒪᑕ.  
 

ᓂᕈᐊᖅᑎᒋᓯᒪᔭᒃᑲ ᑕᑯᓚᐅᖅᑐᐃᑦ ᑖᔅᓱᒥᖓ 

ᑐᑭᓯᒍᓐᓇᕋᑎᑦ ᓱᖕᒪᑦ ᑕᐃᒪᐃᓕᐅᖅᑕᐅᖕᒪᖔᕐᒪ. 

ᐊᒃᓱᐊᓗᓪᓗ ᓱᒋᐊᖅᑕᐅᓂᕋ ᑐᑭᓯᔭᐅᒐᓂ ᐃᓛᒃ 

ᓯᕗᓕᖅᑎᒧᑦ ᓱᒋᐊᖅᑕᐅᓂᕋ ᐊᔅᓱᐊᓗᒃ. 

ᓯᕗᓕᐅᖅᑎᐅᑉ ᓇᓗᓇᐃᖅᓯᒪᔭᖏᑦ ᖃᐅᔨᒪᔭᕗᑦ 

ᐅᖃᖅᓯᒪᖕᒪᒋᑦ. ᐱᒻᒪᕆᐊᓗᖕᒥᒡᒎᖅ ᓱᕋᐃᓐᓂᕋᒪ. 

ᑭᐅᔾᔪᑎᓐᓃᓚᐅᖅᑐᐃᑦ. ᐊᐱᖅᑯᑎᓪᓚᕆᖕᒧᑦ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐊᐱᖅᑯᑎᐅᓚᐅᖅᑐᒥᒃ 

ᐃᖅᑲᓇᐃᔭᖅᑏᑦ ᐊᖏᕐᕋᖏᑕ ᒥᒃᓵᓄᑦ.  
 

ᓯᕗᓕᖅᑎᓕ ᓴᖅᑮᓚᐅᓐᖏᒻᒪᑦ ᑲᑎᒪᕐᔪᐊᓚᐅᕐᓇᑕ. 

ᑕᐃᒫᒃ ᐊᐱᕆᔭᐅᓂᐊᖅᑐᒋᓚᐅᕋᒪ. ᑖᒃᑯᐊᓗᑦᑕᐅᖅ 

ᕿᒥᕐᕈᐊᖅᑐᒋᑦ ᐅᖃᓕᒫᒐᒃᓴᐃᑦ ᐱᑎᑕᐅᓯᒪᔭᕗᑦ 

ᖃᐃᑕᐅᓯᒪᔪᑦ ᐃᓕᓴᖅᓯᓚᐅᖅᑐᖓ ᑖᒃᑯᐊ 

ᑭᐅᔾᔪᑎᓕᐊᖑᓯᒪᔪᐃᑦ ᐃᓚᑰᓚᐅᕐᖓᑕ. 

ᑭᐅᓐᖏᔾᔪᑎᐅᑐᐃᓐᓇᔫᔮᓚᐅᕐᖓᑕ. ᐃᓱᒫᓘᑎᒃᑲᓕ 

ᐃᓱᒪᒋᓪᓗᒋᑦ ᓯᕗᓕᖅᑎ ᑕᑯᔭᖅᑐᖅᑳᓚᐅᖅᑕᕋ 

ᑲᑎᒪᕐᔪᐊᓚᐅᓐᖏᓐᓂᑦᑎᓐᓂ ᐊᐱᕆᔭᖅᑐᖅᑐᒍ 

ᖃᓄᑎᒋ ᑕᖅᑲᐅᖓ ᓴᖅᑮᒍᓐᓇᖅᑭᑕ 

ᐊᐱᕆᔭᐅᑲᓪᓚᒃᑯᒪ ᒪᓕᒐᓕᐅᖅᑎᐅᖃᑎᓐᓄᑦ? 

ᑕᐃᔅᓱᒪᓂᓕ ᑭᐅᓚᐅᕌᖓ 

“ᖃᐅᔨᒪᓐᖏᑎᐊᖅᑐᖓᓕ”. ᖃᐅᔨᒋᐊᖁᔨᓚᐅᖅᑐᖅ 

ᐃᖅᑲᓇᐃᔭᖅᑎᓄᑦ. 

ᑕᐃᒪᐃᓚᐅᖅᑯᖓ ᑕᐃᒪᐃᖁᓚᐅᕐᖔᖓ.  

 

ᐅᖃᖃᑎᖃᓚᐅᖅᑐᖓᓕ ᑕᒪᔅᓱᒥᖓ ᓯᕗᓕᖅᑎᐅᑉ 

ᐃᖅᑲᓇᐃᔭᖅᑎᖏᓐᓂᒃ. ᒪᓕᒐᓕᐅᕐᕕᒻᒨᓕᓚᐅᖅᑐᖓ 

ᑐᑭᓯᓯᒪᓪᓗᖓ ᑖᒃᑯᓂᖓ ᐅᖃᐅᓯᖃᕈᓐᓇᓐᖑᓱᒃᑲᒪ 

ᑭᓯᐊᓂᓕ ᑖᓐᓇ ᐊᖏᓪᓕᑲᓪᓚᑦᑐᐊᓘᓚᐅᕐᖓᑦ ᐃᒫᒃ 

ᐅᐃᒻᒪᒍᑎᐊᓘᓪᓗᓂ ᐊᒻᒪᓗ ᐊᔅᓱᐊᓗᒃ 

ᓈᒻᒪᒋᔭᐅᒐᓂ ᐅᖃᐅᓯᐅᓚᐅᕐᖓᑦ. 

ᖃᓄᐃᓕᐅᖅᑕᐅᓂᕆᓚᐅᖅᑕᕋ ᑕᑯᓐᓈᖅᑐᒍ 

ᓯᕗᓕᖅᑎᐅᑉ ᐃᖅᑲᓇᐃᔭᖅᑎᖏᑦ 

ᐳᐃᒍᖅᓯᒪᔫᔮᓕᕐᒥᔪᐃᑦ ᐅᖃᐅᓯᕆᓚᐅᖅᑕᑎᓐᓂ 

ᓱᒋᐊᑦᑕᐅᑎᒋᒋᐊᔪᐊᓘᓱᒋᓕᓚᐅᖅᑐᓂᓗ. 

ᐊᑭᕋᖅᑐᖅᑕᐅᒍᓐᓇᓂᐊᓐᖏᓐᓇᒥ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐅᐊᑦᑎᐊᕈᒃᑲᓐᓂᖅ. 

 

ᑕᐃᒪ ᐊᐃᑉᐱᕐᒥ ᐅᓐᓄᓴᒃᑯᑦ ᓯᕗᓕᖅᑎ 

ᐅᖃᐅᑎᓚᐅᓐᖏᑦᑎᐊᕌᖓ ᑖᔅᓱᒥᖓ 

ᓱᕋᐃᓂᕋᐃᓪᓗᓂ ᐃᓱᒫᓗᓐᓂᕋᖅᑐᓂ 

ᐅᖃᓚᐅᓐᖏᑎᐊᖅᑐᓂ ᓴᓂᑦᑎᐊᖓᓂᒃ 

ᐃᔅᓯᕚᖅᐸᑦᑐᖓ. ᖃᓄᒐᓚᒃ ᐅᖃᐅᑎᓚᐅᓐᖏᒃᑳᖓ 

ᖃᐅᒐᓱᓐᓂᖓᓂᒃ. 

 

ᓯᕗᓪᓕᖅᐹᖑᓐᖏᒻᒪᑦ ᓯᕗᓕᖅᑎ ᐊᓯᖔᒥᓂᒃ 

ᓱᖁᔭᐅᓂᕐᒥᓂᒃ ᒪᓕᖃᑦᑕᖅᓯᒪᒻᒪᑦ ᐃᒻᒥᓂᒃ 

ᐃᓱᒪᑖᕆᓐᖏᑕᒥᓂᒃ. ᐃᖅᑲᐅᒪᒻᒥᔪᓯ 

ᐊᐅᓪᓛᖅᑎᑕᐅᓚᐅᖅᓯᒪᒻᒥᒐᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐋᒡᒌᓯᐅᑎᓪᓗᒍ.  

ᑕᐃᔅᓱᒪᓂ ᓯᕗᓕᖅᑎᐅᑉ ᐅᖃᐅᑎᔪᒑᖓ 

ᒥᓂᔅᑕᐅᓂᕋᒎᖅ ᐲᓐᖑᓱᓕᕐᖓᒍ. ᐊᒻᒪ 

ᐅᖃᐅᑎᔪᒑᖓ 

ᓄᖅᑲᑎᐊᒻᒪᕆᒋᐊᖃᓕᖅᐸᓪᓚᐃᔪᑎᑦ. 

ᐅᑉᐱᕈᓱᓚᐅᕐᖓᑦ ᐊᖏᔪᖅᑳᖑᖃᑕᐅᔪᖅ 

ᐋᓐᓂᐊᕕᒻᒥ ᐊᖏᖃᑎᒋᖃᑦᑕᓐᖏᓗᐊᕋᒃᑯᒎᖅ 

ᐊᒻᒪᓗ ᑕᖃᔪᖅᐹᓘᔮᕋᒪᒎᖅ.  

 

ᐊᒻᒪ ᑕᑯᔪᒥᓇᕐᒥᔪᖅ ᐅᓪᓗᑦ ᖁᓖᑦ ᓯᕗᓂᐊᒍᑦ 

ᐊᖏᔪᖅᑳᖑᖃᑕᐅᒻᒥᔪᖅᑕᐅᖅ 

ᐋᓐᓂᐊᖃᑦᑕᓐᖏᑦᑐᓕᕆᔨᒃᑯᓐᓂ 

ᐅᖃᐅᔾᔭᐅᓚᐅᖅᑐᖓ ᖃᐅᔨᓯᒪᓕᕐᖓᑕᒎᖅ 

ᐊᖏᔪᖅᑲᐅᑎᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᐅᔾᔪᑎᒐ ᐲᖅᑕᐅᖁᔭᐅᓪᓗᓂ. ᐄ, ᓯᕗᓕᖅᑎ 

ᐸᕐᓇᓯᒪᓐᓂᕐᖓᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ 

ᒥᓂᔅᑕᐅᓂᕋ ᐲᖅᑕᐅᖁᓂᐊᕐᓂᕋᖅᓯᒪᓂᖓ 

ᑲᔪᓯᑎᑕᐅᓯᒪᔪᖅ ᐊᖏᔪᖅᑲᐅᑎᖏᓐᓄᑦ. ᓯᕗᓕᖅᑎ 

ᐊᓪᓛᑦ ᐸᕐᓇᐅᑎᒥ ᐅᖃᐅᓯᖃᓚᐅᓐᖏᑦᑎᐊᑎᓪᓗᒍ. 

ᓇᓗᓇᐃᖅᑕᐅᓲᖅ ᓯᕗᓕᖅᑎᒧᑦ ᓇᒻᒥᓂᖅ 

ᐅᖃᐅᑎᓚᐅᕌᖓ ᑕᐃᒪᐃᓕᒋᐊᖃᓐᖏᑦᑐᖅ. 

ᐃᓱᒪᑖᓚᐅᖅᓯᒪᓚᐅᓐᖏᓐᓇᒪᓕ ᑕᐃᔅᓱᒪᓂ.  

 

ᑕᐃᒫᒃᑲᓐᓂᖏᓛᒃ ᒥᓂᔅᑕᒥᒃ ᐲᖅᓯᓂᐊᕐᓗᑎᒃ 

ᐋᖅᑭᑦᑕᒥᓂᖅ ᐃᓱᒪᑖᒥᓂᖅ 

ᓂᕈᐊᖅᑕᐅᓯᒪᓐᖏᑦᑐᓄᑦ ᐊᖏᔪᖅᑲᐅᑎᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᑖᓐᓇ 

ᐱᔾᔪᑎᔅᓴᖃᓪᓚᕆᒐᑎᑦ ᐃᓛᒃ ᐲᖅᑕᒥᓂᐅᒐᒪ. 

ᖃᐅᔨᒃᑲᓚᐅᖅᑕᕋ ᑖᓐᓇ ᐊᖏᕐᓂᕋᕐᓇᒍ 

ᐅᖃᐅᓯᖓ. ᓄᖅᑲᔾᔮᓇᖓᓗ 

ᓄᖅᑲᓂᐊᕐᓂᕋᓚᐅᕐᓇᖓᓘ ᑕᐃᒪᐃᑦᑎᓪᓗᒍ.  

ᐃᓱᒫᓘᑎᒃᑲ ᐅᖃᐅᓯᕆᓚᐅᖅᑕᒃᑲ ᑕᐃᒃᑯᓇᓐᖓᑦ 

ᐊᖏᔪᖅᑲᐅᑎᓂᑦ 

ᐊᑭᕋᖅᑐᖅᑐᕕᔾᔪᐊᕌᓘᖃᑦᑕᖅᑐᓂᑦ 

ᖃᓄᑐᐃᓐᓇᑦᑎᐊᖅ ᐊᓯᔾᔩᒐᓱᑦᑎᓪᓗᑕ 

ᐊᑭᕋᖅᑐᖃᑦᑕᓚᐅᕐᖓᑕ. ᐅᖃᐅᑎᓯᒪᒻᒥᔭᕋ 

ᓯᕗᓕᖅᑎ ᓂᕈᐊᖅᑕᐅᓯᒪᒐᑦᑕ ᐊᓯᔾᔩᖁᔭᐅᓪᓗᑕ. 

ᐃᒫᒃ ᐃᔅᓯᕚᑐᐃᓐᓇᓐᖏᓪᓗᑕ 

ᐊᖏᖅᑎᑐᐃᓐᓇᐅᓐᖏᓪᓗᑕ.  

 

ᖃᐅᒻᒪᓪᓕ ᑲᑎᒐᓐᓄᒃ, ᐅᖃᖃᑎᒌᑦᑐᓄᒃ, 

ᐅᖃᐅᑎᓕᓚᐅᕐᒥᒑᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐᖓᓄᑦ ᐊᐅᓪᓛᕐᓂᐊᓕᕐᖔᖓ 

ᐃᓪᓗᓕᕆᔨᕐᔪᐊᒃᑯᓐᓄᓪᓗ. 

ᒥᓂᔅᑕᕝᕕᖃᓐᖏᖔᕈᓐᓃᕐᓗᖓ. ᐅᖃᖅᑏ, 

ᑲᑕᔾᔫᒥᓯᒪᓪᓚᕆᓯᒪᓕᓚᐅᕋᒪᓖᓛᒃ ᑕᒪᓐᓇ ᐊᑐᖅᑐᒍ 

ᐊᒻᒪ ᖃᐅᔨᒪᓪᓗᒍ 

ᖃᓄᐃᓕᕙᓪᓕᐊᔭᐅᓂᕆᓚᐅᖅᑕᕋ. ᐊᒻᒪᓗ ᑐᑭᓯᓇᒍ 

ᓱᒻᒪᑦ ᐊᐅᓪᓛᖅᑎᕆᒻᒪᖔᖅ.  

 

ᐊᒻᒪ ᐅᖃᐅᔾᔭᐅᓯᒪᓪᓗᖓ ᑕᖃᔪᕕᔾᔪᐊᕌᓘᔮᕋᒪᒎᖅ. 

ᐅᕙᖓᓕ ᑕᑯᓐᓈᖅᑕᖓᒍᑦ ᐃᖅᑲᓇᐃᔮᓐᓂ 

ᐱᓕᕆᐊᖃᕈᕕᑦ ᐊᔅᓱᕈᓐᓇᖅᑐᒥᒃ 

ᐃᖅᑲᓇᐃᔮᖃᕐᓗᑎᑦ ᐊᓯᔾᔩᒐᓱᐊᕐᓗᑎᑦ 

ᐱᔨᑦᑎᕋᕋᓱᓪᓗᑎᑦ ᒥᓂᔅᑕᐅᕕᒻᒥ ᐱᒻᒪᕆᐊᓗᒻᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᑎᑐᑦ 

ᑕᖃᓯᒪᔭᕆᐊᖃᕐᓇᖅᑐᖅ. 

ᓯᕗᓕᖅᑎ ᐅᖃᐅᑎᒌᖅᓯᒪᔭᕋ ᑕᐃᒃᑯᓂᖓᔅᓴᐃᓐᓇᖅ 

ᐅᖃᐅᓯᓂᑦ ᐊᑐᓚᐅᖅᑕᖏᓐᓂᑦ 

ᐅᖃᐅᓯᖃᕋᔭᓐᖏᑦᑎᐊᖅᑐᖅ 

ᐅᖃᐅᔾᔨᒐᔭᓐᖏᑎᐊᖅᑐᖅ ᐊᖑᑎᓄᑦ ᒥᓂᔅᑕᓄᑦ 

ᐊᔾᔨᒌᓐᖏᑦᑐᓂᑦ ᐊᐅᓚᑕᐅᔫᔮᖅᑐᒍᑦ. 

 

ᐃᓱᒫᓗᕕᐅᑎᑉᐸᓕᓚᐅᖅᑐᖓ ᑲᑉᐱᐊᓱᑦᑐᖓᓗ 

ᐃᒫᒃ ᖁᑭᕆᐊᖃᑦᑕᓇᓐᖑᐊᕐᔫᔮᓕᓚᐅᕋᒪ ᐊᒻᒪ 

ᐊᒡᒍᒧᑦ ᐳᐃᔾᔪᕋᕋᓱᒋᐊᖃᖅᑐᖓ. ᓯᕗᓕᖅᑎ 

ᑕᑎᒋᔭᔅᓴᐅᔾᔮᒍᓐᓃᕋᒃᑯ ᖃᐅᔨᒪᓚᐅᖅᑕᕋ 

ᐃᓱᒪᒋᓪᓗᒋᑦ ᐊᓪᓚᕕᒻᒥ ᐃᖅᑲᓇᐃᔭᖅᑎᐊᓗᖏᑦ. 

ᑖᓐᓇᓗ ᐊᑦᑐᐃᓯᒪᓂᐊᓗᐊ ᐊᔅᓱᐊᓘᒻᒪᑦ.  

 

ᓯᕗᓕᖅᑎ, ᑲᓐᖑᓇᖅᑐᖁᑎᖏᓐᓂᑦ 

ᓱᕋᐃᓚᐅᓐᖏᑦᑐᖓ, ᑲᓇᑕᐅᑉ 

ᑲᓐᖑᓇᖅᑐᖁᑎᖏᓐᓂᑦ ᓱᕋᐃᓚᐅᓐᖏᑦᑐᖓ, 

ᐊᑦᑕᓇᖅᑐᒨᖅᓯᓚᐅᓐᖏᑦᑐᖓ. ᓱᓕᔪᓂᒃ 

ᑭᐅᖃᑦᑕᓚᐅᖅᑐᖓ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᖏᓐᓂᑦ ᒪᓕᒐᓕᐅᕐᕕᒻᒥ. 

ᑕᐃᒪᐃᓚᐅᖅᑐᖓ ᓯᕗᓕᖅᑎ ᐊᐱᕆᖅᑳᓚᐅᖅᑐᒍ 

ᐃᖅᑲᓇᐃᔭᖅᑎᖏᓪᓗ. ᓯᕗᒧᑦ ᑕᑯᒥᓇᖅᑐᓂᑦ 

ᒐᕙᒪᒃᑯᓐᓄᑦ ᐃᓱᒪᒋᒍᓐᓇᕋᔭᖅᑕᖏᓐᓂᑦ 

ᐅᖃᐅᓯᖃᓚᐅᖅᑐᖓ ᐃᖅᑲᓇᐃᔭᖅᑏᑦ ᐊᖏᕐᕋᖏᑦ 

ᐱᔾᔪᑎᒋᓪᓗᒋᑦ.  

 

ᐃᒫᒃ ᐃᖅᑲᓇᐃᔮᒥᒃ ᒫᓐᖓᑐᐃᓐᓇᖅ 

ᓴᖅᑮᔪᒥᓂᐅᓐᖏᑦᑐᖓ ᐃᓚᒃᑲ ᐱᖃᑎᒃᑲᓘᓐᓃᑦ 

ᐃᖅᑲᓇᐃᔮᖅᑖᓂᐊᕐᖓᑖ, ᑕᒪᔾᔭᕈᓘᔮᓘᑎᓪᓗᒋᑦ 

ᐃᖅᑲᓇᐃᔮᑦ ᐃᓗᐊᓂ ᐱᑦᑎᐊᖅᑕᐅᕙᓐᖏᑦᑐᑦ, 

ᐊᔾᔨᒌᑎᑕᐅᕙᓐᖏᑦᑐᑦ, ᐃᓅᓯᖏᑦ 

ᐊᔅᓱᕈᕐᓇᑐᒃᑰᖃᑦᑕᖅᑐᐃᑦ. ᐊᒻᒪ 

ᓴᐳᑎᔾᔪᑎᖃᕆᐊᖃᕋᓗᐊᕐᒥᒐᑦᑕ 

ᐃᓚᒋᔭᐅᒍᓐᓇᕆᐊᖃᖅᑐᑕᓗ. 

 

ᐅᕙᖓᓕ ᑕᑯᓐᓈᖅᑕᖓᒍᑦ 

ᑐᓐᖓᓱᑦᑎᑕᐅᓐᖏᑦᑐᖓ ᑕᕝᕙᓂ ᓯᕗᓕᖅᑎᐅᑉ 

ᒥᓂᔅᑕᐅᒃᑯᕕᖓᓂ ᐊᒻᒪ ᐱᒡᒐᓇᖅ ᓱᓕᔪᒥᒃ 

ᐅᖃᖃᑦᑕᖅᑐᓂ ᐊᖏᔪᖅᑳᑦ ᐱᔪᓐᓇᐅᑎᓕᓐᓄᑦ 

ᓱᓕᔪᓂᑦ ᐅᖃᖃᑦᑕᕐᓂᖅ ᐊᖏᔪᖅᑲᐅᑎᓄᑦ 

ᒪᑐᐃᖓᑦᑎᐊᕈᓐᓃᖅᑐᖅ. ᑖᓐᓇ ᐱᔾᔪᑎᒋᓪᓗᒍ 

ᑮᓇᐅᔾᔭᔅᓴᖃᑦᑕᕈᒪᒍᓐᓃᖅᑐᖓ 

ᐃᖅᑲᓇᐃᔭᖃᑦᑕᕈᑕᐅ-ᒫᓐᓇ 

ᓄᖅᑲᑦᑕᐅᑎᒋᓂᐅᓴᓕᖅᑐᖓ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓂᑦ. 

 

ᓂᕈᐊᖅᑎᒋᓯᒪᔭᒃᑲ, ᐃᓚᒃᑲ, ᐅᐃᒐ, ᐱᖃᑎᒃᑲᓗ 

ᐊᒥᓱᐊᓗᐃᑦ ᐅᕙᓐᓂᒃ ᐅᖃᐅᔾᔨᒋᓯᒪᔪᐃᑦ. 

ᖁᔭᒋᓪᓚᕆᑦᑕᒃᑲ ᐊᒥᓱᐊᓗᓐᓄᑦ ᐅᖄᓚᕕᐅᓯᒪᔪᖓ, 

ᖃᕋᓴᐅᔭᒃᑯᓪᓗ ᑎᑎᖅᑲᐅᓯᐊᖅᓯᒪᓪᓗᖓ, ᑕᖅᑳᓂᓗ 

ᐊᑐᕆᐊᕐᒥ ᐅᕙᓐᓂᒃ ᐅᖃᐅᔾᔨᖃᑦᑕᖅᑐᑦ 

ᐅᑉᐱᕈᓱᓐᓂᕋᖅᑐᑎᑦ ᖃᓄᐃᓕᐅᕐᓂᒥᓂᓐᓄᑦ. 

ᑕᐃᒫᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᖓᑦ, 

ᐄ, ᖁᕝᕙᓯᑲᐃᓐᓇᓲᖑᔪᒍᑦ ᑲᑕᑉᐸᑦᑐᑕᓗ. 

ᐊᔅᓱᕈᐃᓐᓇᓂᐊᖅᑐᖓ ᒐᕙᒪᒃᑯᑦ ᐅᑯᐊ 

ᓵᓐᖓᔭᔅᓴᐅᑏᓐᓇᕋᓱᓪᓗᒋᑦ 

ᒪᓕᒐᓕᐅᖅᑎᑐᐃᓐᓇᐅᓗᖓ. 

ᐱᕕᔅᓴᖃᕐᓂᖅᓴᐅᓂᐊᓕᕋᒪ ᐳᓚᕋᑦᑕᕐᓗᖓ 

ᓂᕈᐊᖅᑎᒋᓯᒪᔭᓐᓄᑦ ᐊᒻᒪᑦᑕᐅᖅ ᐃᓱᒫᓘᑎᓯ 

ᓴᖅᑭᖃᑦᑕᕐᓂᐊᓕᖅᑕᒃᑲ ᐃᓱᒪᒐᓗ 

ᐅᖃᐅᓯᕆᖃᑦᑕᕐᓗᒍ.  

 

ᐅᐱᒋᓪᓚᕆᑦᑕᕋ ᐊᒥᓲᓂᖅᓴᒻᒪᕆᐊᓗᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᔅᓱᕈᑦᑎᐊᓪᓚᕆᑉᐸᒻᒪᑕ 

ᓄᓇᕗᒻᒥᐅᓂᑦ ᐱᔨᑦᑎᕋᑦᑎᐊᕋᓱᑦᑐᑎᑦ. 

ᖁᔭᓕᒍᒪᔭᒃᑲ ᐊᒥᓱᐊᓗᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᒋᓯᒪᔭᒃᑲ, 

ᑲᑎᒍᓐᓇᖅᓯᒪᔭᒃᑲᓗ ᒥᓂᔅᑕᐅᓪᓗᖓ ᐊᒻᒪᑦᑕᐅᖅ 

ᖃᐅᔨᒪᖁᒋᔅᓯ ᒥᓂᔅᑕᐅᓪᓗᖓ ᐊᑐᖅᓯᒪᔭᕋ 

ᑐᑭᓯᕚᓪᓕᒃᑲᓐᓂᖅᓯᒪᓪᓚᕆᒃᑲᒪ ᐃᓕᔅᓯ 

ᐊᔅᓱᕈᕐᓇᑐᖅᓯᐅᕝᕕᒋᕙᑦᑕᖏᓐᓂᑦ, ᐅᕙᒍᓂᓛᒃ 

ᐊᔅᓱᕈᖅᐸᑲᑦᑕ ᓄᓇᕗᒻᒥᐅᑕᐅᓪᓗᑕ. 

ᐊᑐᐃᓐᓇᐅᓂᐊᖅᑐᖓ ᐅᖃᖃᑎᖃᕈᒪᒍᔅᓯ  

ᐃᓱᒫᓗᒋᔭᔅᓯᖕᓂᒃ ᓴᖅᑮᒍᒪᒍᔅᓯ ᐊᖏᖅᑐᖓ.  

ᐊᑕᐅᓯᒥᓐᖔᓐᖏᑦᑐᒥᒃ ᐃᓱᒫᓘᑎᓂ 

ᓴᖅᑮᖃᑦᑕᕐᓂᐊᖅᑐᖓ ᐃᑲᔪᕋᓱᒡᓗᖓ ᐃᓕᔅᓯᓐᓂ.  

 

ᐊᒻᒪᓗ ᒪᓕᒐᓕᐅᖅᑎᖃᑎᓕᒫᒃᑲ ᓯᕗᓕᖅᑎᓪᓗ 

ᒥᓂᔅᑕᐃᓪᓗ ᓂᕈᐊᖅᑕᐅᓚᐅᖅᓯᒪᒐᑦᑕ 

ᐊᓯᔾᔩᓂᐊᕐᓗᑕ, ᐊᓯᔾᔩᒐᓱᖕᓂᐊᕋᒪ ᓱᓕ. ᓱᓕᑦᑕᐅ 

ᖃᐅᔨᒪᒐᒪ, ᐃᓂᑖᑲᒻᒪᓯᒪᔪᐃ ᖃᑦᑏᓐᓇᑯᓗᐃ 

ᓱᕋᐃᓪᓚᕆᔪᓐᓇᕐᒪᑕ. ᑖᓐᓇ ᐱᔾᔪᑎᒋᓪᓗᒍᑦ 

ᐅᒃᐱᕈᓱᓪᓚᕆᒃᑐᖓ ᒪᑐᐃᖓᑦᑎᐊᕆᐊᖃᕋᑦᑕ. 

ᒥᓂᔅᑕᐅᑉ ᐊᐱᖅᑯᑎᒋᖃᑦᑕᖅᑕᖏᓪᓗ ᐃᓱᒪᒋᓪᓗᒋᑦ 

ᑖᒃᑯᐊ ᐅᖃᐅᓯᕆᖃᑦᑕᕐᓂᐊᕋᒃᑭ. 

ᓴᖅᑭᔮᕐᓂᖅᓴᐅᒐᓱᐊᓪᓚᕆᒋᐊᖃᖅᑐᒍᑦ ᐊᒃᓱᕈᕐᓗᑕ 

ᒪᓕᒐᓕᐅᕐᕕᖕᒥ ᐱᕙᓪᓕᐊᔪᓕᕆᔨᓄᓪᓗ. 

ᐱᒻᒪᕆᐊᓗᓐᓂᑦᑕᐅ ᐱᕙᓪᓕᐊᔪᓕᕆᔨᒃᑯᑦ 

ᐃᖅᑲᓇᐃᔮᖃᕐᖓᑕ ᓵᖓᔭᒃᓴᐅᓂᖏᑦ ᒐᕙᒪᒃᑯᑦ 

ᓴᖅᑮᕙᒃᖢᑎᒃ.  

 

ᐱᒻᒪᕆᐊᓗᖕᓂ ᒐᕙᒪᒃᑯᓐᓂ ᐱᓕᕆᓂᖃᖅᑐᑦ 

ᐊᒃᓱᕈᖅᐸᒃᑐᑦ. ᒫᓐᓇᓕ ᑐᑭᓯᓯᒪᓕᕋᒪ 

ᐱᔪᓐᓇᐅᑎᓂᑦ ᑕᐃᒃᑯᐊ ᐃᖅᑲᓇᐃᔭᖅᑎᖓ 

ᐱᔪᓐᓇᐅᑎᓂ ᐊᑐᓲᖑᖕᒪᑕ. ᐊᒻᒪ ᐊᔪᓕᕈᑎᖃᓲᑦ 

ᐱᔪᓐᓇᐅᑎᖃᓗᐊᖅᑐᑎ, ᐊᓯᖏᑦᑕᐅᖅ ᑕᐃᒪ 

ᐱᔪᓐᓇᐅᑎᑖᖅᓯᒪᔪᐊᓗᐃᑦ ᓵᖓᒋᐊᖃᕐᒥᔭᕗᑦᑕᐅᖅ 

ᑕᐃᒫᔅᓴᐃᓐᓇ ᒥᓂᔅᑕᐃᑦ, 

ᐱᑦᑎᐊᕆᐊᖃᖅᑎᑉᐸᒃᑲᑦᑎᒍᑦ, 

ᐱᑦᑎᐊᕆᐊᖃᖅᑎᑕᐅᒋᐊᖃᕐᒥᔪᐃᑦᑕᐅᖅ, 

ᑮᓐᓇᐅᔾᔭᓵᖏᑦ, ᐃᑲᔫᓯᐊᒃᑲᓐᓂᖏᑦ, 

ᐊᐅᓪᓚᕈᑎᒋᕙᒃᑕᖏᓪᓗ, ᖃᓄᑐᐃᓐᓇ 

ᐋᖅᑮᒐᐃᑉᐸᑕ ᐊᐱᖅᓱᖅᑕᐅᒃᑲᓐᓂᖃᑦᑕᕆᐊᓖᑦ ᓱᒻᒪ 

ᐋᖅᑮᖕᒪᖔᑕ ᑕᐃᒫᒃ. 

 

ᐃᖅᑲᓇᐃᔭᖅᑎᒃᑲ ᐹᓂ ᖁᓕᑦᑎᓐᓃᑦᑐᑦ ᖁᔭᓕᔭᒃᑲ, 

ᐊᐅᓚᑦᑎᔨᑉ ᐃᑲᔪᖅᑎᖓ ᒫᑦ, ᐊᒻᒪ ᔮᓂᔅ ᑕᒑᖅ 

ᐃᑲᔪᖅᑎᒐ. ᑖᒃᑯᐊ ᑕᒪᒃᑮᒃ ᐊᔅᓱᕕᔾᔪᐊᕌᓗ 

ᐃᑲᔪᖅᑐᖅᓯᒪᖕᒪᑎ ᐅᕙᓐᓂᒃ. ᐊᒻᒪᑦᑕᐅᖅ  

ᑲᔪᓰᓐᓇᖁᓂᐊᖅᑖᒃᑲ ᐃᖅᑲᓇᐃᔮᖏᓐᓂᒃ, 

ᐅᕝᕙᓘᓐᓃᒃ ᖁᕝᕙᕆᐊᖅᑕᐅᓗᑎᒃ. 

ᐊᒃᓱᕈᖅᓯᒪᔪᕕᒡᔪᐊᕌᓘᖕᒪᑎᒃ ᐅᕙᓐᓄᑦ. 

ᐱᔨᑦᑎᕋᑦᑎᐊᖅᓯᒪᕕᐅᑎᒻᒪᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ. 9. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᖅ 

ᑯᐊᐳᕇᓴᖓᓂᒃ, ᒥᓂᔅᑐ ᑯᓱᒐᖅ. 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 060 - 5(2): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐊᖏᓐᓂᒃ 

ᐊᒡᒍᖅᑐᐃᓂᕐᒧᑦ ᑐᑭᓯᒋᐊᕈᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ, ᒫᓐᓇ ᐱᕕᖃᕐᓂᓐᓂᑦ 

ᓴᖅᑭᑦᑐᒪᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓄᑖᑦ ᐃᒡᓗᓕᕆᓂᕐᒧᑦ ᐃᒡᓗᑖᖅᑎᑕᐅᓂᐊᖅᑐᑦ 

ᐅᓂᒃᑳᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 061 - 5(2): 

ᐱᖁᔨᕗᖔᕈᑕᐅᓚᐅᖅᑐᑦ 2018-ᒥ ᑭᕙᓪᕐᒥ 

ᒪᐃᔭᐃᑦ ᑲᑎᒪᓂᖓᓐᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ, (ᑐᓵᔨᑎᒍᑦ) 

ᖁᔭᓐᓇᒦᒃ, ᐊᓕᐊᓇᐃᒍᓱᒃᑐᖓ ᓴᖅᑭᑦᑎᔭᕆᐊᒃᓴᖅ 

ᐊᔾᔨᖏᓐᓂᒃ ᐱᖁᔨᕗᖔᕈᑎᒋᔭᐅᓚᐅᖅᑐᑦ, 2018 

ᑭᕙᓪᓕᕐᒥ ᒪᐃᔭᐃᑦ ᑲᑎᒪᑎᓪᓗᒋᑦ ᓇᐅᔮᓂ, 

ᑕᖅᑭᐅᕋᑖᖅᑐᒥ. ᐅᖃᖅᑏ, ᑎᓕᐅᖅᐸᒃᑲ 

ᒪᓕᒐᓕᐅᖅᑎᓕᒫᑦ ᕿᒥᕐᕈᓇᖁᓪᓗᒋᑦ ᑖᒃᑯᓂᖓ  

ᐱᖁᔨᕗᖔᖅᑕᐅᔪᕕᓂᕐᓂ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᑲᔪᓯᓗᑕ. ᐱᖁᔨᕗᖔᕐᓂᐊᕐᓂᕐᒧᑦ, ᖃᐅᔨᒃᑲᐃᔾᔪᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ, ᐅᐊᖕᓇᖓᓄ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 014 - 5(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ, (ᑐᓵᔨᑎᒍᑦ) 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥᑦ ᐊᒃᑑᕝᕙ 29-ᖑᓕᖅᐸ 

ᐆᒥᖓ ᐱᖁᔨᕗᖔᕐᓂᐊᕋᒪ:  

 

ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ 

ᐃᖃᓗᐃᑦ-ᓯᓈ. ᐅᖃᖅᑏᑦ ᐱᔪᓐᓇᕐᓂᕐᒥᒃ 

ᑐᓂᔭᐅᖁᓪᓗᒍ ᑲᑎᒪᔪᓐᓇᖁᓪᓗᒋᑦ ᑲᑎᒪᓐᓇᐅᑉ 

ᐅᖓᑖᓄᑦ ᐱᔭᕇᖅᑕᐅᔪᓐᓇᖁᓪᓗᒋᑦ 

ᑲᑎᒪᔾᔪᑎᒃᓴᖏᑦ ᐅᑭᐊᓵᒃᑯᑦ 2018-ᒥ 

ᐱᓕᕆᐊᒃᓴᖏᑦ ᒪᓕᒐᓕᐅᖅᑏᑦ ᑲᑎᒪᔨᖏᑕ.  
 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᑲᔪᓯᓗᑕ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᒥᓂᔅᑕ 

ᑲᒪᒋᔭᖃᖅᑐᖅ ᖁᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓂᒃ, ᒥᓂᔅᑐ ᐃᖃᓪᓗᐊᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 

ᐊᖓᔪᖅᑳᖅ ᔩᓂ ᐃᖃᓪᓗᐊ (ᑐᓴᔩᑎᒍ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇ ᐋᒃᑑᕝᕙ 26, 2018-ᖑᓕᖅᐸᑦ 

ᒪᓕᒐᒃᓴᖅ 12, ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ 

ᖁᓪᓕᒃᑯᑦ ᐆᒻᒪᖅᑯᑎᓕᓂᕆᔨᒃᑯᑦ ᑯᐊᐳᕇᓴᖓᑕ 

ᒪᓕᒐᖓᓄᑦ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᕐᒧᒃᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᑯᓪᓗᒋᑦ ᐱᖁᔭᒃᓴᑦ. ᑲᔪᓯᓗᑕ.  

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᔪᓯᓗᑕ. ᑐᒡᓕᐊᓂᒃ ᐅᖃᓂᒫᖅᑕᐅᓂᖏᑦ 

ᐱᖁᔭᒃᓴᑦ. ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪᓗ 

ᓇᓪᓕᐅᑯᒫᓄᑦ ᖃᐅᔨᓴᖅᑎᖏᓐᓄᑦ, ᒥᓂᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᑦ ᑕᐅᖅᓯᖅᑕᐅᓂᖏᓐᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓄᐃᑦᑎᒋᐊᖅᐳᖓ 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᕿᑭᖅᑖᓘᑉ 

ᓂᒋᐊᓄ ᒪᓕᒐᒃᓴᖅ 8, ᒪᓕᒐᖅ ᐋᖅᑭᒋᐊᕈᑎᑦ 

ᐃᖅᑲᓇᐃᔭᖅᑏᑦ ᓇᓪᓕᐅᑯᒫᖏᓐᓄᑦ ᖃᐅᔨᓴᖅᑎ 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᖅ. 

  

ᑖᓐᓇ ᒪᓕᒐᒃᓴᖅ, ᐅᖃᖅᑏ, ᐋᖅᑭᒋᐊᕆᓂᐊᖅᑐᖅ 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖏᓐᓄᑦ 

ᒪᓕᒐᖓᓂᑦ ᐋᖅᑭᒋᐊᖅᑕᐅᓗᑎᒃ ᐋᓐᖓᔭᖅᑐᑦ 

ᐅᕝᕙᓘᓐᓃᑦ ᓱᕐᕋᒃᓯᒪᔪᑦ ᑭᒃᑯᓪᓗ ᑎᒥᒥᒍᑦ 

ᐊᔪᕈᑎᖃᕐᒪᖔᑕ ᓇᓗᓇᐃᖅᓯᓪᓗᑎᒃ ᐲᖅᑕᐃᓪᓗᑎᒃ 

ᑕᒪᒃᑯᓂᖓ ᐋᓐᓂᐊᖃᕐᓇᓐᖏᑦᑐᓂᕆᔨᐅᔪᑦ ᐊᒻᒪᓗ 

ᓇᓗᓇᐃᖅᑕᐅᓗᑎᒃ ᐊᑭᓕᖅᑕᐅᔭᕆᐊᓖᑦ 

ᕿᑐᕐᖓᖏᑦ ᐃᓅᔪᓐᓃᖅᑐᖃᖅᑎᓪᓗᒍᓘᓐᓃᑦ 

ᐃᓚᒋᐊᖅᑎᑦᑎᓗᑎᒡᓕ 

ᐃᖅᑲᓇᐃᔭᓐᖏᑐᖅᓯᐅᑖᕈᓐᓇᓂᕐᒧᑦ ᓇᐃᓴᐃᓂᖅ 

ᐊᖏᖅᑕᐅᓗᑎᒃ ᑐᓴᒐᒃᓴᓂᒃ ᑐᓂᓯᖃᑦᑕᕈᓐᓇᕐᓗᑎᑦ 

ᐋᖅᑭᒋᐊᖅᑕᐅᓂᐊᕐᒪᑦ ᒪᓕᒐᖅ. 

ᑕᒻᒪᒃᑯᐊᓗ ᖃᐅᔨᓴᐃᒍᓐᓇᖁᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑎᒋᔭᖏᑦ 

ᐱᓯᔅᓯᖅᑕᐅᑦᑎᐊᕐᓂᕋᓗᐊᕐᒪᖔᑕ 

ᖃᐅᔨᓴᐃᖃᑦᑕᕐᓗᑎᒃ ᑕᒻᒪᖅᓯᒪᔪᓪᓗ ᐋᖅᑭᑕᐅᓗᑎᒃ 

ᒪᓕᒐᕐᒥ ᐃᓗᐊᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᑦ 

ᓈᖕᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ, ᓈᒻᒪᒃᓴᖏᑦᑐᑦ? 

ᐱᖁᔨᕗᖔᕈᑦ  

ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ ᓇᐃᓴᐅᑎᓕᒃ 8 

ᑐᓂᔭᐅᕗᖅ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2018-2019 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᕿᑭᖅᑖᓘᑉ 

ᓂᒋᐊᓄ ᒪᓕᒐᒃᓴᖅ 10, ᐃᓚᒋᐊᕈᑎᒃᓴᐃᑦ 

(ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, ᓈᓴᐅᑖ 2, 2018-

2019, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ 

ᐃᓚᒋᐊᕈᑎᒃᓴᖃᕐᓂᐊᖅᑐᖅ ᑮᓇᐅᔭᓄᑦ 

ᐊᑭᓕᖅᓱᐃᔪᓐᓇᕐᓂᐊᕐᒪᑕ ᐊᑭᑐᔪᖅᑐᕈᑎᒃᓴᖏᑦ 

ᓄᓇᕘ ᒐᕙᒪᒃᑯᖏᑦᑕ ᐃᓱᓕᓐᓇᓱᖕᓂᖓᓂ ᒫᑦᓯ 

31, 2019. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᐱᖁᔨᕗᖔᕈᒻᒥᑦ 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ?  

ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪᓗ ᐱᖁᔭᒃᓴᖅ 

ᓇᐃᓴᐅᑎᓕᒃ 10 ᑐᓂᔭᐅᕗᖅ ᑲᑎᒪᑐᐃᓐᓇᕐᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᒪᓕᒐᒃᓴᖅ 11 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

4, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᕗᖓ ᐊᐃᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᕿᑭᖅᑖᓘᑉ ᓂᒋᐊᓄᑦ, 

ᒪᓕᒐᒃᓴᖅ 11, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ 

ᐊᐅᓚᔾᔪᑎᒃᓴᓄᑦ ᒪᓕᒐᖅ, ᓇᐃᓴᐅᑎᖓ 4, 2017-

18, ᐊᑐᕈᒫᖅᑐᖅ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ 

ᐅᖃᖅᑏ. 

 

ᑖᒃᑯᐊ ᒪᓕᒐᒃᓴᖅ ᐃᓚᒋᐊᕈᑎᒃᓴᓕᐅᖅᑐᖅ 

ᐊᑭᓕᖅᓱᐃᔪᓐᓇᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑕ 

ᐊᐅᓚᔾᔪᑎᓂ ᐋᖅᑭᐅᒪᔾᔪᑎᓄᑦ ᐋᖅᑭᐅᒪᔾᔪᑎᓄᑦ 

ᐊᑭᓕᐅᑎᒋᓂᐊᖅᑕᖓ ᑎᑭᑦᑎᓪᓗᒍ ᐃᓱᐊ ᒫᑦᓯ 31, 

2018. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ 

ᐱᖁᔨᕗᖔᕈᒻᒧᑦ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ? 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ 

ᐱᖁᔭᒃᓴᖅ ᓇᐃᓴᐅᑎᓕᒃ 11 ᑐᓂᔭᐅᕗᖅ 

ᑲᑎᒪᑐᐃᓐᓇᕐᓂᕐᒧᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 13 - ᐱᖁᑎᓂᑦ ᖁᔭᓈᖅᓯᓂᕐᒧᑦ 

ᒪᓕᒐᖅ, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᖑᓪᓕᖅᐹᒥᒃ ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᒃᓴᖅ 13, ᖁᔭᓈᖅᓯᓂᖅ ᐱᖁᑎᑦ 

ᑎᑎᕋᖅᑕᐅᓯᒪᓂᖏᓐᓂᑦ ᒪᓕᒐᑎ, 2017-2018, 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᒪᓕᒐᒃᓴᖅ ᐊᖏᖅᓯᔪᖅ ᑎᑎᕋᖅᓯᒪᔪᓂᑦ 

ᐲᖅᑕᐅᖁᓪᓗᒍ ᓈᓴᐅᑎᖓᓂ 24 ᐊᒻᒪ 82-

ᖏᓐᓃᑦᑐᑦ ᑮᓇᐅᔭᐃᑦ ᐊᐅᓚᑕᐅᓂᖏᑦ ᒪᓕᒐᖓᑦ 

ᐊᑐᕐᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᖕᒥᒃ ᓈᒻᒪᒃᓴᖅᑐᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᐱᖁᔭᒃᓴᖅ ᓇᐃᓴᐅᑎᓕᒃ 13 ᑐᓂᔭᐅᕗᖅ 

ᑲᑎᒪᔨᕋᓛᓄᑦ. 

 

ᑲᔪᓯᓗᑕ. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐱᖁᔭᒃᓴᓂᑦ 

ᐊᓯᖏᓐᓂᒡᓗ. ᐅᑯᓂᖓ ᐱᖁᔭᒃᓴᖅ ᓇᐃᓴᐅᑎᓕᒃ 

9, 10 ᐊᒻᒪᓗ 11 ᒥᔅᑕ ᕋᒻᕘᑦ 

ᐃᒃᓯᕙᐅᑕᐅᓂᐊᖅᑐᖅ.  

 

ᑲᔪᓯᒋᐊᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᒻᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᐳᑦ 15:39ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᒃ 16:04ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᐃᑦ 9, 10, 

11-ᓪᓗ. ᖃᓄᐃᓕᐅᕈᒪᕙᑦ 

ᑲᑎᒪᔨᕋᓛᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔪᒪᔪᒍᑦ ᕿᒥᕐᕈᓇᓪᓗᑕ ᒪᓕᒐᒃᓴᖅ 9, 

ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᓪᓗᑎᒍ 

ᐱᒋᐊᕈᑎᒋᓂᐊᕐᓗᒍ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖅᐱᑖ ᒪᓕᒐᒃᓴᖅ 9 ᐱᓕᕆᖅᑳᕐᓂᐊᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐊᐱᕆᔪᒪᔭᕋ ᒥᓂᔅᑕ ᑯᓱᒐᖅ ᐃᖅᑲᓇᐃᔭᖅᑎᓂᒃ 

ᑕᑲᓄᖓ ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕖᑦ? ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ  

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ 

ᐃᓯᖅᑎᑲᐃᓐᓇᓚᐅᒃᑭᑦ ᐊᐱᖅᓱᖅᑕᐅᓂᐊᖅᑐᑦ.  

 

ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᔅᑕ ᑯᓱᒐᖅ, 

ᑖᒃᑯᐊ ᐱᖃᑎᒋᔭᑎᑦ ᑕᐃᑲᐃᓐᓇᒃᑭᑦ ᒪᑐᐃᕈᑎᑎᑦ 

ᐅᖃᐅᓯᕆᒋᐊᕐᓂᐊᕋᕕᒋᑦ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑲ. ᑕᕝᕙᓃᖃᑎᒋᔮᒃᑲ ᓴᐅᒥᓐᓂ, ᒥᔅᑕ 

ᑰᑎᔅ ᐋᓚᐸ, ᑐᖏᓕᕆᔭᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪ ᑕᓕᖅᐱᓐᓂ, ᒥᔅᑕ 

ᑎᐅᕆ ᐊᐅᓪᓚ, ᐊᖓᔪᖅᑳᕆᔭᐅᔪᖅ 

ᐊᐅᓚᑦᑎᔨᐅᓪᓗᓂᓗ ᐊᒡᓚᒡᕕᖕᒥ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂ.  
 

ᐃᒃᓯᕙᐅᑖᖅ, ᓵᑦᑎᓐᓄᐊᖅᓯᒪᕗᖓ 

ᐅᖃᐅᓯᕆᔪᒪᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖓᓐᓂᒃ 2019-20 

ᐊᕐᕌᒍᖓᓄᑦ. ᑐᒃᓯᕌᕈᑎᖃᖅᐳᒍᑦ ᑕᒪᑐᒧᖓ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᒃ 

ᑮᓇᐅᔭᖅᑐᕈᑕᐅᖁᓪᓗᒍ $49.138 ᒥᓕᐊᓂᑦ 

ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪ $29.745 ᒥᓕᐊᓂᑦ 

ᐱᔪᑦ ᑲᓇᑕᒥ ᐃᒡᓗᓕᕆᔨᕐᔪᐊᑯᓐᓂᒃ ᐱᔪᓂᑦ 

ᐃᓄᓕᒫᖅᓯᐅᑎᓄᑦ ᐃᒡᓗᓄᑦ ᐊᖏᖃᑎᒌᒍᒻᒥᒃ, 

ᑮᓇᐅᔭᖃᖅᑎᑦᑎᓂᕐᒧᑦ ᐊᑭᑐᓗᐊᓐᖏᑦᑐᓂᑦ 

ᐃᒡᓗᓄᑦ ᐊᒻᒪᓗ ᐅᑭᐅᖅᑕᖅᑐᒥ ᑮᓇᐅᔭᓄᑦ 

ᐊᖏᖃᑎᒌᒍᒻᒥᒃ. ᑲᑎᓪᓗᒋᑦ ᑖᒃᑯᐊ 2019-20 

ᐊᕐᕌᒍᖓᓄᑦ $76.883 ᒥᓕᐊᖑᕗᑦ. 
 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᐳᑦ 

ᑕᐃᒪᐃᑦᑐᓴᐃᓐᓇᕐᓂᑦ ᐊᑭᑐᔪᖅᑐᕈᑎᒃᓴᓄᑦ 

ᑮᓇᐅᔭᖃᖅᑎᑦᑎᖁᓪᓗᒋᑦ 2018-19 ᐊᕐᕌᒍᖓᓂ 

ᐱᓚᐅᕐᒪᑕ ᓄᑖᖑᕆᐊᕆᓂᕐᒧᑦ 

ᐱᐅᓯᒋᐊᖅᑎᑦᑎᓂᕐᒧᓪᓗ ᐃᒡᓗᓕᕆᕐᔪᐊᒃᑯᑦ 

ᐃᓄᓕᒫᖅᓯᐅᑎᖁᑎᖏᓐᓄᑦ ᐊᒻᒪᓗ ᒐᕙᒃᑯᑦ  

ᐃᖅᑲᓇᐃᔭᖅᑎᖏᓐᓄᑦ ᐃᒡᓄᑦ, ᐱᖃᓯᐅᑎᓗᒋᑦ 

ᐅᖅᑰᔾᔪᑎᓄᑦ ᐅᖅᓱᐊᓗᖃᐅᑏᑦ 

ᑕᐅᖅᓯᖅᑕᐅᓂᖏᓐᓄᑦ ᐊᒻᒪᓗ ᐃᓄᑐᖃᕐᓄᑦ 

ᑎᒥᒥᒍᑦ ᐊᔪᕈᑎᖃᖅᑐᓄᓪᓗ 

ᐋᖅᑭᐅᒪᐃᓐᓇᕈᑎᖏᓐᓄᑦ ᐃᑲᔫᑎᒧᑦ. 
 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑎᒥᐅᒻᒪᑕ ᐊᐅᓚᑎᔪᒃᓴᐅᓪᓗᑎᒃ 

ᑮᓇᐅᔭᓂᑦ ᐃᓛᓐᓂᒃ ᑮᓇᐅᔭᑦ ᐊᑐᕆᐊᖃᖅᑐᑦ 

ᐅᑭᐅᒧᑦ ᐊᑕᐅᓯᐅᑉ ᐅᖓᑖᓄᓪᓗ 

ᐊᑐᖅᑕᐅᒃᑲᓐᓂᕆᐊᖃᓲᖑᒻᒪᑕ ᑕᒪᒃᑯᐊ 

ᐃᒡᓗᕐᔪᐊᓕᐅᖅᑕᐅᔭᕆᐊᖃᖅᑐᑦ 

ᐊᖑᒻᒪᑎᔪᓐᓇᖁᓪᓗᒋᑦ ᑐᕌᒐᕆᔭᖏᓐᓄᑦ. 

ᑕᐃᒪᓐᓇᐃᑎᓪᓗᒍ ᑕᐃᒪ ᑮᓇᐅᔭᓂᑦ ᓯᕗᒧᑦ 

ᑲᔪᓯᑎᑦᑎᔭᕆᐊᖃᕐᓂᐊᖅᑐᖅᐳᒍᑦ $14 ᒥᓕᐊᓐ 

ᐅᖓᑖᓂ ᑕᒪᒃᑯᓄᖓ ᐃᓄᓐᓄᑦ ᐃᒡᓗᒋᔭᐅᔪᓄᑦ 

ᐃᒡᓗᕆᔨᕐᔪᐊᑯᓐᓄᑦ ᑲᒪᒋᔭᐅᔪᓄᑦ 

ᐋᖅᑭᒃᓱᕐᓂᖏᓐᓄᑦ ᓄᑖᖑᖅᑎᕐᓂᖏᓄᓪᓗ 

ᑮᓇᐅᔭᑦ. ᑭᓯᐊᓂ ᑕᒪᓐᓇ ᐅᖁᓕᕆᓂᖅ 

ᐱᔾᔪᑎᒋᑉᓗᒍ ᑖᒃᑯᐊ ᑮᓇᐅᔭᑦ ᐊᑐᒐᒃᓴᐅᔪᑦ 

ᒥᒃᖠᕙᓪᓕᐊᕋᓴᖅᑐᒻᒪᕆᐊᓘᒻᒪᑕ ᐅᖁᓕᕆᓂᕐᒧᑦ 

ᐊᑐᖅᑕᐅᕙᓪᓕᐊᓂᖏᑦ ᐱᔾᔪᑎᒋᑉᓗᒋᑦ.  
 

ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ ᐃᓱᒪᖃᖅᐳᑦ 

ᑮᓇᐅᔭᒥᒃ ᖁᕝᕙᕆᐊᖅᑎᑦᑎᔪᒪᑉᓗᑎᒃ 

ᐃᑭᓚᐅᖅᑐᓄᑦ ᐃᒡᓗᕐᔪᐊᓄᑦ 

ᐊᓯᔾᔨᕆᐊᖃᕐᓂᖏᓐᓄᑦ ᑕᕝᕙᓂ ᐅᑯᐅᒥ 2019-20. 

ᑕᒪᒃᑯᐊ ᐃᓗᐊᓃᒃᑭᕗᑦᑕᐅᖅ ᑖᒃᑯᐊ 

ᐃᑲᔪᕈᑎᒃᓴᖃᒃᑲᓐᓂᕈᓐᓇᖁᑉᓗᒍ 

ᐊᓯᔾᔨᖅᑕᐅᓂᖏᓐᓄᑦ 

ᓴᓇᔭᐅᒃᑲᓐᓂᕆᐊᖃᕐᓂᖏᓐᓄᓪᓗ ᐃᑭᓚᐅᖅᑐᑦ 

2017-18-ᒥ ᐱᔾᔪᑎᒋᑉᓗᒋᑦ. 
 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᑦ 

ᐊᑐᒃᑲᓐᓂᕈᒪᓂᐊᕆᕗᑦ ᑕᒪᒃᑯᓄᖓ ᐊᐅᓚᔾᔪᑎᓄᑦ 

ᓄᓇᒃᑰᕈᑎᓄᑦ ᑕᒪᒃᑯᐊ ᓄᓇᒃᑰᕈᑎᑦ 

ᐊᑐᖅᑕᐅᓲᖑᒻᒪᑕ ᐃᒡᓗᓕᕆᔨᕐᔪᐊᑯᓐᓄᑦ 

ᐃᒡᓗᓕᕆᔨᕋᓛᒃᑯᓐᓄᓪᓗ ᑕᒪᓐᓇ ᐱᔾJᑎᒋᑉᓗᒍ 

ᐅᕐᓂᒍᑎᔭᕆᐊᖃᕐᓂᖅ ᐃᒡᓗᓂᑦ 

ᓴᓇᔭᐅᔭᕆᐊᖃᖅᑐᓂᑦ 

ᐋᖅᑭᒃᓱᖅᑕᐅᔭᕆᐊᖃᖅᑐᓂᓪᓗ ᓄᓇᕗᑦ 

ᐃᓗᓗᑦᑖᖓᓂ.  
 

ᑖᒃᑯᐊᑦᑕᐅᖅ ᐃᒡᓗᓕᕆᔩᑦ ᓄᓇᖏᓐᓂ 

ᐃᒡᓗᓕᕆᔨᕋᓛᑦ ᐃᓚᖏᑦ ᐱᓕᕆᕝᕕᒋᔭᖏᑦ 

ᐱᑐᖃᒻᒪᕆᐊᓘᓕᕐᒪᑕ 20-ᓄᑦ ᐅᑭᐅᓄᑦ ᐅᖓᑖᓄᑦ 

ᐊᒡᓛᑦ ᐃᓚᖏᑦ ᐃᒡᓗᓕᕆᔨᒃᑯᑦ ᐱᓕᕆᕝᕕᖏᑦ 

ᐊᑐᖅᑕᐅᓯᒪᓕᕐᒪᑕ ᓴᓇᔭᐅᔭᕆᐊᓖᑦ 

ᓄᑖᖑᖅᑎᒋᐊᓖᓪᓗ ᐊᒥᓱᑦ ᐊᒻᒪ 

ᑕᐃᒪᓐᓇᐃᐱᑦᓯᓐᓇᖅᑎᑉᓗᒍ ᐃᒡᓗᑦ 

ᐊᒥᓱᓐᖑᖅᐸᓪᓕᐊᖏᓐᓇᕐᒪᑕ ᓄᓇᓕᓐᓂ 

ᐋᖅᑭᑦᑐᖅᑕᐅᔭᕆᐊᖃᖅᑐᑦ 

ᓄᑖᖑᖅᑕᐅᔭᕆᐊᖃᖅᑐᓪᓗ, ᑭᓯᐊᓂ ᑕᒪᒃᑯᐊ 

ᓯᕐᓗᐊᖃᕐᕕᖏᑦ ᐊᒻᒪ ᐱᓕᕆᕝᕕᒋᔭᖏᑦ 

ᐃᒡᓗᓕᕆᔨᒃᑯᑦ ᓂᕈᖅᓯᕙᓪᓕᐊᖔᑐᐃᓐᓇᖅᑎᑉᓗᒋᑦ. 

ᐃᒡᓗᕆᔨᕐᔪᐊᒃᑯᑦ ᑕᐃᒪ ᐊᖏᓂᖅᓴᒥᒃ 

ᐊᑐᕈᒪᓂᐊᕆᕗᑦ ᑕᒪᒃᑯᐊ ᐃᒡᓗᓕᕆᔨᐊᓛᑦ 

ᐱᓕᕆᕝᕕᒋᔭᖏᑦ ᐱᓕᕆᐊᖑᒃᑲᓐᓂᕈᓐᓇᖁᓪᓗᒋᑦ 

2019-20 ᐃᓗᐊᓂ. ᑕᐃᒪᓐᓇᐃᑎᑉᓗᒍ 

ᐸᕐᓇᑉᐸᓪᓕᐊᔪᓐᓇᕐᓂᐊᕋᑦᑕ ᑕᒪᒃᑯᓂᖓ 

ᓄᑖᖑᖅᑎᕆᕙᓪᓕᐊᓂᕐᒥᒃ ᐃᒡᓗᓕᕆᔨᒃᑯᑦ 

ᐱᓕᕆᔨᖏᑦᑕ ᐱᓕᕆᕝᕕᖏᓐᓂᒃ 

ᑐᖅᑯᖅᓯᒪᕕᒋᖃᑦᑕᖅᑕᖏᓐᓂᓪᓗ 
 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐊᓯᔾᔩᖁᔨᓐᖏᓚᑦ 

ᐊᕐᕌᒎᑕᓚᐅᖅᑐᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᒡᓗᓕᐅᕐᓂᕐᒥᒃ ᑮᓇᐅᔭᓂᑦ. ᐃᒡᓗᓕᕆᔨᕐᔪᐊᒃᑯᑦ 

ᓂᕆᐅᑉᐳᑦ ᓴᓇᓂᐊᕆᐊᒃᓴᖅ 19-ᑲᓐᓂᕐᓂᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓂᑦ ᓄᓇᕘᓕᒫᒥ 2019-

20 ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᓂᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓕᐅᕐᓂᕐᒥᒃ 

ᑲᑎᖃᓯᐅᑎᓪᓗᒋᑦ ᑮᓇᐅᔭᖅᑐᓐᖏᓂᖅᓴᐅᔾᔪᑕᐅᔪᑦ 

ᐊᒥᐊᒃᑯᒥᓃᓪᓗ ᐊᕐᕌᒍᓚᐅᖅᑐᓂᑦ ᓯᕗᓂᐊᓂ. 

ᑕᒪᒃᑯᐊ ᐃᒡᓗᐃᑦ ᐱᔭᕆᐊᖃᓪᓚᕆᑉᐳᑦ ᒐᕙᒪᒃᑯᑦ 

ᐊᖑᒻᒪᑎᔪᓐᓇᖁᓪᓗᒋᑦ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖏᓐᓂᑦ 

ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᖏᓂᓪᓗ. 
 

ᐃᒃᓯᕙᐅᑖᖅ, ᐊᓯᔾᔨᖅᑐᖃᔾᔮᖏᑦᑐᖅ ᑮᓇᐅᔭᓂᑦ 

ᑐᒃᓯᕌᖑᓚᐅᖅᑐᓂᑦ ᐊᕐᕌᓂ ᐃᓄᓕᒫᖅᓯᐅᑎᓄᑦ 

ᐃᒡᓗᓕᐅᕐᓂᕐᒧᑦ. ᐃᒡᓗᓕᕆᔨᕐᔪᐊᒃᑯᑦ 

ᓴᓇᔪᒪᓂᐊᖅᐳᑦ 35-ᓂᑦ ᓄᑖᓂᑦ ᐃᒡᓗᓂᑦ ᓄᓇᕘᒥ 

ᐊᑐᕐᓗᒋᑦ 2019-20 ᒐᕙᒪᒃᑯᑦ ᐊᑭᑐᔪᖅᑐᕈᑎᓄᑦ 

ᑮᓇᐅᔭᖏᓐᓂᒃ ᐃᓄᓕᒫᖅᓯᐅᑎᓂᑦ 

ᐃᒡᓗᓕᐅᕐᓂᒃᓴᒧᑦ ᑲᑎᖃᓯᐅᑎᓗᒋᑦ 

ᑮᓇᐅᔭᖅᑐᓐᖏᓂᖅᓴᐅᔾᔪᑕᐅᔪᑦ ᐊᒥᐊᒃᑯᔪᒥᓃᓪᓗ 

ᐊᕐᕌᒍᓚᐅᖅᑐᓄᑦ ᓯᕗᓂᐊᓂ. ᐃᓄᓕᒫᓂᑦ 

ᐃᒡᓗᓕᐅᕐᓂᐅᖃᑦᑕᖅᑐᑎᑐᑦ ᑖᒃᑯᐊ 35 

ᐃᔾᓗᓕᐊᖑᔪᐃᑦ ᑐᓐᓂᕆᔭᐅᓂᐊᖅᐳᑦ 

ᐃᒡᓗᓕᕆᔨᕐᔪᐊᒃᑯᒃ ᐊᑐᓵᖓᓐᓂᒃ 

ᐱᔭᕆᐊᖃᕐᓂᖏᒃᑯᑦ ᐃᒡᓗᓕᐅᕐᓂᕐᒧᑦ 

ᑐᓂᐅᖅᑲᐃᒍᓯᖏᑦ. ᑕᒪᒃᑯᐊᓗ ᓴᓇᔭᐅᑎᓪᓗᒋᑦ 

ᓄᑖᓂᑦ ᑮᓇᐅᔭᖅᑕᖃᕐᓂᐊᕐᒥᔪᖅ 

ᐃᒡᓗᓕᕆᔨᕐᔪᐊᑯᓐᓄᑦ ᒐᕙᒪᑐᖃᒃᑯᓐᓂᒃ 

ᐊᖅᑯᑕᐅᓗᓂ ᑲᓇᑕᓕᒫᒥ ᐃᒡᓗᓕᐅᕐᓂᕐᒧᑦ 

ᐅᐸᓗᖓᐃᔭᐅᑎᒃ, ᑕᕝᕘᓇᓗ ᐱᓕᕆᕙᓪᓕᐊᕗᒍᑦ 

ᓄᓇᕗᒻᒥ ᐃᒡᓗᑭᒃᓴᕐᓂᐊᓗᒻᒥᒃ.  

 

ᐃᒃᓯᕙᐅᑖᖅ, ᑖᒃᑯᐊ ᒪᑐᐃᕈᑎᒋᔭᒃᑲ ᐃᓱᓕᑉᐳᑦ 

ᒫᓇᓗ ᐱᓕᕆᔪᓐᓇᕐᓂᐊᖅᑐᒍᑦ ᐃᓱᒫᓘᑕᐅᔪᓂᑦ 

ᐊᐱᖅᑯᑕᐅᔪᒪᔪᓂᓪᓗ ᐃᓕᒃᓯᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᑯᓱᒐᖅ. ᑖᓐᓇᓕ ᐃᒃᓯᕙᐅᑕᐅᖃᑕᐅᔪᖅ 

ᑲᑎᒪᔨᕋᓛᓂᑦ ᒪᑐᐃᕈᑎᖃᖅᑐᓂ ᒥᔅ ᑕᐅᑐᓐᖏ 

ᐱᒋᐊᕈᓐᓇᖅᓯᔪᑎᑦ. ᒥᔅ ᑕᐅᑐᓐᖏ, ᐱᒋᐊᓕᕆᑦ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥᐅᑕᓄᑦ ᑐᓵᔪᓄᑦ ᓇᓗᓇᐃᕈᒪᓪᓗᖓ, 

ᑐᒡᓕᕆᔭᐅᑐᐃᓐᓇᖅᑐᖓ ᐃᓪᓗᓕᕆᔨᕐᔪᐊᒃᑯᑦ 

ᑲᑎᒪᔨᕋᓛᖏᓐᓄᑦ ᑕᐃᓐᓇ ᐋᓚᓐ ᕋᒻᐴᑦ 

ᐃᒃᓯᕙᐅᑕᓪᓚᑦᑖᕗᑦ ᐅᑉᓗᒥ ᐃᒃᓯᕙᐅᑕᕆᒐᑦᑎᒍ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓗᒥ ᖁᕕᐊᓱᒃᑐᖓ 

ᐅᖃᕈᒪᓪᓗᖓ ᑖᒃᑯᐊ ᑲᑎᒪᔨᕋᓛᑦ 

ᐱᕙᓪᓕᐊᑎᑦᑎᓕᕆᓂᕐᒧᑦ ᐊᒻᒪᓗ ᓄᓇᓕᕋᓛᕐᓄᑦ 

ᑲᑎᒪᔨᐅᔪᑦ ᕿᒥᕐᕈᐊᕐᓂᐊᕐᒪᑕ ᐅᑭᐅᖑᓂᐊᖅᑐᒥᒃ 

ᑐᒃᓯᕋᐅᑎᐅᔪᓂᒃ 2019-2020 ᐊᖏᔪᓄᑦ 

ᑐᕌᖅᑐᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᖅᓯᒪᖕᒪᑕ ᐊᖏᔪᓄᑦ ᑮᓇᐅᔭᓂᑦ 

ᐊᑐᕈᒪᔭᕐᒥᓂᒃ 2019-20 ᐅᑭᐅᕆᓂᐊᖅᑕᕗᑦ ᑕᒫᓂ 

ᐊᑭᖃᖅᑐᒥᒃ $47.138 ᒥᓕᐊᓂᒃ. ᑖᓐᓇ 

ᓇᓗᓇᐃᖅᓯᔪᖅ ᐊᖏᓪᓕᕚᓪᓕᖅᑎᑦᑎᔪᖅ 17 

ᐳᓴᒥᒃ ᑕᐃᑲᓐᖓᑦ ᐅᑭᐅᕆᓚᐅᖅᑕᑎᓐᓂ 2018 

2019 ᐊᑐᖅᓯᒪᔪᒥᒃ $40,302,000 ᑕᒫᓃᑦᑐᒥᒃ. 

 

ᐃᒃᓯᕙᐅᑖᖅ, ᐅᖃᕈᒪᔪᖓ ᑕᒪᒃᑯᐊ 

ᐃᒡᓗᑭᑦᓴᕐᓂᐅᔪᑦ ᐃᓱᒫᓗᒋᔭᐅᓪᓚᑦᑖᕐᒪᑕ 

ᓄᓇᕗᓕᒫᒥ ᑖᒃᑯᓗ ᑕᒪᕐᒥᓗᑦᑖᑦ ᒪᓕᒐᓕᐅᖅᑏᑦ 

ᐃᒡᓗᑭᒃᓴᕐᓂᕐᒥᒃ ᐃᒃᐱᒋᑦᑎᐊᖅᑐᑎᒃ. ᑕᐃᑲᓂ 2017 

ᑲᓇᑕᐅᑉ ᐃᖏᕐᕋᑎᑕᖏᓐᓂᒃ ᑮᓇᐅᔭᕐᓂᒃ 

ᐅᖃᖅᓯᒪᖕᒪᑕ $240 ᒥᓕᐊᓐ ᑮᓇᐅᔭᐃᒡᒎᖅ 

ᓴᒃᑯᐃᔭᐅᓂᐊᖅᑐᑦ 11 ᐅᑭᐅᑦ ᑐᕌᖅᑕᐅᓪᓗᑎᒃ. 

ᑕᕝᕙᓂ ᖃᓄᖅ ᐃᒡᓗᑭᒃᓴᕐᓂᕐᒥ ᓄᓇᕗᑦᒥ 

ᐋᖅᑭᒋᐊᕈᓐᓇᓐᖏᒻᒪᖔᑦ. ᑕᐃᓐᓇ 2018 ᑲᓇᑕᐅᑉ 

ᑮᓇᐅᔭᕐᒧᑦ ᓴᒃᑯᐃᓯᒪᔭᖓ ᓴᖅᑭᑎᑦᑎᓯᒪᖏᑦᑐᖅ 

ᓄᓇᕗᑦᒧᑦ ᑐᕌᕋᔭᖅᑐᒥ ᐃᒡᓗᑭᒃᓴᕐᓂᐅᑉ ᒥᒃᓵᓄᑦ.               

(ᑐᓵᔨᑎᒍᑦ) ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᐱᑕᖃᖅᑎᑦᑎᖁᓪᓗᒍ ᐅᖃᖅᐸᓪᓕᐊᖏᓐᓇᖁᓪᓗᒍ 

ᒪᓕᒐᓕᐅᕐᕕᒻᒧᑦ ᖃᓄᐃᓕᖓᓕᕐᓂᖏᓐᓄᑦ ᑕᒪᒃᑯᐊ 

ᐊᑐᓕᖅᑎᑕᐅᓂᖏᑦᑕ ᑕᕝᕙᓂ ᓄᑖᓂᒃ ᑲᓇᑕᓕᒫᒧᑦ 

ᐃᒡᓗᓕᕆᓂᕐᒧᑦ ᐸᕐᓇᐅᑕᐅᔪᓂᒃ.  

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐋᖅᑭᒃᓯᒪᓂᖏᑦ ᐋᖅᑭᓯᓂᖃᑦᑕᓂᕐᒧᑦ ᓄᑖᓂ  

ᐃᒡᓗᓕᐅᖃᑦᑕᕐᓂᕐᒧᑦ ᓴᓂᕐᕙᐃᖃᑦᑕᕐᓂᖏᑦ 

ᓈᓴᐅᑎᑎᒎᕐᒪᑦ ᑐᓐᖓᕕᖃᖅᖢᓂ ᐱᔭᕆᐊᖃᕐᓂᖏᑦ 

ᐊᑐᖅᖢᒋᑦ. ᑲᑎᒪᔨᕋᓛᑦ ᐅᖃᕆᐊᒃᑲᓐᓂᕈᒪᕗᑦ 

ᐱᒻᒪᕆᐅᓂᖓᓂ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔩᑦ 

ᓄᓇᕘᒥᐅᓪᓗ ᐅᒃᐱᕈᓱᒍᓐᓇᖁᓪᓗᒋᑦ 

ᓴᖅᑭᔮᑦᑎᐊᕐᓂᖏᓐᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑐᖃᑦᑕᖅᑕᖏᓐᓂ ᐊᒻᒪᓗ ᐊᑐᓕᖁᔨᕗᖅ ᑖᓐᓇ 

ᒥᓂᔅᑕ ᑲᔪᓰᓐᓇᖁᓪᓗᒍ ᐃᒪᓐᓇ ᓴᖅᑭᑎᖃᑦᑕᓂᕐᒥᒃ 

ᐊᕐᕌᒍᑕᒫᑦ ᐊᒻᒪᓗ ᓈᒻᒪᓈᕐᓗᒍ ᑖᒃᑯᐊ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᓄᑖᖑᖅᑎᕇᖅᓯᒪᔪᓂ 

ᓴᓂᕐᕙᐃᖃᑦᑕᖅᑐᓄᑦ ᐋᖅᑭᒃᓯᒪᔪᓂᒃ ᓄᓇᓕᖕᓂ 

ᓴᓂᕐᕙᐃᖃᑦᑕᕐᓂᖏᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᖅᓯᒪᖕᒪᑕ 2019-2020 ᐊᖏᔪᓄᑦ ᐊᑭᑐᔪᓄᑦ 

ᐃᓚᖃᖅᖢᒍ ᖃᓄᖅ 

ᑕᒪᒃᑯᐊ ᐃᑯᐊᓪᓚᑦᑐᕕᓃᑦ ᐃᓄᐃᑦ ᐃᒡᓗᖏᑦ 

ᐃᓇᖏᖅᑕᐅᓂᐊᕐᒪᖔᖏᑦᑕ. ᑖᓐᓇ ᒥᓂᔅᑕ 

ᓴᖅᑭᓵᓚᐅᕐᒪᑦ ᑲᑎᒪᔨᕋᓛᑦ ᓵᖓᓂ. ᒪᓕᒐᓕᐅᖅᑏᑦ 

ᐊᐱᖅᓱᓚᐅᖅᑐᑦ ᐃᓱᒫᓗᒋᔭᕐᒥᖕᓂᒃ 

ᓴᖅᑯᒥᑦᑎᐊᓐᖏᒻᒪᑕ ᖃᓄᖅ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᑦᑎᐊᕋᓗᐊᕐᒪᖔᑕ 

ᐃᑯᐊᓪᓚᖃᑦᑕᖅᑐᑦ ᒥᒃᓵᓄᑦ. ᑖᓐᓇ ᐆᒃᑑᑎᒋᓪᓗᒍ, 

ᒫᓐᓇ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᕐᒪᑕ ᑮᓇᐅᔭᕐᒥᒃ 

ᐊᒥᐊᒃᑰᓇᔭᖅᑐᒥᒃ ᑕᐃᒃᑯᐊ ᓱᕈᖅᑕᐅᔪᕕᓃᑦ 

ᐃᑯᐊᓛᕐᓂᒃᑯᑦ ᐊᓯᖏᓐᓂᒃ ᓄᓇᓕᕋᓛᕐᓂ 

ᐅᑭᐅᖑᔪᓂ ᓇᓗᓇᐃᖅᓯᓯᒪᑦᑎᐊᓐᖏᑦᑐᑦ 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑕᒪᒃᑯᐊ 

ᐃᑯᐊᓪᓚᒃᑐᕕᓃᑦ ᐋᖅᑭᒃᓱᖅᑕᐅᓂᐊᕐᒪᖔᖏᑦᑖ 

ᐅᑭᐅᒥ 2019-20 ᐅᑭᐅᕆᔭᑦᑎᓐᓂ ᐅᕝᕙᓘᕝᕙ 

ᓯᕗᓂᕆᓂᐊᖅᑕᑦᑎᓐᓂ. 

ᓇᓗᓇᐃᖅᓯᓯᒪᑦᑎᐊᓐᖏᑦᑐᖅᑕᐅᖅ ᖃᓄᐃᑦᑐᑦ 

ᐃᒡᓗᐃᑦ ᑖᒃᑯᐊ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑎᑦᑎᓂᐊᕐᒪᖔᖏᑦᑖ ᓱᕈᖅᑕᐅᓯᒪᔪᓂᒃ 

ᐃᑯᐊᓛᕐᓂᒃᑯᑦ ᖃᓄᐃᑦᑐᓂᒃ.  

 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᓯᒪᔭᖓᑦ ᐊᖏᔪᓄᑦ 

ᐆᒃᑑᑎᒋᓯᒪᔭᖓ 2019-20 ᐃᓚᖃᕐᒪᑦ ᑮᓇᐅᔭᕐᓂᒃ 

ᑕᐃᒃᑯᐊ ᓄᑖᑦ ᐱᓕᕆᔨᐅᔪᓄᑦ ᐃᒡᓗᒃᓴᖏᓐᓄᑦ.  

(ᑐᓵᔨᑎᒍᑦ) ᑐᓴᐅᒪᔾᔪᑎᒃᓴᐅᔪᑦ 

ᐊᑐᐃᓐᓇᐅᑎᑕᐅᓗᑎᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓂᑦ ᓇᓗᓇᐃᖅᓯᓯᒪᖕᒪᑕ ᑖᒃᑯᐊ 

ᐊᖏᔫᑎᒻᒪᕇᓂᒃ ᓄᖅᑲᖓᔾᔪᑎᑦ 

ᐋᖅᑭᒃᓯᔾᔪᑕᐅᖃᑦᑕᖅᑐᑦ ᓴᓂᕐᕙᐃᓂᕐᒥᒃ 

ᐃᒡᓗᓕᐅᕈᑎᒃᓴᓄᑦ ᐱᖃᓯᐅᑎᓪᓗᒋᑦ 

ᐱᑕᖃᖅᐸᒌᖅᑐᑦ ᐃᓄᖃᓐᖏᑦᑐᑦ ᒪᑯᐊᖑᑎᓪᓗᒋᑦ 

ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ ᓄᓇᓕᖕᓂ. 

ᐸᕐᓇᒃᑕᐅᓯᒪᔪᑦ ᓄᑖᑦ ᐃᖅᑲᓇᐃᔭᓕᖅᑎᑦᑎᓂᕐᓗ  

ᓄᓇᓕᖕᓂ ᒪᑯᐊᓗ ᐃᒡᓗᖃᑎᒌᒃᑎᑕᐅᖃᑦᑕᖅᑐᑦ 

ᐃᓚᒌᓐᖏᑦᑐᑦ ᓄᓇᓕᖕᓂ ᐊᒻᒪᓗ ᐊᑐᐃᓐᓇᐅᓂᖏᑦ 

ᐊᑐᖅᑐᐊᒐᒃᓴᐃᑦ ᓄᓇᓕᖕᓂ. ᑭᓯᐊᓂᓕ, ᑕᒪᓐᓇ 

ᐋᖅᑭᒃᓯᒪᓂᓪᓚᑦᑖᖓ ᖃᓄᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᖃᑦᑕᕐᒪᖔᑕ 

ᓇᓕᐊᖕᓂᓪᓚᑦᑖᖅ ᓄᓇᓕᖕᓂ ᓄᑖᓂ 

ᐃᖅᑲᓇᐃᔭᖅᑎᓄᔾᔪᑦ ᐃᒡᓗᒃᓴᖏᑦ 

ᓴᓇᔭᐅᖃᑦᑕᕆᐊᓖᑦ ᑖᓐᓇ 

ᑕᑯᒃᓴᐅᑎᐊᖅᑐᒃᑯᓘᓐᖏᒻᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᒃ ᐅᔾᔨᕈᓱᓚᐅᖅᑐᑦ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅᓯᒪᔭᖏᑦ 

ᐊᑐᕈᒪᓯᒪᔭᖏᑦ ᐃᒡᓗᓕᕆᓂᕐᒧᑦ ᑎᑎᕋᖅᓯᒪᖕᒪᑕ 

ᑖᒃᑯᐊᒎᖅ ᓯᕗᓪᓕᐅᑎᑕᐅᓂᐊᖅᑐᑦ 

ᑮᓇᐅᔭᓕᕆᓂᕐᒧᑦ ᐱᓕᕆᕕᐅᔪᒥ ᕿᒥᕐᕈᐊᓂᕐᒧᑦ 

ᐋᖅᑮᒋᐊᕐᓂᕐᒧᑦ ᒫᓐᓇ ᐊᑐᖅᑕᐅᔪᒥᒃ ᓄᓇᕗᑦ 

ᒐᕙᒪᒃᑯᓐᓄᑦ ᐱᓕᕆᔪᓄᑦ ᐃᒡᓗᖃᕐᓂᖓ 

ᐊᑐᐊᒐᖓ. ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ 

ᑖᒃᑯᐊᒎᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑎᑦᑎᓚᐅᖅᑐᑦ ᓄᑖᖑᖅᓯᒪᔪᒥᒃ ᐱᓕᕆᔨᐅᔪᓄᑦ 

ᐊᑕᔪᓂᒃ ᑲᑎᓐᖓᐅᖅᑐᓂᑦ ᐃᒡᓗᓂ ᑕᐃᒪᓐᓇ 

ᐊᑎᖃᖅᑐᒥᒃ, ᐃᖃᓗᖕᓂ ᐅᑭᐅᖑᔪᒥ 

ᐅᑭᐅᖑᓚᐅᖅᑐᒥ. ᑕᐃᒪᓕ ᑲᑎᒪᔨᕋᓛᑦ ᑎᓕᓯᕗᑦ 

ᒥᓂᔅᑕᒥᒃ ᓴᖅᑭᑎᑦᑎᖃᑦᑕᖁᓪᓗᒍ 

ᖃᓄᐃᓕᐅᖅᐸᓪᓕᐊᓕᕐᒪᖔᖏᑦᑕ ᒪᓕᒐᓕᐅᖅᑎᓄᑦ 

ᑖᒃᑯᐊ ᐱᔾᔪᑎᒋᓪᓗᒋᑦ ᑕᒪᐃᓐᓂᒃ.  

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᑲᔪᓰᓐᓇᕆᕗᑦ 

ᑎᓕᐅᖅᑐᐃᖏᓐᓇᖅᑐᑎᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᑦᑎᐊᖁᓪᓗᒋᑦ 

ᓲᕐᓗ ᑎᒥᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ 

ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᖓᓂ 

ᓇᓗᓇᐃᖅᓯᖁᓪᓗᒋᑦ ᐊᑲᐅᓈᖅᓯᒪᔪᓂᒃ 

ᐊᑭᑐᓗᐊᓐᖏᑦᑐᓂᓪᓗ ᐱᐅᓯᑎᒋᐊᖅᑎᑦᑎᓂᕐᒥᒃ 

ᑕᒪᒃᑯᐊ ᐆᒻᒪᖅᑯᑎᑐᓗᐊᓐᖏᓐᓂᖏᓐᓂ ᐃᓄᖕᓄᑦ 

ᐃᒡᓗᓂᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᓂ 

ᐱᖃᓯᐅᑎᓪᓗᒋᑦ ᒪᑯᐊ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕐᓂᕐᒥ ᐋᖅᑭᒃᓱᐃᓂᕐᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᐅᒪᓯᒪᖕᒪᑕ 

ᐊᔾᔨᒌᓐᖏᑦᑐᓂᒃ ᐃᑲᔫᑕᐅᔪᓐᓇᖅᑐᓂᒃ 

ᓇᖕᒥᓂᖁᑎᖃᖅᑐᓂᒃ ᐊᒻᒪ ᓇᖕᒥᓂᖁᑎᑖᕈᒪᔪᓂᒃ 

ᓄᓇᕗᒻᒥ. ᐃᒡᓗᓕᕆᔨᕐᔪᐊᒃᑯᑦ ᐅᑭᐅᖑᔪᒥ 2016-

17 ᑎᑎᕋᖅᓯᒪᔭᖓ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᐅᑉ ᐃᓗᐊᓂ ᓯᑏᕝᕙ 19-ᖑᑎᓪᓗᒍ, 

2017. ᑖᓐᓇ ᑎᑎᕋᖅᓯᒪᔪᖅ 

ᓴᖅᑭᑎᑦᑎᑦᑎᐊᖅᓯᒪᔪᖅ ᐱᒻᒪᕆᐅᔪᓂᒃ 

ᐱᔾᔪᑎᒋᓪᓗᒍ ᐊᐅᓚᑕᐅᓂᕆᔭᖓ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖁᑎᖃᖅᑐᓄᑦ 

ᑐᕌᖅᑐᓂᒃ. ᑲᑎᒪᔨᕋᓛᑦ ᐅᔾᔨᕈᓱᒃᓯᒪᕗᑦ 

ᐋᖅᑮᒋᐊᖅᓯᒪᖕᒪᑕ ᑕᒪᒃᑯᐊ ᐃᓗᐊᓃᑦᑐᑦ 

ᖃᓄᐃᒻᒪᖔᖏᑦᑕ ᐃᒡᓗᓕᕆᔨᕐᔪᐊᒃᑯᑦ ᐅᑭᐅᑕᒫᑦ 

ᓴᖅᑭᑦᑕᕆᐊᖃᖅᑕᖏᓐᓂᒃ ᐃᖏᕐᕋᓂᕆᔭᖏᑦ 

ᑐᕌᖅᑐᖅ ᓇᖕᒥᓂᖁᑎᖃᖅᑐᓄᑦ. (ᑐᓵᔨᑎᒍᑦ) ᑖᒃᑯᐊ 

ᑐᓴᐅᒪᔾᔪᑎᒃᓴᐃᑦ ᐃᑲᔫᑎᒋᓂᐊᕐᒪᑕ 

ᒪᓕᒐᓕᐅᖅᑎᓕᒫᓂᒃ ᒪᓕᒐᓕᐅᕐᕕᖕᒥ 

ᖃᐅᔨᓴᑦᑎᐊᒃᑲᓐᓂᕈᓐᓇᖁᓪᓗᒋᑦ ᖃᓄᑎᒋ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ 

ᐊᖏᕐᕋᖃᕐᓂᕐᒧᑦ ᐱᓕᕆ ᖃᐅᔨᓴᖅᑕᐅᖃᑦᑕᒻᒪᕆ 

ᒥᑭᓂᖅᓴᓂᒃ ᐊᑯᓐᓂᓱᖅᑐᓂ ᐊᖏᔫᑕᐅᓂᖅᓴᓂᓪᓗ 

ᓄᓇᓕᖕᓂ.  



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᕖᕝᕙ 2016-ᖑᑎᓪᓗᒍ ᒐᕙᒪᒃᑯᑦ 

ᑐᓴᖅᑎᑦᑎᓚᐅᕐᒪᑕ ᐊᑐᓕᖅᑎᑦᑎᑲᓐᓂᕐᓂᕐᒥᒃ 

ᑖᒃᑯᐊ ᓄᓇᖃᖅᓯᒪᓇᕆᐊᖃᕐᓂᕐᒥ ᑕᕝᕙᓂ 

ᓄᓇᕗᒻᒥ ᐊᑭᓖᕙᒌᕈᑎᒃᓴᓄᑦ ᐃᑲᔫᑎᖏᓐᓄᑦ 

ᐱᓕᕆᐊᓄᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᓯᒪᔭᖓ ᓄᑖᖑᓛᖑᓯᒪᔪᖅ 

ᐅᓪᓗᒥᒧᑦ ᓇᓗᓇᐃᖅᓯᓯᒪᕗᖅ ᒫᓂᒎᖅ ᒫᓂᐸᓗᒃ 

$1.36 ᒥᓕᐊᓐ ᐊᑐᖅᑕᐅᒋᐊᓚᐅᖅᑐᖅ ᐅᑭᐅᖑᔪᖅ 

2016-17 ᐊᑐᖅᑕᐅᒃᑲᓐᓂᖅᓯᒪᔪᖅ. ᑲᑎᒪᔨᕋᓛᑦ 

ᖃᐅᔨᓚᐅᖅᐳᑦ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖁᑎᖃᕐᓂᕆᔭᖓᑦ 

ᐃᑲᔪᕋᔭᓪᓚᑦᑖᖅᑐᖅ ᐊᑯᓂᐅᔪᒥ ᓄᓇᖃᖅᓯᒪᔪᑦ 

ᓄᓇᕗᑦ ᐃᓗᐊᓂ. ᑲᑎᒪᔨᕋᓛᑦ ᐃᑲᔪᖅᑐᐃᒻᒪᕆᒃᐳᑦ 

ᑖᒃᑯᐊ ᖃᓄᖅ ᐊᑯᓂᐅᑎᒋᔪᒥ 

ᓄᓇᖃᖅᓯᒪᔭᕆᐊᖃᕐᓂᖏᓐᓂᒃ ᐊᑐᕐᓂᐊᖅᐸᑕ 

ᓴᖅᑭᑕᐅᓯᒪᔪᒥᒃ ᐃᒡᓗᒧᑦ ᓇᖕᒥᓂᖁᑎᖃᕐᓂᕐᒧᑦ 

ᓄᓇᕗᑦ ᐃᒡᓗᓕᕆᕐᔪᐊᒃᑯᖏᓐᓄᑦ. 
 

(ᑐᓵᔨᑎᒍᑦ) ᑲᑎᒪᔨᕋᓛᑦ ᐅᖃᕆᐊᑲᓐᓂᕈᒪᒋᕗᑦ 

ᐱᒻᒪᕆᐅᓂᖓᓂᑦ ᑕᒪᒃᑯᐊ 

ᐱᔭᕐᓂᖅᓯᒃᑲᓐᓂᖁᓪᓗᒋᑦ ᐊᑐᖅᑕᐅᔪᓐᓇᕐᓂᖏᑦ 

ᐊᑐᐃᓐᓇᐅᔪᓐᓇᕐᓂᖏᑦ ᑐᓴᐅᒪᔾᔪᑏᑦ ᐱᓪᓗᒍ 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᕐᓂᕐᒧᑦ 

ᐊᖏᕐᕋᓂ ᐱᓗᐊᖅᑐᒥᒃ ᓄᓇᓕᕋᓛᖑᓂᖅᓴᓂ. 

ᑲᑎᒪᔨᕋᓛᑦ ᐅᖃᕆᐊᑲᓐᓂᕈᒪᒋᕗᑦ ᐱᒻᒪᕆᐅᓂᖓᓂ 

ᐊᑐᐃᓐᓇᖃᖅᑎᑦᑎᓂᕐᒧᑦ ᖃᖓᒃᑯᑦ 

ᐋᖅᑭᒃᓯᓵᓕᖃᑦᑕᕐᓂᖏᓐᓂ ᑐᒃᓯᕋᐅᑎᓄᑦ 

ᑐᓂᔭᐅᖃᑦᑕᖅᑐᓄᑦ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 

ᐱᓕᕆᐊᖏᓐᓂ. 
 

(ᑐᓵᔨᑎᒎᕈᓐᓃᖅᑐᖅ) ᐃᑲᔪᖅᑐᐃᑦᑎᐊᖅᐳᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓂ 

ᕿᒥᕐᕈᐊᖃᑦᑕᕐᓗᑎᒃ ᓇᖕᒥᓂᖁᑎᑖᕈᒪᔪᑦ 

ᑮᓇᐅᔭᓕᐊᖓᑦ ᓇᒧᑦ ᐃᓱᓕᕝᕕᖃᕐᒪᖔᑦ. 

ᓇᓗᓇᐃᖅᑕᐅᓯᒪᔭᕆᐊᖃᕐᒪᑦ ᐊᑭᑐᔪᒥᒃ 

ᓄᓇᕗᑦᒥᐅᑕᐃᑦ ᑕᒪᒃᑯᐊ ᓄᓇᓕᕋᓛᕐᓂ 

ᐊᑐᖃᑦᑕᕐᒪᑕ.  
 

ᑲᑎᒪᔨᕋᓛᑦ ᓇᓗᓇᐃᖅᓯᓚᐅᕆᕗᑦ ᑖᒃᑯᐊ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐃᓂᒡᓚᒃᓴᖅᓯᒪᔭᖓ  

ᖃᓄᖅ ᓯᕗᒡᒍᑎᓂᐊᕐᒪᖔᕐᒥᖕᓂ 

ᓇᖕᒥᓂᖁᑎᖃᕐᓂᕐᒧᑦ ᑎᑎᕋᖅᓯᒪᖕᒪᑦ 

ᐃᒪᓐᓇᐃᓕᖓᑦᑎᐊᖅᑎᒃ 

ᑳᓐᑐᕌᒃᑖᖅᑎᑦᑎᓚᐅᖅᑐᒎᖅ 2018-19 

ᕿᒥᕐᕈᐊᖅᑐᒥᒃ ᓇᖕᒥᓂᖁᑎᖃᕐᓂᕐᒧᑦ 

ᐃᑲᔫᑎᐅᕙᒃᑐᓂᒃ. ᑖᒃᑯᐊᒎᖅ ᓇᓗᓇᐃᖅᓯᓂᐊᖅᑐᑦ 

ᖃᓄᖅ ᑐᓐᖓᕝᕕᖃᕐᒪᖔᑕ ᑲᔪᓯᓂᕐᒧᑦ 

ᒥᐊᓂᖅᓯᑦᑎᐊᕐᓂᕐᒧᑦ ᑮᓇᐅᔭᕐᒥᑦ 

ᓇᖕᒥᓂᖁᑎᖃᕈᕕᑦ. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥ ᓴᖅᑭᑦᑎᖁᓪᓗᒋᑦ ᑖᒃᑯᓂᖓ 

ᖃᐅᔨᔭᓗᓂ ᕿᒥᕐᕈᓂᕐᒥᒃ ᐱᔮᕇᖅᓯᒪᓕᖅᐸᑦ. 
 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 2019-20 

ᐊᑭᑐᔪᖅᑐᕈᑎᒃᓴᖏᓐᓃᑦᑐᑦ ᑮᓇᐅᔭᑦ ᐃᓚᖃᖅᐳᑦ 

ᓄᑖᓂᒃ ᓄᓇᓕᖕᓂ ᐃᒡᓗᓕᕆᓂᕐᒧᑦ 

ᐃᓕᓐᓂᐊᓯᓐᓈᖅ ᑲᑎᒪᓂᖃᕈᓐᓇᕐᓂᐊᕐᒪᑕ 

ᓯᕐᓗᐊᓕᕆᓗᑎᒡᓗ ᐊᒻᒪ ᐊᒡᓚᒡᕕᖕᓂ ᑎᑎᕋᕐᕖᑦ 

ᐊᓯᔾᔨᖅᑕᐅᓗᑎᒃ. ᒫᑦᓯ 30, 2018-ᖑᑎᓪᓗᒍ 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᑦ 

ᑕᖅᑲᐅᖓᐃᓚᐅᖅᓯᒪᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᓄᑖᓐᖑᕆᐊᖅᑎᑕᐅᓂᐊᕐᓂᖏᑦ 

ᐃᓱᒪᒃᓴᖅᓯᐅᕈᓐᓇᕐᓂᐊᕈᑎᒋᔭᐅᔪᓐᓇᕐᓂᐊᕐᒪᑕ 7-

ᓂᑦ ᓄᓇᓕᖕᓂ ᐊᒻᒪᓗ ᑖᒃᑯᐊ ᑳᓐᑐᕋᒃᓴᐃᑦ 

ᒪᑐᓚᐅᖅᖢᑎᒃ ᐄᐳᕈᓪ 30, 2018-ᒥ. 

ᑲᑎᒪᔨᕋᓛᑦ ᒥᓂᔅᑕᒥ ᐊᔭᐅᖅᑐᐃᕗᑦ ᑕᐃᒃᑯᐊ 

ᖃᐅᔨᓴᐃᓚᐅᖅᑎᓪᓗᒋᑦ ᑐᑭᓯᓚᐅᖅᑕᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᒋᑦ.  
 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕌᕆᔭᖏᑦ 2019-20 

ᐊᑭᑐᔪᖅᑐᕈᑎᒃᓴᖏᑦ ᓇᓕᖅᑯᑕᖅᑕᐅᓯᒪᓂᖏᑦ 

ᐃᓚᖃᖅᐳᑦ ᐊᕐᕌᒍᑕᒫᖅ ᑮᓇᐅᔭᓂᑦ 

ᑐᓂᓯᖃᑦᑕᕈᓐᓇᕐᓂᐊᕐᒪᑕ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᔪᒃᓴᐅᑕᐅᓂᐊᖅᖢᑎᒃ ᓄᓇᓯᐅᑎᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᖁᔨᕗᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᖃᑦᑕᖁᓪᓗᒋᑦ 

ᑎᑎᕋᖅᓯᒪᔪᒥᑦ ᐃᓚᒋᔭᐅᓗᑎᒃ ᓄᓇᒃᑰᕈᑎᓄᑦ 

ᐱᑖᕈᑕᐅᓇᔭᖅᑐᑦ ᐃᒡᓗᓕᕆᔨᑯᓐᓄᑦ ᒫᓐᓇ 

ᐊᑐᖅᑕᐅᔪᓂᒃ. 
 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 2016-17 

ᑎᑎᕋᖅᓯᒪᓂᖓ ᓇᓗᓇᐃᖅᓯᖕᒪᑦ ᐊᑐᕐᓂᕉᖅ 

ᑲᓇᑕᐅᑉ ᐊᒻᒪ ᓄᓇᕗᑦ ᒐᕙᒪᒃᑯᑦ ᑮᓇᐅᔭᕐᒧᑦ 

ᐊᔪᕈᓐᓃᖅᑎᑦᑎᓯᒪᖕᒪᑦ ᐳᔪᖅ ᖃᓄᐃᓕᕐᒪᖔᖅ 

ᑕᒪᒃᑯᐊ ᐊᒃᑐᐊᓂᕆᔭᐅᔪᑦ ᐃᒡᓗᕐᔪᐊᑦ ᐳᔪᕐᒧᑦ. 

ᓇᓂᔭᐅᔪᖃᕌᖓᑦ ᐳᔪᕕᓂᕐᒥᑦ ᐅᖁᕈᓘᔭᕐᒥᒃ ᐅᓇ 

ᐅᖂᓇᔭᖅᑐᖅ ᓇᓂᔭᐅᔪᖃᕌᖓᑦ 

ᐋᖅᑭᒋᐊᖅᑕᐅᖃᑦᑕᖅᑐᖅ ᐃᒡᓗᓕᕆᔨᓄᑦ. ᐊᒻᒪᒎᖅ 

ᐃᓛᓐᓂᒃᑯᑦ ᓇᖕᒥᓂᖁᑎᖃᖅᑐᑦ 

ᑳᓐᑐᕌᒃᑦᑕᐅᖃᑦᑕᖅᑐᑦ ᐅᖁᕐᒥᑦ ᐱᓕᕆᐊᕆᓂᕐᒧᑦ 

ᐱᓕᕆᐊᖃᖅᑐᓂᑦ. ᐅᑭᐅᖅ ᐃᓱᓕᖅᑳᑎᓐᓇᒍ  

ᐃᒡᓗᓕᕆᔨᕐᔪᐊᒃᑯᑦ ᑐᓂᓯᓯᒪᔪ $.5.0 ᒥᓕᐊᓐ 

ᑕᒪᒃᑯᓄᖓ ᐅᖁᖅᓯᒪᔪᓄᑦ ᐃᒡᓗᓄᑦ. ᑕᐃᒃᑯᐊ 

ᓄᓇᓖᑦ 5 ᑕᓪᓕᒪᑦ ᑐᕌᖅᑕᐅᓪᓗᑎᒃ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᓇᓗᓇᐃᖅᓯᕙᓪᓕᐊᓕᖅᐳᑦ ᐱᓕᕆᓕᖅᐳᑦ ᑕᒪᒃᑯᐊ 

ᐳᔪᕐᒧᑦ ᐃᒡᓗᐃᑦ ᐊᒃᑐᖅᑕᐅᓯᒪᔪᑦ ᓄᓇᓕᓐᓃᑦᑐᓂᑦ. 

 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐊᒻᒪᓗ ᑕᒪᓐᓇ ᐅᖁᖅ 

ᐋᓐᓂᐊᓕᕈᑕᐅᔪᓐᓇᕐᓂᖓ ᐱᔾᔪᑎᒋᓪᓗᒍ ᐊᒻᒪᓗ 

ᒪᑭᒪᑦᑎᐊᕐᓂᕐᒥᒃ ᐊᒃᑐᐃᓂᖃᕐᓂᐊᕐᓂᖓ 

ᐱᔾᔪᑎᒋᓪᓗᒍ ᑲᑎᒪᔨᕋᓛᑦ ᒥᓂᔅᑕᒥᒃ 

ᐊᔭᐅᖅᑐᐃᖏᓐᓇᖅᐳᑦ ᐊᑯᓚᐃᑦᑐᒃᑯᑦ 

ᒪᓕᒐᓕᐅᕐᕕᖕᒧᑦ ᐅᓂᒃᑲᐅᓯᖃᖃᑦᑕᕐᓗᓂ 

ᖃᓄᐃᓕᖓᓕᕐᒪᖔᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᓴᓗᒻᒪᖅᓴᐃᓇᓱᖕᓂᖏᑦ ᐅᖁᕐᓂ ᓄᓇᕗᓕᒫᒥ.  

 

ᐃᒃᓯᕙᐅᑖᖅ, ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓯᒃᓴᑦ ᐱᔾᔪᑎᓖᑦ 2019-2020 

ᐊᑭᑐᔪᖅᑐᕈᑎᒃᓴᓄᑦ ᓇᓕᖅᑯᑕᖅᑕᐅᓯᒪᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐊᐱᖅᑯᑎᒃᓴᓄᑦ ᓅᓐᓂᐊᓕᕋᑦᑕ. ᐱᑕᖃᓐᖏᑉᐸᑦ 

ᑲᔪᓯᑐᐃᓐᓇᓂᐊᖅᐳᒍᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᖅᑯᑎᔅᓴᖃᕈᔅᓯ. ᐃᓛᒃ 

ᐱᒋᐊᖅᑎᑦᑎᑲᐃᓐᓇᕐᓚᖓᐃᑦ. ᒪᒃᐱᖅᑐᒐᖅ L-3-

ᒦᑦᑐᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᐱᖅᑯᑎᒃᓴᐃᑦ? ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑐᓐᖓᓱᒋᑦ 

ᒥᓂᔅᑕ ᑖᒃᑯᐊᓗ ᐃᖅᑲᓇᐃᔭᖅᑎᑎᑦ, ᑎᐅᕆ 

ᐊᐅᓪᓚ, ᑕᑯᖕᒥᒐᔅᓯ ᖁᕕᐊᓇᖅ.  

 

ᑕᐃᒪᐃᓛᒃ, ᑕᒪᒃᑯᐊ ᐃᒡᓗᖁᑎᕗᓂᓛᒃ 

ᐅᖁᕈᔪᐊᓘᖃᑦᑕᓕᕐᒪᑕ ᑖᓐᓇᓗ $14 ᒥᓕᐊᓐ 

ᐅᖃᐅᓯᕆᖅᑲᐅᔭᖓ ᒥᓂᔅᑕᐅᑉ ᑕᒪᒃᑯᓄᖓ 

ᑐᕌᖓᔪᖅ ᓄᖑᑉᐸᓪᓕᐊᓂᕋᕐᒪᒍ. ᖃᓄᑭᐊᖅ 

ᐊᒥᐊᒃᑯᓯᒪᓕᖅᐸ ᐅᓪᓗᒥᒧᑦ ᑎᑭᖦᖢᒍ, 

ᐃᒃᓯᕙᐅᑖᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, 

ᐅᑕᖅᑭᑦᑎᐊᕋᔅᓯ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᑖᔅᓱᒥᖓ 

ᐊᐱᕆᒐᕕᑦ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 

ᒫᓐᓇ ᐊᒥᐊᒃᑯᖏᑦ ᓇᓃᒻᒪᖔᑕ 

ᐅᖃᕈᓐᓇᓐᖏᒃᑲᓗᐊᖅᑐᒍᑦ ᑭᓯᐊᓂ ᑖᒃᑯᐊ 

ᐱᓕᕆᖃᑎᒋᔭᕗᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ 

ᐊᒻᒪ ᑕᒪᒃᑯᐊ ᖃᓄᖅ ᑮᓇᐅᔭᑦ 

ᐊᑐᖅᑕᐅᓂᕆᔭᖏᓐᓂ 

ᐊᖑᒻᒪᑎᑦᑎᐊᕋᓱᒃᑲᓗᐊᖅᑐᒍᑦ ᑕᒪᓐᓇᐃᓛᒃ 

ᐅᖁᕐᓘᑦ ᐱᕙᓪᓕᐊᓂᖓ ᒪᓕᒃᖢᒍ 

ᐱᓕᕆᐊᕇᓐᓇᕋᓱᒃᑲᑦᑎᒍᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᐅᖁᖃᑦᑕᖅᑐᐃᑦ ᐃᒡᓗᐃᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖁᑎᖏᑦ, ᐃᒡᓗᓕᕆᔨᕐᔪᐊᒃᑯᖅᑲᐃ 

ᓇᓂᓯᓯᒪᒐᓚᓐᖏᓚᑦ ᖃᓄᖅ 

ᐅᖁᒍᓐᓇᐃᓕᕋᔭᓐᖏᒻᒪᖔᑕ ᑕᒪᒃᑯᐊ 

ᐃᒡᓗᖁᑎᒋᔭᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᑖᔅᓱᒥᖓ 

ᐊᐱᕆᒐᕕᑦ. ᐄ, ᑕᒪᓐᓇ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᓕᕆᐊᖑᔪᖅ ᑕᒪᒃᑯᐊ ᖃᐅᔨᒪᒐᑦᑕᐃᓛᒃ 

ᐃᒡᓗᓕᕆᔨᕐᔪᐊᒃᑯᑦ ᓴᓇᕙᓪᓕᐊᔭᑦ 

ᑎᑎᖅᑐᒐᕐᓂᖏᓐᓂᒃ ᑕᒪᒃᑯᓄᖓ ᖃᓄᖅ ᐃᒡᓗ 

ᐱᐅᓂᖅᓴᐅᓇᔭᕐᒪᖔᑦ ᓄᓇᕗᑦ ᐃᓗᐊᓂ. ᒫᓐᓇ 

ᕿᒥᕐᕈᓂᖃᖅᑐᑦ ᐃᒡᓗᓕᕆᔨᕐᔪᐊᒃᑯᑦ ᓲᖅ 

ᐅᖁᖃᑦᑕᕐᒪᖔᑕ ᐊᒻᒪ ᑕᒪᒃᑯᐊ ᐃᓚᖏᑦ 

ᐅᖁᒍᑎᒋᖃᑦᑕᖅᑕᖏᑦ ᐃᒻᒪᖃ 

ᓇᓗᓇᓐᖏᓐᓂᖅᓴᐅᓲᖑᑉᓗᑎᒃ ᐅᒃᓯᓗᐊᖅᑐᑦ 

ᐅᕝᕙᓘᓐᓃᑦ ᐅᒃᓯᓐᖏᓗᐊᖅᑐᑦ ᒪᑯᐊᖑᖕᒪᑕ. 

ᑕᒪᒃᑯᓂᖓ ᕿᒥᕐᕈᑎᓪᓗᒋᑦ ᐱᓕᕆᐊᖃᖅᑐᑦ ᓯᕗᒧᑦ 

ᐃᖏᕐᕋᓂᐊᖅᑎᑉᓗᑕ ᖃᓄᖅ 

ᐅᖁᖃᓐᖏᓐᓂᖅᓴᐅᔪᓐᓇᕐᒪᖔᑕ.  
 

ᐊᒻᒪ ᐱᓕᕆᖃᑎᒋᖕᒪᔭᕗᑦᑕᐅᖅ ᑕᒪᒃᑯᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐊᑐᖅᑐᐊᖅᑐᑦ 

ᐅᖁᕐᒥᒃ ᓴᖅᑭᑦᑐᖃᖅᐸᓪᓕᐊᓕᕌᖓᑦ ᖃᓄᖅ 

ᐊᖏᒡᓕᓗᐊᓐᖏᓐᓂᖓᓂᒃ 

ᐅᓗᕆᐊᓇᖅᓯᓗᐊᓐᖏᓐᓂᖓᓂ 

ᐃᕐᕈᖅᑕᐅᔪᓐᓇᖃᑦᑕᕋᔭᕐᒪᖔᑦ. ᐄ, ᑕᒪᑐᒥᖓ 

ᐱᓕᕆᐊᖃᖅᑐᒍᑦ ᐊᓐᖑᑎᓇᓱᒃᑐᒍᑦ ᒫᓐᓇ ᑕᒪᓐᓇ 

ᐅᖁᓕᕆᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑕᐃᒪᐃᓛᒃ ᓇᓗᓇᓗᐊᖅᑰᔨᒍᓐᓃᕐᒪᑦ 

ᑕᒪᓐᓇ ᐅᖁᐊᓗᒃ ᓄᓇᓕᓕᒫᓄᑦ 

ᐊᒃᑐᐃᓯᒪᕙᓗᖃᑦᑕᕐᒪᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐃᒡᓗᓕᕆᔨᕐᔪᐊᒃᑯᓂᓛᒃ. ᑕᒪᒃᑯᐊ 

ᐱᓕᕆᔩᑦ, ᐃᒡᓗᓕᕆᔨᒃᑯᑦ ᐱᓕᕆᔨᖏᑦ 

ᐃᓕᓐᓂᐊᖅᑎᑕᐅᓯᒪᓕᖅᐹᑦ ᑕᒪᔅᓱᒥᖓ 

ᐅᖁᐊᓗᖕᒥᑦ ᐲᔭᐃᔪᓐᓇᕐᓂᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᔮᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ, 

ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᐱᖅᑯᑎᑦᑎᐊᕙᒻᒪᕆᐊᓗᒃ ᑖᓐᓇ, 

ᑐᓴᐅᒪᔪᒪᓐᓇᕐᒪᓂᓛᒃ ᓄᓇᓖᑦ 

ᐃᓕᓐᓂᐊᖅᑎᑕᐅᓯᒪᓕᕐᒪᖔᑕ, ᒫᓐᓇᒧ ᑎᑭᖦᖢᒍᑦ 

ᐄᐳᕈ 19-ᖑᓚᐅᖅᑐᒥ 196-ᓂ 

ᐃᓕᓐᓂᐊᖅᑎᑕᐅᓯᒪᔪᖃᓕᖅᑐᖅ ᐃᒡᓗᓕᕆᔨᒃᑯᑦ 

ᐱᓕᕆᔨᖏᓐᓂᒃ ᑕᒪᑐᒥᖓ ᐅᖁᕐᒥᒃ, ᖃᓄᖅ 

ᓴᓗᒻᒪᐃᔭᕆᐊᖃᕐᒪᖔᑕ, ᑕᐃᒪᓐᓇ ᐊᒥᓲᑎᒋᔪᑦ 

ᓄᓇᕗᒻᒥ, ᓄᓇᓕᓗᒃᑖᓂ 

ᑕᐃᒪᓐᓇᐃᑦᑐᓕᕆᔪᓐᓇᖅᑐᖅᑕᖃᓕᖅᑐᖅ, 

ᐃᒡᓗᓕᕆᔨᐊᓛᒃᑯᓐᓄ ᐱᓕᕆᔪᓂᒃ, ᐊᒻᒪ 

ᐱᓕᕆᔨᓂᒃ ᐊᖏᓂᖅᓴᓂᒃ ᐅᖁᕐᓂ 

ᐱᓕᕆᐊᖃᕈᓐᓇᖅᑐᓂᑦᑕᐅᖅ ᐱᑕᖃᕆᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ, ᒥᔅᑕ ᓇᑦᓯᖅ. 
 

ᓇᑦᓯᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ, 

ᑐᓴᕐᓂᕐᒪᑦ ᑕᒪᓐᓇ. ᑕᐃᒪᓕ ᐅᓇ 

ᐊᐱᖅᑯᑎᒋᔪᒪᓕᖅᐸᕋ ᐅᐊᓇᒐᓚᒃᐸᓪᓚᐃᔫᒐᓗᐊᖅ, 

ᑭᓯᐊᓂ ᐅᖁᕐᒥ ᐅᖃᐅᓯᖃᕋᑦᑕ, ᒥᓂᔅᑕ ᐅᖃᕋᑖᕐᒪ  

ᐃᓕᓐᓂᐊᖅᑎᑕᐅᓯᒪᕈᔪᓗᒃᑖ ᐅᓄᖅᑐᐃᑦ 

ᓄᓇᓕᓕᒫᒐᓚᖕᓂ. ᑖᓐᓇᓕ $14 ᒥᓕᐊᓐ ᑐᕌᖅᑐᖅ 

ᑕᒪᒃᑯᓄᖓ ᑖᓐᓇᓕ ᑮᓇᐅᔭᖅ ᐊᑐᐊᓂᒃᐸᔅᓯᐅᒃ, 

ᐊᑐᐊᓂᒃᑯᔅᓯᐅᒃ ᐅᖁᓕᕆᔪᓐᓇᓕᕋᓗᐊᖅᑎᓪᓗᒋᑦ 

ᓄᓇᓕᖕᓂ ᑮᓇᐅᔭᖃᕈᓐᓃᕐᓗᑎᒡᓗ ᑖᒃᑯᐊᓗ 

ᐃᒡᓗᐃᑦ ᐅᖁᖅᐸᓪᓕᐊᔪᑦ ᐊᒥᓲᖕᒪᑕ ᓱᓕ, 

ᐅᖁᐊᓘᓪᓗᑎᒡᓗ ᐃᓚᖏᑦ, ᒫᓐᓇᒫᕈᓗ 

ᓴᖅᑭᑎᑦᑐᒫᕋᓗᐊᕐᒥᔪᖓ, ᐃᒡᓗᒥ ᐅᖁᐊᓗᖕᒥ 

ᐊᑐᖅᑕᐅᔪᒥ ᑕᒃᐱᑲᓂ ᓇᐅᔮᓂᑦ, ᐃᒻᒪᖄ 

ᐱᓇᓱᐊᕈᓯᐅᓂᐊᖅᑐᒥ ᑕᐃᑲᓂ.  
 

ᑕᐃᒪᓕ ᑖᓐᓇ ᑮᓇᐅᔭ ᓄᖑᑉᐸᑦ, ᑖᒃᑯᐊᓕ 

ᐃᖅᑲᓇᐃᔭᖅᑎᖏᑦ, ᐃᓛᒃ ᐱᓕᕆᔨᖏᓪᓕ 

ᐃᒡᓗᓕᕆᔨᒃᑯᑦ ᓄᓇᓕᖕᓂ ᑕᒪᔅᓱᒥᖓ 

ᐊᒃᑐᐃᔪᓐᓇᐃᓪᓕᓂᐊᖅᐸᓪᓕᖃᐃ? ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐋᒃᑲ ᒥᔅᑕ ᓇᑦᓯᖅ, ᑖᓐᓇ ᑕᐅᕗᖓ 

ᑲᔪᓯᓂᐊᖅᑐᖅ ᓴᓗᒻᒪᖅᓴᐃᓂᖅ ᐅᖁᐃᔭᐃᓂᕐᓗ 

ᐃᒃᓯᖕᓇᖅᑕᐅᔾᔮᓐᖏᑦᑐᖅ ᑮᓇᐅᔭᓕᖕᓂᐊᓗᒃ, 

ᑮᓇᐅᔭᖅᓯᐅᕈᑎᓂᖏᓪᓗ ᑕᒪᒃᑯᐊ ᑲᔪᓯᓂᐊᖅᑐᑦ, 

ᑕᐅᕗᖓ, ᐅᖁᖃᕈᓐᓃᖅᑎᑦᓯᔪᒪᒐᓗᐊᕋᑉᑕᐃᓛᒃ, 

ᑕᒪᓐᓇ ᓄᖅᑲᑐᐃᓐᓇᔾᔮᓐᖏᑦᑐᖅ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ, ᒥᔅᑕ ᓇᑦᓯᖅ, ᐊᐱᖅᑯᑎᒃᓴᖃᒃᑲᓐᓂᖅᐱᑦ? 

ᐊᑏ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑕᐅᓯᒃᑲᓐᓂᕐᒥᒃ 

ᐱᔾᔪᑎᓕᒃ ᑕᐃᒃᑯᐊ ᐃᑯᐊᓪᓚᒃᓯᒪᔪᕕᓃᑦ, 

ᖃᓄᐃᑦᑐᒥᒃ ᐊᑐᐊᒐᖃᖅᐱᓯ 

ᐃᒡᓗᓕᕆᔨᕐᔪᐊᒃᑰᓪᓗᓯ, ᑕᐃᒃᑯᐊᑦ ᐃᒡᓗᑦ 

ᐃᑯᐊᓪᓚᒃᐸᒃᑐᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍᑦ 

ᐃᒃᓯᕙᐅᑖᖅ, ᐃᒻᒪᖄ ᒥᔅᑕ ᐊᐅᓪᓚ 

ᐃᓗᓕᑯᓘᔭᖃᐅᕐᓂᖅᓴᐅᖕᒪᑦ ᐅᓂᒃᑳᖅᐸᑦ 

ᐱᐅᓂᖅᓴᐅᓂᐊᖅᑰᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᖕᒪᒍᑦ, ᑕᐃᒪᓐᖓᓂᑦ ᑲᑎᒪᔨᐅᑉ 

ᓵᖓᓐᓃᓚᐅᖅᑎᓪᓗᑕ, ᑎᑎᕋᖅᓯᒪᓕᖅᑐᒍᑦ 

ᑲᑎᒪᔨᕋᓛᑦ ᐃᒃᓯᕙᐅᑕᖓᓄᑦ ᐹᓂ ᐃᒃᓯᕚᖅᑐᒧᑦ. 

ᑖᓐᓇ ᐱᔭᕐᓂᓐᖏᑦᑐᖅ, ᑕᐃᒃᑯᐊ 

ᐃᓇᖏᖅᑕᐅᓂᐊᓕᕌᖓᑕ ᐃᒡᓗᑦ ᐃᑭᑦᑐᕕᓃᑦ, 

ᐅᕝᕙᓘᓐᓃᑦ ᑎᑎᖅᑲᓂᑦ ᐲᖅᑕᕕᓃᑦ ᓄᖑᓐᓂᖏᑦ 

ᐱᔾᔪᑎᒋᓪᓗᒋᑦ, ᐊᒻᒪᓗ ᐊᑭᑐᔪᖅᑐᕈᑎᒃᓴᓄᑦ 

ᐱᕙᓪᓕᐊᔾᔪᓯᖏᓐᓄ ᐃᓚᒋᔭᐅᖃᑕᐅᓐᖏᒻᒪᑦ. 

ᑮᓇᐅᔭᑦ ᐃᓱᒪᒃᓴᖅᓯᐅᕈᑎᒋᖃᑦᑕᕆᐊᖃᖅᑕᕗᑦ, 

ᑕᐃᒃᑯᐊᑦ ᐃᑯᐊᓪᓚᒃᓯᒪᓂᑯᑦ ᐱᔾᔪᑎᒋᓪᓗᒋᑦ. ᐊᒻᒪᓗ 

ᓯᕗᓪᓕᕐᒥ ᐃᓱᒪᓕᐅᕐᓗᑕ 

ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᖔᑦ ᐅᕝᕙᓘᓐᓃᒃ 

ᐊᓯᔾᔨᖅᑕᐅᑦᑎᐊᒻᒪᕆᒡᓗᑎᑦ. 

ᐊᓯᔾᔨᖅᑕᐅᑦᑎᐊᒻᒪᕆᖕᓂᐊᖅᐸᑕ ᐊᑯᓂᐅᓂᖅᓴᖅ 

ᐱᓕᕆᐊᕆᓗᒎᔭᕆᐊᓖᑦ 

ᐃᒡᓗᓕᐅᕐᕕᒋᓂᐊᖅᑕᑦᑎᓐᓂᒃ ᓄᓇᓕᖕᓂ.  

 

ᐊᒻᒪᓗ ᐃᒪᐃᓕᐅᕋᓱᖃᑦᑕᕐᒥᔪᒍᑦ ᑕᐃᒃᑯᐊᑦ 

ᑮᓇᐅᔭᑦ ᑎᒍᑲᐅᑎᒋᓗᑎᒃᑯᑦ, 

ᓇᓖᕌᕐᕕᒃᓴᖃᑲᓐᓂᕐᓂᐊᕋᑦᑕ ᑕᐃᓐᓇ 

ᐊᓯᔾᔨᖅᑕᐅᓗᓂ ᐃᒡᓗ ᐃᑭᓚᐅᖅᑐᑦ ᐊᒻᒪᓗ 

ᓴᓇᔭᐅᒋᐊᕐᓗᓂ ᑕᕝᕙᓂ ᓄᓇᓕᒻᒥ 

ᐃᑯᐊᓪᓚᕕᐅᔪᕕᓂᕐᒥ ᐊᒻᒪᓗ ᐊᓯᖏᓐᓂᑦ 

ᓇᓖᕌᕈᑎᓂᒃ ᕿᒥᕐᕈᓇᖃᑦᑕᕐᓂᐊᖅᑐᒍᑦ ᐃᒪᖄ  

ᓂᐅᕕᕐᓗᑕ ᐃᒡᓗᒥᒃ. ᑕᐃᓐᓇ ᔭᒐᐃᔭᐅᓚᐅᖅᑐᖅ 

ᐃᓇᖏᖅᑕᐅᔪᓐᓇᕐᓂᐊᕐᒪᑦ ᐊᒻᒪᓗ ᑖᓐᓇ 

ᐊᑐᕈᓐᓇᓐᖏᒃᑯᑦᑎᒃᑯᑦ ᐊᓯᖏᓐᓂ ᓇᓖᕋᕈᑎᓂᒃ 

ᕿᒥᕐᕈᓇᖃᑦᑕᖅᑐᒍᑦ ᐃᒻᒪᖄ ᕿᓚᒥᕈᓗᒃ 

ᐊᑐᖅᑐᐊᑲᐃᓐᓇᕐᓗᑕ.  

 

ᐊᒻᒪᓗ ᑮᓇᐅᔭᑦ ᐱᒍᑎᒃᑯᑦ ᐃᒪᐃᓕᖓᓐᓇᔭᖅᑐᒍᑦ 

ᓄᑖᓂᒃ ᐃᒡᓗᓂᒃ ᓴᓇᓗᑕ ᓲᕐᓗ ᓴᓇᕕᒋᒍᑦᑎᒃᑯᑦ 

ᖃᔅᓯᐅᓂᖏᓪᓗ ᑖᒃᑯᐊᖑᓚᐅᖅᑎᓪᓗᒋᑦ ᐊᓯᖏᓐᓂᑦ 

ᓇᓖᕋᕈᑎᓂᒃ ᐃᓱᒪᒃᓴᖅᓯᐅᕈᑎᖃᓕᖅᑐᒍᑦ ᐊᒻᒪᓗ 

ᑕᐃᒃᑯᐊ ᑮᓇᐅᔭᑦ ᐃᑯᐊᓪᓚᕕᐅᓚᖅᑐᒧᑦ ᑕᒡᕗᖓ 

ᐊᑐᖅᑐᒃᓴᓂᑦ ᓴᓂᕐᕙᐃᓯᒪᐃᓐᓇᕐᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᔅᑕ ᓇᑦᓯᖅ, 

ᐅᑎᕐᕕᒋᓚᐅᖏᓂᕐᓂ ᑎᑎᕋᖅᑲᐅᓐᓂᕋᕖᑦ 

ᓂᕋᖅᑲᐅᒐᕕᑦ ᖃᖓ ᑕᐃᒪ ᐱᓂᐊᖅᐸᕗᑦ ᑕᐃᒃᑯᐊ 

ᑎᑎᖅᑲᑦ ᐅᖃᐅᓯᕆᖅᑲᐅᕙᑎᑦ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ) ᒫᓐᓇᑲᐅᑎᒋ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᕐᔪᐊᕌᓗᒃ. ᒥᔅᑕ 

ᓇᑦᑎᖅ. 

 

ᓇᑦᓯᖅ (ᑐᓵᔨᑎᒍᑦ) ᖁᔭᓐᓇᒦ ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᑕᐅᓚᖓ ᐃᖅᑯᓪᓕᐅᑎᒋᒐᒃᑯ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑖᖅ, ᑖᔅᓱᒪᑉ ᒥᓂᔅᑕᐅᑉ 

ᐅᖃᐅᓯᕐᖓᐅᑎᒋᖅᑲᐅᔭᖏᑦ ᑕᐃᒃᑯᐊ ᐃᒡᓗᑦ 

ᐃᑭᑦᑐᕕᓃᑦ ᐅᖃᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᒡᒎᖅ 

ᑐᒃᓯᕋᐅᓯᐅᖅᑐᑦ ᑮᓇᐅᔭᑦ ᐃᑭᑦᑐᓄᑦ 

ᐊᓯᔾᔨᕈᑎᓄᓪᓗ ᐊᑐᖅᑐᒃᓴᐃᑦ 

ᐊᖏᓪᓕᒋᐊᖅᑕᐅᖁᓪᓗᒋᑦ 2019-29-ᒥ. 

ᐊᑐᕐᓂᐊᕆᓪᓗᑎᒃ ᒪᑯᓄᖓ 

ᓄᑖᓐᖑᕆᐊᖅᑎᑕᐅᔪᓄᑦ ᐊᒻᒪᓗ ᑮᓇᐅᔭᓄᑦ 

ᐃᑭᑦᑐᕕᓂᕐᓄᑦ ᐊᑐᖅᑐᒃᓴᐅᑕᐅᓗᑎᒃ. 

ᐱᖓᔪᐊᖑᑎᓪᓗᒍ ᐃᑭᑦᑐᖃᓚᐅᕐᒪᑦ ᓴᓪᓕᕐᒥ 

ᒪᕐᕈᐃᑦ ᑕᐃᒃᑯᐊ ᑲᑎᓐᖓᔪᑦ ᒪᒥᐊᓇᖅᑑᒐᓗᐊᖅ 

ᑕᐃᒪᐃᑦᑐᒥᒃ ᐃᑭᑦᑐᖃᓚᐅᕐᒪᑦ ᑕᐃᒪ 

ᐃᒡᓗᓕᐅᕐᕕᐅᓛᓕᖅᐱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 

ᓇᑦᑎᖅ. ᒥᔅᑕ ᑯᓱᒑᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄ, ᐃᓚᖏᑦ ᑕᐃᒃᑯᐊ 

ᑮᓇᐅᔭᑦ ᑕᐃᔅᓱᒧᖓ ᐊᑐᖅᑕᐅᓇᔭᖅᑐᑦ 

ᐃᑭᓚᐅᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᑯᖓ ᑐᓐᖓᓱᒃᑲᓐᓂᓕᕐᒥᒋᑦ 

ᐅᖃᕆᐊᖅᑐᕕᒻᒧᑦ ᐃᒃᑯᐊ ᐃᓪᓗᓕᕆᔨᕐᔪᐊᑯᒥᐅᑕᐃᑦ 

ᒥᔅᑕ ᐊᐅᓪᓚᒃᑯᑦ ᒥᔅᑕ ᐊᐅᕇᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ. 

 

(ᑐᓵᔨᑎᒍᑦ) ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᖁᕕᐊᓱᑦᑐᖓᐃᓛ ᑕᑯᒋᐊᔅᓴᖅ ᖁᔭᓐᓇᒦᒃ, ᐅᑯᐊ 

ᐅᓪᓗᒥ ᒪᓕᒐᓕᐅᕐᕕᒻᒨᖅᑲᐅᒐᕕᒋᑦ ᓄᑖᑦ 

ᐃᓪᓗᓕᐊᖑᓂᐅᓴᔪᐃᑦ ᓇᓗᓇᖅᑐᕈᑎᓂ 

ᐃᓚᖃᑲᓐᓂᖅᑐᑎᑦ ᖁᔭᒋᔭᒃᑲ. ᖁᕕᐊᑦᓱᖓᓗ 

ᑕᑯᒋᐊᔅᓴᖅ ᐃᖃᓗᐃᑦ. ᐊᒥᓱᕐᔪᐊᕌᓗᓐᓂ 

ᐅᑕᖅᑭᔪᖃᕋᑦᑕ ᑕᒫᓂ ᐃᓪᓗᔅᓴᓂᒃ.  

 

ᐊᐱᖅᑯᑎᒐᓕ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᐱᔾᔪᑎᖃᓐᖑᓱᑦᑐᖅ ᐃᓪᓗᓕᐊᖑᓂᐊᖅᑐᓂ 2018-

19 ᐊᕐᕌᒍᖓᓂ. 130-ᐅᓂᐊᖅᐸᓪᓚᐃᔪᒻᒪᑕ ᐅᑯᐊ 

ᐃᓪᓗᓕᕆᔨᒃᑯᑎᒎᖓᔪᐃᑦ ᐃᓪᓗᔅᓴᑦ 

ᓴᓇᔭᐅᓂᐊᖅᑐᑦ. ᖃᓄᐃᓕᖓᓕᕐᒪᖔᑕ ᑖᒃᑯᐊ 

ᓴᓇᔭᐅᓂᖏᑦ ᓇᓗᓇᐃᖅᑐᐃᑲᐃᓐᓇᕈᓐᓇᖅᑮᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᔅᓯ 

ᐃᔅᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᕐᔫᔭᖅᑐᖅ 

ᑖᒃᑯᐊ ᓴᓇᔭᐅᕕᒋᓂᐊᖅᑕᖓ 

ᖄᖏᐅᑎᓯᒪᔪᖃᖅᑐᕐᔫᔭᖏᑦᑎᐊᖅᑐᖅ ᒫᓐᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ 2018-2019 ᐊᕐᕌᒍᖓᑕ ᑮᓇᐅᔭᖅᑖᒥᓃᑦ 

ᐃᓪᓗᓕᐅᕈᑎᒃᓴᐃᑦ ᐊᕙᑏᑦ 

ᐃᖃᓗᓐᓄᑦ ᑐᕌᕐᓂᐊᓂᕐᖓᑕ, ᑕᐃᒃᑯᐊᓕ 

ᖃᓄᐃᓕᖓᓕᖅᑲᑦ ᓴᓇᔭᐅᓂᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᒃᑯᐊ 

ᑭᖑᕙᕆᐊᖅᑕᐅᔪᔪᑦ 2019-2020-ᒧᑦ ᐊᕐᕌᒍᒧᑦ 

ᓅᑦᑕᐅᖔᔪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᑲᓐᓂᕈᓐᓇᖅᑭᒌᑦ ᑖᒃᑯᐊ 

ᑭᖑᕙᕆᐊᖅᑕᐅᓂᕐᖓᑕᒎᖅ ᑕᕝᕙᓂ 2019-20 

ᐊᕐᕌᒍᖓᓂᒃ ᐱᓛᕐᓂᐊᕐᓂᕋᖅᑕᐅᓪᓗᑎᒃ ᐃᖃᓗᐃᑦ 

20-ᓂᒃ ᐃᓪᓗᒃᓴᓂ ᓇᓗᓇᐃᖅᓯᒪᒻᒪᑦ. ᑕᐃᒪᓕ 40-

ᓂᖔᖅ ᐃᓪᓗᓕᐅᕐᕕᐅᓛᓕᖅᑳᖅ? ᑕᐃᒫᒃ 

ᑐᑭᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᕐᔫᔮᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᕈᓘᓚᐅᖅᑐᖅ ᐃᖃᓗᐃᑦ 

ᓄᓇᓕᐸᐅᔭᒃᑯᖏᑦ ᖃᐅᔨᒋᐊᓂᖃᓚᐅᕐᖓᑕ ᖃᓄᖅ 

ᐃᓱᒪᒋᔭᐅᓂᐊᕐᒪᖔᖅ ᓄᓇᓕᕆᓂᕐᒧᑦ ᒪᓕᒐᖏᑦ 

ᐊᓯᔾᔨᖅᑕᐅᒐᓱᑦᑎᓪᓗᒋᑦ. ᑕᕝᕙᓂ ᐊᑕᐅᓯᐅᖏᑦᑐᒥᒃ 

ᐃᓱᒫᓗᓇᖅᑐᒥᒃ ᐱᖃᓚᐅᕐᖓᑦ, ᖃᓄᖅ ᓄᑖᑦ 

ᐃᓪᓗᖃᕐᕕᔅᓴᐃᑦ ᐃᓕᐅᖅᑲᖅᑕᐅᒍᓐᓇᕐᒪᖔᑕ 

ᐊᒻᒪᓗ ᐃᖃᓗᒻᒥᐅᑕᐅᖏᑦᑐᐃᑦ ᑎᒥᐅᔪᐃᑦ 

ᐃᓪᓗᖃᕐᕕᔅᓴᓕᐅᕈᓐᓇᕐᒪᖔ ᓄᓇᓂ. ᑕᐃᒪ 

ᓄᓇᓕᓐᓂ ᒐᕙᒪᒃᑯᓐᓄ ᐱᔨᑦᑎᕋᖅᑎᒃᑯᑦ  

ᐅᖃᕆᐊᖅᑐᖅᓯᒪᓐᓂᕐᖓᑕ ᐃᓕᓯᖃᑕᐅᓂᕐᖓᑕ 

ᑖᒃᑯᓄᖓ ᒪᓕᒐᕋᓛᕐᒥ 

ᐊᓯᔾᔩᒐᓱᐊᖅᑎᓪᓗᒋᑦ ᐃᖃᓗᓐᓂ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓪᓕ ᖁᐊᖅᓵᓇᖅᑑᔮᖅᑐᖅ 

ᑎᑎᖅᑲᑎᒍᑦ ᑐᓂᓯᓐᓂᒻᒪᑕᓕ. ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓱᒪᒋᔭᖃᖅᑳᑦ ᑖᔅᓱᒥᖓ 

ᒪᓕᒐᕋᓛᕐᒥᒃ ᐊᓯᔾᔨᖅᑕᐅᒐᓱᑦᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙ ᐃᓚᒋᒻᒪᒍ 

ᓴᓂᓪᓕᓃᑦᑐᖅ ᐃᓪᓗᓕᕆᕐᔪᐊᒃᑯᑦ 

ᖃᓂᔅᓴᕕᐅᑎᑦᑐᑎᒃ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂᑦ ᐱᓕᕆᖃᑎᖃᖅᐸᒻᒪᑕ 

ᐃᓪᓗᖃᕐᕕᔅᓴᐃᑦ ᓄᓇᐃᑦ ᑲᒪᒋᔭᐅᓕᕋᐃᒻᒪᑕ. 

ᑕᐃᒪᓕ ᑕᒪᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ 

ᐃᓱᒫᓘᑎᖏᑦ ᐃᓱᒫᓘᑎᖃᕐᓂᐊᑐᕐᔫᔮᕐᖓᑕᐃᓛᒃ 

ᐃᓚᒋᓕᐅᑎᔭᐅᓯᒪᔪᕐᔫᔮᕐᒥᔪᑦ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᑐᓂᓚᐅᖅᑕᖏᓐᓄᑦ 

ᐃᓗᐊᓃᖃᑕᐅᔫᔮᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᑖᓐᓇ ᒪᓕᒐᕋᓛᑦ 

ᐊᓯᔾᔨᖅᑕᐅᓂᖅᑲᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓪᓕ 

ᐱᒐᓱᐊᖃᑕᐅᒐᔭᖅᑳᑦ ᐃᓪᓗᖃᕐᕕᔅᓴᓂᑦ 

ᐃᓪᓗᓕᐅᕐᕕᔅᓴᓂᑦ ᐃᓪᓗᓕᕆᔨᒃᑯᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑕᐃᒫᒃ ᐸᕐᓇᓯᒪᕙᓪᓚᐃᓐᖏᑦᑐᑦ  

ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ. ᖃᐅᔨᖅᑳᕈᒪᔪᒍᑦ 

ᒪᓕᒐᕋᓛᑦ  ᐊᓯᔾᔨᖅᑕᐅᓂᐊᕐᒪᖔᑕ, ᖃᐅᔨᓚᐅᕐᓗᑕ 

ᑲᔪᓯᒋᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓐᖑᓱᓕᕐᒥᔭᕋ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓂᑦ ᐱᔾᔪᑎᓕᒃ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑕᐃᒪ ᓴᖅᑮᓚᐅᖅᓯᒪᒻᒪᑕ 

ᑳᓐᑐᕌᒃᑦᑖᕋᓱᐊᕋᔅᓴᒥᒃ ᐊᑐᖅᑐᐊᕋᔅᓴᖅᓯᐅᖅᑐᑎᒃ 

ᐊᖏᕐᕋᔅᓴᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᐊᐱᖅᑯᑎᒐᓕ, ᖃᑦᑎᓂᒃ ᓄᑖᓂᒃ 

ᓇᓂᓯᒍᓐᓇᓂᖅᑭᓯ ᐊᑐᖅᑐᐊᕋᔅᓴᓂᒃ ᑕᕝᕘᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᑦᑎᐊᕈ 

ᐅᑕᖅᑭᒐᓛᑲᐃᓐᓇᕆᔅᓯᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐸᐃᑉᐹᖁᑎᒃᑲ 

ᓇᓗᓇᐃᑦᑎᐊᖅ ᐃᓛᒃ ᕿᓂᕐᕕᒋᑲᐃᓐᓇᕋᒃᑭᑦ. ᒥᔅᑕ 

ᐊᐅᓪᓚᖔᕐᒧᑦ ᑭᐅᔭᐅᖁᔭᕋᓗᐊᕋ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᓕ ᐃᒪᐃᓕᖓᔪᑦ, ᑖᒃᑯᐊ 

ᑳᓐᑐᕌᒃᑦᒐᓱᐊᓚᐅᖅᑕᕗᑦ ᑕᑯᓐᓈᖅᑐᒋᑦ 

ᑕᑯᓐᓈᖅᑐᒍᑦ 14-ᓂᑦ ᖁᓕᓂᑦ ᑎᓴᒪᓂᓪᓗ 

ᑎᓴᒪᓂᑦ ᓄᓇᓖᑦ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐆᓇᖅᑐᓕᐅᕈᑎᒐ ᑕᐃᒪ 

ᐃᓪᓗᑖᕆᕋᑖᑦᑎᐊᓚᐅᖅᑕᓐᓂ ᓱᕋᓚᐅᕐᒥᒻᒪᑦ, 

ᐊᖏᕐᕋᖅᑐᓃᓛᒃ ᑕᒪᒃᑯᐊ ᐅᓗᕆᐊᓇᓲᖑᒻᒪᑕ. 

ᑕᐃᒪᓕ ᐊᓯᓂᓐᖏᖔᕐᓗᒍ ᐆᓇᖅᑐᓕᐅᕈᑎᒐ  

ᐃᓱᒪᑖᓚᐅᕐᒥᒐᒪ ᑮᓇᐅᔭᐃᑲᓂᐊᕐᔪᓂᐊᕐᓗᖓ 

ᐆᓇᖅᓯᕙᓪᓕᐊᑦᑕᐅᑎᒋᑎᓲᒥᒃ 

ᐅᖅᓱᖃᐅᑎᖃᓐᖏᑦᑐᖅ 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᓇᖅᑐᓕᐅᕈᑎᑐᐃᓐᓇᖅ. ᐊᑭᑐᓂᖅᓵᕐᔫᓪᓗᑎᑦ 

ᑕᐃᒃᑯᐊ ᖃᑦᑕᓕᓐᓂᒃ ᐆᓇᖅᑐᓕᐅᕈᑎᓂᒃ. ᑖᒃᑯᐊᓕ 

ᐊᑭᖏᑦ ᐅᖅᓱᐊᓗᒻᒥ 

ᐊᑐᓐᖏᓂᖅᓴᐅᑎᑦᑎᓂᐊᕐᖓᑕ.  

 

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᐊᖅᓯᒪᕙᑦ 

ᐋᖅᑭᑎᕆᔪᖃᓐᖏᒃᑲᓗᐊᕐᒪᖔᖅ 

ᓂᐅᕕᕈᓐᓇᓐᖏᒃᑲᓗᐊᕐᒪᖔᔅᓯ ᑕᐃᒪᐃᑦᑐᓂᒃ 

ᐆᓇᖅᑐᓕᐅᕈᑎᓂᒃ ᖃᑦᑕᖃᓐᖏᑦᑐᓂᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑎᒍᑦ ᐊᐅᓚᒍᑎᔅᓴᓂ 

ᐊᑭᑭᓐᓂᖅᓴᐅᒐᔭᕐᖓᑦ ᓯᕗᓂᑐᖃᑦᑎᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᓚᐃᑦᓯᑑᓐ. 

ᐆᓇᖅᑐᓕᐅᖃᑦᑕᑎᐊᖁᓇᕐᓂᐊᕋᓗᐊᖅᑐᑎᑦ. 

ᓇᒻᒥᓂᖅ ᐊᖏᕐᕋᖃᖅᑐᓃᓛᒃ ᓇᒻᒥᓂᖁᑎᖃᖅᑐᓂ 

ᐊᑭᑐᔪᐊᓘᓕᕈᓐᓇᕐᖓᑦ.  

 

ᑕᒪᒃᑯᐊ ᐆᓇᖅᑐᓕᐅᕈᑏᑦ ᐊᒻᒪᓗᑦᑕᐅᖅ ᐊᓯᖏᑦ 

ᐊᑭᑭᓐᓂᖅᓴᐅᓕᖅᑎᒐᓱᓪᓗᒋᑦ 

ᐊᑭᑭᓂᖅᓴᐅᓕᖁᒐᓗᐊᕋᑦᑎᒍᐃᓛᒃ ᐃᓪᓗᑦ 

ᒪᑭᒪᑎᒐᓱᒋᐊᖏᑕ. ᐃᓪᓗᓕᕆᕐᔪᐊᒃᑯᑦ 

ᕿᓃᓐᓇᓪᓚᕆᑦᑐᑯᓗᐃᑦ ᑭᓱᓂᑦ ᓄᑖᓂᒃ 

ᐊᑐᕈᓐᓇᕋᔭᕐᒪᖔᑦᑕ ᐆᒻᒪᖅᑯᑎᓂᒃ 

ᐊᑐᓐᖏᑲᓐᓂᕈᑎᔅᓴᓂᒃ. ᑕᐃᒫᓪᓗ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᑦ ᐊᑭᑭᓪᓕᒋᐊᕈᓐᓇᕋᔭᓗᐊᕐᖓᑕ. 

 

ᑕᒪᒃᑯᐊᓗᑦᑕᐅᖅ ᐆᓇᖅᑐᓕᐅᕈᑏᑦ 

ᐅᖃᐅᓯᕆᕋᑖᖅᑕᖏᑦ ᒥᔅᑕ ᓚᐃᑦᓯᑑᓐ ᐃᓚᒋᔭᐅᔪᖅ 

ᕿᒥᕐᕈᐊᑕᑦᑎᓐᓄᑦ ᐊᐅᓚᑦᑎᐊᕈᓐᓇᕋᔭᖅᐸᓪᓚᐃᒻᒪᑕ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ. ᑖᒃᑯᐊᓗ 

ᐊᐅᓚᒍᑎᖏᑦ ᐋᖅᑭᐅᒪᒍᑎᖏᑦ ᐊᑯᓂᓗ ᖃᓄᖅ 

ᐊᑐᕋᔅᓴᐅᒐᔭᕐᒪᖔᖅ ᖃᐅᔨᒐᓱᒋᐊᖃᕋᔭᕆᓪᓗᑕ 

ᑕᒪᒃᑯᐊ ᐃᓪᓗᓕᐊᖑᖃᑦᑕᓕᖅᑐᐃᑦ 

ᐊᑕᐅᓯᐅᓐᖏᑦᑐᒧᑦ ᐊᑕᐅᓯᐅᓐᖏᑦᑑᕙᓕᕐᖓᑕ  

ᑲᑎᓐᖓᐅᖅᑐᑦ. 

 

ᑖᓐᓇ ᐃᓚᒋᔭᐅᔪᖅ ᐊᐅᓚᐅᑎᒨᖅᑐᓄᑦ 

ᕿᒥᕐᕈᐊᖅᑕᐅᔪᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᑭᑭᓐᓂᖅᓴᓂᒃ ᐊᐅᓚᒍᑎᔅᓴᖏᑎᒍᑦ ᖃᐅᔨᓴᖅᑐᑕ. 

ᑖᓐᓇ ᑕᑯᓐᓈᑕᑦᑎᓐᓄᑦ ᐃᓚᒋᔭᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᒻᒥᓂᖅ ᐊᖏᕐᕋᖃᕐᓂᕐᒥᒃ ᐅᖃᐅᓯᖃᖅᑎᓪᓗᑕ 

ᑖᓐᓇ ᓇᒻᒥᓂᖅ ᐊᖏᕐᕋᖃᖅᑐᓕᕆᔾᔪᑎᓯ ᓱᓕ 

ᑮᓇᐅᔭᖏᑦ ᑖᒃᑯᐊᓴᐃᓐᓇᐅᓯᒪᒻᒪᑕ ᐊᑯᓂᐋᓗᒃ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑭᑦᑐᕆᐊᕆᓚᐅᖅᓯᒪᔪᑦ ᓇᒻᒥᓂᖅ 

ᐊᖏᕐᕋᖅᑖᕈᑎᔅᓴᓂᑦ ᐅᐊᑦᑎᐊᕈᐋᓗᓕᕐᖓᑦ ᐊᒻᒪᓗ 

ᐊᑭᑦᑐᕆᐊᓛᖅᑐᒋᕕᓯᐅᒃ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᒃᑲᓂᑦᑎᐊᕚᓗᒃ, 

ᒥᔅᑕ ᓚᐃᑦᓯᑑᓐ. ᖃᐅᔨᓯᒪᔪᒍᑦ ᑖᓐᓇ ᑮᓇᐅᔭᖅ 

ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑦ ᐊᑯᓂᐋᓗᒃ 

ᐊᑯᓂᐅᓗᐊᖅᑐᖃᐃ. ᑖᓐᓇ ᐃᓚᒋᔭᐅᔪᖅ 

ᑕᑯᓐᓈᖅᑕᑦᑎᓐᓄᑦ ᐱᓕᕆᓂᐅᔪᓄᑦ ᐃᓚᒋᔭᐅᔪᖅ. 

ᐊᖏᓪᓕᒋᐊᕆᐊᖃᕐᓂᐊᕐᒪᖔᓪᓗ ᑮᓇᐅᔭᖏᑦ 

ᑕᑯᓐᓈᖅᑕᕗᑦ ᐃᓚᒋᔭᐅᔪᖅ. ᐊᒻᒪ, 

ᒫᓐᓇᑦᑎᐊᕈᓗᖃᐃ ᓯᕗᓂᑦᑎᓐᓂ 

ᐅᓂᒃᑳᓕᐅᕐᕕᒋᔪᓐᓇᓛᖅᑕᕗᑦ ᑭᖑᓪᓕᐹᖅᓯᐅᕐᒥᒃ 

ᑕᕝᕗᖓᓗ ᑐᓂᓗᒍ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᓕᓴᐅᓛᓂᑦ ᐊᕐᕌᒍᑕᒫᖅᓯᐅᑎᓂᒃ  

ᐅᓂᒃᑳᓕᐊᒥᓂᕐᓂ ᐃᓪᓗᓕᕆᕐᔪᐊᒃᑯᑦ 

ᓇᓗᓇᐃᖅᓯᒪᓚᐅᕐᖓᑕ 277-ᓂᑦ ᐊᖏᕐᕋᖃᖅᑐᓂᒃ 

ᐃᓪᓗᓕᕆᔨᒃᑯᑎᒍᑦ 

ᑮᓇᐅᔾᔭᔅᓴᐅᔪᓂᒃ $100,000 ᐅᖓᑖᓂ. ᑖᒃᑯᐊᓕ 

ᐃᓪᓗᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᕈᑎᖃᖅᑳᑦ 

ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐃᑲᔫᑎᔅᓴᓂᒃ 

ᑐᕌᖓᓪᓚᕆᑦᑐᓂᒃ ᑕᒪᒃᑯᓄᖓ ᒫᓐᓇ 

ᐃᓪᓗᓕᕆᔨᒃᑯᓐᓃᐸᑦᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖅ 

ᐊᖏᕐᕋᖅᑖᕋᓱᐊᖅᑐᖃᕈᓐᓇᕐᒪᖔᖅ ᕿᒥᕐᕈᓂᖅ 

ᐃᓚᒋᔭᐅᔪᖅ ᑕᐃᒪᐃᑦᑐᒥᑦ ᐃᓚᖃᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᓂᒃ ᑮᓇᐅᔾᔭᓴᒻᒪᖔᑕ ᖃᐅᔨᓴᕐᓂᐅᖃᑦᑕᖅᑐᖅ 

ᐊᖏᓪᓕᒋᐊᖅᑕᐅᓚᐅᖅᓯᒪᕙᓪᓚᐃᖏᒻᒪᑦ 2003-

ᒥᓂᑦ. ᐊᑭᑐᔪᕕᔾᔪᐊᕌᓘᒻᒪᑦ ᓇᒻᒥᓂᖅ 

ᐊᖏᕐᕋᖃᕋᓱᓐᓂᐊᖅᑐᓂ ᓄᓇᕗᒻᒥ ᐊᕐᕌᒍᑕᒫᕐᓗ 

ᐊᑭᑦᑐᐸᓪᓕᐊᖏᓐᓇᖅᑐᑎᒃ. ᐃᓱᒪᑐᐃᓐᓇᖅᑐᖓ 

ᖃᖓ ᓂᕆᐅᒍᓐᓇᕋᔭᖅᑭᑕ ᐊᑭᑦᑐᕋᐅᑕᐅᑎᓪᓗᒋᑦ 

ᑮᓇᐅᔾᔭᔅᓵᑦ ᐃᓱᓕᑦᑕᕐᕕᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᕿᒥᕐᕈᒋᐊᓚᐅᓛᖅᑯᑦᑐᕐᖏᒃᑯᐊ ᑕᒪᔾᔭ ᑭᐅᔾᔪᑎᖏᑦ 

ᓴᖅᑭᓛᖅᑐᐊᓘᒐᓗᐊᑦ, ᓴᖅᑭᐊᓛᖅᑐᐊᓘᒐᓗᐊᑦ. 

ᐱᔭᕇᖅᐸᓪᓕᐊᓕᖅᑕᕋᓗᐊᕗᓂᒃᑯᐊ, 

ᐊᑎᓕᐅᕈᓐᓇᖅᓯᓛᓕᖅᑕᕋᓗᐊᕗᑦ ᑖᓐᓇ  

ᐃᓚᒋᔭᐅᔪᖅ ᐱᓕᕆᐊᖑᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᓂᕆᐅᒋᓪᓚᕆᓐᓂᐊᕐᒥᔭᕋᑦᑕᐅᖅ, 

ᑲᔪᖏᓪᓚᕆᑦᑐᖓ ᑕᑯᔪᒪᒻᒥᔭᒃᑲᑦᑕᐅᖅ ᐃᓗᓕᖏᑦ, 

ᐊᑎᓕᐅᓵᓛᓕᖅᑲᑦᑐᖅ. ᖃᖓ ᓂᕆᐅᒋᒍᓐᓇᖅᑭᕗᑦ, 

ᐱᓇᓱᐊᕈᓯᒐᓚᐃᑦ, ᑕᖅᑭᒐᓚᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᑦᑎᐊᕈᓗᒃ 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕗᖓ ᐃᓱᓕᓐᓂᐊᖅᐳᖓ ᐊᓯᐊᓂᑦ 

ᐊᐱᖅᑯᑎᖃᕐᓂᐊᕋᒪ. ᖁᔭᓕᑦᑎᐊᖅᐳᖓ ᓄᓇᕗᑦ 

ᒐᕙᒪᒃᑯᖏᑦ ᐃᓱᒪᓕᐅᓚᐅᕐᒪᑕ ᓴᖅᑭᑦᑎᔪᒪᓪᓗᑎᒃ 

ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᓇᒻᒥᓂᒃᓴᖓᓐᓂᑦ 

ᐃᓪᓗᓂᑦ ᑲᑎᓐᖓᐅᖅᑐᓂᒃ. ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕᕐᒪᖔᖅ 

ᑖᒃᓱᒧᖓ ᐱᓕᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ, 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ ᐊᖓᔪᖅᑳᖓᑦ 

ᐃᓪᓗᓕᕆᔨᕐᔪᐊᒃᑯᑦ ᑭᐅᖁᓪᓗᒍ, ᐃᓗᓕᑯᓘᔭᖃᕐᓗᒍ 

ᑖᒃᓱᒪ ᐊᐱᖅᑯᑎᐊᑕ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᐊᐅᓪᓛᖅ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᒫᓐᓇ ᑖᒃᑯᓂᖓ 

ᓯᕗᓪᓕᖅᐹᖓᓂ ᑖᒃᑯᓄᖓ 

ᓇᒻᒥᓂᖅᑖᕆᔭᐅᔪᓐᓇᖅᑐᓄᑦ ᐃᒡᓗᓂᒃ 

ᑲᑎᓐᖓᐅᖅᑐᓂᒃ ᐃᖅᑲᓇᐃᔭᖅᑎᓂᑦ 

ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ 

ᑐᒃᓯᕋᐅᑎᓕᐊᕆᔭᐅᔪᓂᒃ 

ᐃᒡᓗᑖᕈᒪᔪᓂᒃ ᐱᔭᕇᓚᐅᖅᑐᒍᑦ 64-ᖑᔪᓂᑦ 

ᐃᒡᓗᑖᕋᓱᑦᑐᖃᓚᐅᖅᑐᖅ. ᑕᐃᒪᓐᓇ 

ᐊᕗᓐᖓᖅᐸᓪᓕᐊᑎᓪᓗᒋᑦ ᑕᐃᒃᑯᐊ 

ᓯᕗᓪᓕᐅᔾᔭᐅᔭᕆᐊᓖᑦ ᐋᖅᑭᓱᖅᑕᐅᓪᓗᑎᒃ, 

ᐱᕕᖃᖅᑎᑕᐅᓪᓗᑎᒃ ᕿᒥᕐᕈᓇᑦᑎᑕᐅᓚᐅᖅᑐᑦ 

ᐃᓪᓗᒃᓴᓂᑦ ᑖᒃᑯᐊ ᐃᓄᐃᓴᓪᓕᒋᐊᓚᐅᕐᒪᑕ 

ᖃᐅᔨᒻᒪᑕ ᐊᓯᖏᓐᓂᑦ ᐃᓂᒃᓴᖏᓐᓂᑦ ᐅᕝᕙᓘᓐᓃᑦ 

ᐃᒡᓗᒥᒃ ᐊᓯᐊᓂᒃ.  

 

ᓂᐅᕕᕈᓐᓇᖅᑕᖏᓐᓂᑦ ᓇᓂᓯᓚᐅᕐᒪᑕ ᐃᒪᓐᓇᓗ 

ᐃᓛᒃ ᑕᒪᒃᑯᐊ ᓂᐅᕕᖅᑕᐅᖃᑦᑕᖅᑐᑦ 14-

ᖑᖅᑰᓕᖅᑐᑦ ᑕᐃᒃᑯᐊ ᓇᖕᒥᓂᖅᑖᖅᑐᑦ ᐃᒡᓗᓂᒃ 

ᑲᑎᓐᖓᐅᖅᑐᓂᒃ. ᑖᒃᑯᐊ ᐅᐊᑦᑎᐊᕈᒃᑲᓐᓂᖅ 

ᓇᓗᓇᐃᑦᑎᐊᕐᓂᐊᖅᐸᕋ, ᑭᓯᐊᓂ ᐊᑕᐅᑦᑎᒃᑯᑦ 

ᕿᒥᕐᕈᓇᖅᑐᒍᑦ, ᒪᑐᐃᖅᓯᓂᐊᖅᑐᒍᑦ ᑐᒃᓯᕋᖅᑐᓂᒃ 

ᐃᓪᓗᑖᕈᒪᔪᓂᑦ ᓇᒻᒥᓂᖅ, ᐃᓪᓗᓂᒃ 

ᑲᑎᓐᖓᐅᖅᑐᓂᒃ 40-ᖏᓐᓃᑦᑐᑦ ᖃᓂᒋᔮᓃᑦᑐᑦ 

ᑕᐃᒃᑯᐊ. ᐅᓪᓗᒥᒧᑦ ᑎᑭᑦᑐᒍ ᑕᐃᒃᑯᐊ 14-ᖑᔪᑦ 

ᐃᓪᓗᑖᖅᓯᒪᓕᖅᑐᑦ ᑲᑎᓐᖓᐅᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᐱᕈᓱᑦᑐᖓ ᑭᖑᓪᓕᖅᐹᖑᓂᐊᖅᑰᓕᕐᒪᑦ ᑖᓐᓇ 

ᐊᐱᖅᑯᑎᒋᔭᓐᓂᑦ ᑖᒃᑯᐊ 

ᓄᑖᓐᖑᕆᐊᖅᑎᑦᑎᖃᑦᑕᕐᓂᕐᒧᑦ ᐃᓪᓗᓂᑦ. ᑖᒃᑯᐊ 

ᐊᑦᑐᐊᓂᖃᖅᑐᑦ ᐅᖅᓱᐊᓗᑦᑐᓗᐊᖅᑕᐃᓕᒪᓂᕐᒥᑦ 

ᐃᓪᓗᐃᑦ, ᑖᒃᑯᐊ ᓄᑖᕈᕆᐊᖅᑕᐅᓗᑎᒃ 

ᐅᖅᓱᐊᓗᑦᑐᖏᓐᓂᖅᓴᐅᓕᕐᓂᐊᕐᒪᑕ 

ᓱᕕᓐᖏᓂᖅᓴᐅᓕᖅᑎᓪᓗᒋᑦ, ᑖᓐᓇ 

ᐅᓂᒃᑳᕆᔪᓐᓇᕐᒪᖔᖅᐱᐅᒃ ᓇᒻᒥᓂᖃᖅᑐᖅ ᐃᒡᓗᒧᑦ 

ᐱᓕᕆᓗᒍ ᐅᓂᒃᑳᒐᓛᑲᐃᓐᓇᕈᕕᑦ ᖃᓄᐃᑦᑐᓂᓪᓗ 

ᓯᕗᒧᐊᑦᑎᐊᖅᓯᒪᔪᓂᒃ ᑕᕝᕘᓇ ᑕᑯᓯᒪᒻᒪᖔᓯ 

ᐱᓕᕆᔭᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᖃᐅᔨᒪᔪᖓ 

ᑖᒃᑯᐊ ᓯᕗᒧᐊᑦᑎᐊᖅᓯᒪᔪᒪᔪᒻᒪᕆᐊᓘᖕᒪᑦ 

ᑐᒃᓯᕋᖅᑎᓪᓗ ᑕᑯᖃᑦᑕᖅᖢᒋᑦ 

ᐃᒡᓗᓕᕆᔨᕐᔪᐊᒃᑯᓐᓅᖓᐅᔪᑦ, ᑐᒃᓯᕋᕆᐊᖅᑐᖅᑐᑦ. 

ᐃᒡᓗᖏᑦ ᓴᓇᔭᐅᖁᓪᓗᒋᑦ ᓱᕋᒃᓯᒪᔪᑦ, 

ᓄᑖᕈᕆᐊᕐᓗᒋᓪᓗ, ᐃᒃᓯᕙᐅᑖᖅ ᐊᖅᑯᑎᒋᓗᑎᑦ 

ᒥᔅᑕ ᐊᐅᓪᓚ ᑭᐅᖁᒐᒃᑯᑦ ᓇᓃᓕᕐᒪᖔᑦᑕ ᑕᕝᕙᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᖅᑐᑦ ᑕᐃᒃᑯᐊ ᐅᖅᓱᐊᓗᒃᑐᓗᐊᖅᑕᐅᓕᒪᓂᕐᒧᑦ 

ᑐᒃᓯᕋᐅᑎᓕᐅᖅᑐᑦ ᐱᓕᕆᔪᒪᓪᓗᑎᒃ 

ᓄᑖᕈᕆᐊᕆᔪᒪᖃᑦᑕᖅᑐᑦ ᓱᕕᕈᓐᓃᖅᐹᓪᓕᖁᓪᓗᒋᑦ 

ᐅᔅᓯᒃᑐᖅᑕᐅᖁᓪᓗᒋᑦ  ᐹᖏᑦ, ᐃᒐᓛᖏᓪᓗ. 

ᐊᖏᕐᕋᖓᓂᑦ ᑕᐃᒪ ᐅᔅᓯᒃᑐᕈᑎᓂᒃ ᐱᔪᒪᖃᑦᑕᖅᑐᑦ 

ᑐᒃᓯᕋᐅᑎᓕᐅᖅᖢᑎᒃ ᓱᕕᖏᓐᓂᖅᓴᐅᓕᕐᓂᐊᕐᒪᑦ 

ᐃᒡᓗ.  

 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖅᑐᒍᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓂ ᖁᓪᓕᒃᑯᓐᓂᑦ 

ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ ᓲᕐᓗ ᑕᐃᑲᓐᖓᑦ 

ᐃᓯᐊᕿᓗᐊᖅᑕᐃᓕᒪᑎᑦᑎᓂᕐᒧᑦ 

ᑮᓇᐅᔭᖁᑎᖏᓐᓂᑦ ᐱᓪᓗᑕ ᑕᕝᕗᖓ 

ᐃᓕᒋᐊᖅᓯᒍᓐᓇᕐᓂᐊᖅᐸᓪᓚᐃᔪᒍᑦ. ᑕᕝᕙᓐᖓᑦ 

ᑕᐃᒃᑯᐊ ᓱᕕᓗᐊᖅᑕᐃᓕᒪᑎᑦᑎᓂᕐᒧᓪᓗ ᑕᒪᒃᑯᐊ 

ᑐᒃᓯᕋᐅᑎᓕᐅᖃᑦᑕᖅᑐᑦ ᐅᔅᓯᒃᑐᐃᔪᒪᔪᑦ 

ᓱᕕᓗᐊᖅᑕᐃᓕᒪᑎᑦᑎᔾᔪᑎᒃᓴᖏᓐᓂᒃ, ᑕᒪᒃᑯᐊ 

ᐱᐅᒋᔭᐅᓪᓚᕆᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒃᑎᐊᕆᑦᑎᒃ.  

 

ᓯᕗᓪᓕᖅᐹᒥᖃᐃ ᐆᒥᖓ ᓇᓗᓇᐃᔭᖅᓯᒪᖕᒪᑦ ᐅᓇ 

ᐅᖃᐅᓯᐅᕌᕐᔪᖅᑲᐅᔪᖅ ᒪᓕᒐᓕᐅᖅᑎᐅᖃᑎᓐᓂᒃ 

ᑖᓐᓇ $14 ᒥᓕᐊᓐ ᑕᒪᒃᑯᓄᖓ ᐋᖅᑭᒋᐊᕈᑎᒃᓴᓄᑦ 

ᑮᓇᐅᔭᖅ ᐅᖃᖅᓯᒪᓪᓗᓂᓗ ᑕᒪᓐᓇ ᐅᖁᕐᒧᑦ 

ᐋᖅᑭᒋᐊᕈᑎᒧᑦ ᐊᑐᖅᑕᐅᕐᔪᐊᕐᓂᖅᓴᐅᖅᑰᔨᖕᒪᑦ 

ᐃᓚᖓᒍᑦ. ᖃᐅᔨᒪᕖᑦ ᓇᓕᐊᖕᓂᑐᐃᓐᓇ 

ᐃᒡᓗᒋᔭᐅᔪᓂᒃ ᑭᓇᑐᐃᓐᓇᕐᒧᑦ ᐃᒡᓗᖁᑎᒋᔭᐅᔪᓂᒃ 

ᒪᑐᓯᒪᔪᖅᑕᖃᓕᕐᒪᖔᑦ ᑕᒪᓐᓇ ᐅᖁᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖃᐅᔨᒪᔭᑐᐊᒃᑲᓕ ᒫᓐᓇ ᒪᕐᕉᒃ ᐃᒡᓘᒃ 

ᑕᐃᑲᓂ ᐃᒡᓗᓕᖕᒥ ᐅᖁᖃᓗᐊᕐᓂᖓᓄᑦ ᐊᒻᒪᓗ 

ᐃᒡᓘᑉ ᖁᓛ ᐋᖅᑭᐅᒪᓐᖏᓗᐊᕐᓂᖓᓄᑦ 

ᒪᑐᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᖃᐅᔨᒪᔪᐊᓐᓅᓐᓂᕋᔅᓯ 

ᖃᐅᔨᒪᐸᓗᖅᑲᐅᒐᒪ ᑖᓐᓇ ᐊᐱᖅᑯᑎᒋᖅᑲᐅᔭᕋ 

ᖃᐅᔨᒪᓪᓚᕆᒃᑲᓗᐊᕐᒪᖔᔅᓯᐅᒃ ᓇᓗᓇᓐᖏᑦᑐᖅ 

ᖃᐅᔨᒪᑦᑎᐊᕋᔅᓯᐅᒃ ᑕᒪᓐᓇ.  
 

ᑕᐃᒪᐃᓕᓛᒃ ᑐᓴᖃᑦᑕᕐᒥᒐᑦᑕ ᑕᒪᒃᑯᓇᓐᖓᑦ 

ᐃᓄᖕᓂᑦ ᐃᒫᒃ, ᖃᓄᕐᖔᖅ ᐃᓱᒪᒃᓴᖅᓯᐅᕈᑎᒥᒃ 

ᑐᓂᓯᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᖃᓄᖅ 

ᑕᒪᓐᓇ ᐅᖁᖅ ᐅᖁᖃᓐᖏᓐᓂᖅᓴᐅᓂᖅ 

ᐱᔪᓐᓇᕐᒪᖔᑦ ᐊᒻᒪᓗ ᑕᕝᕙᓂ ᐊᒡᓛᑦ 

ᐃᒡᓗᕐᔪᐊᒃᑎᓐᓂᑦ ᑐᓴᖃᑦᑕᕆᓪᓗᑎᒍᑦ ᐃᓄᐃᑦ 

ᐊᒥᓱᑦ ᐅᖃᖃᑦᑕᖅᑑᒐᓗᐊᑦ ᐃᒪᓐᓇᐃᓕᖔᕈᔅᓯᐅᒃ 

ᐅᖁᖃᓐᖏᓐᓂᖅᓴᐅᔪᓐᓇᖅᑑᒐᓗᐊᖅ 

ᐃᒡᓗᕐᔪᐊᖁᑎᕗᑦ. ᓲᕐᓗ, ᑲᖏᓕᖅᑕᐅᓗᑎᒃ 

ᑲᖏᖃᕐᓗᓂ ᑕᒪᔾᔭ ᐅᑭᐅᓂ ᐊᒥᓱᐸᓗᖕᓂᑦ 

ᐅᖃᐅᓯᐅᖅᑰᖃᑦᑕᖅᑐᖅ ᐊᑐᖁᔭᐅᔪᑦ.  
 

ᑕᒪᒃᑯᓂᖓ ᑖᑦᓱᒥᖓᓕᑭᐊᖅ ᓲᕐᓗ 

ᐃᓱᒪᒃᓴᖅᓯᐅᕈᑎᒃᓴᒥᒃ ᖃᓄᐃᓕᓯᒪᓕᖅᐱᓰ 

ᐅᕝᕙᓘᕙ ᐅᖃᖅᓯᒪᖃᑦᑕᕋᒃᓯᑦᑕᐅᖅ 

ᖃᐅᔨᓴᖃᑦᑕᕐᓂᐊᕈᑎᓯ ᑕᒪᓐᓇ ᐅᖁ ᖃᓄᖅ 

ᒥᑭᒡᓕᕚᓪᓕᕈᓐᓇᕐᒪᖔᖅ, ᑖᔅᓱᒥᖓ 

ᖃᐅᔨᒋᐊᖅᓯᒪᕕᓰ? ᓲᕐᓗ ᐅᖃᐅᓯᐅᖃᑦᑕᖅᑐᓂᒃ 

ᐃᓄᖕᓂᑦ, ᐃᒪᓐᓇᐃᓕᐅᖔᕈᔅᓯ 

ᐅᖁᖃᖏᓐᓂᖅᓴᐅᔪᓐᓇᖅᑐᖅ ᑕᒪᓐᓇ ᐃᒡᓗᕐᔪᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᖁᓱᒐᖅ: ᖁᔭᓐᓇᒦᒃ, ᐋᕈᓛᖅ 

ᑖᑉᓱᒥᖓ ᐅᖃᐅᓯᖃᕋᕕᑦ. ᐄ, ᑕᒪᒃᑯᐊ ᐃᒡᓗᖃᖅᑐᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᑦ ᐅᖃᓪᓇᑳᖓᑕ  

ᐃᒡᓗᓕᕆᔩᑦ ᐱᓕᕆᔨᖏᓐᓄᑦ ᐅᕙᑉᑎᒻᓄᓗ 

ᓈᓚᖃᑦᑕᖅᑕᕗᑦ ᐃᓚᖏᑦ ᖃᐅᔨᒪᑦᓯᐊᖃᑦᑕᕐᒪᑕ 

ᐅᓇ ᐃᒡᓗ ᐃᒪᓐᓇᐃᖔᓚᐅᖅᐸᑦ 

ᐊᓂᖅᓵᕐᓂᖅᓴᐅᓇᔭᖅᑐᖅ 

ᐅᑉᓯᓗᐊᓐᖏᓐᓂᖅᓴᐅᒐᔭᖅᑐᖅ ᐅᕝᕙᓘᓐᓃᑦ 

ᐅᒃᓯᓯᓇᔭᖅᑐᖅ. ᑕᒪᒃᑯᐊ ᑐᓴᖃᑦᑕᖅᑕᕗᑦ 

ᐅᖃᖃᑎᒋᖃᑦᑕᕋᑉᑎᒍ ᐃᓪᓗᖃᖅᑐᑦ 

ᐃᓪᓗᓕᕆᔨᒃᑯᑦ ᐃᒡᓗᖏᓐᓂ ᐊᑐᖅᑐᑦ.  
 

ᐊᒻᒪ ᐃᒡᓗᖔᖓᓄᑦᑕᐅᖅ ᐃᒡᓗᓕᕆᔨᒃᑯᓐᓂᑦ 

ᐅᖃᐅᔾᔭᐅᖃᑦᑕᕐᒥᔪᑦ. ᐃᓚᖏᑦ ᐃᒡᓗᕐᔪᐊᕐᓂᑦ 

ᐊᑐᖅᑐᐊᖅᑐᑦ ᓲᕐᓗ ᐊᓄᕆᑐᑦ ᐊᑐᕐᓗᒍ 

ᖃᓛᒃᑎᖅᓯᒃᔫᔭᕐᓂᐊᕈᕕᑦ ᐆᔪᓕᐅᕐᓂᐊᕈᕕᑦ 

ᓱᓂᐊᕈᕕᑦ ᑖᓐᓇ ᐊᓄᕆᑐᑦ 

ᑐᓴᕐᓂᖏᒃᑲᓗᐊᖅᑎᓪᓗᒍ 

ᑐᓴᖅᓴᐅᑎᑦᑕᕆᐊᖃᕐᓂᖓᓂᒃ ᐃᓛᒃ 

ᐊᐅᓪᓛᕆᐊᖃᕐᓂᖓᓂ. ᑕᒪᓐᓇ ᖃᓛᖅᑎᒃᑎᑉᓗᓂ 

ᓱᓇᒥᐊᖅ ᐳᔪᖓ ᑯᑐᓕᕈᑕᐅᔪᓐᓇᕐᓂᖓᓄᑦ 

ᑕᒪᒃᑯᐊᖑᖕᒪᑕ. ᐊᒻᒪ ᐃᒡᓗᕐᔪᐊᑦ ᑕᒪᒃᑯᐊ 

ᓄᑖᖑᓂᖅᓴᐃᑦ ᓯᓚᒧᑦ 

ᐊᓂᖅᓵᕈᑎᒃᓴᖅᑕᖃᓲᖑᓕᕐᒥᖕᒪᑕ 

ᑐᓴᖅᓴᐅᓂᖅᑐᑯᓗᒃᑕᖃᖅᖢᑎᒃ ᐊᓂᕐᓂᑦᑎᐊᕆᒃᑐᒥᒃ 

ᐃᓗᐊᓅᖅᑲᐃᕖᑦ ᖃᑉᓘᓇᑐᑦ ᐃᓄᒃᑐᑦ ᑕᐃᒃᑯᐊ 

ᐊᓐᓄᕌᖑᓯᕝᕕᒦᒐᔪᑐᑦ ᖁᑦᓯᒃᖢᑎᒃ ᓱᓪᓗᓕᖃᖅᑐᑦ 

ᓯᓚᒧᓪᓗ ᐊᓂᐊᕙᓪᓕᐊᑎᑦᓯᔪᑦ ᐃᑎᖅᐸᓪᓕᐊᔪᓪᓗ 

ᐊᐅᓪᓚᕆᐊᖃᕐᓂᖏᑦ ᑕᐃᒪᓐᓇᐃᓕᐅᖅᑕᐅᕙᒃᖢᑎᒃ. 
 

ᐄ, ᑕᒪᐃᓐᓂᒃ ᐅᖃᖃᑎᒌᖃᑦᑕᖅᑐᒍᑦ 

ᐃᒡᓗᓕᕆᔨᒃᑯᓐᓂᑦ ᐊᑐᖅᑐᐊᖅᑐᑦ ᐊᒻᒪ 

ᐃᒡᓗᓕᕆᔨᒃᑯᑦ ᖃᓄᖅ ᑕᒪᓐᓇ ᐅᖁᖅ 

ᐱᑕᖃᓐᖏᓐᓂᖅᓴᐅᔪᓐᓇᕋᔭᕐᒪᖔᖅ 

ᐅᖃᐅᔾᔪᖅᑕᐅᒐᔪᑦᑐᒍᖏᓛᖅ ᐅᖃᖅᑲᐅᒐᕕᑦ 

ᑲᖏᖃᕆᐊᖃᕐᓂᖏᓐᓂ ᑕᒪᒃᑯᓂᖓᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱ 

ᓈᓚᑐᐃᓐᓇᓐᖏᓪᓗᒍ ᑭᓯᐊᓂ ᐱᒋᐊᖅᓯᒪᕕᓰ 

ᐊᓯᔾᔨᖅᑎᑦᑎᓯᒪᕕᓰ ᐃᒡᓗᕐᔪᐊᒥᒃ ᐅᖃᐅᔾᔪᖅᓯᐅᓯ 

ᒪᓕᖦᖢᒍ ᓲᕐᓗ ᖃᓄᖅ 

ᐅᖁᖃᓐᖏᓐᓂᖅᓴᐅᔪᓐᓇᕐᓂᕐᒥᑦ. ᓈᓚᑐᐃᓐᓇᖅᐱᓯ 

ᐅᕝᕙᓘᕝᕙ ᖃᓄᐃᓕᐅᕈᓐᖏᒋᓯᒪᓕᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): 

ᑐᓵᑐᐃᓐᓇᖃᑦᑕᖅᑐᐃᓪᓕ. 
 

ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᖁᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓈᓚᑐᐃᓐᓇᓐᖏᑦᑐᒍᑦ ᑖᒃᑯᐊ 

ᐅᖃᖅᑲᐅᒐᒪ ᓴᖅᑭᑦᓯᕙᓪᓕᐊᓂᑉᑎᓐᓂ ᖃᓄᖅ 

ᐃᒡᓗᓕᕆᔨᒃᑯᑦ ᐊᐅᒡᓛᕈᑎᒃᓴᓂᑦ 

ᐃᖏᕐᕋᑎᐊᓂᖅᓴᐅᔪᓐᓇᕐᒪᖔᑕ ᑕᒪᒃᑯᐊ 

ᐅᖃᐅᔾᔫᓯᐊᕆᕙᑦᑕᕗᓪᓗ ᑕᒡᕘᓇ 

ᐃᓕᐅᖅᑲᖅᑕᐅᕙᓪᓕᐊᔪᑦ ᐊᒻᒪ 

ᐊᑐᖅᑕᐅᕙᓪᓕᐊᓂᐊᖅᖢᑎᒃ ᑕᒪᑯᓄᖓ 

ᐃᒡᓗᕐᔪᐊᓄᑦ ᓴᓇᔭᐅᕙᓪᓕᐊᔪᓄᑦ ᖃᓄᖅ 

ᐃᖢᐊᕐᓂᖅᓴᐅᓇᔭᕐᒪᖔᑕ ᐃᓄᐃᑦ ᓄᓇᖓᓐᓂ 

ᐃᒡᓗᕐᔪᐊᑦ ᓴᓇᔭᐅᕙᓪᓕᐊᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. . . ᒥᓂᔅᑕ ᑯᓱᒐᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑕᒪᒃᑯᐊ ᐃᒡᓗᕐᔪᐊᑦ ᓄᑕᐅᓐᖏᑦᑐᑦ ᐊᒥᓲᓂᖅᓴᓂᑦ 

ᐊᑐᖅᑕᐅᖃᑦᑕᕐᒪᑕ ᑖᒃᑯᐊ 

ᐊᓯᔾᔨᕆᐊᖃᓪᓚᕆᑦᑐᒃᓴᐅᔫᒐᓗᐊᑦᑕᐅᑦ 

ᓄᑖᖑᑐᐃᓐᓇᓐᖏᑦᑐᑦ. ᓄᑖᑐᐃᓐᓇᕐᓂᒃ ᓲᕐᓗ 

ᑖᒃᑯᐊ ᕿᒪᑐᐃᓐᓇᕐᓗᒋᑦ ᐅᖁᖃᑦᑕᕋᓗᐊᖅᐸᑕ 

ᓱᖁᑕᐅᓐᖏᑦᑐᑦ ᓄᑖᖑᔪᐃᑦ 

ᐅᖁᖃᑦᑕᖏᖦᖤᑐᐊᖅᐸᑕ ᐃᒪᓐᓇ 

ᐃᓱᒪᒋᐊᖃᖏᒃᑲᓗᐊᕋᑦᑕ. ᑖᓐᓇ 

ᐅᖃᐅᓯᕆᑐᐃᓐᓇᖅᐸᕋ ᓈᓚᒃᑎᓪᓗᒍ ᒥᓂᔅᑕᐅᔪᖅ. 
 

ᐆᒥᖓ ᖃᓪᓗᓇᐅᔮᕐᔪᓪᓗᖓ ᐊᐱᕆᓂᐊᕐᒥᒐᒪ.  

(ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᐅᑎᖓᓂᒃ 2019-20-ᓄᑦ ᐊᑭᑐᔪᖅᑐᕈᑎᓂᒃ 

ᐱᖃᓯᐅᔾᔨᓯᒪᖕᒪᑦ ᓄᑖᕈᕆᐊᕈᑎᓂ 

ᑮᓇᐅᔭᖁᑎᒋᓂᐊᖅᑕᖏᓐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᒃᓴᖏᓐᓄᑦ. ᖃᔅᓯᑖᓚ ᑮᓇᐅᔭᐃᑦ 

ᐊᑐᖅᑕᐅᓯᒪᕙᑦ ᐅᖁᕐᒥᒃ ᓴᓗᒻᒪᖅᓴᐃᔾᔪᑕᐅᓪᓗᑎᑦ 

2019-20 ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᖁᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᖅᑲᐅᔭᕋ ᖃᓄᖅ 

ᐱᓕᕆᐊᖑᓇᔭᕐᒪᖔᑦ ᑐᓴᑐᐃᓐᓇᓐᖏᑦᑕᕗᑦ 

ᓄᑖᑐᐃᓐᓇᕐᓄᑦ ᑐᕌᓐᖏᑦᑐᖅ ᐃᒡᓗᑐᖃᐃᑦᑕᐅᖅ 

ᑲᒪᒋᔭᐅᕆᐊᖃᕐᒪᑕ ᐱᓕᕆᐊᖑᔭᕆᐊᖃᖃᑦᑕᕐᒪᑕ 

ᐃᒡᓗᑐᖃᐃᑦᑕᐅᖅ ᖃᓄᖅ ᐋᖅᑭᒋᐊᖃᕐᓂᖏᓐᓄᑦ 

ᑕᒪᒃᑯᐊ ᐃᓕᓯᒪᖃᑦᑕᖅᑐᑦ ᓄᑖᑐᐃᓐᓇᖏᑦᑐᓄᑦ 

ᐊᒻᒪ ᑕᒪᓐᓇ ᐱᓕᕆᐊᖑᑦᑎᐊᖅᑐᖅ ᑖᒃᑯᓄᖓ 

ᐃᓪᓗᓕᕆᔨᒃᑯᓐᓄᑦ ᐱᓕᕆᔨᑦᑎᓐᓄᑦ. ᒫᓐᓇᒧᑦ 

ᑎᑭᑦᑐᒍ $7 ᒥᓕᐊᓐ ᐅᖓᑖᓂ 9 ᒥᓕᐊᒦᓕᖅᑐᑦ 

ᒫᓐᓇ ᑕᐃᒪᓐᓇ ᑮᓇᐃᔭᑦ. ᐊᐱᖅᑯᑎᒋᔭᕕᑦ ᒥᒃᓵᓄᑦ  

ᐊᐱᖅᓱᖔᓕᖅᑐᖓ.  
 

(ᑐᓵᔨᑎᒍᑦ) ᐃᒃᓯᕙᐅᑖᖅ, 

ᖃᓄᐃᒃᓴᖏᒃᑯᕕᑦ ᒥᓂᔅᑕ ᖁᐊᓴ-ᕋᓗᐊᕈᕕᑦ 

ᖃᓄᐃᒃᓴᓐᖏᑦᑐᒍᑦ, ᖁᐊᓴᕐᒥᑦ ᐃᓄᒃᑎᑐᑦ 

ᐊᑎᖃᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒑᖅ. ᑕᐃᒪᓐᓇ ᐅᐃᒻᒪᒋᖅᑲᐅᓐᖏᑕᕋ.  

 

>>ᐃᓪᓚᖅᑐᑦ 

 

ᒥᔅᑕ ᖁᐊᓵᖅ, ᐊᐱᖅᑯᑎᒃᓴᖃᖅᑭᑦ ᓱᓖ? ᐊᑏ.  

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᑎᒪᓂᖃᖅᑎᓪᓗᒋᑦ ᒪᐃ 29-ᒥ ᐊᐱᕆᓚᐅᖅᑐᖅ 

ᒥᓂᔅᑕᒥ ᑲᒪᒋᔭᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓂᑦ 

ᒥᓂᔅᑕᐃᑦ ᐅᖃᐅᓯᖏᓐᓂᑦ ᐅᖃᐅᓯᖃᓚᐅᕐᒪᑦ 

ᐱᔾᔪᑎᒋᓪᓗᒍ ᐅᖁᐃᔭᐃᓂᖅ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᑦ. ᖃᓄᐃᑦᑑᖕᒪᑕ ᑖᓐᓇ 

ᐅᖁᐃᔭᐃᓂᕐᒧᑦ ᐱᒋᐊᖅᑎᑦᑎᓯᒪᕕᓯ, 

ᐱᒋᐊᖅᑎᑦᑎᒐᔭᖅᐸᑦ, ᐃᒡᓗᓕᕆᔨᕐᔪᐊᒃᑯᑦ 

ᐱᒋᐊᖅᑎᑦᑎᓂᐊᖅᐸᑦ 2019-20 ᐊᕐᕌᒍᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᐱᔪᓐᓇᕈᒪ 

ᑖᓐᓇ ᐊᖓᔪᖅᑳᖅ ᐃᓗᓕᑯᓘᔭᖏᓐᓂᒃ 

ᐅᖃᐅᓯᖃᕈᓐᓇᖅᐸᑦ ᒥᔅᑕ ᖁᐊᓴᐅᑉ 

ᐊᐱᖅᑯᑎᒋᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᐊᕆᔭᕐᒥᑦ 

ᖃᐅᔨᒋᐊᕐᓂᖃᓚᐅᖅᑎᓪᓗᒋᑦ ᑕᐃᒪᓕ ᒫᓐᓇ 

1980-ᐅᓚᐅᖅᑎᓐᓇᒍ ᓴᓇᔭᐅᓯᒪᔪᑦ ᑕᑯᓇᒃᑕᕗᑦ  

ᖃᓄᖅ ᐅᖁᒃᑕᐃᓕᑎᑦᑎᒃᑲᓐᓂᕈᓐᓇᕐᒪᖔᑕ 

ᐊᒻᒪᓗ ᑖᒃᑯᐊ ᐃᒡᓗᖃᖅᑎᐅᔪᓂᑦ 

ᐱᓕᕆᖃᑎᖃᕐᓂᖅᓴᐅᓂᐊᖅᑐᑦ ᑕᐃᒫᒃ 

ᐃᓵᒃᓯᒪᓂᐊᖅᐳᒍᑦ ᑖᒃᑯᓄᖓ ᐃᒡᓗᖃᖅᑎᐅᔪᓄᑦ, 

ᑕᐃᒃᑯᓂᖓᓗ ᐱᓕᕆᐊᕆᔭᕗᑦ.  

 

ᑕᐃᒃᑯᐊ ᖃᐅᔨᓴᕐᓂᐅᕋᑖᓚᐅᖅᑐᑦ ᒫᓐᓇ 

ᐱᔭᕇᔭᖅᐸᓪᓕᐊᔭᕗᑦ. ᐃᒪᓐᓇ 

ᐅᓂᒃᑳᓕᐅᕈᒪᓯᒪᒐᓗᐊᖅᑐᒍᑦ ᖃᓄᓪᓚᑦᑖᖅ 

ᐃᓗᐊᓐᖏᓕᐅᕈᑎᑕᖃᕐᒪᖔᖅ ᖃᓄᕐᓕ 

ᐱᔾᔪᑎᖃᕐᒪᖔᑦ ᐅᖁᕐᓂᕆᖃᑦᑕᖅᑕᖓ 

ᖃᓄᐃᓕᐅᕈᓐᓇᕐᒪᖔᑦᑎᒍᓗ ᐅᖁᑦᑎᑦᑕᐃᓕᒪᓗᒍ, 

ᑕᐃᒪ ᑕᕝᕙ ᐱᓕᕆᐊᕆᑦᑎᐊᕐᓂᐊᕋᑦᑎᒍ ᑖᓐᓇ 

ᑕᕝᕙ ᐱᓕᕆᐊᕆᒃᑲᓐᓂᕐᓂᐊᖅᑕᕗᑦ 

ᖃᐅᔨᒪᔭᖃᓕᒃᑲᓐᓂᕐᓂᐊᖅᑐᒍᑦ ᑖᒃᑯᐊ 

ᐃᓗᓕᑯᓘᔭᖏᑦ ᖃᐅᔨᕙᓪᓕᐊᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ 

ᓅᕌᕐᔪᓐᓂᐊᕋᒪ, ᑕᒫᓃᓛᒃ ᐊᕐᕌᒍᒋᔭᑦᑎᓐᓂ ᑕᒪᒃᑯᐊ, 

ᒪᓕᒐᓕᐅᕐᕕᒃ ᑖᓐᓇ ᐊᖏᓚᐅᖅᓯᒪᒻᒪᑦ ᑮᓇᐅᔭᓂᒃ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓴᓇᓂᐊᖅᑎᓪᓗᒋᑦ 

ᑕᓪᓕᒪᐃᓐᓇᐅᒐᓗᐊᓂᑦ ᐃᓄᖕᓄᑦ ᐊᑐᖅᑕᐅᔪᒃᓴᓄᑦ, 

ᐃᒡᓗᓕᕆᔨᒃᑯᓐᓄᑦ ᐊᒻᒪᓗ ᑕᓪᓕᒪᓂᒃ ᑕᒪᒃᑯᓄᖓ 

ᓴᓇᔨᓄᑦ ᑐᕌᖓᔪᓂᑦ ᐃᒡᓗᓕᖕᓂᒃ. ᒥᓂᔅᑕᖃᐃ 

ᖃᐅᔨᑎᒃᑲᓐᓂᕈᓐᓇᖅᐱᖓ ᓇᓃᓪᓚᕆᓕᕐᒪᖔᑦ 

ᑖᒃᑯᐊ ᓴᓇᔭᐅᒋᐊᖃᖅᑐᐃᑦ ᓄᓇᑦᑎᓐᓂᑦ 

ᐃᒡᓗᓕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒃᑕᖏᓐᓂᑦ ᒫᓐᓇ ᒪᓕᒃᖢᒍᑦ, 

ᓂᐅᕕᖅᓯᒪᔪᓕᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐃᓄᐃᑦ  

ᐃᖅᑲᓇᐃᔭᖅᑎᑖᓚᖅᑐᑦ ᐅᓄᓐᖏᓐᓇᕋᔭᖅᑐᓂᒃ 

ᑖᒃᑯᓄᖓ ᒥᒃᓵᓄᑦ ᓴᓇᔭᐅᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᓐᖏᑕᒃᑲ ᑖᒃᑯᐊ 

ᐃᓗᓕᑯᓘᔭᖏᑦ ᑖᒃᑯᓄᖓ ᐃᒡᓗᓕᐅᖅᑎᓄᑦ 

ᑭᓯᐊᓂ ᓄᓇᕗᑦ ᓇᖕᒥᓂᖃᖅᑐᓄᑦ ᐃᑲᔫᑎᓂᑦ 

ᒪᓕᒃᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓇᐃᓈᕐᓗᒍ, ᖃᓄᖅ ᐱᑕᖃᕆᐊᖃᖅᑎᒋᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᑐᑭᓯᐅᒪᒐᒪ ᑖᒃᑯᐊ ᐊᔾᔨᒌᖃᑦᑕᓐᖏᒻᒪᑕ ᑳᓐᑐᕌᖓ 

ᐊᔾᔨᒌᓐᖏᑦᑐᓂᒃ, ᓄᓇᓕᖕᓂᓗ ᐊᔾᔨᒌᓐᖏᑦᑐᓂᑦ 

ᑭᓯᐊᓂ ᒥᓂᔅᑕ ᐅᖃᖅᑎᓐᓂᐊᕋᒃᑯ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᐅᓯᕆᐊᒋᐊᒃᑲᓐᓂᕈᒪᔭᕋᑦᑕᐅᖅ ᐃᒃᓯᕙᐅᑖᖅ, 

ᓱᓕᔪᑎᑦ ᑖᔅᓱᒧᖓᓕ ᑳᓐᑐᕌᒃᑦ ᑕᐃᓐᓇ 

ᐅᑎᕐᕕᒋᔭᕆᐊᖃᕋᔭᖅᑕᕗᑦ ᑕᑯᔭᕆᐊᖃᕋᔭᖅᑕᕗᑦ. 

ᐊᔾᔨᒌᖃᑦᑕᓐᖏᑦᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᒥᓂᔅᑕ 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐹ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᒪᓕᒃᑕᐅᑎᑦᑎᖃᑦᑕᕐᒪᖔᑕ 

ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᓐᓄᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ.  

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᐅᑐᐱᕆ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᐊᐅᓪᓚ ᓇᓗᓇᐃᔭᐃᑎᒃᑲᓐᓂᕈᓐᓇᕈᕕᐅᑉ 

ᖃᓄᖅ ᒪᓕᒃᑕᐅᑎᑦᑎᖃᑦᑕᕐᒪᖔᑕ ᖃᓄᕐᓗ 

ᑲᒪᒋᖃᑦᑕᕐᒪᖔᑎᒍᓪᓘᓐᓃᑦ, ᐃᒃᓯᕙᐅᑖᖅ 

ᐊᖅᑯᑎᒋᓗᑎᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐱᒋᐊᕈᑎᒋᓂᐊᖅᐸᕗᑦ ᐅᖃᖅᑳᕐᓗᖓ, ᑕᐃᒪ 

ᐃᒃᓯᕙᐅᑖᖅ ᒥᓂᔅᑕ ᐅᖃᖅᓯᒪᔪᑦ 20 ᐳᓴᒥᒃ 40 

ᐳᓴᖏᓐᓄᑦ ᑳᓐᑐᕌᒃᑦ ᑕᐃᒪᓕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ 

ᐊᔾᔨᒌᖃᑦᑕᓐᖏᒻᒪᑦ ᐱᓕᕆᐊᕆᔭᑦᑎᓐᓄᑦ 

ᓄᓇᓕᖕᓄᓪᓗ. ᑕᒪᓐᓇ ᐃᖅᑲᓇᐃᔭᖅᑏᓪᓗ 

ᐊᑐᐃᓐᓇᐅᓂᖏᓐᓄᑦ. 

 

ᐃᒡᓗᓕᕆᔨᕐᔪᐊᒃᑯᓐᓄᑦ 

ᖃᐅᔨᒪᕙᓪᓕᐊᓇᓱᖃᑦᑕᖅᑕᕗᑦ ᑖᒃᑯᐊ 

ᖃᐅᔨᒪᑦᑎᐊᕋᓱᖃᑦᑕᖅᑕᕗᑦ ᑳᓐᑐᕌᒃᑦᖑᔪᑦ 

ᖃᐅᔨᒪᕙᓪᓕᐊᖏᓐᓇᕋᓱᖃᑦᑕᖅᑕᕗᑦ ᐊᑕᖏᖅᑐᒋᑦ. 

ᒪᓕᑦᑎᐊᕋᓗᐊᕐᒪᖔᑕ ᑳᓐᑐᕌᒃᑦᓂᑦ ᒪᓕᖁᔭᐅᔪᓂᑦ 

ᐊᒻᒪᓗ ᑕᑯᓇᑉᐸᒃᑭᓪᓗᑕ ᑖᒃᑯᓂᖓ 

ᐊᑐᖅᑕᐅᖃᑦᑕᖅᓯᒪᔪᓂᑦ 

ᖃᓄᐃᓕᐅᕐᓂᐅᖃᑦᑕᖅᓯᒪᔪᓂᑦ ᑖᒃᑯᓄᖓ 

ᑲᒻᐸᓂᐅᔪᓂᑦ ᑳᓐᑐᕌᒃᑦ-ᖃᖅᑐᓂᑦ, ᑕᐃᒪᓐᓇ 

ᐋᖅᑭᒍᑎᒋᔪᓐᓇᖃᑦᑕᖅᑕᕗᑦ ᑖᒃᑯᐊ ᑳᓐᑐᕌᒃᑦ-

ᖃᖅᑐᑦ ᒪᓕᒃᓯᒪᓐᓂᕋᓗᐊᕐᒪᖔᑕ. ᑕᐃᒪᐃᖏᑉᐸᑕ 

ᑕᐃᒪᓕ ᑖᓐᓇ ᐃᓱᒪᒋᖃᓯᐅᑎᖃᑦᑕᕐᒥᔭᕗᑦ 

ᐋᖅᑭᒃᓯᔾᔪᑎᒋᓇᓱᒃᑐᑎᒍᑦ ᑑᒃᑯᐊ 

ᑳᓐᑐᕌᒃᑦᑖᑎᑦᑎᓪᓚᒃᑖᕐᓂᐊᒪᖔᑦᑎᒍᑦ ᑖᒃᑯᓄᖓ 

ᑳᓐᑐᕌᒃᑦ-ᖃᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓕᖅᑕᕋᓗᐊᕋ ᑭᓯᐊᓂ ᐆᒥᖓ ᑖᓐᓇ 

ᐊᐱᖅᑯᑎᒋᓗᐊᖅᑕᕋ ᓄᓇᑦᑎᓐᓂ ᑕᒪᓐᓇ 

ᐃᓱᒫᓘᑎᒋᔭᐅᓪᓚᕆᓚᐅᕐᒪᑦ ᐊᒥᓱᓗᐊᓂᒡᒎᖅ 

ᖃᓪᓗᓈᓂᒃ ᑕᐃᑲᓂᕐᒥᐅᑕᐅᓐᖏᑦᑐᓂᒃ ᓴᓇᖕᒪᑕ  

ᐃᒡᓗᓕᐅᖅᑎᓪᓗᒋᑦ. ᐃᓄᖕᓂᒃ ᐃᓛᒃ, ᒪᑯᓂᖓ 

ᕿᔪᓕᕆᔨᓪᓚᕆᖕᓂᒃ ᓄᓇᑦᑎᓐᓂ ᐊᑐᓗᐊᓐᖏᒻᒪᑕ 

ᑕᐃᑲᓂᕐᒥᐅᑕᓂᒃ. ᑖᓐᓇ ᐱᔾᔪᑎᒋᓗᐊᖅᖢᒍ 

ᐊᐱᖅᑯᑎᒋᔭᕋ ᐊᒻᒪᓗ ᓇᓗᓇᓐᖏᑦᑐᖅ 

ᓄᓇᓕᓕᑐᐊᕆᓐᖏᑕᕋ 

ᑕᐃᒪᓐᓇ ᑕᑯᖃᑦᑕᖅᓯᒪᔪᖅ. 

 

ᐆᒥᖓ ᑭᖑᓪᓕᖅᐹᖅ ᐊᐱᕆᓂᐊᕋᒃᑯᑦ ᑖᓐᓇ 

ᒥᓂᔅᑕ, ᒥᓂᔅᑕ ᑯᓱᒐᖅ. ᖁᐊᓵᓚᑲᓴᖅᑰᖅᑐᖓ. 

ᐅᑎᕐᕕᒋᔪᓐᓇᕐᓂᐊᖅᐱᖔ ᑖᔅᓱᒥᖓ 

ᑐᓴᕈᒪᓪᓚᕆᒃᑲᒪ ᓄᓇᑦᑎᓐᓄᑦ 

ᓇᓗᓇᐃᔭᕐᕕᒋᑦᑎᐊᕐᓂᐊᕋᒃᑭᑦ ᖃᑦᓯᒻᒪᕆᖕᓂᒃ 

ᐃᓄᖕᓂᒃ ᑕᐃᑲᓐᖓᑦ ᐃᒡᓗᓕᖕᒥᐅᑕᕐᓂᖅ 

ᓴᓇᔪᖅᑕᖃᕐᒪᖔᑦ ᑖᒃᑯᐊ ᐃᒡᓗᓕᐅᖅᑕᐅᑎᓪᓗᒋᑦ 

ᓄᓇᑦᑎᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓄᒃᑎᑐᑦ 

ᖁᐊᓴᒥᒃ ᐊᑎᖃᕐᓂᕈᕕᑦ ᐃᔪᕈᓱᒃᑐᒻᒪᕆᐅᒐᔭᖅᑐᒍᑦ 

ᐅᓐᓄᓴ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᖁᕕᐊᓱᑦᑎᐊᕋᔭᖅᑐᖓ 

ᐅᑎᕐᕕᒋᔪᓐᓇᕋᒃᑯ ᒪᓕᒐᓕᐅᖅᑎᐅᖃᑎᒐ.  

 

(ᑐᓵᔨᑎᒎᕈᓐᓃᖅᑐᖅ) ᐃᖏᕐᕋᓲᖑᒻᒪᑦ ᑕᒪᓐᓇ 

ᐃᓄᖕᓂ ᐱᓕᕆᔨᖃᕆᐊᖃᕐᓂᖅ 

ᐃᒡᓗᕐᔪᐊᓕᐅᖅᑕᐅᔪᑦ ᒪᓕᒃᐸᓪᓕᐊᑉᓗᒍ. 

ᓇᑉᐸᖅᑎᕆᑎᓪᓗᒋᑦ ᐃᒻᒪᖄ ᕿᔪᓕᕆᑎᓪᓗᒋᑦ. 

ᐃᓄᐃᑦ ᐊᒥᓲᓂᖅᓴᐅᓚᐅᕐᓗᑎᒃ 

ᓇᑉᐸᖅᑎᕆᔪᓐᓃᖅᐸᑕ ᓴᕕᒐᐅᔭᓕᕆᓕᖅᐸᑕ 

ᐃᒻᒪᖄ ᖃᑉᓗᓈᖃᕐᓂᖅᓴᐅᓕᑐᐃᓐᓇᕆᐊᖃᖅᖢᓂ. 

ᐊᔾᔨᒌᖃᑦᑕᓐᖏᒻᒪᑕ ᑕᒪᓐᓇ ᐃᒡᓗᕐᔪᐊᓕᐅᖅᖢᓂ 

ᐃᓄᐃᑦ ᖃᑉᓯᑦ ᐱᓕᕆᖕᒪᖔᑕ, 

ᐊᒥᓲᓂᖅᓵᓘᓕᐅᖅᐸᒃᖢᑎᒃ ᐊᒥᓲᔪᓐᓃᕐᔫᒥᕙᒃᖢᑎᒃ 

ᑕᒪᓐᓇ ᐃᖏᕐᕋᓂᖓ ᒪᓕᒃᖢᒍ 

ᖃᐅᔨᒋᐊᖅᑕᐅᑎᓐᓂᐊᖅᐸᕋ.  

 

ᖃᐅᔨᒋᐊᖅᑕᐅᑎᒋᑲᐅᑎᒋᓂᐊᖅᐸᕋᐃᓛᑦ 

ᓇᓃᒻᒪᖔᖅ ᖃᓄᐃᑦᑑᓕᕐᒪᖔᓪᓗ ᖃᑉᓯᓂᓪᓗ 

ᐃᓄᖕᓂᑦ ᓴᓇᔪᖃᖅᓯᒪᓕᕐᒪᖔᖅ, ᖃᑉᓯᓂᓪᓗ 

ᑕᐃᑲᓂ ᓴᓇᔪᖃᖅᓯᒪᓕᕐᒪᖔᑦ ᑲᑎᖦᖢᒋᑦ 

ᐃᓄᓪᓚᕇᑦ ᐊᒻᒪ ᑎᑭᕌᑦ. ᑕᐃᒪᓐᓇᖃᐃ ᐅᖃᕈᒃᑯ, 

ᖃᐅᔨᒪᑎᓐᓂᐊᖅᐸᒋᑦ, ᒥᔅᑕ ᖁᐊᓴ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᑯᓱᒐᖅ. 

ᒥᔅᑕ ᒪᐃᓐ, ᐃᕝᕕᑦ ᑕᐃᒪ. 

 

ᒪᐃᓐ: ᐱᓕᕆᔨᑎᓪᓗ ᑐᓐᖓᓱᒋᑦᑎ.  

 

ᐊᓯᐊᓂᒃ ᐊᐱᖅᑯᑎᒃᕼᐊᖃᕐᓂᐊᓚᐅᖅᑐᖓᐅᒐᓗᐊᖅ 

ᑭᓯᐊᓂ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᒋᓚᐅᒑ 

ᐃᓚᒋᐊᕐᓗᒍ, ᐅᖃᓚᐅᕐᒪᑦ ᐅᕙᑦᓯᐊ ᒥᓂᔅᑕ 20, 

ᐱᓕᕆᔨᖓᓪᓗᑭᐊᖅ 20 ᐳᓴᒥᒃ 40 ᐳᓴᒧᑦ ᑕᒫᓂ 

ᕿᑎᐊᓂ ᐃᓄᖕᓂᒃ ᐱᓕᕆᔨᖃᖃᑦᑕᕐᒪᑕ. ᑖᒃᑯᐊ 

ᑳᓐᑐᕋᒃᑦᑐ ᐱᓕᕆᔨᐅᑦᑕᖅᑐᑦ ᖃᓄᖅ 

ᐅᖃᖃᑎᒋᑦᑕᐱᕼᐃᐅᒃ ᖃᓄᖅᑑᕈᑎᑦᑕᕐᐱᕼᐃᐅᒃ 

ᖃᓄᖅ ᓄᓇᕗᒻᒥᐅᑦ 

ᐱᓕᕆᓂᖅᕼᐊᐅᓪᓘᐊᕋᔭᕐᒪᖔᑦᑕ? ᑖᓐᓇ 20-ᒥᑦ 

40 ᐳᓴᒥᕼᐃᐅᖅᓱᓂ ᒫᓐᓇ ᑕᐅᑑᑉᖅᑯᕋᔭᕈᑦᑕ 

40%-ᒥ 60 ᐳᓴᒧᑦ ᑐᕌᒐᕆᓕᕋᔭᕐᓂᕈᑦᑎᒍ 

ᖃᓄᖅᑑᖃᑎᒋᔭᐅᕙᑦ ᑖᒃᑯᐊ ᓇᖕᒥᓂᖅ 

ᐱᓕᕆᕝᕕᓖᑦ. ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦ ᒥᔅᑕ ᒪᐃᓐ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᕐᓗᒃ. ᐄ, ᑖᒃᑯᐊ 

ᐅᖃᖃᑎᒋᔭᐅᖃᑦᑕᖅᑐᑦ ᐊᔪᕐᓇᑦᑕᕌᖓᑦ 

ᑕᒪᒃᑯᓂᖓ ᐃᒡᓗᕐᔪᐊᓕᐅᕆᐊᖅᑐᖅᓯᒪᔪᑦ 

ᐃᒡᓗᓕᕆᔨᒃᑐᒃᑯᑦ ᐃᒡᓗᖁᑎᖏᓐᓂᑦ ᖃᓄᖅ 

ᐃᓄᖕᓂᒃ ᐱᓕᕆᔪᖅᑕᖃᒃᑲᓐᓂᕈᓐᓇᖏᒻᒪᖔᑦ 

ᑕᒡᕙᓂ ᐃᒡᓗᕐᔪᐊᓕᐅᓂᐊᖅᓪᓗᒋᑦ ᓇᐅᒃᑯᑦ 

ᐱᓕᕆᖃᑎᒌᒡᓗᑎᒃ ᐃᓄᐃᑦ ᐱᓕᕆᔪᑦ 

ᐊᒥᓱᓐᖑᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐅᖃᖃᑎᒌᓐᓃᑦ 

ᐱᑕᖃᖃᑦᑕᖅᑐᖅ ᑖᓐᓇ ᑐᕌᒐᕆᔭᐅᔪᖅ ᐊᑯᓂᐅᔪᒧᑦ 

ᖃᓄᐃᓕᐅᕈᑕᐅᓂᐊᕐᓂᖏᑦ 

ᑎᑎᖅᑐᒐᐅᔭᖅᓯᒪᓂᖏᑦ ᖃᓄᐃᓕᐅᕈᑕᐅᓂᐊᖅᑐᑦ 

ᒪᓕᒃᖢᒍ 

ᑕᐃᒪᓐᓇᐃᓕᐅᕐᓂᑦᑕᖃᕆᐊᖃᕐᓂᐊᕐᓂᖓᓄᑦ. ᐄ, 

ᐅᖃᖃᑎᒋᔭᐅᖃᑦᑕᖅᑐᖅ ᐊᔪᕐᓇᖏᑦᑕᕌᖓᑦ 

ᖃᓄᖅᑐᖅ ᐃᓄᖕᓂᑦ ᓴᓇᑎᑦᓯᑲᓐᓂᓚᐅᖅᑕ ᖃᓄᖅ 

ᐊᔪᕐᓇᓐᖏᓐᓂᖅᓴᐅᖅᐹᖅᓯᒪᖃᑎᒋᔭᐅᖃᑦᑕᖅᑐᑦ 

ᐃᒡᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᐄ, ᒪ’ᓇ, ᐃᕼᐃᕙᐅᑖᖅ ᒪ’ᓇ, ᒥᓂᔅᑕ. 

ᖃᓄᖅᑑᖃᑎᒋᔭᐅᑦᑕᕐᓂᖅᐸᑕ 

ᐅᖃᖃᑎᒋᔭᐅᑦᑕᕐᓂᖅᐸᑕ ᕼᐅᓇᓂᑭᐊᖅ 

ᐱᔾᔪᕼᐃᕐᓂᕋᑦᑕᖅᐸᑦ ᕼᐅᓇᓂᑦ 

ᑐᓗᖅᑕᕈᑎᖃᕐᓂᕋᖅᐸᑦ ᑖᒃᑯᐊ ᓇᖕᒥᓂ 

ᐱᓕᕆᕝᕕᓖᑦ? ᒪ’ᓇ, ᐃᒃᕼᐃᕙᐅᑖᖅ. 
 

ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᖁᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐅᖃᖃᑎᒋᔭᐅᑉᓗᑎᒃ 

ᓇᑭᑦᑐᖅ ᐱᓕᕆᔨᑖᓚᐅᖅᑖᖅᑐᖃᑦᑕᕐᒪᑕ 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᓗᓯ ᕼᐊᒻᒪᓚᑦᑯᓐᓄ 

ᖃᐅᔨᒋᐊᕐᓗᓯ ᐃᒡᓗᓕᕆᔨᒃᑯᓐᓄᑦ ᖃᐅᔨᒋᐊᕐᓗᓯ 

ᒪᑯᓄᖓ ᖃᐅᔨᒋᐊᕐᓗᓯ 

ᐱᓕᕆᔪᒃᓴᖅᑕᖃᕋᔭᖏᒻᒪᖔᑦ 

ᓈᓚᐅᑎᒃᑰᕐᓗᓯᓘᓐᓃᑦ ᒪᑯᓄᖓ ᑲᔪᖏᖅᓴᐃᔾᔪᑎᓂ 

ᐅᖃᖃᑎᒋᔭᐅᖃᑦᑕᖅᑐᑦ.  
 

ᐅᑯᐊ ᐊᒃᓱᕈᕐᓇᕈᑕᐅᓗᐊᖃᑦᑕᖅᑐᑦ ᐊᓯᖏᑦ 

ᓄᓇᓖᑦ ᐊᔪᕐᓇᔮᖃᑦᑕᓐᖏᖅᑰᑦᑐᑦ 

ᐱᓕᕆᔨᑖᕋᓱᖦᖢᓂ ᐃᓛᒃ ᐊᔪᕐᓇᓐᖏᓐᓂᖅᓴᐅᓲᑦ 

ᐃᓚᖏᑦ ᐊᔪᕐᓇᕐᓂᖅᓴᐅᓲᖑᓪᓗᑎᒃ ᐊᔾᔨᒌᖏᒻᒪᑕᓗ. 

ᑐᓗᖅᑕᕈᑕᐅᖃᑦᑕᖅᑐᑦ ᓴᓇᔪᒪᔪᑦ ᓄᓇᓕᖕᓂ 

ᐃᒻᒪᖄ ᐃᓚᖏᓐᓂᑦ ᐊᒥᓲᖏᓐᓂᖅᓴᐅᓗᑎᒃ 

ᓴᓇᔪᓐᓇᖅᑐᑦ 

ᐊᒥᓲᖏᓐᓂᖅᓴᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ 

ᓴᓇᔪᓐᓇᖅᑑᒐᓗᐊᑦ ᐃᒪᖄ ᐊᓕᓚᔪᖃᖏᓐᓂᖏᑦ 

ᓴᕕᒐᐅᔭᓕᕆᔪᓐᓇᕐᓂᖏᑦ ᕿᔪᓕᕆᔨᐅᔪᓐᓇᕐᓂᖏᑦ 

ᒥᐊᓂᕆᔭᐅᓐᖏᓪᓗᑎᒃ ᐊᓕᓚᔫᖃᐅᖅᑐᑦ ᑕᒪᒃᑯᐊ 

ᓱᓕᕆᔪᓐᓇᕐᓂᕐᒧᑦ ᐃᒡᓗᕐᔪᐊᓕᐅᖅᑎᓪᓗᒋᑦ 

ᑕᒪᒃᑯᓂᖓ ᐱᔪᓐᓇᐅᑎᖃᓐᖏᓐᓂᖅ 

ᐃᖦᖢᐃᒍᑕᐅᓕᖃᑦᑕᖅᖢᓂᓗ.  
 

ᐊᔾᔨᒌᖏᑦᑑᒻᒪᑕ ᑕᒪᒃᑯᐊ ᐊᔪᕐᓇᕈᑕᐅᖃᑦᑕᖅᑐᑦ 

ᐃᓚᖏᑦᑕᐅᖅ ᓴᓇᔪᓐᓇᖅᑕᖃᑦᓯᐊᕋᓗᐊᖅᑎᓪᓗᒍ 

ᓴᓇᔪᒪᓐᖏᑦᑐᑦᑕᐅᖅ ᑕᒪᒃᑯᐊᖑᓲᖑᒻᒪᑕ 

ᐱᓐᖏᔾᔪᑎᒃᓴᐃᑦ ᐊᒥᓱᖑᓂᖃᑦᑕᖅᑐᑦ ᑕᐃᒪᓐᓇ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ ᒥᔅᑕ ᒪᐃᓐ. 
 

ᒪᐃᓐ: ᐄ, ᒪ’ᓇ, ᐃᒃᕼᐃᕙᐅᑖᖅ ᑕᒪᓐᓇ 

ᐅᖃᐅᕼᐃᓕᕆᓂᖅ ᐃᓚᒋᔭᐅᑦᑕᕆᕚ 

ᑐᓗᖅᑕᕈᑕᐅᔪᓂᑦ ᑎᑭᕋᕐᔪᐊᒥ ᑕᒪᓐᓇ 

ᐅᔾᔨᕆᔭᐅᓚᐅᕐᒪᑦ ᐊᐅᔭᖅ 

ᐃᒡᓗᓕᐅᕆᐊᓕᖅᑎᓪᓗᒋᑦ ᑕᐃᒃᑯᐊ 

ᐱᓕᕆᑎᑕᐅᕼᐃᒪᔪᑦ ᑎᑭᕌᑦ ᐃᓚᖏᑦ 

ᖃᑉᓗᓇᐅᔭᕐᓂᓘᓐᓃᑦ ᐊᔪᕐᒪᑕ ᐅᐃᕖᑎᑐᑦ 

ᐅᖃᐅᕼᐃᖃᕐᒪᑕ ᖃᓄᐃᖏᖦᖢᓂᓪᓗ ᑕᒪᓐᓇ 

ᐅᖃᐅᕼᐃᕆᖕᒪᒡᔪᒃ. ᑭᕼᐃᐊᓂ ᐃᓄᖕᓂᑦ 

ᐱᓕᕆᑎᑦᓯᓂᕼᐊᐅᓂᐊᕐᓂᕈᑉᑕ 

ᐱᓕᕆᖃᑎᖃᑦᓯᐊᕐᓂᐊᕐᓂᖅᐸᑕ 

ᖃᑉᓗᓇᐅᔭᖅᑕᖅᑐᒥᓘᓐᓃᑦ 

ᐃᕼᐅᒪᑕᖃᕈᓘᔭᕆᐊᖃᕋᔭᕐᒪᑕ. ᑕᒪᓐᓇ 

ᐅᔾᔨᕆᔭᐅᕼᐃᒪᖕᒪᖔᑦ ᐅᖃᐅᕼᐃᓕᕆᓂᖅ  

ᑐᓗᖅᑕᕈᑕᐅᕼᐃᒪᕋᓗᑉᒪᖔᑦ ᑐᑭᕼᐃᒍᐊᖅᑐᖓ? 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᒪᐃᓐ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ ᑖᑉᓱᒥᖓ 

ᐋᕐᓘᒃ. ᐄ, ᐃᖦᖢᐃᓗᑕᐅᓕᖃᑦᑕᕐᒥᔪᖅ 

ᖃᑯᑎᒃᑰᒐᓗᐊᖅ ᐃᖦᖢᐃᓗᑕᐃᑦ ᐊᒥᓱᑦ 

ᓴᖅᑭᓲᖑᖕᒪᑕ ᑐᓗᖅᑕᕈᑕᐅᖕᒪᖔᑕ 

ᖃᐅᔨᒪᓐᖏᑦᑐᖓ ᑭᓯᐊᓂ ᐃᖢᐃᓗᑕᐅᖃᑦᑕᖅᑐᑦ 

ᐊᒻᒪ ᐃᖢᐃᓗᑕᖃᓚᐅᕐᓂᖅᐸᑕ ᑕᐃᒪᓐᓇ ᑕᐃᑲᓂ 

ᐅᖃᐅᓯᕆᔭᕐᓂ ᓄᓇᓕᒻᒥ ᑐᓴᕈᒪᑦᓯᐊᖅᐳᒍᑦ ᑖᓐᓇ 

ᐃᖢᐃᓗᑕᐅᔭᕆᐊᖃᖅᑑᔭᓐᖏᒃᑲᓗᐊᕐᒪᑦ. ᑕᒪᒃᑯᐊᒃ 

ᐱᔾᔪᑕᐅᔪᑦ ᐃᓛᒻᓂᒃ 

ᑐᓴᓐᖏᑐᐃᓐᓇᑦᑎᐊᖃᑦᑕᕋᑉᑎᒍᑦ, 

ᑐᓴᕈᒪᑐᐃᓐᓇᒻᒪᕆᖃᑦᑕᖅᑕᕗ ᑕᒪᒃᑯᐊ, 

ᓈᒻᒪᓐᖏᔾᔪᑕᐅᑐᐃᓐᓇᕆᐊᓖᑦ ᐅᖃᐅᓯᕆᔭᖅᑐᑦ. 

ᓄᖅᑲᖓᑎᑕᐅᔭᕆᐊᖃᓐᖏᒃᑲᓗᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᒪ’ᓇ ᒥᓂᔅᑕ, ᑖᓐᓇ 

20%-ᒥᑦ 40%-ᒧᑦ ᒫᓐᓇ ᐊᑐᒐᐅᑕᖅᒪᓐ, ᓄᓇᕗᑉ 

ᐃᓗᐊᓂ, ᒫᓐᓇ ᐅᖃᕋᔭᕈᑉᑕ ᓈᒻᒪᖏᑦᑐᖅ. 50% 

ᑕᒪᓐᓇ ᑕᒡᕙ ᐊᒃᑎᖕᓂᖅᐹᖑᓂᐊᓕᖅ. (ᑐᓵᔨᑎᒍᑦ) 

50% ᐊᒃᑎᓛᑦ ᑳᓐᑐᕌᒃᑦᓕᒫᓄ ᓯᕗᒧᐊᒃᐸᓪᓕᐊᓗᑕ 

(ᑐᓵᔨᑎᒎᕈᓐᓃᖅᑐᖅ) ᐅᖃᕋᔭᕈᑉᑕ ᐅᑉᓗᒥ, 

ᖃᓄᑭᐊᖅ ᐊᒃᑐᐊᓂᖃᕋᔭᕋᖅᐸ 

ᑮᓇᐅᔭᖅᑐᕐᓂᕆᕼᐆᕼᐊᑉᑎᒻᓂ, 

ᐊᐅᓚᓂᕆᕼᐆᕼᐊᑉᑎᒻᓂ, ᑕᒪᒃᑯᐊ ᕼᐊᓇᔭᐅᒋᐊᓖᑦ 

ᑕᐅᑐᒃᖢᒋᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: 

ᐊᐱᖅᑯᑎᑦᑎᐊᕚᓘᒐᓗᐊᖅ ᑭᓯᐊᓂ, ᐃᒃᓯᕙᐅᑖᖅ 

ᖁᔭᓐᓇᒦᒃ, ᐊᐱᖅᑯᑎᑦᑎᐊᕚᓘᒐᓗᐊᖅ ᑭᓯᐊᓂ, 

ᐊᔾᔨᐊᔾᔮᓐᖏᒻᒪ ᑭᐅᔾᔪᑖ ᓄᓇᓖᑦ 

ᐊᔾᔨᒌᓐᖏᒻᒪᑕᑦᑕᐅᖅ, 

ᓴᓇᔪᓐᓇᖅᑐᑦ ᐃᓄᐃᑦ ᐅᕙᓂ 

ᐊᒥᓲᓂᖅᓴᐅᖦᖤᖅᐳᖅ, ᐅᕙᓂ ᓴᓇᔪᓐᓇᖅᑐᐃᑦ 

ᐃᓄᐃᑦ ᐊᒥᓲᓐᖏᓐᓂᖅᓴᐅᖦᖤᖅᐳᖅ, 

ᐊᔪᓐᖏᓐᓂᖏᓪᓗ  

ᐊᔾᔨᒌᓐᖏᑦᖢᑎᒃ, ᓱᓇᓕᐅᕐᓂᐊᕐᓂᖏᓪᓗ 

ᐊᔾᔨᒌᒃᐸᓐᖏᒻᒪᑕ, ᓇᓗᓇᓐᖏᑦᑐᖅ 

ᑕᐃᒪᓐᓇᐃᓕᓇᔭᕈᑉᑕ ᐱᓕᕆᐊᒃᓴᑦ 

ᑭᖑᕙᖅᐹᓪᓕᕋᔭᖅᑐᑦ ᓇᓗᓇᖏᖦᖢᓂ. 

ᓴᓇᔪᒪᔪᑦ, ᓴᓇᔪᓐᓇᖅᑐᓪᓗ 

ᑎᑭᑕᒃᓴᐅᓐᖏᖃᑦᑕᕐᓂᖏᓐᓄᑦ, 

ᐊᑭᑦᑐᖅᐹᓪᓕᕋᔭᖅᑐᒃᓴᐅᔪᕐᓘᓐᓃ. ᑭᓯᐊᓂ 

ᖃᐅᔨᔪᒥᓇᑦᑎᐊᖅᑐᑦ ᑖᓐᓇ ᐊᐱᖅᑯᑎᒋᔭᐃᑦ, 

ᖃᓄᓪᓚᑦᑖ ᐃᒃᐱᖕᓇᕐᓂᖃᕋᔭᖅᐸᑦ? 

ᖃᐅᔨᒋᐊᖅᑕᐅᓇᔭᕐᒪᑦ ᑖᓐᓇ ᐊᐱᖅᑯᑎᒋᔭᐃᑦ 

ᐱᓐᖑᐊᖑᓐᖏᒻᒪᑦ, ᖃᐅᔨᑦᓯᐊᕈᒪᓐᓇᔭᖅᑐᖅ, ᑭᓇ 

ᖃᐅᔨᑦᓯᐊᕈᓐᓇᕋᔭᕐᒪᖔᑦ ᓇᓗᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐅᖃᓕᒫ, ᐃᒻᒪᖄ 

ᐃᒡᓗᓕᕆᔨᕐᔪᐊᒃᑯᓐᓄ 

ᐅᖃᐅᓯᕆᔭᐅᕼᐅᐊᓪᓚᓐᖏᑦᑑᒐᓗᐊᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖃᕐᕕᖓ. ᑖᓐᓇ 

ᐱᓕᕆᐊᖑᕐᔪᐊᓚᐅᖅᓯᒪᑎᖢᒍ ᓄᓇᕘ ᐃᓗᐊᓂ 

ᐅᖃᓕᒫᒐᖅ ᑕᒻᒪᕈᑎᒥᓃᑦ ᐃᓕᑕᒥᓂᐅᔪᑦ 

ᐅᖃᓕᒫᖅ, ᐃᓕᓐᓂᐊᕈᐊᕐᒥᒐᒪ ᐅᖃᓕᒫᓚᐅᕋᑉᑯ, 

ᐅᕙᓂ ᐅᖃᖅᕼᐃᒪ’ᖢᓂ, (ᑐᓵᔨᑎᒍᑦ) ᑖᒃᑯᓇᓂ 

ᐃᓕᑉᐹᓪᓕᐅᒍᑎᒋᔭᐅᔪᕕᓂᕐᓂᒃ, ᐃᒡᓗᓕᐅᕐᓂᖅ, 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓅᓯᕐᒧᓪᓗ ᑐᕌᖓᔪᓂᑦ 

ᓵᓐᖓᓪᓚᕆᓚᐅᖅᓯᒪᖕᒪᑕ, ᐊᒻᒪᓗ ᐊᓯᖏᑦ ᑕᐃᒃᑯᐊ 

ᑕᑯᓐᓇᖅᑕᐅᒍᓐᓃᖅᖢᑎᒃ.  

 

ᑕᐃᒪᐃᑦᑑᑎᓪᓗᒍᑦ, ᑐᑭᓖᑦ? ᑖᒃᑯᐊ ᐅᖃᓵᖅᑕᑎ 

ᐱᔾᔪᑎᒋᓪᓗᒋᑦ ᐊᒻᒪᓗ ᐊᑭᑦᑑᑎᒋᔭᐅᒃᑲᓐᓂᕋᔭᖅᖢᓂ 

ᐃᓄᖕᓂ ᐅᓄᒃᑲᓐᓂᖅᑐᓂ 

ᐃᖅᑲᓇᐃᔭᖅᑎᑦᑎᓕᕐᓂᖅᐸᑦ. ᑭᓯᐊᓂ ᐃᓘᓐᓇᖓ 

ᑕᑯᓪᓗᒍᑦ ᒪᑯᐊ ᐃᓚᒌᑦ ᐊᒻᒪᓗ ᓂᖃᐃᓱᖅᐸᒃᑐᑦ 

ᑕᑯᓐᓇᕈᒃᑎᒃᑯᑦ. ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᕚᑦ? ᐃᓛ 

ᑲᑎᒪᔾᔪᑎᒋᔭᐅᖃᑦᑕᖅᓯᒪᕚᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ, ᐊᒻᒪ ᐃᒡᓗᓕᕆᔨᕐᔪᐊᒃᑯᓐᓄ? 

ᓲᕐᓗ ᐃᒃᑯᓂᖓ ᐊᑐᕈᒪᔪᒍᑦ 

ᐃᖅᑲᓇᐃᔭᖅᑎᓪᓗᑎᒃᑯᓪᓗ ᐃᒻᒪᖄ 

ᑮᓇᐅᔭᖃᖅᑎᑦᑎᓗᑎᒃ ᐊᒥᖅᑳᕐᓗᑎ  

ᐅᓄᖅᓯᒃᑲᓐᓂᕈᓐᓇᕐᓂᐊᕐᒪᑕ ᑕᐃᒃᑯᐊ 

ᓄᓇᓕᖕᒥᐅᑕᐃᑦ ᐃᖅᑲᓇᐃᔭᖅᑎᑕᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᓐᓇ 

ᐊᐱᖅᑯᑎᒃᓴᑦᑎᐊᕙᒃ, ᐄ, ᑕᐃᖕᓇ 

ᑎᑎᖅᑐᒐᐅᔭᖅᓯᒪᓂᖓ ᖃᓄᐃᓕᐅᕈᑎᖃᕐᓂᐊᓂᕐᒧᑦ 

ᐊᑐᖅᖢᑎᒃᑯᑦ ᑖᒃᑯᐊ ᐅᖃᐅᓯᕆᔭᑎᑦ 

ᑲᒪᒋᓇᓱᒃᓯᒪᔭᕗᑦ, ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᖅᖢᑎᒃᑯᑦ, ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᓯᖏᑦ ᐃᒡᓗᓕᕆᓂᖅ 

ᐱᔾᔪᑎᒋᓪᓗᒍ, ᐊᒻᒪᓗ ᐊᓯᖏᑦ. ᐊᒻᒪᓗ ᐃᖅᑲᓇᐃᔮᑦ 

ᐊᓯᖏᑦ. ᑕᐃᒪᓐᓇ ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗ 

ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᓄᓇᓕᖕᒥ. 

 

ᐃᒪᓐᓇᖔᖃᐃ, ᑕᐃᒃᑯᐊ ᐃᖅᑲᓇᐃᔭᕈᓐᓇᖅᑐᑦ 

ᑕᖅᑳᓂᑦᑐᑦ ᐃᖅᑲᓇᐃᔭᕈᒪᔪᑦ ᐊᒃᑐᐃᓂᖃᕋᔭᕐᒪᑕ 

ᓇᓗᓇᖅᑐᖅ. ᑎᑭᕐᑲᑎᒋᔭᕆᐊᒃᓴᖅ 

ᐊᔪᕐᓇᐸᓗᖃᑦᑕᕐᒪᑕ ᐊᒻᒪᓗ ᒐᕙᒪᐃᑦ ᐊᒻᒪᓗ 

ᐃᕝᕕᑦ ᐃᓕᖕᓄᑦ ᐃᑲᔪᖅᓱᖅᑕᐅᓗᑕ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᑦ ᐊᑐᖅᖢᑎᒃᑯᑦ ᐃᓄᐃᑦ 

ᐃᖅᑲᓇᐃᔭᕈᓐᓇᖅᑐᑦ ᑕᐃᒃᑯᐊ %-ᑎᖏᑦᑎᒎᖅᓯᒪᔪᑦ 

ᑎᑭᐅᖅᑲᓇᓱᖃᑦᑕᖅᑕᕗᑦ.  

 

ᐃᓄᐃᑦ ᐃᒪᓐᓇ ᐅᓄᖅᑎᒋᔪᑦ ᐃᖅᑲᓇᐃᔭᕆᐊᓖᑦ 

ᐃᒡᓗᓕᐅᕐᓂᕐᒥ ᐊᒻᒪᓗ ᐅᓄᖅᓯᑲᓐᓂᖅᐸᑕ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᕆᐊᖃᕈᓐᓃᕋᔭᖅᑐᖅ ᓈᒻᒪᔅᓯᓕᖅᓯᒪᔪᖅ ᑖᒃᑯᐊ 

ᑎᑭᐅᑎᔭᐅᖃᑦᑕᖅᐸᑕ ᐊᒻᒪᓗ 80, 90, 100%-ᓂᑦ 

ᐃᓄᖕᓂᒃ ᐃᖅᑲᓇᐃᔭᖅᑎᖃᓕᕐᓗᑕ. ᐃᑲᔫᑎᓂᒃ 

ᑕᒪᒃᑯᓂᖓ ᐱᑕᖃᓐᖏᒃᑲᓗᐊᖅᑎᓪᓗᒍ ᑕᐃᒪᓐᓇ 

ᐅᓄᖅᑎᒋᔪᓂᒃ ᐃᓄᖕᓂᒃ ᑕᑯᔪᒪᔪᒍᑦ. 

ᑎᑭᖅᑲᑎᔪᓐᓇᐃᓕᐅᖅᑲᓯᒪᖃᑦᑕᖅᑕᕗᑦ ᒫᓐᓇᐅᔪᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᓇ 

ᑐᑭᓯᒃᑲᓐᓂᕋᓱᖕᒥᒐᒃᑯ ᐊᒻᒪᓗ ᐅᕙᓂ 

ᐅᖃᐅᓯᕆᔭᐅᖅᑲᐅᕐᒥᔪᑦ. ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᑎᒥᖁᑎᖏᑦ ᐃᒡᓗᓕᐅᖅᑎᐅᓗᑎᑦ ᐅᕙᓂ 

ᒪᒃᐱᖅᑐᒐᖅ 8-ᒥ ᑎᑎᕋᖅᓯᒪᒻᒪᑦ. ᑕᒪᓐᓇᒎᖅ 

ᐊᑐᖅᑕᐅᔾᔮᕈᓐᓃᖅᑐᖅ ᓯᕗᓂᒃᓴᑦᑎᓐᓂ. 

ᑕᐃᒪᐃᓕᖓᔪᒍᑦ. ᐆᒃᑐᒃᑲᓐᓂᓚᐅᖅᓯᒪᔾᔮᖏᑕᕗᓄᓇ 

ᐃᓕᑉᐹᓪᓕᐅᑎᒋᓚᐅᕋᑦᑎᒃᑯᑦ ᐊᑐᓪᓚᕆᖕᓂᒃᑯᑦ.  

 

ᑐᓴᕈᒪᑐᐃᓐᓇᕋᔭᖅᑐᖓᓕ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᓇᓂᖅ 

ᓄᓇᓕᕋᓛᖑᓂᖅᓴᐅᔪᓂᖃᐃ ᐃᒡᓗᓕᐅᖔᕈᒪᔪᓂᒃ 

ᐅᕝᕙᓘᓐᓃᑦ ᒪᕐᕉᖕᓂᓪᓘᓐᓃᑦ ᐃᒡᓗᓕᐅᕋᓱᒃᑐᓂᒃ 

ᐱᑕᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᐃᒪᐃᑦᑐᓂᒃ ᐱᑕᖃᖅᓯᒪᓐᖏᑦᑐᖅ 

ᐃᒡᓗᓕᐅᕈᒪᔪᓂᒃ ᐱᑕᖃᖅᓯᒪᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ ᑯᓱᒐᖅ, 

ᐊᑏ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᕐᓗ. ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᒻᒪᓗ 

ᐃᒡᓗᓕᕆᔨᒃᑯᑦ ᒪᒃᑯᒃᑐᓂᒃ 

ᐃᓕᓐᓂᐊᑎᑦᑎᖃᑦᑕᖅᑐᑦ ᐃᒡᓗᓕᐅᕆᐅᖅᓴᓂᕐᒥᒃ  

ᐱᒋᐊᕈᑎᖃᖅᖢᑎᒃ ᓯᕐᓗᐊᓕᐅᕐᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᐊᐱᖅᑯᑎᒋᓂᐊᕋᒃᑯ.  

 

ᐊᒻᒪᓗ ᐅᕙᓂ ᐅᓂᒃᑳᓂ ᐅᖃᖅᓯᒪᔪᖅᑕᖃᕐᒥᔪᖅ 

ᒪᑯᓂᖓ ᐃᑲᕐᕋᖏᑦ ᐊᔾᔨᒌᓐᖏᑦᑎᓪᓗᒋᑦ ᓲᕐᓗ 

ᓄᓇᓖᑦ ᓄᓇᓕᖕᓂᕐᒥᐅᑕᐃᑦ 

ᐊᔅᓱᕈᕐᓂᖅᓴᐅᖃᑦᑕᕐᒪᑕ ᓲᕐᓗᓕ ᑕᐃᒃᑯᐊ ᑎᑭᕌᑦ 

ᓄᓕᐊᒡᒋᖏᓐᓇᒥ ᕿᑐᕐᖓᒡᒋᓐᓇᒥ ᐃᑲᕐᕋᒐᓵᓗᖕᓄᑦ 

ᐃᖅᑲᓇᐃᔭᕈᓐᓇᖅᑐᑦ.  

 

ᑕᐃᑲᓂᕐᒥᐅᑕᕐᓕ 30 ᐅᓪᓗᐃᑦ 

ᓄᖅᑲᖓᓚᐅᓐᖏᓪᓗᓂ ᐃᖅᑲᓇᐃᔭᕈᒪᓇᔭᖅᑰᖏᒻᒪᑦ 

ᐊᑲᐅᓐᖏᓂᖅᓴᐅᓇᔭᕐᒪᑦ. ᖃᓄᖅ ᓱᓕᐅᓈ 

ᐊᑐᖅᑕᐅᕙ ᐋᖅᑭᒋᐊᖅᑕᐅᓯᒪᓕᖅᐸᓘᓐᓃᑦ 

ᐃᑲᕐᕋᖏᑦ ᓲᕐᓗ 6-ᓄᑦ ᐅᓪᓗᕐᓄᑦ 

ᐃᖅᑲᓇᐃᔭᖃᑦᑕᕐᓗᑎᑦ ᐃᓚᖏᑦ ᐅᕝᕙᓘᓐᓃᑦ 

ᑳᓐᑐᕌᑎᓄᑦ ᑖᓐᓇ ᐃᓱᒪᖅᓲᑎᒋᔭᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᑳᓐᑐᕌᒃᑦᖃᖅᑐᑦ  ᐃᒡᓗᕐᔪᐊᓕᐅᖅᑐᓂᓛᒃ 

ᓄᓇᓕᓐᓂ ᑖᒃᑯᓂᖓ ᐃᒻᒥᓂᒃ ᐊᐅᓚᓲᖑᖕᒪᑕ 

ᐃᑲᕐᕋᕆᓂᐊᖅᑕᒥᓂᒃ ᐊᒻᒪ ᐱᓕᕆᔨᒋᔭᒥᓂᒃ 

ᐋᖅᑭᓱᐃᖃᑎᖃᓲᖑᒻᒪᑕ ᖃᓄᖅ ᐊᑯᓂᐅᑎᒋᔪᖅ 

ᑖᒃᑯᐊ ᑕᕝᕙᓂ ᓄᓇᓕᓐᓃᖔᖅᑐᑦ ᐱᓕᕆᔩᑦ 

ᓴᓇᕙᖕᓂᐊᕐᒪᖔᑕ ᐅᓪᓗᑦ 

ᖃᑉᓯᓄᑦ ᓄᖅᑲᖓᖃᑦᑕᕐᓂᐊᕐᓂᕆᔭᖏᓐᓂ ᑖᒃᑯᐊ 

ᑳᓐᑐᕌᒃᑦᑎᐅᔪᓪᓗ ᐊᒻᒪ ᐱᓕᕆᔨᐅᑉᓗ 

ᐊᖏᖃᑎᒌᒍᑎᒋᖃᑦᑕᖅᑕᖏᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᐋᖅᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᕈᒪᓕᖅᑐᖓ 

ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖅᑯᐊᒃ. ᐱᖁᔨᕗᖔᖅᑕᖃᕐᒪᑦ 

ᓄᖅᑲᐸᓪᓕᐊᔪᒪᓕᖅᖢᓂ. ᑖᓐᓇ 

ᐊᐃᕙᐅᑕᐅᔪᓐᓇᒻᒪᑦ. ᐊᖏᖅᑐᐃᓐᓇᐃᑦ? ᖁᔭᓐᓇᒦᒃ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᕋᒪ ᐃᓱᓕᑦᑎᕙᓪᓕᐊᓕᕐᓗᑕ.  

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ.  

 

>>ᐃᒡᓚᖅᑐᑦ  

 

ᓇᖏᖅᓯᓂᐊᓕᖅᐳᖓ. 

 

ᐅᖃᖅᑎ: ᑲᔪᓯᓗᑕ. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. ᒥᔅᑐ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 9. ᓄᖅᑲᖅᐸᓪᓕᐊᔪᒪᓕᖅᖢᑎᒡᓗ ᐊᒻᒪᓗ 

ᐅᖃᖅᑏ, ᐱᖁᔨᕗᖓ ᑲᑎᒪᑐᐃᓐᓇᕐᓂᐅᑉ 

ᐅᓂᒃᑳᖓ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑐ ᕿᓐᖑᖅ.  

>>ᐃᓪᓚᖅᑐᑦ 

 

ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᔪᓯᓗᑕ. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. ᒥᔅᑕ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᐅᖅᑎᑐᐃᓐᓇᐃᑦ 5:45-ᒧᐊᖅᐸᑦ 

ᑲᑎᒪᓂᐊᖅᑐᑦ ᓇᓅᑉ ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᐃᑦ ᐊᒃᑐᕝᕙ 26, 2018.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 12 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖔᑲᐃᓐᓇᕐᓂᐊᖅᑐᖅ ᑲᑎᒪᒋᐊᕐᓂᐊᕐᒥᔪᒍᑦ 

ᐅᓪᓗᑐᐃᓐᓇᕐᒥ, ᐊᒃᑐᕝᕙ 26, ᐅᓪᓛᒃᑯᑦ 9-

ᒧᐊᖅᐸᑦ.  

 

ᐃᖅᓱᖅᑎ.  

 

>>ᓄᖅᑲᖅᑐᑦ 17:38ᒥ



 

 

 


